
ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 1
 

ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᐅᑉ ᐅᖃᐅᓯᖏᑦ   

ᐅᑯᐊ ᑎᓴᒪᒋᓕᕐᑕᖏᑦ ᑎᑎᕋᖅᓯᒪᔭᒪ ᒪᓕᒐᓕᐅᕐᑎᓯᓐᓄᑦ.   

ᐊᐃᕆᓕ 1, 1999,ᒥ ᓄᓇᕗᒻᒥᐅᑦ ᐱᐅᔪᓂᒃ ᓂᕆᐅᓐᓂᖃᓚᐅᕐᐳᑦ ᓄᑖᒥᒃ 
ᓄᓇᑖᕋᒥᒃ ᐊᒻᒪ ᒐᕙᒪᑖᕋᒥᒃ. ᐅᐱᒋᔭᖃᓚᐅᕐᑐᑦ ᓄᓇᑦᓯᐊᑉ ᒐᕙᒪᖏᓐᓂᑦ 
ᓄᑦᑎᑦᓯᐊᕐᐸᓪᓕᐊᓂᕐᒥᒃ ᓄᓇᖓᓄᑦ.    

ᓯᕗᓪᓕᕐᐹᒥ ᑐᓴᕐᑕᐅᑎᑕᓐᓂᒃ ᑐᓂᓯᓚᐅᕐᓯᒪᕗᖓ ᓄᓇᕗᑦ ᒪᓕᒐᓕᐅᕐᑎᖏᓐᓄᑦ 
2001,ᒥ. ᑕᐃᒪᖓᓂᑦ ᐅᖃᐅᓯᖃᖃᑦᑕᕐᓯᒪᔪᖓ ᐊᑕᐅᓯᐊᕐᓇᖓ ᐱᒻᒪᕆᐅᓂᐊᓂᒃ 
ᐊᐅᓚᑦᓯᒍᓯᑦᓯᐊᖃᕆᐊᖃᓂᐅᑉ ᑮᓇᐅᔭᓂᒃ ᒥᒃᓵᓄᑦ ᐊᒻᒪ ᒐᕙᒪᓯ 
ᐋᖅᑭᒋᐊᕆᐊᖃᓂᐊᑕ ᑕᕝᕘᓇ ᒥᒃᓵᓄᑦ. ᐅᑯᓇᓂᓕ ᑎᑎᕋᖅᑕᓐᓂ ᑖᒃᑯᐊ 
ᑐᓄᒋᐊᕈᒪᔭᒃᑲ ᐊᒻᒪ ᐃᒃᐱᒋᔭᖃᖔᕐᓗᖓ ᐅᓪᓗᒥ ᖃᓄᐃᓕᖓᓕᕐᓂᖏᓐᓂᒃ 
ᓄᓇᕗᒻᒥ, ᐊᒻᒪ ᑐᓂᓯᓗᓯ ᐊᑐᓕᖅᑕᐅᖁᔭᓐᓂᒃ ᐊᑲᐅᓯᒋᐊᕈᑕᐅᓂᐊᕐᑎᓪᓗᒋᑦ 
ᑐᓗᕐᑕᐅᑕᐅᔪᓄᑦ.    

ᐱᒻᒪᕆᐅᓂᖓ ᐊᐅᓚᑦᓯᓯᐊᕆᐊᖃᓂᐅᑉ ᑮᓇᐅᔭᓂᒃ.  ᑮᓇᐅᔭᓂᒃ 
ᑲᒪᑦᓯᐊᕈᓯᖃᓂᖅ ᐊᑐᕈᑕᐅᖏᓐᓂᕐᓴᐅᖃᑦᑕᕋᔭᕐᐳᖅ ᑕᒻᒪᕐᑕᓪᓚᕆᐊᓗᓐᓂᕐᒥᒃ, 
ᐃᓱᒪᓕᐅᑦᓯᐊᖏᓐᓂᕐᒥᒃ ᐅᕝᕙᓘᓐᓃᑦ ᕿᒻᒪᕐᑕᓪᓚᕆᐊᓗᖏᓐᓂᕐᓴᐅᒍᓐᓴᕐᐳᑦ, 
ᐃᓱᒪᓕᐅᕈᑎᖃᑦᓯᐊᕐᓂᕐᓴᐅᕙᓪᓗᑎᒃ, ᐅᕝᕙᓘᓐᓃᑦ ᑎᓪᓕᒃᑐᖃᕐᐸᖏᓪᓗᓂ. 
ᑮᓇᐅᔭᓕᕆᔾᔪᓯᖃᑦᓯᐊᕆᐊᖃᖅᐳᑦ ᒐᕙᒪᐃᑦ ᐊᐅᓚᑦᓯᐊᓂᐊᕈᑎᒃ. ᐱᔾᔪᑎᒋᓪᓗᒍ 
ᓄᓇᕗᒻᒥ ᓱᓕ ᑮᓇᐅᔭᓕᕆᔾᔪᓯᒃᓴᓂᒃ ᐋᖅᑭᒃᓯᒍᔾᔭᐅᓯᒪᖏᒻᒪᑕ, 
ᐊᑦᑕᓇᕐᓂᕐᓴᒦᓐᓂᕐᓴᐅᕗᑦ.    

ᐅᓪᓗᒥ ᑮᓇᐅᔭᓕᕆᔾᔪᓯᖏᑦ ᓈᒻᒪᖏᓗᐊᕐᒪᑕ.  ᑮᓇᐅᔭᓄᑦ ᑲᒪᑦᓯᐊᕐᓂᐊᕈᑎᒃ, 
ᑲᑐᔾᔨᖃᑎᒌᑦ ᐃᒃᐱᒍᓱᑦᓯᐊᕆᐊᖃᖅᐳᑦ ᐱᖓᓲᓕᖓᔪᓂᒃ. ᐊᕐᕌᒍᑦ ᐱᖓᓲᔪᕐᑐᑦ 
(6) ᐊᓂᒍᕐᓯᒪᓕᕐᑎᓪᓗᒋᑦ ᓄᓇᕗᑦᑕᓚᐅᕐᑎᓪᓗᒋᑦ, ᑲᒪᔪᒻᒪᕆᐅᔪᖓ 
ᓱᒃᑲᐃᑦᑐᒪᕆᐊᓗᒻᒥᒃ ᑮᓇᐅᔭᓕᕆᓂᐅᑉ ᒥᒃᓴᓄᑦ ᐋᖅᑭᒃᐸᓪᓕᐊᓯᒪᓂᖏᓐᓂᒃ. 
ᒐᕙᒪᒃᑯᑦ ᐅᑯᓂᖓ ᐱᖓᓲᔪᕐᑐᓂᒃ (6) ᐃᒃᐱᒍᓱᓐᓂᕐᓴᐅᔭᕆᐊᖃᖅᑐᑦ.    

ᑕᐃᒪᖓᓂᑦ ᓄᓇᕘᒃᑖᓚᐅᕐᓯᒪᑎᓪᓗᒋᑦ ᐊᒃᓱᓪᓕ ᐱᐅᓂᕐᓴᒻᒪᕆᐅᓕᕐᑑᒐᓗᐊᑦ 
ᑮᓇᐅᔭᓕᕆᔾᔪᓯᖏᑦ. ᑭᓯᐊᓂ, ᑕᑯᓗᒋᑦ ᐊᑕᖏᕐᓗᒋᑦ, ᐅᓪᓗᒥ 
ᑮᓇᐅᔭᓕᕆᔾᔪᓯᕆᔭᓯ ᐋᖅᑭᒃᓯᒪᖏᓗᐊᕐᑐᑦ. ᐋᖅᑮᒋᐊᕈᑕᐅᓯᒪᓗᐊᖏᒻᒪᑕ 
ᑕᒪᒻᒪᕈᑕᐅᑐᐃᓐᓇᕆᐊᖃᖅᑐᓄᑦ, ᐃᓱᒪᓕᐅᑦᓯᐊᖏᒍᑕᐅᑐᐃᓐᓇᕆᐊᖃᖅᑐᓄᑦ, 
ᐅᕝᕙᓘᓐᓃᑦ ᑎᓪᓕᑐᐃᓐᓇᕆᐊᖃᖅᓂᕐᒧᑦ.  ᓲᕐᓗ ᐃᒫ, ᑮᓇᐅᔭᓕᕆᔨᒻᒪᕆᒃ 



 

ᓄᖅᑲᑐᐊᕐᒪᑦ ᐃᖅᑲᓇᐃᔮᒥᓂᒃ, ᒐᕙᒪᒃᑯᑦ ᑮᓇᐅᔭᓕᕆᔭᖏᑕ ᐃᓚᖏᑦ 
ᒪᑐᒋᐊᖃᑲᓴᑦᓯᐊᕐᓯᒪᔪᑦ ᑭᓐᖑᕕᐅᑎᒃᓴᖓᓂᒃ ᓇᓂᓯᔪᖃᓚᐅᖏᓐᓂᐊᓂ, ᐊᓪᓛᑦ 
ᐃᓛᓐᓂ ᑕᖅᑭᓂ ᐊᒥᓱᓂ ᐅᑕᖅᑭᒋᐊᖃᖅᓯᒪᔪᑦ.  

ᐊᑲᐅᖏᒍᑕᐅᔪᓄᑦ ᐆᑦᑐᑎᒋᔭᑦ. ᓇᓗᓇᐃᒃᑯᑕᓕᓐᓂ Chapters 1,ᒥᑦ 5,ᒧᑦ 
ᑎᑎᕋᖅᓯᒪᔭᓐᓂ ᓄᐃᑦᓯᓯᒪᔪᑦ ᐆᒃᑑᑎᒋᔭᐅᔪᓂᒃ ᐊᑲᐅᖏᓗᐊᕐᓂᖏᑕ ᓄᓇᕗᑦ 
ᒐᕙᒪᒃᑯᖏᑕ ᑮᓇᐅᔭᓕᕆᔾᔪᓯᖏᓐᓄᑦ.     

ᓇᓗᓇᖏᑦᑐᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᑐᑦ ᐊᕐᓱᕉᑎᖃᖅᐸᑦᑐᑦ 
ᑎᓕᔭᐅᒍᑎᒋᓯᒪᔭᒥᓂᒃ (ᐱᓕᕆᐊᒃᓴᒥᓂᒃ), ᐊᒻᒪ ᐱᐅᓂᕐᓴᒧᑦ ᐋᖅᑭᒃᓱᐃᓇᓱᐊᕐᑐᑦ  
ᑮᓇᐅᔭᓕᕆᔾᔪᓯᓂᒃ. ᑭᓯᐊᓂ, ᐋᖅᑭᒃᓯᒍᑎᒋᓇᓱᐊᕐᓯᒪᔭᖏᑦ ᓱᓕ 
ᐊᑑᑎᖃᑦᓯᐊᖏᑦᑐᑦ, ᐊᑯᓂᐅᔪᒧᓪᓗ ᐋᖅᑭᒃᓯᒋᐊᓪᓚᒍᑕᐅᓇᑎᒃ.    

ᖃᓄᐃᓕᖓᓂᖏᑕ ᐊᑲᐅᖏᒍᑎᒋᔭᖏᑦ. ᓱᒧᑦ ᑕᒪᒃᑯᐊ ᐊᕐᓱᖁᕈᑕᐅᔪᑦ 
ᑲᔪᓯᑦᓯᐊᖏᓚᑦ? ᓇᓗᓇᐃᒃᑯᑕᓕᓐᓂ Chapters 6 ᐊᒻᒪ 7 ᑎᑎᕋᖅᓯᒪᔭᒃᑲ 
ᐅᖃᐅᓯᖃᖅᑐᑦ ᒐᕙᒪᒃᑯᑦ ᑐᓗᕐᑕᐅᑎᒋᓯᒪᔭᖏᓐᓂᒃ ᐋᖅᑭᒃᓱᐃᒐᓱᐊᕋᓗᐊᕐᓱᑎᒃ   
ᑮᓇᐅᔭᐃᑦ ᐊᐅᓚᑕᐅᒍᓯᕆᖃᑎᑦᑕᕋᔭᕐᑕᖏᓐᓂᒃ, ᑲᒪᒋᔭᐅᔾᔪᓯᕆᒐᔭᕐᑕᖏᓐᓂᒃ.   

ᓇᓗᓇᐃᒃᑯᑕᓕᒃ, Chapter 6,ᒥᒃ ᐅᖃᐅᓯᖃᖅᐳᑦ ᒐᕙᒪᒋᔭᓯ ᖃᕆᑕᐅᔭᒃᑯᑦ 
ᑲᒪᔾᔪᓯᖏᓐᓂᒃ.  ᓄᓇᕗᑦ ᒐᕙᒪᒃᑯᖏᑦ ᐊᐅᓚᒍᑎᖃᖅᐳᑦ ᐱᓕᐊᖏᓐᓃᑦᑐᓂᒃ 
ᑮᓇᐅᔭᓂᒃ, ᐊᒻᒪ ᑕᐃᒪᐃᒃᑲᓗᐊᕐᑎᓪᓗᒍ ᓱᓕ ᐊᑯᓂᓂᑕᓂᒃ ᐃᓚᖏᓐᓂᒃ 
ᐊᐅᓚᑦᓯᔾᔪᑎᖃᖅᑐᑦ ᑮᓇᐅᔭᓄᑦ, ᐅᕝᕙᓘᓐᓃᑦ ᐊᑐᕐᐸᑦᑐᑦ ᑎᑎᕋᕐᓂᒃᑯᑦ 
ᑮᓇᐅᔭᓕᕆᓂᕐᒧᑦ ᑕᒻᒪᕐᑕᕈᑕᐅᓂᕐᓴᐅᔪᓐᓇᕐᑐᓂᒃ. ᑕᐃᒪᐃᒻᒪᑦ ᑕᒪᒃᑯᐊ 
ᐊᐅᓚᑦᓯᔾᔪᓯᐅᔪᑦ ᑕᒻᒪᕐᑕᕈᑕᐅᒡᒍᔪᑦ.  

ᓇᓗᓇᐃᒃᑯᑕᓕᒻᒥ Chapter 7,ᒥ ᕿᒥᕐᕈᒍᑕᐅᔪᑦ ᒐᕙᒪᒃᑯᑦ ᐋᖅᑭᒃᓯᒪᓂᖏᓐᓂᒃ. 
ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᕐᑎᖃᐅᕋᑦᓯ ᓄᓇᓕᒫᒥ, ᐅᓄᕋᑎᒃ 
ᓄᒃᑎᕐᑕᐅᕙᓪᓕᐊᓂᑰᔪᓂᒃ ᑎᒥᓂᒃ. ᐊᖏᔫᑏᑦ ᑲᑐᔾᔨᖃᑎᒌᑦ 
ᐃᓕᓐᓂᐊᕐᓯᒪᓪᓚᕆᑦᑐᓂᒃ ᑮᓇᐅᔭᓕᕆᔨᖃᕆᐊᖃᖅᐳᑦ ᓯᕗᓕᐅᕆᑦᓯᐊᕋᔭᕐᑐᓂᒃ 
ᑮᓇᐅᔭᐃᑦ ᑲᒪᒋᔭᐅᓂᖃᑦᓯᐊᕆᐊᖃᓂᖏᓐᓄᑦ. ᐅᓪᓗᒥ ᒐᕙᒪᒋᔭᓯ ᐊᒥᒐᕐᓴᕐᒪᑕ 
ᐃᓕᓐᓂᐊᓪᓚᕆᒃᓯᒪᔪᓂᒃ ᑮᓇᐅᔭᓕᕆᔨᒻᒪᕆᓐᓂᒃ ᓄᒃᑎᕆᕙᓪᓕᐊᓕᕐᑎᓪᓗᓯ 
ᒐᕙᒪᓂᒃ, ᐊᒻᒪ ᐱᓗᐊᕐᑐᒥᒃ ᐊᒥᓱᓂᒃ ᐊᑲᐅᖏᓕᐅᕈᑕᐅᔪᓂᒃ ᑲᒪᔾᔪᑎᒃᓴᖃᖏᑦᑐᑦ 
ᑲᒪᒋᔭᐅᒋᐊᖃᓕᕐᑑᒐᓗᐊᓂᒃ.    

ᐋᖅᑭᒋᐊᕈᑎᒃᓴᐃᑦ. ᓇᓗᓇᐃᒃᑯᑕᓕᒥ Chapter 8,ᒥ ᑎᑎᕋᖅᓯᒪᕗᑦ 
ᖃᓄᕐᑑᕈᑎᒃᓴᐃᑦ ᑮᓇᐅᔭᓂᒃ ᐊᐅᓚᑦᓯᑦᓯᐊᕐᓂᕐᒧᑦ 
ᐋᖅᑭᒋᐊᕈᑕᐅᑦᓴᐅᑎᒋᔪᓐᓇᕐᑐᑦ ᕿᓚᒥ.  ᒐᕙᒪᒋᔭᓯ 
ᐊᓯᔾᔨᕐᑐᐃᒐᓱᖏᓐᓇᖃᑦᑕᕐᓂᐊᕋᓗᐊᕐᐸᑦ ᒥᑭᔫᑎᐅᔪᓂᒃ, ᑕᐃᒪᐃᖃᑦᑕᕐᓯᒪᒐᒥᒃ 
ᑭᖑᓂᕆᓕᕐᑕᑦᑎᓐᓂ ᐊᕐᕌᒎᓕᕐᑐᓂ ᐱᖓᓲᔪᕐᑐᓂ.  ᑭᓯᐊᓂ, ᑕᒪᒃᑯᐊ 
ᐱᖅᑯᓯᕆᓯᒪᔭᖏᑦ ᐋᖅᑭᒋᐊᕈᑕᐅᖃᑦᑕᕐᓯᒪᖏᑦᑐ ᓱᓕ ᐅᓪᓗᒥᒧᑦ, ᐊᒻᒪ 
ᐅᒃᐱᕈᓱᒍᑎᒃᓴᐅᖏᑦᑐᑦ ᑲᔪᓯᒍᑕᐅᓂᐊᕐᑐᒋᓗᒋᑦ, ᐋᖅᑭᒋᐊᕈᑕᐅᓂᐊᕐᑐᒋᓗᒋᑦ 
ᓯᕗᓂᐅᓂᐊᕐᑐᒥ.     

 
2 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ
 



 

ᒐᕙᒪᒋᔭᓯ ᐃᖅᑲᓇᐃᔭᕐᑎᑖᒃᑲᓐᓂᕈᓐᓇᕐᐳᑦ ᐃᓕᓐᓂᐊᕐᓯᒪᓪᓚᕆᓪᓗᑎᒃ 
ᑮᓇᐅᔭᓕᕆᔨᒻᒪᕆᓐᓂᒃ, ᖃᐅᔨᒪᓂᖃᒻᒪᕆᑦᑐᓂᒃ ᐊᑲᐅᖏᓕᐅᕈᑕᐅᔪᓂᒃ 
ᐋᖅᑭᒃᓱᐃᓪᓚᑦᑖᕆᐊᖅ.  ᑭᓯᐊᓂ, ᐃᖅᑲᓇᐃᔭᕐᑎᑖᕋᓱᐊᕐᓂᖅ 
ᐱᑐᐃᓐᓇᐅᖏᒻᒥᒧᖅ ᐊᒻᒪ ᐊᑭᑐᔪᐊᓘᓪᓗᓂ, ᐊᒻᒪ 
ᐃᖅᑲᓇᐃᔭᕐᑎᑖᕆᐊᖃᕈᑕᐅᓪᓗᓂ ᓄᓇᕗᑦ ᓯᓚᑖᓂᕐᒥᐅᓂᑦ 
ᐃᓪᓗᑭᒃᓴᓕᕆᐊᓪᓚᒍᑕᐅᔪᓐᓇᕐᑐᓂᒃ ᓄᓇᓕᓐᓄᑦ.    

ᓇᓗᓇᐃᒃᑯᑕᓗᓕᒻᒥ Chapter 8,ᒥ ᐃᓱᒪᒋᔭᓐᓂᒃ ᐊᑐᓕᕐᑕᐅᖁᓪᓗᒋᑦ 
ᑎᑎᕋᖅᓯᒪᕗᖓ, ᐃᒫᒃ ᒐᕙᒪᒋᔭᓯ ᐊᑕᐅᓯᕐᒥᒃ ᐊᐅᓚᑦᓯᕕᑦᑖᖁᓪᓗᒋᑦ ᑮᓇᐅᔭᓄᑦ 
ᒐᕙᒪᓯᒍᑦ.  ᐃᒪᓐᓇ, ᐃᓚᖏᑦ ᑮᓇᐅᔭᓕᕆᔾᔪᓰᑦ ᐅᑎᕐᑎᑕᐅᓗᑎᒃ ᐊᖏᓂᕐᓴᓄᑦ 
ᑎᒥᐅᐅᔪᓄᑦ. ᐊᓱᐃᓪᓛᒃ ᐋᖅᑭᒋᐊᕐᓯᒪᔪᒻᒪᕆᐅᓕᕐᐸᑕ ᑭᓯᐊᓂ 
ᑮᓇᐅᔭᓕᕆᔾᔪᓯᖏᑦ, ᑕᐃᒪᓕ ᑭᓯᐊᓂ ᒐᕙᒪᓯ ᐃᓱᒪᓕᐅᕐᐸᓪᓕᐊᓕᕋᔭᕐᒥᓗᑎᒃ 
ᓄᒃᑎᕆᒃᑲᓐᓂᕆᐊᖅ  ᑮᓇᐅᔭᓂᒃ ᐊᐅᓚᑦᓯᔾᔪᓯᐅᔪᑦ ᐃᓚᖏᓐᓇᖏᓐᓂᒃ 
ᓄᓇᓕᓐᓄᑦ.     

ᓇᓗᓇᐃᒃᑯᑕᓕᒻᒥ Chapter 8,ᒥ ᕿᒥᕐᕈᒍᑕᐅᔪᑦ ᐊᓱᐃᓪᓛᒃ ᑲᑎᑎᑕᐅᒃᐸᑦ 
ᖃᓄᐃᓕᒋᐊᕈᑕᐅᒐᔭᕐᒪᖔᑦ ᒐᕙᒪᒃᑯᑦ ᓄᒃᑎᕆᓂᕐᒧᑦ ᒪᓕᒐᖓᓄᑦ, ᐊᒻᒪ  
ᓄᓇᕘᑦᑕᕐᓯᒪᓂᒃᑯᑦ ᐃᓚᐅᔪᑦ ᐃᓕᓐᓂᐊᕋᔭᕐᓂᖏᓐᓄᑦ, ᐊᒻᒪ 
ᐃᑲᔪᕐᑕᐅᔾᔪᑎᒋᔭᕆᐊᖃᖅᑕᖏᓐᓄᑦ ᑭᒃᑯᑐᐃᓐᓇᐃᑦ. ᖃᐅᔨᒍᑕᐅᔪᖅ ᑕᒪᓐᓇ 
ᐅᑎᕐᑎᑦᓯᒃᑲᓐᓂᕐᓂᑦ ᐊᑕᐅᓯᐅᓕᖓᔪᒥᒃ ᐊᐅᓚᑦᓯᔾᔪᓯᖃᓂᕐᒧᑦ 
ᐊᑲᐅᖏᓕᐅᕈᑕᐅᒐᔭᖏᑦᑐᖅ ᓯᕗᓪᓕᐅᔾᔭᐅᖁᔭᐅᔪᓄᑦ.    

ᐱᖓᓱᑦ ᐊᑐᓕᖁᔭᐅᓗᐊᖑᐊᕐᑐᑦ. ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᓱᖓ 
ᖃᐅᔨᕙᓪᓕᐊᓚᐅᕐᑕᓐᓄᑦ ᓴᖅᑭᑎᕆᓚᐅᕐᐳᖓ ᐋᖅᑭᒋᐊᕈᑎᒃᓴᓂᒃ 
ᑐᓗᕐᑕᐅᑕᐅᔪᓄᑦ.  ᐱᔾᔪᑎᖃᓗᐊᕐᑐᑦ ᐃᓱᒫᓗᒍᑕᐅᓗᐊᕐᑐᓄᑦ.   

ᑭᓯᐊᓂ, ᐱᖓᓱᓂᒃ ᓄᐃᑦᓯᓗᐊᕈᒪᔪᖓ ᐊᒃᓱᐊᓗᒃ ᐊᑐᓕᕐᑕᐅᔪᒃᓴᐅᔪᕆᔭᓐᓂᒃ.    

• ᐅᖃᐅᓯᖅᑕᖏᓐᓂ (Paragraph) 131,ᒥ ᓇᓗᓇᐃᒃᑯᑕᓕᒻᒥ Chapter 
6,ᒥ ᑎᓕᓯᓯᒪᕗᖅ ᒐᕙᒪᒃᑯᑦ ᕿᒥᕐᕈᖁᓪᓗᒋᑦ ᑮᓇᐅᔭᓕᕆᔾᔪᓯᖏᓐᓂᒃ ᐊᒻᒪ 
ᓱᒋᐊᓪᓚᒍᑎᖃᓗᑎᒃ ᑐᓗᕐᑕᐅᑕᐅᔪᓂᒃ ᐊᐅᓚᑦᓯᓂᒃᑯᑦ, 
ᓄᖅᑲᖓᐅᑕᐅᔪᓂᒃ ᐋᖅᑭᒃᓯᒋᐊᕆᐊᖅ ᑮᓇᐅᔭᓕᕆᔾᔪᓯᖏᓐᓄᑦ. ᓲᕐᓗ 
ᐃᒫᒃ, ᒐᕙᒪᒃᑯᑦ ᐊᑕᐅᓯᕐᒥᒃ ᑮᓇᐅᔭᓕᕆᔾᔪᓯᖃᖏᒻᒪᑕ 
(ᐊᐅᓚᑦᓯᔾᔪᓯᖃᖏᒻᒪᑕ) ᐊᑐᕐᑐᐊᕐᓂᕐᒧᑦ ᐅᕝᕙᓘᓐᓃᑦ ᓇᐃᓴᐃᓂᕐᒧᑦ.     

• ᐅᖃᐅᓯᖅᑕᖏᓐᓂ (Paragraph) 160,ᒥ ᓇᓗᓇᐃᒃᑯᑕᓕᒻᒥ Chapter 
8,ᒥ ᑎᓕᓯᒍᑕᐅᕗᑦ ᒐᕙᒪᒃᑯᑦ ᕿᒥᕐᕈᖁᓪᓗᒋᑦ ᑮᓇᐅᔭᓂᒃ 
ᐊᐅᓚᑦᓯᔾᔪᑎᒥᓂᒃ (ᐱᖃᓯᐅᑎᓗᒋᓪᓗ ᐃᖅᑲᓇᐃᔭᕐᑎᖏᑕ ᓇᓂ 
ᐃᖅᑲᓇᐃᔭᕐᓂᖏᑦ) ᐊᒻᒪ, ᐃᓚᖏᑦ ᐊᑕᐅᓯᕐᒥᒃ ᐊᐅᓚᑦᓯᕕᒃᑖᕐᓗᑎᒃ 
ᑲᒪᒍᑕᐅᒐᔭᕐᑐᓂᒃ ᐊᑲᐅᖏᒍᑕᐅᓗᐊᕐᑐᓂᒃ ᐋᖅᑭᓯᒋᐊᓪᓚᒐᓱᐊᕐᓂᕐᒧᑦ 
ᑮᓇᐅᔭᐃᑦ ᐊᐅᓚᑕᐅᔾᔪᓯᖏᓐᓂᒃ.     

• ᐅᖃᐅᓯᖅᑕᖏᓐᓂ 180,ᒥ ᓇᓗᓇᐃᒃᑯᑕᓕᒻᒥ Chapter 8,ᒥ 
ᐊᑐᓕᖁᔨᓯᒪᔪᑦ ᒐᕙᒪᒃᑯᑦ ᓴᖅᑭᑎᑦᓯᖁᓪᓗᒋᑦ ᓄᑖᒥᒃ 
ᐃᓕᓐᓂᐊᕐᓂᐅᖃᑦᑕᕋᔭᕐᑐᒥᒃ ᓄᓇᕘᒃᑖᖃᑕᐅᓯᒪᔪᓄᑦ 
ᑮᓇᐅᔭᓕᕆᔨᒻᒪᕆᐅᓂᕐᒧᑦ, ᑕᐃᒪᓐᓇᑦᑕᐅᖅ ᒪᓕᒐᓕᕆᔨᐅᔪᒃᓴᐃᑦ 
ᐃᓕᓐᓂᐊᓚᐅᕐᓂᐊ ᐆᒃᑐᕋᐅᑎᒋᓗᒍ ᑲᔪᓯᑦᓯᐊᓚᐅᕐᒪᑦ. ᑲᔪᓯᑎᑕᐅᒃᐸᑦ 
ᐃᓕᓐᓂᐊᕐᓂᐅᖃᑦᑕᕋᔭᕐᑐᖅ ᐸᕐᓇᐃᒍᑕᐅᒐᔭᕐᑐᖅ ᑮᓇᐅᔭᓕᕆᔨᓂᕐᒧᑦ 
ᐊᐅᓚᑦᓯᔨᐅᔪᓐᓇᕐᑐᓂᒃ.    

ᓇᓗᓇᖏᓚᖅ, ᑮᓇᐅᔭᓕᕆᔾᔪᓯᖃᑦᓯᐊᕐᓂᖅ ᒐᕙᒪᖏᓐᓄᑦ 
ᑐᓐᖓᕕᖃᑦᓯᐊᕈᑕᐅᒐᔭᕐᒪᑦ.  ᐃᓱᒪᕗᖓ ᒐᕙᒪᒋᔭᓯ ᐅᓪᓗᒥ 
ᑲᔪᓯᑎᑦᓯᒋᐊᖃᓪᓚᑦᑖᓕᕐᑐᑦ ᐊᐅᓚᑦᓯᒍᓯᑦᓯᐊᕙᒃᓴᓂᒃ ᓄᓇᕗᒻᒥᐅᑦ 
ᑭᒡᒐᕐᑐᕐᑕᐅᑦᓯᐊᓂᐊᕐᐸᑕ ᐊᕐᕌᒎᓂᐊᕐᑐᓂ.    

Chapter 1 

ᒐᕙᒪᒃᑯᑦ ᐊᖅᑭᒃᓱᐃᒋᐊᓪᓚᒋᐊᖃᖅᐳᑦ ᑮᓇᐅᔭᓂᒃ 
ᐊᐅᓚᑦᓯᔨᔪᓯᕆᔭᒥᓂ ᐊᒥᓱᓂᒃ    

ᑮᓇᐅᔭᓂᒃ ᐊᐅᓚᑦᓯᔾᔪᓯᖃᑦᓯᐊᕆᐊᖃᖅᐳᑦ ᒐᕙᒪᖏᑦ ᑲᔪᓯᑦᓯᐊᕐᓂᐊᕐᐸᑕ   

 

 

1. 

2. 

3. 

4. 

5. 

ᑕᒻᒪᓲᒍᕗᒍᑦ. ᐃᓱᒪᓕᐅᑦᓯᐊᖏᑦᑑᓲᒍᒋᕗᑦ ᐃᓛᓐᓂ. ᑎᓪᓕᑦᑐᖃᓲᒍᕗᖅ. 
ᑕᒪᒃᑯᐊᖑᒻᒪᑕ, ᐊᑲᐅᕗᖅ ᑲᑐᔾᔨᖃᑎᒌᖑᔪᑦ ᑮᓇᐅᔭᓂᒃ ᐊᐅᓚᑦᓯᔾᔪᓯᖃᑦᓯᐊᕐᐸᑕ, 
ᐋᖅᑭᑦᓯᐊᕐᓯᒪᔪᓂᒃ, ᑕᒪᒃᑯᐊ ᐊᑲᐅᖏᓕᐅᕈᑕᐅᔪᓐᓇᕐᑐᖅ 
ᑲᔪᓯᖏᓐᓂᕐᓴᐅᖃᑦᑕᕋᔭᕐᒪᑕ.    

ᑭᖑᓂᕆᓕᕐᑕᑦᑎᓐᓂ ᑐᓴᕐᑎᑦᓯᖃᑦᑕᕐᓯᒪᕗᒍᑦ ᒪᓕᒐᓕᐅᕐᑎᓂᒃ 
ᑲᒪᖁᓪᓗᒋᑦ ᑮᓇᐅᔭᓂᒃ ᐊᐅᓚᑦᓯᒍᑎᑦᓯᐊᕙᐅᒐᔭᕐᑐᓂᒃ, ᐱᒻᒪᕆᐊᓘᒻᒪᑦ.  ᐊᒻᒪ 
ᐊᓯᖏᓐᓂᒃ  ᖃᐅᔨᒋᐊᕐᕕᒃᓴᓂᒃ, ᑎᑎᕋᖅᓯᒪᔪᒍᑦ ᑕᓪᓕᒪᓂᒃ ᐊᑐᕐᑕᐅᔪᓐᓇᕐᑐᓂᒃ 
ᖃᐅᔨᓴᕐᓂᕐᒧᑦ ᑮᓇᐅᔭᓕᕆᓂᕐᒧᑦ ᐊᐅᑦᓯᔪᓯᐅᔪᓂᒃ ᐊᒻᒪ 
ᐋᖅᑭᒃᓱᐃᒋᐊᕈᑕᐅᔪᓐᓇᕐᑐᓂᒃ.  ᑕᒪᒃᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᔪᑦ 
ᖃᕆᑕᐅᔭᒃᑯᑦ ᐅᕘᓇ http://www.oag-bvg.gc.ca. 

ᑭᖑᓂᐅᓕᕐᑐᒥ ᐋᖅᑭᒋᐊᕈᑕᐅᓯᒪᔪᑦ ᑮᓇᐅᔭᓂᒃ ᐊᐅᓚᑦᓯᔾᔪ `ᓰᑦ   

ᐊᕐᕌᒍᑦ ᐱᖓᓲᔪᕐᑐᑦ (6) ᐊᓂᒍᖅᓯᒪᓕᕐᐳᑦ ᓄᓇᕘᑦᑖᕆᕐᓯᒪᓕᕐᑎᓪᓗᒋᑦ 
ᐊᒻᒪ ᒐᕙᒪᖃᓕᕐᑎᓪᓗᒋᑦ ᓄᓇᕗᒻᒥ.  ᐅᑯᐊ ᑐᓴᕐᑎᑦᓯᒍᑎᒋᔭᕗᑦ ᒪᓕᒐᓕᐅᕐᑎᓂᒃ 
ᐱᔾᔪᑎᖃᖅᑐᑦ ᒐᕙᒪᒃᑯᑦ ᓱᓇᓂᒃ ᐃᒃᐱᒍᓱᒋᐊᖃᓂᖏᓐᓂᒃ 
ᑲᔪᓯᑦᓯᐊᕐᓂᖅᓴᐅᖁᓪᓗᒋᑦ ᐊᒻᒪ ᑮᓇᐅᔭᓂᒃ ᐊᐅᓚᑦᓯᔾᔪᓯᖃᑦᓯᐊᖁᓪᓗᒋᑦ 
ᐊᑲᐅᓈᕐᑐᓂᒃ.     

ᒐᕙᒪᒃᑯᑦ ᐊᒥᓱᓂᒃ ᐊᕐᓱᕈᕈᑎᖃᖅᓯᒪᓕᕐᑐᑦ ᐋᖅᑭᒃᓯᒋᐊᕋᓱᐊᕐᓱᑎᒃ 
ᑮᓇᐅᔭᐃᑦ ᐊᐅᓚᑕᐅᔾᔪᓯᖏᓐᓂᒃ.  ᓲᕐᓗ ᐃᒫᒃ, ᕿᒥᕐᕈᖃᑦᑕᕐᓯᒪᔪᑦ, ᐋᖅᑭᒃᓯᓯᒪᔪᑦ 
ᒐᕙᒪᑐᖃᒃᑯᓐᓂᑦ ᑲᑎᒪᔨᐅᔪᓂᒃ (Crown Agency Council) 
ᐃᒃᐱᒋᔭᖃᕆᐊᖃᖅᑎᓪᓗᒋᑦ ᒐᕙᒪᑐᖃᒃᑯᑦ ᑯᐊᐳᕇᓴᖏᓐᓂᒃ, ᐊᒻᒪ 
ᒪᕐᕈᐃᕐᑐᕐᓱᑎᒃ ᑲᑎᒪᒍᓯᖃᖅᓯᒪᓕᕐᑐᑦ ᑮᓇᐅᔭᓂᒃ ᐊᐅᓚᑦᓯᓂᐅᑉ ᒥᒃᓵᓄᑦ.  

ᑭᐅᔾᔪᑎᒋᓪᓗᒋᑦ 2001,ᒥ ᐊᑐᓕᖁᔭᐅᓯᒪᔪᓄᑦ ᑐᓂᔭᐅᓯᒪᓪᓗᑎᒃ 
ᒪᓕᒐᓕᐅᕐᑎᓄᑦ, ᒐᕙᒪᒃᑯᑦ ᐱᓂᐊᕐᓂᖃᖅᓯᒪᔪᑦ ᐋᖅᑭᒃᓯᒋᐊᖅ ᑮᓇᐅᔭᓕᕆᓂᕐᒧᑦ 
ᐊᐅᓚᑦᓯᒍᓯᒃᓴᓂᒃ ᐊᕐᕌᒍᐊᓂ 2004,ᒥ. 2004,ᒥ ᑐᓴᕐᑎᑦᓯᒍᑎᑎᒍᑦ ᐅᖃᖅᓯᒪᔪᑦ 
ᒐᕙᒪᒃᑯᑦ ᑕᒪᑐᒥᖓ ᑲᔪᓯᑎᑦᓯᓯᒪᖏᓐᓂᖏᓐᓂᒃ.     

ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᒍᓐᓇᕐᓂᕐᓴᐅᕋᑕᖏᓚᑦ?   

 

 

6. 

7. 

 ᕿᒥᕈᓚᐅᕐᓂᕗᑦ ᐊᐅᓚᑕᐅᓂᖏᓐᓂᒃ 2003-2004,ᒥ. 
ᐱᖓᓲᔪᕐᑑᕗᑦ (6) ᒐᕙᒪᒃᑯᑦ ᐋᖅᑭᒋᐊᕆᐊᖃᖅᑕᖏᑦ ᑮᓇᐅᔭᓂᒃ 
ᐊᐅᓚᑦᓯᓯᐊᕐᓂᐊᕈᑎᒃ: ᑮᓇᐅᔭᓂᒃ ᑕᐅᖅᓰᖃᑦᑕᐅᑎᓂᖅ, ᖃᐅᔨᒋᐊᕐᕕᒃᓴᐃᑦ 
ᑲᑎᑎᕆᓂᖅ, ᑐᓴᕐᑎᑦᓯᒍᓯᖓ, ᕿᒥᕐᕈᓂᖅ ᐸᕐᓇᒃᑕᐅᕙᓕᐊᔪᓂᒃ ᐊᒻᒪ 
ᖃᓄᐃᓕᒋᐊᕐᓂᖏᓐᓂᒃ, ᑮᓇᐅᔭᕐᑖᖑᕙᓪᓕᐊᔪᓂᒃ ᑲᒪᑦᓯᐊᕐᓂᖅ 
(ᓯᐊᒻᒪᒃᑎᑦᓯᓂᖅ), ᐊᒻᒪ ᖃᐅᔨᓴᐃᓐᓇᕆᐊᖃᓂᖅ.   

ᒐᕙᒪᒃᑯᑦ ᑕᐃᓱᒪᓂᕐᒥᒃ ᑮᓇᐅᔭᓕᕆᔾᔪᓯᖏᑦ 
ᐱᐅᓂᕐᓴᒻᒪᕆᐅᓕᕐᑑᒐᓗᐊᖅ ᑕᐃᒪᖓᓂᑦ ᓄᓇᕘᑦᑖᓚᐅᕐᓯᒪᑎᓪᓗᒋᑦ.  
ᑕᐃᒪᐃᒃᑲᓗᐊᕐᑎᓪᓗᒍ, 2003-2004,ᒥ ᕿᒥᕐᕈᑎᓪᓗᒋᑦ ᑮᓇᐅᔭᐃᑦ 
ᑲᒪᒋᔭᐅᓂᖏᓐᓂᒃ ᖃᐅᔨᓚᐅᕐᑐᒍᑦ ᐊᒃᓱᐊᓗᒃ ᐊᑲᐅᖏᓕᐅᕈᑕᐅᔪᓂᒃ  ᑖᒃᑯᓇᓂ 
ᐱᖓᓲᔪᕐᑐᓂ ᐊᐅᓚᑦᓯᓂᕐᒧᐊᖓᔪᓂᒃ.  ᑕᒪᒃᑯᐊ ᖃᐅᔨᒍᑕᐅᔪᑦ ᒐᕙᒪᒃᑯᑦ ᓱᓕ 
ᐊᐅᓚᑦᓯᒍᓯᖃᖏᓐᓂᖏᓐᓂᒃ ᑮᓇᐅᔭᓕᕆᓂᕐᒧᑦ,  (ᑎᑎᕋᖅᑕᐅᓯᒪᕗᑦ, 
Exhibit 1.1),ᒥ. 

Exhibit 1.1 ᐆᑦᑐᑏᑦ ᐊᑲᐅᖏᓕᐅᕈᑕᐅᔪᓂᒃ ᑮᓇᐅᔭᓂᒃ ᐊᐅᓚᑦᓯᒍᓯᖏᓐᓄᑦ 
ᒐᕙᒪᖏᑕ ᓄᓇᕗᑦ, 2003-04,ᒥ    

ᐊᐅᓚᑕᐅᓂᖏᑦ ᐊᑲᐅᖏᓕᐅᕈᑎ (ᑏᑦ) ᖃᐅᔨᔭᐅᓯᒪᔪᑦ  

ᐊᐅᓚᑕᐅᓂᖏᑦ ᑮᓇᐅᔭᐃᑦ 
ᓄᒃᑎᕐᕋᖅᑕᐅᕙᓪᓕᐊᓂᖏᑕ 

ᓴᓂᐊᓂ 10,ᐳᕐᓯᓐᑐᐃᓐᓇᖏᑦ ᐊᑭᓖᒍᑎᒃᓴᐃᑦ  
ᕿᒥᕐᕈᑕᐅᖃᑦᑕᕐᓯᒪᔪᑦ, ᐊᒻᒪ 
ᐊᑎᓕᐅᖃᑦᑕᕆᐊᖃᓂᖅ ᒪᓕᒃᑕᐅᓐᓂᕋᓂ 
(ᐅᖃᐅᓯᕆᔭᐅᓯᒪᔪᑦ, paragraph 11,ᒥ). 

ᐊᐅᓚᑦᓯᓂᖅ ᑐᑭᓯᒋᐊᕐᕕᒃᓴᑦ 
ᑮᓇᐅᔭᐃᑦ ᒥᒃᓵᓄᑦ 
ᓈᒻᒪᒃᑲᓗᐊᕐᒪᖔᑕ   

ᖃᐅᔨᓚᐅᕐᐸᕗᑦ ᓇᑉᐸᓪᓗᐊᖏᑦ (50,ᐳᕐᓯᓐ) 
ᐃᖅᑲᓇᐃᔭᕐᑐᑦ ᓄᖅᑲᖓᒋᐊᖃᓂᖏᓐᓄᐊᖓᔪᑦ 
ᖃᖓᒃᑯᑦ ᑕᒻᒪᕐᑕᕐᓯᒪᔪᑦ (ᐅᖃᐅᓯᕆᔭᐅᓯᒪᔪᑦ, 
paragraph 13,ᒥ). 

ᑐᓴᕐᑎᑦᓯᔪᓐᓇᕐᓗᑎᒃ ᒪᓕᒋᐊᓖᑦ 
ᒪᓕᓪᓗᒋᑦ   

ᒐᕙᒪᒃᑯᑦ ᑭᖑᕙᓗᐊᒧᑦ ᓴᖅᑭᑎᑦᓯᓚᐅᕐᓯᒪᖏᑦᑐᑦ 
ᐊᕐᕌᒍᒥ 2003-04,ᒧᑦ ᑮᓇᐅᔭᐃᑦ 
ᐅᓂᒃᑳᕆᔭᐅᓯᒪᓂᖏᓐᓂᒃ, ᐊᕐᕌᒍᓕᒫᑲᓴᒻᒥ. 
ᒪᓕᒐᓕᐅᕐᑏᑦ ᐊᒻᒪ ᐊᓯᖏᑦ ᑮᓇᐅᔭᐃᑦ ᒥᒃᓵᓄᑦ 
ᑭᖑᕙᕐᓯᒪᖏᑦᑐᓂᒃ ᐊᑐᐃᓐᓇᕐᑕᖃᖏᑦᑐᑦ 
(ᐅᖃᐅᓯᕆᔭᐅᓯᒪᔪᑦ, paragraph 18,ᒥ). 

ᐋᖅᑭᒃᓱᐃᒍᓐᓇᕐᓗᑎᒃ 
ᐸᕐᓇᒃᑕᐅᕙᓪᓕᐊᔪᓂᒃ ᐊᒻᒪ 
ᑮᓇᐅᔭᐃᑦ ᒥᒃᓵᓄᐊᖓᔪᓂᒃ, ᐊᒻᒪ 
ᑐᓴᕐᑕᐅᑎᒍᓐᓇᕐᓗᒋᑦ 
ᖃᓄᐃᓕᖓᓕᕐᓂᖏᑦ    

ᓇᓚᐅᒃᓵᕐᑕᐅᓯᒪᔪᑦ ᑲᑎᓪᓗᒋᑦ ᑮᓇᐅᔭᐃᑦ 
ᒥᒃᓵᓄᑦ ᐊᔾᔨᒋᔭᐅᓚᑦ 
ᑕᒻᒪᕐᓯᒪᔪᖅᓯᐅᕐᑕᐅᓯᒪᔪᓄᑦ, ᑮᓇᐅᔭᐃᑦ ᒥᒃᓵᓄᑦ 
ᐅᖃᐅᓯᐅᓯᒪᔪᑦ ᒥᒃᓵᓅᑦ. ᑮᓇᐅᔭᐃᑦ ᒥᒃᓵᓄᑦ 
ᑎᑎᕋᖅᑕᐅᓯᒪᔪᓂᒃ ᕿᒥᕈᕙᑦᑐᑦ ᖃᐅᔨᒪᔪᒃᓴᐅᔪᑦ 
ᐊᔾᔨᒌᖏᓐᓂᖏᓐᓂᒃ ᑮᓇᐅᔭᐃᑦ 
ᐸᕐᓇᒃᑕᐅᓯᒪᓂᖏᑕ ᐊᒻᒪ ᐊᑐᕐᑕᐅᕙᑦᑐᑦ 
ᐊᔾᔨᒌᓪᓚᕆᒍᓐᓇᖏᓐᓂᖏᓐᓂᒃ 

(ᐅᖃᐅᓯᕆᔭᐅᓯᒪᔪᑦ paragraph 21,ᒥ). 

ᑮᓇᐅᔭᓂᒃ ᑎᑭᑉᐸᓪᓕᐊᔪᓂᒃ 
ᓯᐊᒻᒪᒃᑎᑦᓯᐊᕈᓐᓇᕐᓂᖅ   

ᒐᕙᒪᒃᑯᑦ ᓱᒃᑲᐃᑦᑐᒻᒪᕆᐊᓗᒻᒥᒃ ᑮᓇᐅᔭᓂᒃ 
ᑐᓂᔭᐅᕙᓪᓕᐊᔪᑦ ᐱᔾᔪᑎᒋᓪᓗᒋᑦ 
ᐊᖏᖃᑎᒌᒍᑎᒋᓯᒪᔭᖏᑎᒍᑦ 
ᐊᑭᓕᕐᑐᐃᕙᓪᓕᐊᓂᖏᑦ (ᐅᖃᐅᓯᕆᔭᐅᓯᒪᔪᑦ 
paragraph 22,ᒥ). 

ᖃᐅᔨᓴᖃᑦᑕᕐᓂᖅ ᐊᒻᒪ 
ᐊᐅᓚᑦᓯᔪᓐᓇᕐᓂᖅ ᑮᓇᐅᔭᓂᒃ  

ᐊᒥᓂᒃ ᓇᓂᓯᓚᐅᕋᑦᑕ ᒪᓕᒃᑕᐅᓯᒪᖏᑦᑐᓂᒃ 
ᓄᓇᕗᒻᒥ ᑮᓇᐅᔭᓕᕆᓂᒃᑯᑦ ᒪᓕᒐᕐᓃᑦᑐᓂᒃ, 
ᐱᖃᓯᐅᑎᓪᓗᒋᑦ ᓄᓇᕗᒻᒥ ᒪᓕᒐᓕᐅᕐᑏᑦ 
ᑮᓇᐅᔭᓂᒃ ᐊᑐᖃᑦᑕᕐᓯᒪᓂᖏᑦ ᑮᓇᐅᔭᐃᑦ 
ᐊᑐᕐᑕᐅᒌᖅᓯᒪᓕᕐᑎᓪᓗᒋᑦ (ᐅᖃᐅᓯᐅᓯᒪᔪᑦ 
paragraph 28,ᒥ). 

8. 

9. 

10. 

11. 

12. 

ᒐᕙᒪᒃᑯᑦ ᓇᒻᒥᓂᖅ ᖃᐅᔨᓴᕐᓯᒪᓂᖓ ᐊᐅᓚᑕᐅᓂᖏᓐᓂᒃ 
ᑮᓇᐅᔭᐃᑦ 2004-05,ᒥ. ᐃᓚᒋᔭᐅᑎᓪᓗᒍ ᐊᕐᓱᕈᕈᑎᒋᔭᐅᔪᓄᑦ ᑮᓇᐅᔭᓂᒃ 
ᑲᒪᑦᓯᐊᕋᓱᐊᕐᓂᕐᒧᑦ, ᒐᕙᒪᒃᑯᑦ ᕿᒥᕐᕈᖃᑦᑕᕐᓯᒪᔪᑦ ᐊᐅᓚᑦᓯᒍᓯᒋᔭᖏᓐᓂᒃ, 
ᐃᓛᓐᓂᓚᐅᓱᖓᖅ. ᐊᕐᕌᒍᖏᓐᓂ 2004-05,ᒥ ᒐᕙᒪᒃᑯᑦ ᑐᓴᕐᑎᑦᓯᒍᑎᒋᔭᖏᑎᒍᑦ 
ᐅᖃᖅᓯᒪᔪᑦ ᓱᓕ ᐊᐅᓚᑦᓯᒍᓯᐅᔪᑦ ᐊᑐᕐᑕᐅᓚᐅᖏᓐᓂᖏᓐᓂᒃ.   

ᑖᒃᑯᐊ 2004-05,ᒥ ᑮᓇᐅᔭᐃᑦ ᓱᓕ ᕿᒥᕐᕈᔭᐅᑎᓪᓗᒋᑦ, 
ᑐᓗᖅᑕᐅᑎᖃᖅᓯᒪᓕᕇᖅᑐᒍᑦ ᒐᕙᒪᒃᑯᑦ ᓇᒻᒥᓂᖅ ᖃᐅᔨᓴᕐᓯᒪᔭᖏᓐᓂᒃ 
ᐋᖅᑭᒐᓱᐊᕈᑎᒋᓪᓗᓂᖏᑦ, ᓱᓕ ᐊᖏᔪᒻᒪᕆᐊᓗᓐᓂᒃ ᐊᑲᐅᖏᓕᐅᕈᑎᖃᒪᑕ.   

ᕿᒥᕐᕈᒋᐊᓪᓚᓐᓂᖅ ᑮᓇᐅᔭᐃᑦ ᐊᐅᓚᑕᐅᔾᔪᑎᖏᓐᓄᑦ ᐊᑲᐅᖏᒍᑕᐅᔪᓂᒃ   

ᑖᒃᑯᐊᓕ ᕿᒥᕐᕈᒍᑕᐅᔪᑦ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ 
ᐊᑲᐅᖏᒍᑕᐅᓪᓗᑎᒃ ᐅᖃᐅᓯᐅᓯᒪᔪᓂᒃ, Exhibit 1.1,ᒥ. ᑕᒪᒃᑯᐊ ᐅᖃᐅᓯᐅᓯᒪᔪᑦ 
ᐊᑲᐅᖏᓕᐅᕈᑕᐅᔪᑦ ᐃᓚᐃᓐᓇᑯᓗᖏᑦ ᓇᓂᓚᐅᕐᑕᑦᑕ ᑮᓇᐅᔭᓂᒃ 
ᑕᒻᒪᕐᓯᒪᔪᖅᓯᐅᕐᓱᑕ.    

ᐊᑎᓕᐅᕆᐊᖃᓂᖅ ᒪᓕᒃᑕᐅᖃᑦᑕᕐᓂᖏᑦᑐᖅ: ᑕᐃᓱᒪᓂ 
ᐊᑲᐅᖏᓕᐅᕈᑕᐅᓂᑯᐃᑦ ᓱᓕ ᐅᓪᓗᒥ ᐊᑲᐅᖏᒍᑕᐅᕗᑦ. ᑐᓴᕐᑎᑦᓯᒍᑎᑦᑎᒍᑦ 
ᓄᓇᕗᒻᒥ ᒪᓕᒐᓕᐅᕐᑎᓄᑦ ᐃᖅᑲᐃᑎᑦᓯᓚᐅᕐᐳᒍᑦ ᐊᑭᓖᖃᑦᑕᕐᑐᕕᓂᕐᓂᒃ 
ᐊᖏᕐᑕᐅᖅᑳᖅᓯᒪᓇᑎᒃ.  2003-04,ᒥ ᑮᓇᐅᔭᓂᒃ ᕿᒥᕐᕈᓪᓗᑕ ᖃᐅᔨᓚᐅᕋᑦᑕ 
ᐊᑲᐅᖏᓕᐅᕈᑕᐅᔪᓂᒃ. 10,ᐳᕐᓯᓐ ᓴᓂᐊᓂ ᐊᑭᓕᐅᑕᔭᕆᐊᓖᑦ 
ᑲᒪᒋᔭᐅᑦᓯᐊᖃᑦᑕᕐᓯᒪᓐᓂᖏᑦᑐᑦ ᐊᖏᕐᑕᐅᒋᐊᖃᓂᖏᑦ, ᐅᕝᕙᓘᓐᓃᑦ 
ᑎᑎᕋᖅᓯᒪᔪᑎᒍᑦ ᐃᑲᔪᕐᑎᒃᓴᖃᑦᓯᐊᕐᓇᑎᒃ. ᑕᒪᒃᑯᐊ ᐊᑲᐅᖏᓕᐅᑕᐅᔪᑦ 
ᖃᐅᔨᔭᐅᑦᓴᐅᑎᒋᖃᑦᑕᕆᐊᓕᕕᓂᐅᒐᓗᐊᑦ ᐊᑭᓖᒋᐊᕐᑐᖃᓚᐅᖏᓐᓂᖓᓂ. 
ᐊᑭᓖᖃᑦᑕᕐᓂᖅ ᐊᖏᕈᑕᐅᓯᒪᖏᑦᑐᓂᒃ ᐊᑦᑕᕐᓇᒋᐊᓪᓚᒍᑕᐅᒻᒪᑦ 
ᑕᒻᒪᑐᐃᓐᓇᕆᐊᖃᓂᕐᒧᑦ ᐊᒻᒪ ᑎᓪᓕᑐᐃᓐᓇᕆᐊᖃᓂᕐᒧᑦ.         

ᓇᓗᓇᐃᒃᑯᑕᓗᓕᒻᒥ  Chapter 2,ᒥ ᐅᖃᐅᓯᐅᓯᒪᕗᑦ ᐃᓛᒃᑰᕐᑎᓪᓗᒋᑦ 
ᐊᒻᒪ ᐊᑐᓕᖁᔭᐅᓯᒪᔪᓂᒃ.    

13. 

14. 

15. 

16. 

17. 

18. 

ᐊᑲᐅᖏᓕᐅᕈᑕᐅᓯᒪᔪᑦ ᐃᖅᑲᓇᐃᔭᕐᑐᑦ ᓄᖅᑲᖓᑲᐃᓐᓇᕐᐸᓐᓂᖏᑕ 
ᑎᑎᕋᖅᑕᐅᓯᒪᓂᖏᑦ: ᑕᐃᓱᒪᓂ ᐊᑲᐅᖏᓕᐅᕈᑕᐅᓂᑯᐃᑦ ᓱᓕ ᐅᓪᓗᒥ 
ᐊᑲᐅᖏᓕᐅᕈᑕᐅᕗᑦ.  ᑎᑎᕋᖅᓯᒪᔭᑦᑎᒍᑦ ᐊᒻᒪ ᓱᓕ 2003-04ᒥ 
ᖃᐅᓴᕈᑎᒋᓯᒪᔭᑦᑎᒍᑦ ᑮᓇᐅᔭᓂᒃ ᑎᑎᕋᖅᓯᒪᔪᒍᑦ ᑕᒻᒪᕐᑕᐅᒡᒍᔪᓂᒃ 
ᑭᒃᑯᑐᐃᓐᓇᕐᓄᑦ ᓄᖅᑲᖓᒋᐊᖃᓂᖏᑕ ᑎᑎᕋᖅᑕᐅᓯᒪᓂᖏᑎᒍᑦ, ᓲᕐᓗ ᐊᕐᕌᒎᑉ 
ᐃᓗᐊᓂ ᓄᖅᑲᖓᑲᐃᓐᓇᕐᐸᑦᑐᑦ ᐅᕝᕙᓘᓐᓃᑦ ᖃᓂᒪᕙᓐᓂᖏᑕ 
ᑎᑎᕋᖅᑕᐅᓯᒪᓂᖏᓐᓂᒃ. ᖃᐅᔨᓴᖅᓱᑕ 2003-04,ᒥ ᖃᐅᔨᓚᐅᕐᐳᒍᑦ 50,ᐳᕐᓯᓐ 
ᓴᓂᐊᓂ ᑕᒻᒪᕐᑕᕐᑕᐅᓯᒪᔪᑦ ᑎᑎᕋᖅᑕᐅᓯᒪᓂᖏᑦ ᓄᖅᑲᖓᑲᐃᓐᓇᕐᐸᑦᑐᑦ. 
ᐃᓚᖏᑦ ᑎᑎᕋᖅᑕᐅᓯᒪᓂᖏᑎᒍᑦ ᓄᖅᑲᖓᒍᓐᓇᕐᓂᖏᑕ ᐅᓪᓗᖏᑦ 
ᐊᒥᓲᓗᐊᕐᑐᓂᒃ ᐅᕝᕙᓘᓐᓃᑦ ᐅᓄᖏᓗᐊᕐᑐᓂᒃ ᑎᑎᕋᖅᑕᐅᓯᒪᖃᑦᑕᓚᐅᕐᑐᑦ.   .  

ᐊᑲᐅᖏᓕᐅᕈᑕᐅᒋᐊᓪᓚᑐᑦ ᓄᖅᑲᖓᑲᐃᓐᓇᕐᑐᑦ ᑎᑎᕋᖅᑕᐅᔾᔪᓯᖏᑦ 
ᖃᕆᑕᐅᔭᒃᑰᖏᑦᑐᑦ. ᑲᒪᓇᒻᒪᕆᐳᖅ ᑎᒥᐅᔪᖅ 2,300,ᓂᒃ ᐃᖅᑲᓇᐃᔭᕐᑎᖃᖅᑐᑦ 
ᓱᓕ ᐊᑐᕐᓂᖏᑦ ᖃᕆᑕᐅᔭᒃᑰᖏᑦᑐᖅ ᑲᒪᔾᔪᓯᖃᓂᖏᑦ.    

ᓇᓗᓇᐃᒃᑯᑕᓕᒻᒥ Chapter 6,ᒥ ᐅᖃᐅᓯᖃᖅᑐᑦ 
ᐊᓯᔾᔩᒋᐊᖃᓕᕐᓂᖏᓐᓂᒃ ᐊᐅᓚᑦᓯᒍᓯᕐᒥᓂᑦ ᐅᕝᕙᓘᓐᓃᑦ ᐋᖅᑭᑦᓯᐊᕐᓯᒪᖏᑦᑐᓂᒃ 
ᐊᐅᓚᑦᓯᒍᒥᕐᒥᓂᒃ ᐃᓚᖏᓐᓂ, ᐱᖃᓯᐅᑎᓪᓗᒋᑦ ᓄᖅᑲᖓᑲᐃᓐᓇᕐᐸᑦᑐᑦ 
ᐃᖅᑲᓇᐃᔭᕐᑏᑦ ᓄᖅᑲᖓᑲᐃᓐᓇᕐᐸᓐᓂᖏᑕ ᑎᑎᕋᖅᑕᐅᔾᔪᓯᖏᑦ.  ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᑎᖏᓐᓄᑦ ᐅᖃᐅᑎᔭᐅᓯᒪᔪᒍᑦ ᐋᖅᑭᒃᓱᐃᓕᕐᒪᑕᒎᖅ ᓄᑖᓂᒃ 
ᐊᐅᓚᑦᓯᒍᓯᐅᒐᔭᕐᑐᓂᒃ, ᖃᕆᑕᐅᔭᑎᒍᑦ ᑎᑎᕋᖅᑕᐅᖃᑦᑕᕋᔭᓕᕐᑎᓪᓗᒋᑦ.    

ᐊᑐᕐᑕᐅᓚᐅᖏᓐᓂᓕᒫᖏᓐᓂ ᖃᕆᑕᐅᔭᐃᑦ ᐊᐅᓚᑦᓯᓂᒃᑯᑦ, ᒐᕙᒪᒃᑯᑦ 
ᐃᒃᐱᒍᓱᑦᓯᐊᕆᐊᖃᖅᐳᑦ ᐅᓪᓗᒥ ᐊᑐᕐᐸᑦᑕᒥᓂᒃ ᑕᒻᒪᕐᑕᖏᓐᓂᕐᓴᐅᖁᓪᓗᒋᑦ. 
ᑕᒪᒃᑯᓂᖓ ᕿᒥᕐᕈᓪᓗᑕ ᖃᐅᔨᓚᐅᕐᐳᒍᑦ ᑕᒻᒪᕈᑕᐅᓗᐊᖃᑦᑕᕐᓯᒪᔪᑦ 
ᐱᔭᕆᐊᑐᖏᑦᑐ ᐊᐅᓚᑕᐅᒍᓯᖏᑎᒍᑦ. ᓲᕐᓗ ᐃᒫᒃ, ᓄᖅᑲᖓᒍᒪᓂᕐᒧᑦ 
ᑕᑕᑎᕆᐊᓖᑦ ᑕᒻᒪᕐᑕᕐᑕᐅᖃᑦᑕᕐᓯᒪᓂᖏᓐᓂᒃ ᑎᑎᕋᖅᑕᐅᓪᓗᑎᒃ, ᐅᕝᕙᓘᓐᓃᑦ 
ᑲᑎᑕᐅᓯᒪᓂᖏᑦ ᐅᓪᓗᖏᑕ ᓄᖅᑲᖓᓂᐊᑕ ᑕᒻᒪᕐᑕᕐᓯᒪᔪᑦ. ᐃᓱᒪᒋᔭᑦᑎᒍᑦ, 
ᑕᒪᒃᑯᐊ ᐋᖅᑭᒋᐊᕈᓐᓇᕐᑐᑦ ᐃᓕᓐᓂᐊᕐᑎᑦᓯᓂᒃᑯᑦ.    

ᐊᑐᓕᖁᔭᐅᔪᖅ. ᖃᕆᑕᐅᔭᒃᑰᖏᑦᑐᖅ  ᑎᑎᕋᖅᑕᐅᖃᑦᑕᕐᓂᖏᑦ 
ᓄᖅᑲᖓᑲᐃᓐᓇᕐᑐᑦ ᐊᑐᕐᑕᐅᓂᖏᓐᓂ ᓱᓕ, ᒐᕙᒃᑯᑦ ᐃᓕᓴᐃᖏᓐᓇᐅᔭᕐᑐᒃᓴᐅᔪᑦ 
ᑕᒻᒪᕐᑕᖏᓐᓂᖅᓴᐅᓕᖁᓪᓗᒋᑦ.    

ᒐᕙᒪᐃᑦ ᑭᐅᔾᔪᑎᐊ. ᒐᕙᒪᒃᑯᑦ ᐊᖏᖃᑕᐅᔪᑦ. ᐃᓕᓐᓂᐊᕐᑎᑦᓯᖃᑦᑕᕋᔭᕐᑐᑦ 
ᐱᔭᕆᐊᖃᖅᐸᑕ.   

ᑭᖑᕙᕐᐸᓐᓂᖏᑦ ᑮᓇᐅᔭᐃᑦ ᖃᐅᔨᓴᕐᑕᐅᓂᖏᑕ: ᑭᖑᓂᕐᒥ 
ᐊᑲᐅᖏᓕᐅᕈᑕᐅᓯᒪᔪᑦ ᑲᔪᓯᖏᓐᓇᕐᑐᑦ, ᓱᓕ 
ᐊᑲᐅᖏᓕᐅᕈᑕᐅᕙᓪᓕᐊᑐᐃᓐᓇᕐᑐᑦ. ᒐᕙᒪᑐᖃᒃᑯᑦ ᓄᓇᕗᒻᒧᑦ ᐱᖁᔭᖓᒍᑦ 
ᑎᓕᓯᒍᑕᐅᓯᒪᔪᖅ ᐅᑭᐅᕐᑕᕐᑐᒥ ᒐᕙᒪᐃᑦ ᓴᖅᑭᑎᑦᓯᖃᑦᑕᖁᔭᐅᓪᓗᑎᒃ ᑮᓇᐅᔭᐃᑦ 
ᖃᐅᔨᓴᕐᑕᐅᓯᒪᓂᖏᓐᓂᒃ ᑎᓯᐱᕆ 31 ᖄᖏᓚᐅᕐᑎᓐᓇᒍ 
ᐊᕐᕌᒍᒋᔭᖓᓄᐊᖓᔪᓂᒃ. ᓱᓕ ᒐᕙᒪᒃᑯᑦ ᑕᒪᑐᒥᖓ ᐃᓱᓕᑦᑕᕐᕕᐅᑎᑕᐅᔪᒥᒃ 

8 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

ᐊᑐᓚᐅᕐᓯᒪᖏᓚᑦ. ᑭᓯᐊᓂ ᒫᓐᓇᕋᑖᖑᓚᐅᕐᑐᖅ ᓴᖅᑭᑎᑦᓯᑕᐃᓐᓇᓚᐅᕐᑐᑦ 
ᖃᐅᔨᓴᕐᑕᐅᓯᒪᔪᓂᒃ ᒪᐃᒥ ᐅᕝᕙᓘᓐᓃᑦ ᔫᓂᒥ, ᑭᖑᕙᕐᓱᑎᒃ ᑕᖅᑭᓂ ᑕᓪᓕᒪᓄᑦ 
ᐱᖓᓲᔪᕐᑐᓄᓪᓗᑭᐊᖅ ᐅᓪᓗᕆᔭᐅᑎᑕᐅᔪᒧᑦ ᓴᖅᑭᑎᑦᓯᒋᐊᖃᓂᕐᒧᑦ.   

ᐊᕐᕋᖓᓂ 2003–04,ᒥ ᐊᑲᐅᖏᓕᕆᐊᓯᒪᑐᐃᓐᓇᕐᒥᔪᑦ. ᒐᕙᒪᒃᑯᑦ 
ᓴᖅᑭᑎᑦᓯᓚᐅᖏᑦᑐᑦ 2003-04,ᒥ ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᓐᓂᒃ 
ᑲᑎᓪᓗᒋᑦ, ᑭᓯᐊᓂ ᑎᓯᐱᕆ 16, 2005,ᒥ ᓴᖅᑭᑕᐅᓕᑕᐃᓐᓇᕐᓱᑎᒃ, 
ᑭᓯᐊᓂᑦᑕᐅᖅ ᑕᖅᑭᑦ 20 ᐊᓂᒍᕐᓯᒪᓕᕐᒪᑕ ᐃᓱᓕᑦᑕᕐᕕᐅᑎᑕᐅᓯᒪᔪᒥᑦ 
ᑐᓂᓯᒋᐊᖅ.  

ᓇᓗᓇᐃᒃᑯᑕᓕᒻᒥ Chapter 4,ᒥ ᐅᖃᐅᓯᖃᖅᓯᒪᔪᑦ ᐱᔾᔪᑎᒋᔭᐅᔪᓂᒃ 
ᓱᒧᑦ ᑭᖑᕙᖃᑦᑕᕐᓯᒪᓂᖏᓐᓄᑦ ᓴᖅᑭᑎᑦᓯᒋᐊᖃᖅᓱᑎᒃ ᑮᓇᐅᔭᐃᑦ ᒥᒃᓵᓄᑦ ᐊᒻᒪ 
ᑎᑎᕋᖅᓯᒪᔪᑦ ᐊᑐᓕᖁᔭᐅᓯᒪᔪᓂᒃ.     

ᑮᓇᐅᔭᐃᑦ ᐊᑐᕐᑐᒃᓴᐃᑦ ᐊᖏᕐᑕᐅᓯᒪᔪᑦ (ᕿᒥᕐᕈᔭᐅᓯᒪᓂᖏᑦ) 
ᐊᔾᔨᒋᔭᐅᑎᑕᐅᔪᓐᓇᖏᓚᑦ  ᑕᒻᒪᖅᓯᒪᔪᖅᓯᐅᕐᑕᐅᓯᒪᔪᓄᑦ ᐊᑕᖏᕐᓗᒋᑦ 
ᑮᓇᐅᔭᐃᑦ ᒥᒃᓵᓄᑦ: ᑭᖑᓂᐅᓕᕐᑐᒥ ᐊᑲᐅᖏᓕᐅᑕᐅᓗᑦ ᑲᔪᓯᑐᐃᓐᓇᕐᑐᑦ. 
ᑭᖑᓂᐅᓕᕐᑐᒥ ᖃᐅᔨᓴᕐᓯᒪᔭᑦᑎᒍᑦ ᐅᖃᖃᑦᑕᕐᓯᒪᔪᒍᑦ ᑕᒪᒃᑯᐊ ᑮᓇᐅᔭᓂᒃ 
ᐸᕐᓇᐃᓂᕐᒧᑦ ᐊᐅᓚᑦᓯᒍᓯᐅᖃᑦᑕᕐᓯᒪᔪᑦ ᐊᑐᕐᑐᒃᓴᓂᒃ ᐸᕐᓇᐃᓂᕐᒧᑦ 
ᐊᖏᖅᑕᐅᔪᒃᓴᓂᒃ ᑮᓇᐅᔭᓂᒃ ᐊᔾᔨᒋᔭᐅᖏᒻᒪᑕ ᒐᕙᒪᐃᑦ ᑮᓇᐅᔭᓂᒃ 
ᖃᐅᔨᓴᕐᓯᒪᓂᖏᓐᓄᑦ. ᑭᓯᐊᓂ, ᑐᑭᓯᐊᒍᑎᒃᓴᖃᑦᓯᐊᖏᑦᑐᑦ: 
ᖃᐅᔨᒐᓱᐊᕈᓐᓇᖏᑦᑐᑦ ᑮᓇᐃᔭᐃᑦ ᐸᕐᓇᒃᑕᐅᓯᒪᓂᖏᑕ ᐊᒻᒪ 
ᑕᒻᒪᕐᓯᒪᔪᕐᓯᐅᕐᑕᐅᓯᒪᓂᖏᑕ ᐊᔾᔨᒌᖏᓐᓂᖏᓐᓂᒃ: ᓇᓗᓇᐃᒃᑯᑕᓕᒻᒥ Chapter 
5,ᒥ ᐅᖃᐅᓯᖃᕆᐊᓪᓚᒃᓯᒪᔪᑦ ᐊᑲᐅᖏᓕᐅᕈᑕᐅᔪᓂᒃ ᐊᒻᒪ ᐊᑐᓕᖁᔭᐅᔪᓂᒃ 
ᓴᖅᑭᓯᒍᑕᐅᓯᒪᓪᓗᑎᒃ.    

ᑭᖑᕙᖃᑦᑕᕐᓂᖏᑦ ᐊᑭᓕᕐᑕᐅᔭᕆᐊᖃᓕᕋᓗᐊᕐᓱᑎᒃ,  
ᐱᔾᔪᑎᒋᓪᓗᒋᑦ ᒐᕙᒪᐃᑦ ᐊᖏᖃᑎᒌᒍᑎᒋᓯᒪᔭᖏᑦ 
ᑮᓇᐅᔭᕐᑐᖏᓐᓂᕐᓴᐅᔪᒪᒧᑦ: ᐃᓚᖏᑦ ᐋᖅᑭᒋᐊᕐᓯᒪᔫᒐᓗᐊᑦ ᑭᓯᐊᓂ 
ᒐᕙᒪᒃᑯᑦ ᐊᕐᓱᕈᕈᑎᒋᒋᐊᓪᓚᒋᐊᖃᖅᑕᖏᑦ.  ᑕᐃᒪ ᐋᖅᑭᒋᐊᕈᑕᐅᒍᓐᓇᕐᑐᖅ 
ᑕᒪᑐᒧᖓ ᐊᑭᓕᒃᓴᖃᕕᐅᔪᑦ ᐅᑎᕐᕕᐅᑦᓴᐅᑎᒋᖃᑦᑕᕐᐸᑕ ᐊᐅᓚᒍᑎᒃᓴᖏᓐᓂᒃ. 
ᖃᐅᔨᓴᕐᓯᓴᔭᕐᑎᒍᑦ ᑎᑎᕋᖅᓯᒪᕗᒍᑦ ᐊᑲᐅᖏᓕᐅᕈᑕᐅᕙᑦᑐᓂᒃ 
ᐊᑭᓕᕐᑐᐃᔭᕆᐊᖃᑐᓄᑦ ᐊᒻᒪ ᑮᓇᐅᔭᓂᒃ ᓄᐊᑦᓯᒋᐊᖃᓂᕐᒧᑦ ᒐᕙᒪᒃᑯᑦ 
ᐱᓕᕆᕕᖏᑕ ᐃᓚᖏᓐᓂ.    

ᐊᑲᐅᖏᒍᑎᖃᓗᐊᕐᑐᑦ ᐃᒫᒃ, ᑲᓇᑕᐅᑉ ᒐᕙᒪᒃᑯᖏᑦ 
ᐊᖏᖃᑎᒌᒍᑎᒋᓯᒪᔭᒥᒍᑦ ᐊᑭᓖᒍᒫᕐᓯᒪᕐᓯᒪᒻᒪᑕ ᓄᓇᕗᑦ ᒐᕙᒪᖏᓐᓂᒃ 
ᐊᑐᑦᓯᐊᕐᓯᒪᑉᐸᑕ ᑮᓇᐅᔭᓂᒃ ᐊᑐᕆᐊᖃᖅᑐᓂᒃ ᓇᓗᓇᐃᖅᑕᐅᓯᒪᓗᑎᒃ 
ᐱᓕᕆᐊᒃᓴᒧᑦ. ᒪᕐᔨ 31, 2004,ᒥ ᐅᖃᓚᐅᕐᓯᒪᔪᒍᑦ ᓄᓇᕗᑦ ᒐᕙᒪᖏᑦ 
ᐊᑭᓕᒃᓴᖃᕕᐅᓪᓗᐊᖃᑦᑕᕐᒪᑕ ᑮᓇᐅᔭᓂᒃ ᑭᖑᕙᕐᑐᓂᒃ ᑕᖅᑭᓄᑦ ᐱᖓᓲᔪᕐᑐᓄᑦ 
ᐊᓪᓛᑦ, ᒪᓕᑦᓱᒋᑦ ᐊᖏᖃᑎᒌᒍᑎᒋᓯᒪᔭᖏᑦ.       

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 9

ᖃᐅᔨᓴᕐᓯᒪᔭᕗᑦ 2004-05,ᒧᑦ ᑮᓇᐅᔭᐃᑦ ᓱᓕ 
ᐱᔭᕇᖏᒃᑲᓗᐊᕐᑎᓪᓗᒋᑦ, ᓇᓗᓇᖏᑦᑐᖅ ᒐᕙᒪᒃᑯᑦ ᐊᒃᓱᒻᒪᕆᐊᓗᒃ 
ᐋᖅᑭᒋᐊᕐᓯᒪᓕᕐᑐᑦ ᑮᓇᐅᔭᓂᒃ ᑎᒍᓚᒋᐊᕐᓂᕐᒧᑦ ᑐᕌᖓᔪᓂᒃ ᒪᕐᕉᒃ 
ᐊᖏᓂᕐᓵᓐᓄᑦ ᐊᖏᕈᑕᐅᓯᒪᔫᓐᓄᑦ.   

ᑲᑐᑎᓗᑎᒃ ᑮᓇᐅᔭᓂᒃ ᐊᑐᕐᑐᕐᓴᐅᓂᕐᒧᑦ ᐊᖏᖃᑎᒌᒍᑕᐅᕙᑦᑐᑦ 
ᑮᓇᐅᔭᓕᐅᕈᑕᐅᓂᕐᐸᐅᓯᒪᒻᒪᑕ ᓄᓇᕗᒻᒥ. ᐱᒻᒪᕆᐊᓘᕗᖅ ᑮᓇᐅᔭᓂᒃ 
ᑎᒍᓯᑦᓴᐅᑎᒋᒋᐊᖃᓂᖅ ᐊᑭᓕᕐᑐᐃᒍᑎᒋᔭᐅᑦᓴᐅᑎᒋᓂᐊᕐᑎᓪᓗᒋᑦ ᒐᕙᒪᒃᑯᑦ 
ᐊᑭᓕᒃᓵᖏᓐᓄᑦ.  ᑕᒪᓐᓇ ᐱᑐᐃᓐᓇᐅᖏᑦᑐᖅ, ᑭᓯᐊᓂ: ᓄᓇᕗᒻᒥᐅᑦ 
ᐸᕐᓇᐃᒋᐊᖃᒪᑕ ᐊᑭᓕᒃᓵᖃᕕᐅᓂᕐᒥᓂᒃ ᐊᒻᒪ ᒐᕙᒪᑐᖃᒃᑯᓐᓄᑦ 
ᓈᒻᒪᒋᔭᐅᖅᑳᕆᐊᖃᕆᓪᓗᑎᒃ ᖃᓄᐃᓪᓗᐊᕐᑐᒃᓴᐅᓂᖏᑦ.   

ᐅᓪᓗᒥ, ᓄᓇᕗᒻᒥ ᒐᕙᒪᒃᑯᓐᓂ ᐱᓕᕆᕕᐅᔪᑦ ᐃᓚᖏᑦ ᑎᓕᔭᐅᓯᒪᔪᑦ 
ᑲᒪᔪᒃᓴᐅᒋᐊᖅ ᐊᑭᓕᕐᑐᐃᒋᐊᖃᓂᕐᒥᒃ ᐊᒻᒪ ᑎᒍᓚᒋᐊᖃᓂᕐᒥᒃ ᑮᓇᐅᔭᓂᒃ 
ᒪᓕᓪᓗᒋᑦ ᑮᓇᐅᔭᓂᒃ ᐊᑐᓗᐊᕐᑕᐃᓕᓂᕐᒧᑦ (ᐊᑐᖃᑎᒌᒋᐊᖃᓂᕐᒧᑦ) 
ᐊᖏᕈᑕᐅᕙᑦᑐᑦ. ᐊᑭᓕᒃᓵᑦ ᐅᓪᓗᒥ ᓱᓕ ᐊᖏᔪᐊᓘᕗᑦ.  ᒐᕙᒪᒃᑯᑦ ᐊᑕᖏᕐᓗᒋᑦ 
ᐊᖏᖃᑎᒌᒍᑎᒋᕙᑦᑕᖏᑦ ᕿᒥᕐᕈᔭᒃᓴᐅᔪᑦ ᓇᓗᓇᐃᖅᓯᔾᔪᑕᐅᔪᓐᓇᕐᒪᑕ 
ᐋᖅᑭᒋᐊᒃᑲᓐᓂᕈᑎᒃᓴᓂᒃ ᓱᒃᑲᓂᕐᓴᒥᒃ ᐊᑭᓕᕐᑐᐃᔾᔪᓯᒃᓴᓂᒃ ᐊᒻᒪ 
ᑎᒍᓚᒋᐊᖃᓂᕐᒧᑦ ᐊᑭᓕᒃᓵᓂᒃ.    

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᐱᓕᕆᕕᖏᓐᓂ ᑮᓇᐅᔭᓂᒃ 
ᑕᒻᒪᕐᓯᒪᔪᕐᓯᐅᕐᑎᖏᑦ (Internal Audit Services Branch) ᕿᒥᕐᕈᔪᒃᓴᐅᔪᑦ 
ᐊᖏᕈᑕᐅᓯᒪᔪᓂᒃ ᑮᓇᐅᔭᓄᑦ, ᓇᓗᓇᐃᖅᓯᒍᓐᓇᕋᔭᕐᒪᑕ ᓱᒃᑲᓂᕐᓴᒥᒃ 
ᐊᑭᓕᕐᑐᐃᔾᔪᓯᒃᓴᓂᒃ ᐊᒻᒪ ᑎᒍᓚᓂᕐᒧᑦ ᐊᑭᓕᒃᓵᓂᒃ..  

ᒐᕙᒪᒃᑯᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ. ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑦ 
ᐱᓕᕆᖃᑎᖃᕋᔭᕐᑐᑦ ᓄᓇᕗᑦ ᒐᕙᒪᖏᓐᓂᒃ ᐱᔾᔪᑎᒋᓗᒋᑦ ᐊᖏᖃᑎᒌᓐᓂᒃᑯᑦ 
ᐊᖏᖃᑎᒌᒍᑕᐅᕙᑦᑐᑦ, ᐊᒻᒪ ᓇᓗᓇᐃᔭᐃᓗᑎᒃ ᐋᖅᑭᒃᓯᒋᐊᓪᓚᒍᑎᒃᓴᓂᒃ 
ᓱᒃᑲᓂᕐᓴᒥᒃ ᐊᑭᓕᕐᑐᐃᒍᓯᓕᐅᕐᓂᒃᑯᑦ ᐊᒻᒪ ᑎᒍᓚᓂᕐᒧᑦ ᐊᑭᓕᒃᓵᓂᒃ. ᐊᒻᒪᓗ, 
ᐊᕐᕌᒎᑉ ᐃᓗᐊᓂ ᑎᓴᒪᕕᓪᓗᑎᒃ ᑐᓴᕐᑎᑦᓯᖃᑦᑕᕋᔭᓕᕐᓗᑎᒃ ᐊᖏᕈᑕᐅᓯᒪᔪᑎᒍᑦ 
ᑮᓇᐅᔭᐃᑦ ᐊᑐᕐᑕᐅᓂᖏᑕ ᒥᒃᓵᓄᑦ ᐋᖅᑭᒋᐊᕈᑕᐅᓂᐊᕐᑎᓪᓗᒋᑦ 
ᐋᖅᑭᒃᓯᒪᖏᑦᑐᓄᑦ ᐊᒻᒪ ᑮᓇᐅᔭᓂᒃ ᑎᒍᓚᒋᐊᖃᓂᕐᒧᑦ 
(ᐊᑭᓕᕐᑕᐅᔭᕆᐊᖃᓂᕐᒧᑦ).   

ᒪᓕᖏᓐᓂᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᓕᕆᓂᕐᒧᑦ ᒪᓕᒐᖏᓐᓂᒃ: 
ᐊᑲᐅᖏᒍᑕᐅᓯᒪᔪᑐᖃᐃᑦ ᑭᖑᓂᕐᒥ ᓱᓕ ᐊᑲᐅᖏᓕᐅᑕᐅᕗᑦ. ᓄᓇᕗᑦ 
ᒐᕙᒪᒃᑯᖏᑦ ᑎᓕᔭᐅᓯᒪᕗᑦ ᐊᐅᓚᑦᓯᓂᒃᑯᑦ ᒪᓕᒃᑐᒃᓴᐅᑎᓪᓗᒋᑦ ᒪᓕᒐᖏᓐᓂᒃ 
ᑲᓇᑕᐅᑉ ᐊᒻᒪ ᓄᓇᕗᑦ. ᓇᓗᓇᐃᒃᑯᑕᓕᓐᓂ Chapters 2,ᒥᑦ 4,ᒧᑦ 
ᑎᑎᕋᖅᑕᐅᓯᒪᔪᑦ ᐆᒃᑐᕋᐅᑏᑦ ᖃᓄᐃᓕᔭᐅᒐᔭᕐᒪᖔᑕ ᒐᕙᒪᐃᑦ ᒪᓕᓐᓂᖏᑉᐸ 
ᒪᓕᒐᕐᓂᒃ.  ᐊᒻᒪ ᑎᑎᕋᖅᑕᐅᓯᒪᕗᑦ ᐊᑐᓕᖅᑕᐅᖁᔭᐅᕗᑦ.    

Chapter 2 

ᒐᕙᒪᒃᑯᑦ ᐊᐅᓚᑦᓯᒍᓯᒋᓯᒪᔭᖏᑦ 
ᒪᓕᑦᓯᐊᕐᓯᒪᖏᒻᒪᑕ ᓂᕆᐅᒋᔭᖏᓐᓂᒃ ᓄᓇᕗᒻᒥ 
ᒪᓕᒐᓕᐅᕐᑏᑦ   

 

 

29. 

30. 

31. 

32. 

ᓇᓗᓇᐃᒃᑯᑕᓕᓐᓂ Chapters 2ᒥᑦ 4,ᒧᑦ ᐅᖃᐅᓯᖃᖅᑐᑦ ᒐᕙᒪᒃᑯᑦ 
ᐊᐅᓚᑦᓯᒋᐊᖃᓂᖏᓐᓂᒃ ᒪᓕᒐᕐᓂᒃ ᒪᓕᓪᓗᑎᒃ. ᑕᕙᓂ ᑎᑎᕋᖅᑕᐅᓯᒪᕗᑦ 
ᑐᓐᖓᕕᒃᓴᖏᑦ ᐊᒻᒪ ᖃᓄᓕᔭᐅᒐᔭᕐᓂᖏᑦ ᒐᕙᒪᐃᑦ ᒪᓕᓐᓂᖏᑉᐸᑕ ᒪᓕᒐᕐᓂᒃ 
ᐊᐅᓚᑦᓯᓂᕐᒥᑎᒍᑦ.    

ᒪᓕᒐᓕᐅᕐᕕᒻᒥ ᐃᓱᒪᓕᐅᕈᑎᖃᓲᒍᕗᑦ ᒪᓕᒐᒃᓴᓂᒃ ᒐᕙᒪᒃᑯᑦ 
ᐊᐅᓚᒍᑎᒋᓂᐊᓕᕐᑕᖏᓐᓂᒃ, ᐊᒻᒪ ᒐᕙᒪᒃᑯᓐᓄᑦ ᓯᕗᓕᐅᕐᑎᐅᔪᑦ 
ᑲᔪᓯᑎᑦᓯᖃᑦᑕᕆᐊᖃᖅᑐᑦ ᐱᓕᕆᐊᒃᓴᓂᒃ ᒪᓕᒋᐊᖃᖅᑐᑦ ᒪᓕᓪᓗᒋᑦ. ᓲᕐᓗ ᐃᒫᒃ, 
ᒐᕙᒪᒃᑯᑦ ᑖᒃᓯᔭᐃᔭᕐᑕᐅᓂᑯᓂᒃ ᓄᐊᑦᓯᒍᓐᓇᖏᑦᑐᑦ ᐅᕝᕙᓘᓐᓃᑦ ᑮᓇᐅᔭᓂᒃ 
ᐊᑐᕈᓐᓇᖏᓚᑦ ᐊᖏᕐᑕᐅᓯᒪᖏᑦᑐᓂᒃ ᒪᓕᒐᓕᐅᕐᕕᒻᒥ.   

ᐊᐅᓚᑦᓯᔨᐅᔪᑦ (ᑲᒪᔨᐅᔪᑦ) ᐅᔾᔨᕐᓱᐃᓐᓇᕆᐊᖃᖅᐳᑦ ᑎᓕᓯᒍᑕᐅᔪᓂᒃ 
ᒪᓕᒐᓕᐅᕐᕕᒻᒥ ᐊᒻᒪ ᑎᓕᔭᐅᒍᑕᐅᓯᒪᔭᓂ ᒪᓕᓪᓗᒋᑦ.   

ᓄᓇᕗᑦ ᒐᕙᒪᖏᑕ ᑮᓇᐅᔭᓂᒃ ᐊᐅᓚᑦᓯᔨᖏᑕ ᐋᖅᑭᒃᓯᒪᓂᖏᑦ 
ᐱᑐᐃᓐᓇᐅᖏᓚᑦ. ᓄᓇᕗᑦ ᒐᕙᒪᖏᑦ ᒪᓕᒋᐊᖃᖅᐳᑦ ᑕᒪᐃᓐᓂᒃ ᒐᕙᒪᑐᖃᒃᑯᑦ 
ᐊᒻᒪ ᐅᑭᐅᕐᑕᕐᑑᑉ ᒐᕙᒪᖏᑕ ᒪᓕᒐᖏᓐᓂᒃ, (ᑕᑯᒃᓴᐅᑎᑕᐅᔪᑦ, Exhibit 2.1,ᒥ). 
ᐊᒻᒪ ᒪᓕᒋᐊᖃᒥᔪᑦ ᐊᑐᐊᒐᕐᓂᒃ ᐊᒻᒪ ᐊᓯᖏᓐᓂᒃ ᒪᓕᒐᕐᓂᒃ, ᐱᖁᔭᕐᓂᒃ   

Exhibit 2.1 ᐆᑦᑐᑏᑦ ᐊᑲᐅᖏᓕᐅᕈᑕᐅᔪᓂᒃ ᑮᓇᐅᔭᓂᒃ ᐊᐅᓚᑦᓯᒍᓯᖏᓐᓄᑦ 
ᒐᕙᒪᖏᑕ ᓄᓇᕗᑦ,  

ᓄᓇᕗᒻᒥ ᐱᖁᔭᖅ (ᑲᓇᑕ)  ) ᑖᒃᑯᐊ ᒐᕙᒪᑐᖃᒃᑯᑦ ᐱᖁᔭᖏᑦ ᑎᑎᕋᑎᖅᓯᒪᔪᑦ 
ᒪᓕᒃᑕᐅᔭᕆᐊᖃᖅᑐᓂᒃ ᑮᓇᐅᔭᓂᒃ 
ᐊᑐᕐᐸᓪᓕᐊᓂᕐᒧᑦ ᑲᒪᒋᐊᖅ, ᐊᒻᒪ ᖃᖓᒃᑯᑦ 
ᓴᖅᑭᑎᑦᓯᒋᐊᖃᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑦ 
ᑮᓇᐅᔭᐃᑦ ᒥᒃᓵᓄᑦ ᐅᓂᒃᑳᕐᓯᒪᔪᓂᒃ, ᐊᒻᒪ 
ᒪᓕᖃᑦᑕᕆᐊᖃᖅᑕᖓᓂᒃ ᑕᑕᑎᕆᐊᓕᒻᒥᒃ. ᐊᒻᒪ 
ᐅᖃᐅᓯᖃᖅᓯᒪᔪᑦ ᖃᓄᐃᓪᓗᐊᕐᑐᒥᒃ 
ᐊᑐᕐᑐᐊᕈᓐᓇᕐᓂᖏᓐᓂᒃ.   

ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᖅ 
(ᓄᓇᕗᑦ) ᐊᓯᖏᑦ ᐱᖁᔭᐃᑦ 

ᑖᓐᓇ ᒪᓕᒐᖅ ᓇᓗᓇᐃᖅᓯᓯᒪᕗᖅ ᒪᓕᒐᒃᓴᓂᒃ 
ᑮᓇᐅᔭᓂᒃ ᐊᑐᕐᓂᕐᒧᑦ ᐊᒻᒪ ᓄᐊᑦᓯᓂᕐᒧᑦ, 
ᑮᓇᐅᔭᐃᑦ ᒥᒃᓵᓄᑦ ᑎᑎᕋᕆᐊᖃᓂᕐᒧᑦ, ᐊᒻᒪ 
ᑮᓇᐅᔭᓂᒃ ᐊᐅᓚᑦᓯᓂᕐᒧᐊᖓᔪᒃᓂ ᒐᕙᒪᒃᑯᓐᓂ - 
ᐱᓕᕆᕕᓕᒫᖏᓐᓂ, ᑮᓇᐅᔭᓂᒃ ᐅᑎᕐᑕᕐᑐᓂᒃ, 

ᐊᒻᒪ ᒐᕙᒪᑐᖃᒃᑯᑦ ᑯᐊᐳᕇᒪᖏᑕ ᒥᒃᓵᓄᑦ  

ᐊᓯᖏᑦ ᐱᖁᔭᐃᑦ ᐊᓯᖏᑦ ᐱᖁᔭᑦ ᐋᖅᑭᐅᑕᐅᔪᑦ ᑮᓇᐅᔭᓄᑦ 
ᒪᓕᒐᒃᓴᓂᒃ. 

• ᑮᓇᐅᔭᓂᒃ ᓴᓂᕐᕙᐃᓂᕐᒧᑦ ᐱᖁᔭᐃᑦ 
ᐊᔪᖏᑎᑦᓯᕗᑦ ᒐᕙᒪᒃᑯᑦ ᑮᓇᐅᔭᓂᒃ 
ᐊᑐᕈᓐᓇᕐᓂᖏᓐᓂᒃ.    

• ᑕᓯᔭᐃᔭᐃᔭᕐᓂᕐᒧᑦ ᒪᓕᒐᑦ ᐊᔾᔨᒌᖏᑦᑐᓄᑦ 
ᐊᒻᒪ ᖃᓄᐃᓪᓗᐊᕐᑐᓄᑦ.    

• ᑮᓇᐅᔭᓂᒃ ᐊᑐᕐᑐᐊᕐᓂᕐᒧᑦ ᒪᓕᒐᑦ 
ᐊᔪᖏᑎᑦᓯᔪᑦ ᒐᕙᒪᒃᑯᓐᓂᒃ ᐊᑐᕆᐊᖅ 
ᑮᓇᐅᔭᓂᒃ ᐊᓯᒥᓄᑦ.  .  

• ᐱᖁᔭᐃᑦ ᓴᖅᑭᑎᑦᓯᒍᑕᐅᓯᒪᔪᑦ ᒪᓕᒐᕐᓂᒃ 
ᑭᒃᑯᑐᐃᓐᓇᕐᓄᑦ ᒐᕙᒪᒃᑯᑦ ᑯᐊᐳᕇᓴᖏᓐᓂ 
ᐊᑐᕐᑕᒃᓴᓂᒃ.   

33. ᑕᒪᒃᑯᐊ ᒪᓕᒐᐃᑦ ᑕᑭᔫᑎᐊᓗᐃᑦ ᐊᒻᒪ ᑐᑭᓯᒡᒐᕐᓇᕋᕋᑎᒃ. ᓲᕐᓗ ᐃᒫᒃ, 
ᑮᓇᐅᔭᓕᔭᕆᓂᕐᒧᑦ ᐊᐅᓚᑦᓯᓂᕐᒧᑦ ᐱᖁᔭᖅ ᒪᒃᐱᒐᖃᒪᑦ 50 ᐅᖓᑖᓄᑦ 
ᑎᑎᕋᖅᓯᒪᔪᓂᒃ ᒪᓕᒐᒃᓴᖏᓐᓂᒃ ᒐᕙᒪᒃᑯᑦ. ᒐᕙᒪᒃᑯᑦ ᐃᖅᑲᓇᐃᔭᕐᑎᖏᑦ 
ᑕᒪᒃᑯᓂᖓ ᑐᑭᓯᐊᒋᐊᖃᑎᖃᖅᑐᑦ ᒪᓕᒋᐊᖃᖅᑕᒥᓂᒃ ᐃᖅᑲᓇᐃᔭᕐᑎᓪᓗᒋᑦ 
(ᑕᑯᒃᓴᐅᑎᑕᐅᔪᑦ Exhibit 2.2,ᒥ).  

Exhibit 2.2 ᒪᓕᓪᓗᒋᑦ ᖃᓄᐃᑦᑐᒥᒃ ᐃᖅᑲᓇᐃᔮᖃᓂᖏᑦ, ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᑐᑦ ᑐᑭᓯᐊᒋᐊᖃᖅᐳᑦ ᑮᓇᐅᔭᓄᑦ ᐊᐅᓚᑦᓯᔾᔪᓯᓂᒃ (ᒪᓕᒐᕐᓂᒃ, 
ᐊᑐᐊᒐᕐᓂᒃ ᐊᒻᒪ ᐊᓯᖏᓐᓂᒃ ᐊᓕᑦᑕᒃᓴᓂᒃ   

• ᑭᓇᑐᐃᓐᓇᖅ ᑮᓇᐅᔭᓄᑦ ᑎᑭᑕᐅᔪᖅ ᐅᕝᕙᓘᓐᓃᑦ ᐊᖏᕈᑎᖃᖅᑐᖅ 
ᐊᑭᓕᐅᑎᒃᓴᓂᒃ ᑐᑭᓯᐊᔪᒃᓴᐅᕗᖅ ᖃᓄᐃᓕᐅᕆᐊᖃᓂᕐᒥᓂᒃ.   

• ᐃᖅᑲᓇᐃᔭᕐᑎᐅᔪᑦ ᑮᓇᐅᔭᓕᕆᓂᕐᒧᑦ ᐅᐱᒋᔭᖃᑐᒃᓴᐅᕗᑦ ᒪᓕᒐᖃᕆᐊᖅ 
ᑮᓇᐅᔭᓕᕆᓂᕐᒧᑦ, ᑲᔪᓯᑦᓯᐊᕈᑕᐅᒻᒪᑕ ᐅᓪᓗᑕᒫᑦ ᑮᓇᐅᔭᓕᕆᔭᕆᐊᖃᖅᑎᓪᓗᒋᑦ.    

• ᐊᑐᕐᑕᐅᒡᒍᖏᑦᑐᑦ ᓴᖅᑭᑳᓪᓚᑐᐃᓐᓇᕆᐊᖃᓂᖏᑦ ᑲᒪᒋᔭᐅᑦᓯᐊᖁᓪᓗᒋᑦ, 
ᐃᖅᑲᓇᐃᔭᕐᑎᖃᕆᐊᖃᖅᐳᑦ ᖃᐅᔨᓴᕐᑎᐅᖃᑦᑕᕋᔭᕐᑐᓂᒃ ᑮᓇᐅᔭᓕᕆᔾᔪᓯᐅᔪᓂᒃ 
ᐊᒻᒪ ᑐᑭᓯᐊᑦᓯᐊᕐᑐᒥᒃ ᖃᓄᖅ ᐊᑐᕐᑕᐅᓲᒍᒻᒪᖔᑕ ᑮᓇᐅᔭᓕᕆᓂᕐᒥᒃ 
ᐊᐅᓚᑦᓯᓂᕐᒧᑦ ᐱᖁᔭᕐᔪᐊᑦ ᐊᒻᒪ ᐊᓯᖏᑦ ᒪᓕᒐᐃᑦ ᑕᒪᒃᑯᓄᖓ ᑐᕌᖓᔪᑦ.   

ᑮᓇᐅᔭᐃᑦ ᑕᒻᒪᕐᓯᒪᔪᖅᓯᐅᕐᑕᐅᓯᒪᓂᖏᓐᓂ ᓱᓕ ᐃᓱᒪᓕᐅᕈᑕᐅᓯᒪᖏᑦᑐᑦ 
ᐅᖃᐅᓯᕆᔭᐅᓂᖏᑦ  

34. 

35. 

ᕿᒥᕐᕈᓂᑦᑎᒍᑦ ᑎᑎᕋᕆᐊᖃᕋᑦᑕ ᖃᓄᖅ ᐃᓱᒪᖃᒪᖔᑦᑕ, ᒐᕙᒪᒃᑯᑦ 
ᒪᓕᒃᓯᒪᓂᖃᖅᑎᒋᒻᒪᖓᑕ ᑮᓇᐅᔭᓕᕆᓂᒃᑯᑦ ᐊᔪᖏᑎᑕᐅᓂᕐᒥᓂᒃ.   

ᑕᑯᒃᓴᐅᑎᑕᐅᔪᒥ Exhibit A.1,ᒥ, ᐅᐃᒍᐊᕈᓯᐊᓂ Appendix A,ᒥ 
ᑎᑎᕋᖅᓯᒪᕗᑦ “ᑭᐅᒋᐊᖅ ᐃᓱᓕᐅᕈᑕᐅᓯᒪᖏᑦᑐᓂᒃ” ᓱᓕ - ᓇᓗᓇᐃᔭᖅᓯᒪᔭᕗᑦ 
ᑭᐅᔭᐅᔪᓐᓇᖏᓐᓂᕋᖅᓱᒋᑦ ᓴᓐᖏᓂᖃᖅᑎᑕᐅᔪᓄᑦ, ᐅᕝᕙᓘᓐᓃᑦ  

ᐊᑲᐅᖏᒍᑕᐅᔪᒻᒪᕆᐊᓗᐃᑦ ᑮᓇᐅᔭᐃᑦ ᒥᒃᓴᐅᓵᕐᑕᐅᓯᒪᓂᖏᓐᓂ. 
ᑕᑯᒃᓴᐅᑎᑕᐅᔪᒥ Exhibit 2.3,ᒥ ᐅᖃᐅᓯᕆᔭᐅᓯᒪᔪᑦ ᑕᒪᒃᑯᐊ.     

 

 

36. 

37. 

38. 

39. 

40. 

41. 

ᑕᒪᒃᑯᐊ ᑲᒪᒋᔭᐅᒡᒍᖏᑦᑐᑦ ᑮᓇᐅᔭᓂᒃ ᑎᑎᕋᕐᓂᑦᑎᒍᑦ.  
ᐊᑲᐅᖏᒍᑎᒻᒪᕆᐊᓗᓐᓂᒃ ᐅᖃᐅᓯᖃᑐᑦ. ᖃᐅᔨᒪᒍᑕᐅᔪᑦ ᐊᒃᓱᒻᒪᕆᐊᓗᒃ 
ᐊᑲᐅᖏᒍᑕᐅᒐᔭᕐᑐᓂᒃ, ᒐᕙᒪᒃᑯᓐᓄᑦ ᐃᒃᐱᒋᔭᐅᒋᐊᖃᓪᓚᕆᑦᑐᓂᒃ.   

ᐊᑎᓕᐅᕈᓐᓇᕐᑐᑦ 

ᐊᑎᓕᐅᕈᓐᓇᕐᑎᑕᐅᔪᑦ ᓇᓗᓇᐃᑦᓯᒍᓐᓇᕐᐳᑦ ᑭᓇ 
ᐊᑎᓕᐅᕐᑎᐅᔪᓐᓇᕐᒪᖔᑦ ᐊᖏᕈᑎᓂᒃ ᑮᓇᐅᔭᐃᑦ ᑲᒪᖏᔭᐅᓂᖏᓐᓄᑦ ᐊᒻᒪ 
ᖃᓄᐃᓕᐅᕆᐊᖃᓂᖓᓂᒃ ᑮᓇᐅᔭᓂᒃ ᑎᓕᓯᒍᑎᖃᕈᓐᓇᕐᑐᖅ. 
ᑭᖑᓂᕆᓕᕐᑕᑦᑎᓐᓂ ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᑎᒍᑦ ᖃᐅᔨᒪᕗᒍᑦ 
ᐃᖅᑲᓇᐃᔭᕐᑏᑦ ᐊᑎᓕᐅᕆᓯᖏᑦ ᐊᓯᔾᔨᕐᑕᓗᐊᖃᑦᑕᕐᓯᒪᔪᑦ. ᓱᓕ 2003-04,ᒥ 
ᑕᒪᓐᓇ ᑕᐃᒪᐃᓚᐅᕐᑐᖅ: ᓲᕐᓗ 10,ᐳᕐᓯᓐᓗᐊᑐᐃᓐᓇᖏᑦ ᐊᑭᓕᕐᑐᕐᑕᐅᕙᓪᓕᐊᔪᑦ 
ᑲᒪᒋᔭᐅᑦᓯᐊᖃᑦᑕᕐᓯᒪᔪᑦ ᐊᖏᕐᑕᐅᔭᕆᐊᖃᓂᖏᑦ.   

ᑕᒪᓐᓇ ᒪᕐᕉᖕᓂᒃ ᐃᓱᒫᓗᒍᑕᐅᔪᖅ. ᓯᕗᓪᓕᕐᐹᒥ, ᐃᓱᒪᒍᑕᐅᔪᖅ 
ᑮᓇᐅᔭᓂᒃ ᐱᓕᕆᐊᖃᖅᑐᑦ ᑐᑭᓯᐊᑦᓯᐊᖏᑦᑐᑦ ᒪᓕᒐᐅᔪᓂᒃ. ᐱᖃᑖᓂ, 
ᐱᔾᔪᑎᒋᓪᓗᒍ ᒪᓕᒐᕐᓂᒃ ᒪᓕᖃᑦᑕᖏᓐᓂᖅ, ᑕᒻᒪᕐᑕᑐᐃᓐᓇᕆᐊᖃᓂᕐᓴᐅᔪᑦ 
ᐅᕝᕙᓘᓐᓃᑦ ᑎᓪᓕᑦᑐᖃᑐᐃᓐᓇᕆᐊᖃᓂᕐᓴᐅᓪᓗᓂ. ᒐᕙᒪᒃᑯᑦ ᑕᒪᒃᑯᐊ 
ᐱᔾᔪᑎᒋᓗᒋᑦ ᓱᒋᐊᓪᓚᒍᑎᖃᕆᐊᖃᖅᐳᑦ.    

ᐃᓱᒪᔪᒍᑦ, ᑕᒪᒃᑯᓄᖓ ᐋᖅᑭᒋᐊᕈᑕᐅᒐᔭᕐᑐᒋᓪᓗᒍ ᐃᓕᓴᐃᖏᓐᓇᕐᓂᖅ 
ᑕᒪᐃᓐᓂᒃ ᐱᓕᕆᑎᑕᐅᔪᓕᒫᓂᒃ. ᐊᒻᒪ ᖃᐅᔨᓴᕐᑕᐅᖃᑦᑕᕐᓂᕐᓴᐅᓕᕐᓗᑎᒃ ᐊᒻᒪ 
ᐊᑐᓕᖁᔭᐅᔪᑦ ᐊᑐᓕᓪᓚᑦᑕᐅᕙᓕᕐᓗᑎᒃ.  ᒐᕙᒪᒃᑯᑦ ᑮᓇᐅᔭᓕᕆᔨᖏᑦ (Internal 
Audit Services Branch) ᐊᑯᓚᐃᑦᑐᒥᒃ ᖃᐅᔨᓴᕐᓂᕐᓴᐅᕙᓕᕐᑐᑦ 
ᐊᑎᓕᐅᕐᑎᑕᐅᔪᓐᓇᕐᑐᓂᒃ. ᑕᒪᓐᓇ ᐋᖅᑭᑦᓯᐊᖐᓐᓇᐅᔭᕐᒪᑦ ᓱᓕ, 
ᖃᐅᔨᓴᑕᐅᖏᓐᓇᕆᐊᖃᖅᐳᑦ ᐊᑎᓕᐅᕐᑎᑕᐅᔪᓐᓇᕐᑐᑦ ᒥᒃᓵᓄᑦ.    

ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᑏᑦ ᑮᓇᐅᔭᓂᒃ ᑲᒪᔭᕆᐊᖃᖅᑐᑦ 
ᐱᓕᕆᑦᓯᐊᖁᓪᓗᒋᑦ ᑎᓕᔭᐅᒍᑎᒋᓯᒪᔭᖏᓐᓂᒃ, ᒐᕙᒪᒃᑯᑦ 
ᐃᓕᓐᓂᐊᕐᑎᑦᓯᕙᓪᓕᐊᒋᐊᖃᖅᐳᑦ ᖃᐅᔨᒪᓂᐊᕐᒪᑕ ᑲᒪᒋᔭᕆᐊᖃᖅᑕᓕᒫᒥᓂᒃ, 
ᑎᓕᔭᐅᒍᑎᒋᓯᒪᔭᒫᒥᓂᒃ. 

ᒐᕙᒪᒃᑯᑦ ᑭᐅᔾᔪᑎᖓ: ᒐᕙᒪᒃᑯᑦ ᐊᖏᖅᑐᑦ.  ᒐᕙᒪᒃᑯᑦ ᐃᓕᓐᓂᐊᕐᑎᑦᓯᓗᑎᒃ 
ᑲᑎᒪᑎᑦᓯᖏᓐᓇᖃᑦᑕᕐᓂᐊᕐᐳᑦ ᑐᑭᓯᑎᑦᓯᓇᓯᐊᕐᓂᕐᒧᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑦᓯᓂᕐᒧᑦ ᐊᑐᐊᒐᕐᓂᒃ (Financial Administration Manual).   

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᑕᒻᒪᕐᓯᒪᔪᕐᓯᐅᖏᓐᓇᕐᑐᒃᓴᐅᕗᑦ ᑮᓇᐅᔭᓂᒃ 
ᐱᓕᕆᕕᒻᒥᓂ ᐱᔾᔪᑎᒋᓗᒋᑦ ᐊᑎᓕᐅᕈᓐᓇᕐᑐᑦ, ᑕᒪᓐᓇ  ᐊᖏᖅᑕᐅᓯᒪᖏᑦᑐᓂᒃ 
ᐊᑎᓕᐅᕐᑎᖃᓗᓂ ᐊᑭᓕᕐᑐᐃᓐᓂᖅ ᓄᖅᑲᕐᓂᐊᕐᒪᑦ.    

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 13



 

ᒐᕙᒪᒃᑯᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ. ᑖᒃᑯᐊ ᒐᕙᒪᒃᑯᑦ 
ᑕᒻᒪᕐᓯᒪᔪᕐᓯᐅᕐᑎᖏᑦ (Internal Audit Services Branch) 
ᑲᔪᓯᖏᓐᓇᕐᓂᐊᕐᓗᑎᒃ ᐱᓕᕆᐊᕆᔭᖏᑦ, ᐱᖃᓯᐅᑎᓗᒋᑦ ᑮᓇᐅᔭᓂᒃ 
ᑕᒻᒪᕐᓯᒪᔪᕐᓯᐅᓂᖅ ᐊᒻᒪ ᐃᓕᓐᓂᐊᕐᑎᑦᓯᓂᖅ.   

Exhibit 2.3 ᐱᔾᔪᑎᖃᖅᑐᑦ ᐊᑐᕐᑕᐅᔭᕆᐊᖃᓂᖏᓐᓂᒃ ᑮᓇᐅᔭᓕᕆᓂᕐᒧᑦ ᒪᓕᒐᒃᓴᐃᑦ, ᐊᑐᕋᒃᓴᐃᑦ   

ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᑕᒻᒪᕐᑕᐅᓯᒪᓪᓚᕆᑦᑐᑦ (ᒪᓕᒍᑕᐅᓐᓂᖏᑦᑐᑦ) ᓴᖅᑭᑕᐅᓚᐅᕐᓯᒪᓂᖏᑦ ᑕᐃᒪᖓᓂᑦ ᑭᖑᓪᓕᕐᐹᒥ 
ᑐᓴᕐᑎᑦᓯᓚᐅᕐᑎᓪᓗᑕ ᒪᓕᒐᓕᐅᕐᑎᓂᒃ ᑮᓇᐅᔭᐃᑦ ᒥᒃᓵᓄᑦ.   

ᓄᓇᕗᑦ ᒐᕙᒪᖏᑦ   ᑮᓇᐅᔭᓂᒃ ᐊᑐᓗᐊᕐᓂᖅ. ᐃᓱᒪᕗᒍᑦ ᒐᕙᒪᒃᑯᑦ 2002-03,ᒥ ᐊᒻᒪ 2003-04,ᒥ ᑮᓇᐅᔭᐃᑦ 
ᐅᓂᒃᑳᕆᔭᐅᓯᒪᓂᖏᑎᒍᑦ ᓇᓗᓇᐃᖅᓯᓯᒪᕗᑦ ᑕᒻᒪᕈᑕᐅᓪᓚᕆᒃᓯᒪᔪᓂᒃ 
(ᒪᓕᑦᑕᐅᓐᓂᖏᑦᑐᓂᒃ), ᐱᔾᔪᑎᖃᖅᑐᓂᒃ ᒐᕙᒪᒃᑯᑦ ᐱᓕᕆᕕᖏᑕ ᖄᖏᐅᑎᓗᐊᕐᓱᑎᒃ 
ᐊᑐᖃᑦᑕᕐᓯᒪᓂᖏᓐᓂᒃ ᑮᓇᐅᔭᓂᒃ ᐊᖏᕐᑕᐅᖅᑳᓚᐅᕐᑎᓐᓇᒋᑦ ᒪᓕᒐᓕᐅᕐᑎᓄᑦ. 
ᓇᓗᓇᐃᒃᑯᑕᓕᒻᒥ Chapter 3,ᒥᒃ ᓇᓗᓇᐃᔭᖅᑕᐅᓯᒪᑦᓯᐊᕐᐳᑦ ᓱᓇᐅᒻᒪᖓᑕ ᐱᔾᔪᑕᐅᔪᑦ.    

ᑭᖑᕙᕐᓂᖏᑦ ᑮᓇᐅᔭᓂᒃ ᖃᐅᔨᓴᕐᓂᐅᑉ, ᑮᓇᐅᔭᑦ ᑲᑎᕐᓱᕐᑕᐅᓯᒪᔪᑦ ᒥᒃᓵᓄᑦ 
ᐅᓂᒃᑳᕆᔭᐅᓯᒪᔪᑦ. ᐅᖃᐅᓯᕆᓯᒪᕙᒍᑦ ᐃᓱᒫᓗᒍᑎᒋᔭᑦᑎᓐᓂᒃ ᑭᖑᕙᖃᑦᑕᕐᓂᖏᑕ 
ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᑕ ᓄᓇᕗᒻᒥ ᒪᓕᒐᓕᐅᕐᑎᓄᑦ ᑐᓂᔭᐅᓪᓗᑎᒃ ᒥᒃᓵᓄᑦ. 
ᑕᒪᓐᓇ ᓱᒃᑲᐃᓐᓂᖓ ᐱᔾᔪᑎᒋᓪᓗᒍ, ᑲᔪᓯᓂᕐᓴᐅᓯᒪᓕᕋᓗᐊᕐᑎᓪᓗᒋᑦ, ᑭᓯᐊᓂ 2003-04,ᒥ 
ᖃᐅᔨᓴᓚᐅᕐᓱᑕ ᐃᓱᒪᔪᒍᑦ ᐊᐃᑉᐸᖃᒥᔪᑦ ᑭᐅᔪᔾᔪᑎᒃᓴᖃᕕᒋᖏᑕᑦᑎᓐᓂᒃ ᓱᓕ ᑮᓇᐅᔭᐃᑦ 
ᕿᒥᕐᕈᔭᐅᓯᒪᓂᖏᑕ ᒥᒃᓵᓄᑦ. ᓇᓗᓇᐃᒃᑯᑕᓕᒃ Chapter 4,ᒥᒃ ᐅᖃᐅᓯᓕᒃ ᑖᒃᑯᓂᖓ 
ᐃᓛᒃᑯᕐᑎᕐᓯᒪᑎᓪᓗᒋᑦ ᑐᑭᓯᒋᐊᕈᑎᒃᓴᓂᒃ.    

ᖁᓪᓕᖅ ᐆᒻᒪᖅᑯᑎᓕᕆᔨᖏᑦ   ᑮᓇᐅᐃᔭᑦ ᐊᑐᕐᑐᐊᕈᓐᓇᕐᑕᖏᑕ ᐅᖓᑖᓄᓗᐊᖅ ᐊᑐᕐᓂᖅ. ᖁᓪᓕᖅ ᑯᐊᐳᕇᓴᒃᑯᑦ 
ᐱᖁᔭᖁᑎᖏᑦ (Qulliq Energy Corporation Act) ᐊᐅᓚᑦᓯᕗᑦ ᖃᓄᐃᓪᓗᐊᕐᑐᓂᒃ 
ᑮᓇᐅᔭᓂᒃ ᐊᑐᕐᑐᐊᕈᓐᓇᕐᒪᖔᑕ (ᐱᖓᓱᕕᓪᓗᒋᑦ ᐊᑭᓪᓗᐊᖏᑦ ᐊᑭᑐᔪᖁᑎᖏᑕ). ᐃᓱᒪᔪᒍᑦ 
ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᑎᒍᑦ 2003-04,ᒥ ᐱᖃᓯᐅᑎᐅᒥᒪᔪᑦ 
ᑭᐅᔭᐅᔾᔪᑎᒃᓴᖃᖏᓐᓂᖏᑦ, ᐱᔾᔪᑎᒋᓪᓗᒋ ᐊᑐᕐᓯᒪᒻᒪᑕ $4.7 ᒥᓕᐊᓐᓄᑦ ᖄᖏᐅᑎᓗᐊᕐᓱᑎᒃ 
ᐊᑐᕈᓐᓇᕐᑕᖏᓂᑦ,  ᒪᓕᓪᓗᒋᑦ ᐱᖁᔭᖏᑦ.  

ᑖᒃᑯᓇᓂ 2004-05,ᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᓂᑦᑎᒍᑦ ᑎᑎᕋᖅᓯᒪᔪᓂ ᐱᑕᖃᖏᑦᑐᑦ 
ᑭᐅᔾᔪᑎᒃᓴᖃᖏᒍᑎᒋᔭᑦᑎᓐᓂᒃ.   

ᓄᓇᕗᑦ ᐱᔅᓇᓯᖃᓂᕐᒧᑦ ᑯᐊᐳᕇᓴᓐ   ᐊᔾᔨᒌᖏᑦᑐᑦ ᐱᔾᔪᑕᐅᔪᑦ. ᑮᓇᐅᔭᓂᒃ ᖃᐅᔨᓴᕈᑎᕕᓂᑦᑎᓐᓂ 2002-03,ᒥ ᐊᒻᒪ 2003-
04,ᒥ ᑕᒪᕐᒥᒃ ᐅᖃᐅᓯᖃᖅᓯᒪᓚᐅᕐᓯᒪᔪᑦ ᑭᐅᔾᔪᑎᒃᓴᖃᖏᒍᑎᒋᔭᑦᑎᓐᓂᒃ (ᑭᐅᔾᔪᑎᒃᓴᓂᒃ ᓱᓕ 
ᓇᓂᓯᒍᑕᐅᓯᒪᖏᑦᑐᑦ)   

2002–03 • ᑕᐃᓱᒪᓂ ᑕᒻᒪᕐᓯᒪᔪᕐᓯᐅᕐᑎᓪᓗᑕ ᖃᐅᔨᓚᐅᕐᐳᒍᑦ ᓄᑖᓂᒃ ᑮᓇᐅᔭᓂᒃ ᐊᑐᕐᑐᐊᕐᓂᕐᒧᑦ 
ᐊᒻᒪ ᐊᑭᓕᕐᑐᐃᓂᕐᒧᑦ ᐊᑭᓕᒃᓴᓂᒃ ᐱᔾᔪᑎᒋᓪᓗᒋᑦ ᐊᖏᖅᑕᐅᖅᑳᖃᑦᑕᕐᓯᒪᓂᖏᑦᑐᑦ 
ᑲᑎᒪᔨᖏᓐᓄᑦ.   

• ᑯᐊᐳᕇᓴᒃᑯᑦ ᓱᓕ ᑲᒪᖃᑕᐅᒻᒪᕆᑦᑐᑦ ᐊᐅᓚᑕᐅᓂᖏᓐᓂᒃ ᑲᑐᔾᔨᖃᑎᒌᑦ ᓯᓚᑖᒍᑦ, 
ᒐᕙᒪᒃᑯᑦ ᐋᖅᑭᓚᐅᕐᓯᒪᔭᖓ ᐅᓪᓗᖅ ᐃᓚᐅᒍᓐᓇᐃᕆᐊᖃᓂᖏᓐᓄᑦ 
ᖄᖏᕐᓯᒪᓕᕋᑕᖅᑎᓪᓗᒍ.   

• ᑖᒃᑯᐊ ᖁᓪᓕᖅ ᑯᐊᐳᕇᓴᓐ ᑭᖑᕙᓗᐊᖃᑦᑕᓚᐅᕐᓯᒪᔪᑦ ᑐᓂᓯᒋᐊᖅ ᐊᕌᒍᑕᒫᕐᓯᐅᑎᓂᒃ 
ᑮᓇᐅᔭᐃᑦ ᒥᒃᓵᓄᑦ ᑕᒻᒪᕐᓯᒪᔪᕐᓯᐅᕐᑕᐅᓂᑯᖏᓐᓂᒃ ᒥᓂᔅᑕᖓᓄᑦ ᒐᕙᒪᑖᒃᑯᐊ ᖁᓪᓕᖅ 
ᑯᐊᐳᕇᓴᓐ ᑭᖑᕙᓗᐊᖃᑦᑕᓚᐅᕐᓯᒪᔪᑦ ᑐᓂᓯᒋᐊᖅ ᐊᕌᒍᑕᒫᕐᓯᐅᑎᓂᒃ ᑮᓇᐅᔭᐃᑦ 
ᒥᒃᓵᓄᑦ ᑕᒻᒪᕐᓯᒪᔪᕐᓯᐅᕐᑕᐅᓂᑯᖏᓐᓂᒃ ᒥᓂᔅᑕᖓᓄᑦ ᒐᕙᒪᒃᑯᑦ ᐊᐅᓚᔾᔪᑎᓕᕆᔨᖏᓄᑦ.  

 
14 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ
 



 

2003–04 • ᐊᑕᐅᓯᕐᓄᑦ ᓄᑖᓂᒃ ᑮᓇᐅᔭᓂᒃ ᐊᑐᕐᑐᐊᕐᑐᖃᖅᑎᓪᓗᒍ, ᑲᑎᒪᔨᖏᑦ 
ᐊᑐᐃᓐᓇᐅᓐᓂᖏᑦᑐᑦ ᐃᓱᒪᓕᐅᕈᑎᖃᕆᐊᑎᖅ (ᐊᖏᕈᑎᖃᕆᐊᖅ).  

ᐊᑭᓕᒃᓴᕆᔪᓐᓇᕐᑕᖏᑕ ᐃᓱᐊ (ᖃᓄᐃᓪᓗᐊᕐᑐᓂᒃ ᐊᑭᓕᒃᓴᖃᕈᓐᓇᕐᓂᖏᑦ)   

42. 

43. 

44. 

45. 

46. 

ᑲᓇᑕᐅᑉ ᒐᕙᒪᒃᑯᖏᑦ ᐋᖅᑭᒃᓯᓯᒪᕗᑦ ᓄᓇᑦᓯᐊᑉ ᒐᕙᒪᒃᑯᖏᑕ 
ᖃᓄᐃᓪᓗᐊᕐᑐᓂᒃ ᐊᑭᓕᒃᓴᖃᕈᓐᓇᕐᒪᖔᑕ (ᑕᑯᓗᒍ, Exhibit 2.1). ᐅᓪᓗᒥ 
ᐊᑭᓕᒃᓴᖅᑖᕈᓐᓇᕐᑐᑦ ᐃᓱᓕᒃᓯᒪᔪᒥᒃ $200 ᒥᓕᐊᓄᑦ.  

ᑭᖑᓂᕆᓕᕐᑕᑦᑎᓐᓂ ᕿᒥᕈᓯᒪᕗᒍᑦ ᐱᒻᒪᕆᐅᔪᓂᒃ ᐊᒻᒪ 
ᐱᑐᓐᓇᐅᖏᑦᑐᓂᒃ ᑮᓇᐅᔭᐃᑦ ᐊᑐᕐᑕᐅᔪᓐᓇᕐᑐᑦ ᐃᓱᐊᓄᑦ ᐱᔾᔪᑎᖃᖅᑐᓂᒃ 
ᑐᓴᕐᑎᑦᓯᒍᑎᒋᔭᑦᑎᓐᓂᒃ ᓄᓇᕗᑦ ᒪᓕᒐᓕᐅᕐᑎᖏᓐᓄᑦ. ᒐᕙᒪᒃᑯᑦ 
ᐋᖅᑭᒃᓯᒪᔪᒃᓴᐅᕗᑦ ᐃᒃᐱᒍᓱᑦᓯᐊᖃᑦᑕᕐᑐᒃᓴᐅᕗᑦ ᑮᓇᐅᔭᓂᒃ ᐊᑐᕐᕆᐊᖅ 
ᐅᓄᕐᓯᓗᐊᕌᓗᖁᓇᖏᑦ ᐊᑭᓕᒃᓵᖏᑦ, ᐅᕝᕙᓘᓐᓃᑦ ᐅᖓᑖᓄᐊᖁᓇᒋᑦ 
ᐊᑐᕐᑐᐊᕈᓐᓇᕐᑕᖏᑕ.  ᐃᖅᑲᐅᒪᔭᐅᔭᕆᐊᖃᖅᐳᑦᖅ, ᐅᑯᐊ:  

• ᒐᕙᒪᒃᑯᑦ ᐊᑭᓕᒃᓵᓕᒫᖏᑦ ᐊᑕᖏᕐᓗᒋᑦ 
ᐃᓱᒪᒃᓴᕐᓯᐅᕈᑎᒋᔭᐅᔭᕆᐊᖃᖅᐳᑦ, ᐱᓕᕆᕕᑐᐃᓐᓇᕆᖏᑕᖏᑦ.  

• ᑕᒪᒃᑯᐊ ᓲᕐᓗ ᑮᓇᐅᔭᒃᑯᕕᒻᒥ ᐊᑐᕐᑕᐅᓯᒪᔪᑦ ᐅᖓᑖᓅᕈᔾᔨᓯᒪᓂᖏᑦ 
ᐃᓱᒪᒋᔭᐅᔪᒃᓴᐅᒋᕗᑦ ᐊᑭᓕᒃᓵᖑᓂᖏᑦ, ᐱᔾᔪᑎᒋᓗᒋᑦ ᐊᑐᕈᓐᓇᕐᑕᖏᑕ 
ᐃᓱᓕᑦᑕᕐᓂᖏᑦ. ᑕᐃᒪᐃᒻᒪᑦ ᓇᐃᓴᐅᑎᑎᒍᑦ ᓇᓚᐅᒃᓵᕐᑕᐅᓯᒪᓂᖏᑦ 
ᐊᑭᓕᒃᓵᑦ ᐱᔭᕆᐊᑐᔪᐊᓗᐃᑦ, ᐱᑐᐃᓐᓇᐅᖏᑦᑐᑦ.  

• ᒐᕙᒪᒃᑯᑦ ᑕᖅᑭᓂ ᐊᒥᓱᒻᒪᕆᓐᓂ ᐅᑕᖅᑭᒍᓐᓇᕐᒪᑕ ᖃᐅᔨᓚᐅᖏᓐᓂᕐᒥᓂ 
ᖃᓄᐃᓕᖓᓕᕐᒪᖔᑕ ᑮᓇᐅᔭᖏᑦ ᐊᕐᕋᒍᖓᑕ ᒐᕙᒪᒃᑯᑦ ᐃᓗᐊᒍᑦ 
(ᑕᑯᓗᒍ, Chapter 4). ᑭᓯᐊᓂᑦᑕᐅᖅ, ᐃᒃᐱᒍᓱᐃᓐᓇᕐᑐᒃᓴᐅᒻᒥᔪᑦ 
ᐊᑭᓕᒃᓵᒥᓂᒃ ᐊᒻᒪ ᖃᓄᑐᐃᓐᓇᖅ ᐱᔾᔪᑎᖃᖅᑐᓂᒃ ᐊᑭᓕᓵᑦ 
ᐃᓱᓕᑦᑕᕐᕕᐊᓄᑦ ᐊᕐᕌᒍᒥᑕ ᐃᓗᐊᓂ.  

ᐊᕐᕌᒍᖓᓂ 2004 ᑐᓴᕐᑎᑦᓯᔾᔪᑎᓂ ᓄᓇᕗᑦ ᒪᓕᒐᓕᐅᕐᑎᖏᓐᓄᑦ 
ᑐᓂᓯᓚᐅᕐᐳᒍᑦ ᐊᑐᓕᖁᔭᑦᑎᓐᓂᒃ ᐃᒫᒃ, ᓄᓇᕗᒻᒥ ᒐᕙᒪᒃᑯᑦ ᑐᓴᕐᑎᑦᓯᖁᓪᓗᒋᑦ 
ᐊᑭᓕᒃᓵᖏᑦ ᖃᑦᓯᓪᓚᕆᐅᒻᒪᖔᑕ, ᑕᑯᓐᓇᕐᓗᒋᑦ ᖃᓄᖅ ᐊᔾᔨᒋᔭᐅᖏᑎᒋᓂᖏᑦ 
ᐊᑭᓕᒃᓵᕆᔪᓐᓇᕐᑕᖏᑕ ᐃᓱᐊᓄᑦ ᖃᐅᔨᓴᕐᑕᐅᓯᒪᑎᓪᓗᒋᑦ, 
ᑕᒻᒪᕐᓯᒪᔪᕐᓯᐅᕐᑕᐅᓂᖏᑎᒍᓪᓗ.  ᑕᒪᓐᓇ ᐊᑲᐅᓈᓛᖑᔪᖅ ᓄᓇᑦᓯᐊᑉ 
ᒐᕙᒪᒃᑯᖏᑕ ᐊᑐᕐᐸᒋᑦ.    

ᑭᐅᔾᔪᑎᒋᓪᓗᓂᒋᑦ ᑕᒪᒃᑯᓄᖓ ᐊᑎᓕᖁᔭᐅᓯᒪᔪᓄᑦ ᒪᓕᖓᓕᐅᕐᑏᑦ 
ᑲᑎᒪᔨᕈᓯᖏᓐᓄᑦ ᐱᔾᔪᑎᖃᖅᓱᑎᒃ ᒐᕙᒪᒃᑯᑦ ᐊᐅᓚᒍᑎᖏᓐᓂᒃ ᐊᒻᒪ 
ᓵᑕᒃᓴᒫᖑᓂᖏᓐᓄᓪ, ᐊᓱᐃᓪᓛᒃ ᒐᕙᒪᒃᑯᑦ ᐱᓂᐊᕐᓂᖃᖅᐳᑦ 2004-2005,ᒥ 
ᐊᕐᕋᒍᐊᓂ ᒐᕙᒪᒃᑯᑦ.   

ᐱᔾᔪᑎᒋᓪᓗᒍ ᐱᔭᕆᐊᑐᓂᖏᑦ ᖃᐅᔨᓇᓱᐊᕆᐊᖅ ᐊᑭᓕᒃᓴᐅᔪᓐᓇᕐᑐᓂᒃ, 
ᐊᓪᓚᕕᕗᑦ ᐊᑐᐃᓐᓇᕈᖅᑎᓯᒪᕗᑦ ᐱᓕᕆᖃᑎᖃᕆᐊᖅ ᒐᕙᒪᒃᑯᖏᓐᓂᒃ 

 
ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 15
 



 

ᐋᖅᑭᒃᓱᐃᖃᑎᒌᓪᓗᑎᒃ ᐋᖅᑭᒃᓱᐃᖃᑎᒌᒋᐊᖃᒪᑕ ᑐᑭᓯᐊᖃᑦᑕᐅᑎᓂᕐᒥᓂᒃ 
ᓱᓇᓂᒃ ᐊᑭᓕᒃᓴᖃᖏᒻᒪᖔᑕ ᐊᒻᒪ ᓱᓇᓂᒃ ᐊᑭᓕᒃᓴᖃᒪᖔᑕ ᐃᒃᐱᒋᔭᕆᐊᖃᒪᑕ 
ᐊᑭᓕᒃᓴᕆᔪᓐᓇᕐᑕᖏᑕ ᐃᓱᓕᑦᑕᕐᑎᑕᐅᓂᖏᑦ.  

 

 

47. 

48. 

49. 

50. 

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᓴᖅᑭᑎᑦᓯᔪᒃᓴᐅᕗᑦ ᓇᓗᓇᐃᖅᓯᔪᒃᓴᐅᕗᑦ 
ᐊᑭᓕᒃᓵᒥᓂᒃ ᐱᔾᔪᑎᒋᓪᓗᒍ ᐃᓱᓕᑦᑕᕐᑎᑕᐅᓂᖏᑦ ᐊᑭᓕᒃᓵᕆᔪᓐᓇᕐᑕᖏᑕ, 
ᑖᒃᑯᓇᓂ 2004-2005,ᒥ ᑮᓇᐅᔭᐃᑦ ᕿᒥᕐᕈᔭᐅᓯᒪᓂᖏᑎᒍᑦ, 
ᑕᒻᒪᕐᓯᒪᔪᖅᓯᐅᕐᑕᐅᓂᖏᑎᒍᑦ.  

ᒐᕙᒪᒃᑯᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ. ᑖᒃᑯᐊ ᑐᑭᓯᒋᐊᕐᕕᒃᓴᐃᑦ 
ᐃᓚᒋᐅᑎᓯᒪᓂᐊᕐᑐᑦ 2004-05,ᒥ ᑮᓇᐅᔭᐃᑦ ᑕᒻᒪᕐᓯᒪᔪᕐᓯᐅᕐᑕᐅᓂᖏᓐᓄᑦ.  . 

ᓴᖅᑭᑕᐅᓚᐅᕐᑎᓪᓗᒋᑦ ᑮᓇᐅᔭᐃᑦ ᐊᑭᓕᒃᓵᑦ ᐊᕐᕌᒍᖓᑕ ᐃᓱᐊᓄᑦ 
ᐃᓱᓕᓯᒪᔪᑦ, ᒐᕙᒪᒃᑯᑦ ᒪᓕᒋᐊᖃᕋᔭᓕᕐᑐᑦ ᐊᑐᕐᑐᐊᕈᓐᓇᕐᑕᖏᑕ ᐃᓱᐊᓂᒃ 
ᑕᐃᒪᖓᓕᒫᖅ.  ᐃᓱᒪᒋᔭᑦᑎᒍᑦ, ᒐᕙᒪᒃᑯᑦ ᐅᓗᕆᐊᓇᕐᑐᒦᒐᔭᕐᑐᒋᓪᓗᒋᑦ 
ᐊᑐᕐᑐᐊᕈᓐᓇᕐᑎᑕᐅᓂᐊᑕ ᐅᖓᑖᓅᕐᓯᑐᐃᓐᓇᕆᐊᖃᓂᖏᓐᓄᑦ 
ᖃᐅᔨᖏᒃᔫᔭᕐᓗᑎᒃ, ᑭᓯᐊᓂ ᑭᖑᓂᑐᖃᖓᒍᑦ. ᐊᑦᑕᕐᓇᕈᑎᒋᔭᖏᑦ ᓇᓗᓇᖏᑦᑐᑦ 
ᐱᔾᔪᑎᒋᓪᓗᒍ ᒐᕙᒪᒃᑯᑦ ᐃᒃᐱᒋᔭᑐᐊᖃᓲᒍᒻᒪᑕ ᑮᓇᐅᔭᓂᒃ ᑎᑭᑉᐸᓪᓕᐊᔪᓂᒃ 
ᐊᒻᒪ ᐊᑭᓕᖅᑐᕐᑕᐅᕙᓪᓕᐊᔪᓂᒃ ᐊᕐᕌᒎᑉ ᐃᓗᐊᓂ (ᐅᓂᒃᑳᕆᔭᐅᓯᒪᔪᑦ ᐅᕙᓂ, 
paragraph 61). ᐊᒻᒪ, ᒐᕙᒪᒃᑯᑦ ᐃᒃᐱᒋᔭᖃᓲᒍᒻᒪᑕ ᒐᕙᒪᑐᖃᐃᑦ 
ᓇᒻᒥᓂᕆᔭᖏᑕ ᖃᓄᖅ ᑮᓇᐅᔭᕐᑐᕐᓗᐊᓕᕐᓂᖏᓐᓂᒃ ᑭᓯᐊᓂ ᐊᕐᕌᒎᑉ ᐃᓱᐊᓂ.    

ᐅᓗᕆᐊᓇᕈᑕᐅᔪᓐᓇᕐᑐᑦ ᐱᔾᔪᑎᖃᓗᑎᒃ ᐊᔾᔨᒌᖏᑦᓂᒃ ᐅᑯᓂᖓ, 
ᒐᕙᒪᒃᑯᑦ ᖃᓄᑎᒋᑦ ᑮᓇᐅᔭᓄᑦ ᐊᑐᕈᓐᓇᕐᑕᒥᓄᑦ ᐃᓱᓕᑦᓯᓂᐅᔭᕐᑎᒋᓕᕐᐸᑦ, 
ᒐᕙᒪᒃᑯᑦ ᖃᓄᐃᓪᓗᐊᕐᑐᓂᒃ ᑮᓇᐅᔭᖃᑎᒋᓂᖏᑦ, ᐊᒻᒪ ᐃᒃᐱᒋᓗᒋᑦ ᓯᕗᓂᕐᒥ 
ᐊᑲᐅᖏᓕᐅᕈᑕᐅᑐᐃᓐᓇᕆᐊᖃᖅᑐᑦ ᓂᕆᐅᓐᓇᖏᑦᑐᒥᒃ ᑮᓇᐅᔭᐃᑦ ᒥᒃᓵᓄᑦ 
ᒐᕙᒪᒃᑯᑦ ᓇᒻᒥᓂᖁᑎᒋᔭᖏᓐᓂᑦ. ᒐᕙᒪᒃᑯᑦ ᑮᓇᐅᔭᖃᖏᑦᑑᖏᑦᑐᑦ, ᐊᒻᒪ 
ᓯᓚᑐᓂᒃᑯᑦ ᐃᓱᒪᕗᑦ ᐋᖅᑭᒃᓱᐃᕙᓪᓕᐊᓕᕐᐸᑕ ᐱᓕᕆᔾᔪᓯᑦᓯᐊᕙᐅᔪᓂᒃ 
ᓴᐳᒻᒥᔭᐅᓂᖃᕋᔭᕐᑐᑦ ᐊᑐᕈᓐᓇᕐᑕᖏᑕ ᐅᖓᑖᓄᓗᐊᕐᑕᐃᓕᓂᕐᒧᑦ.   

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᐋᖅᑭᒃᓱᐃᔪᒃᓴᐅᕗᑦ ᒪᓕᒐᒃᓴᓂᒃ 
ᖃᐅᔨᓴᕈᑕᐅᖃᑦᑕᕋᔭᕐᓗᑎᒃ ᑮᓇᐅᔭᐃᑦ ᐊᑐᕐᑕᐅᔪᓐᓇᕐᑐᑦ 
ᐃᓱᓕᕕᖃᑎᑕᐅᓂᖏᓐᓂᒃ ᐊᕐᕌᒍᓕᒫᖓᓂ.    

ᒐᕙᒪᒃᑯᑦ ᑭᐅᔾᔪᑎᐊ: ᒐᕙᒪᒃᑯᑦ ᐊᖏᖅᑐᑦ. ᑮᓇᐅᔭᓕᕆᓂᕐᒧᑦ ᐋᖅᑭᒃᓱᐃᓕᕐᑐᑦ 
ᒐᕙᒪᒃᑯᑦ ᑮᓇᐅᔭᓕᕆᔨᖏᑦ, ᐊᒻᒪ ᑲᒪᒋᔭᖏᑦ ᐊᑐᓕᕐᑕᐅᓪᓚᑦᑖᕋᔭᕐᓱᑎᒃ 2006-
07,ᒥ ᒐᕙᒪᒃᑯᑦ ᐊᕐᕌᒍᐊᓂ. ᑖᕝᕘᓇ ᐋᖅᑭᒃᓱᐃᓂᒃᑯᑦ, ᒐᕙᒪᒃᑯᑦ 
ᖃᐅᔨᓴᖃᑦᑕᕋᔭᕐᑐᑦ ᐊᒻᒪ ᑐᓴᕐᑎᑦᓯᓗᑎᒃ ᓄᓇᕗᑦ ᒐᕙᒪᒃᑯᖏᑕ ᐊᑭᓕᒃᓵᖏᓐᓂᒃ 
ᐊᕐᕌᒍ ᑎᓴᒪᕕᑉᐸᓪᓗᒍ.   

16 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

Chapter 3 

ᑭᖑᓂᕆᓕᕐᑕᑦᑎᓐᓂ ᒐᕙᒪᒃᑯᑦ ᑮᓇᐅᔭᓂᒃ 
ᐊᑐᖃᑦᑕᕐᓂᑰᒻᒪᑕ ᐊᖏᕈᑕᐅᓯᒪᖏᑦᑐᓂᒃ   

 

 

51. 

52. 

ᐱᒻᒪᕆᐅᕗᖅ ᑐᓐᖓᕕᖃᕆᐊᖃᓂᖏᑦ ᒐᕙᒪᐃᑦ ᐊᐅᓚᑦᓯᔾᔪᓯᖏᑎᒍᑦ, 
ᒐᕙᒪᖏᑕ ᐊᑐᕆᐊᖃᖏᒻᒪᕆᓐᓂᖏᓄᑦ ᑮᓇᐅᔭᓂᒃ ᒪᓕᒐᓕᐅᕐᑎᖏᓐᓄᑦ 
ᐊᖏᖅᑕᐅᓚᐅᖏᓐᓂᖏᓐᓂ. ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᐃᑦ, Financial 
Administration Act ᓴᖅᑭᑎᑦᓯᒍᑕᐅᓯᒪᔪᑦ ᑐᓐᖓᕕᒃᓴᓂᒃ, ᐊᒻᒪ 
ᓴᖅᑭᑎᑦᓯᓯᒪᓪᓗᑎᒃ ᒪᓕᒋᐊᖃᖅᑕᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ. ᒐᕙᒪᒃᑯᑦ 
ᒪᓕᒐᕐᓂᒃ ᓱᕋᐃᕙᑉᐳᑦ ᐊᑐᑐᐊᕋᒥᒃ ᑮᓇᐅᔭᓂᒃ ᐊᖏᕈᑕᐅᖅᑳᖅᓯᒪᖏᑦᑐᓂᒃ  
ᒪᓕᒐᓕᐅᕐᑎᓄᑦ.    

ᒪᓕᒐᐃᑦ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᕐᓂ. ᒪᕐᕉᖕᒪᑎᒃ ᐱᖁᔭᕐᓂ 
ᒪᓕᒃᑕᐅᔭᕆᐊᖃᖅᑑᒃ ᒐᕙᒪᒃᑯᓐᓄᑦ (ᑕᑯᒃᓴᐅᑎᑕᐅᔪᑦ, Exhibit 3.1). 
ᐊᖏᕐᑕᐅᔪᕕᓂᐅᑐᐃᓐᓇᕆᐊᖃᖅᑑᒐᓗᐊᑦ ᑭᓯᐊᓂ ᑮᓇᐅᔭᐃᑦ 
ᐊᑐᕐᑕᐅᔭᕇᖅᓯᒪᓕᕐᒪᑕ, ᑭᓯᐊᓂᑦᑕᐅᖅ ᓯᕗᓪᓕᕐᒥ ᐊᐅᓚᑦᓯᔨᐅᔪᑦ 
ᐊᑐᕐᑐᒃᓴᐃᓐᓂᖏᒃᑲᓗᐊᕐᒪᑕ ᖄᖏᐅᑎᔪᓂᒃ.   

Exhibit 3.1 ᒪᕐᕉᒃ ᑐᓐᖓᕕᒃᓵᒃ ᒐᕙᒪᒃᑯᑦ ᐊᑐᕆᐊᖃᓂᖏᓐᓄᑦ ᑮᓇᐅᔭᓂᒃ   

• ᒐᕙᒪᒃᑯᑦ ᐊᐅᓚᒍᑎᓕᒫᖏᑕ ᐊᒻᒪ ᑲᔪᓯᒍᑎᒋᕙᑦᑕᖏᑕ/ᐋᖅᑭᐅᒪᒍᑎᒋᕙᑦᑕᖏᑕ 
ᐅᕝᕙᓘᓐᓂ ᑲᑎᓪᓗᒋᑦ ᐊᐅᓚᒍᑎᖏᑕ ᐅᖓᑖᓄᑦ ᐊᑐᕈᓐᓇᖏᒻᒪᑕ 
ᒪᓕᒐᓕᐅᕐᑎᓄᑦ ᐊᖏᖅᑕᐅᓯᒪᖏᑦᑐᓂᒃ. ᐊᖏᖅᑕᐅᖅᑳᓚᐅᕐᑎᓪᓗᒋᑦ ᒐᕙᒪᒃᑯᑦ 
ᐊᕐᕌᒍᖓᑕ ᑮᓇᐅᔭᓄᑦ ᐃᓗᐊᓂ ᐅᕝᕙᓘᓐᓃᑦ ᐊᕐᕌᒍᖓᓂ ᑕᕝᕙᓂ ᐊᑐᕐᑕᖓᓂ 
ᑕᒪᒃᑯᐊ ᓇᓚᐅᒃᓵᖅᑕᐅᓯᒪᓂᖏᑦ ᐅᕝᕙᓘᓐᓃᑦ ᐃᓚᒋᐊᕈᑕᐅᓯᒪᔪᑦ 
ᐊᖏᖅᑕᐅᓕᑕᐃᓐᓇᓲᒍᒻᒪᑕ ᐊᑐᕐᑕᐅᔪᓐᓇᕐᓂᖏᑦ ᑮᓇᐅᔭᐃᑦ.     

• ᑕᐃᒪᓕ ᒐᕙᒪᒃᑯᑦ ᖄᖏᐅᑎᔪᓂᒃ ᐊᑐᓗᐊᕐᓂᕐᐸᑕ ᐊᖏᕐᑕᐅᓯᒪᔪᑦ ᐅᖓᑖᓄᑦ, 
ᒐᕙᒪᒃᑯᑦ ᑐᓂᓯᒋᐊᖃᖅᑐᑦ ᐲᖅᓯᓂᕐᒧᑦ ᑮᓇᐅᔭᓂᒃ ᐃᓚᒋᐊᕈᑎᓂᒃ 
ᒪᓕᒐᓕᐅᕐᑎᓄᑦ, ᒐᕙᒪᒃᑯᑦ ᐊᕐᕌᒍᖓ ᑮᓇᐅᔭᓕᕆᓂᕐᒧᑦ ᒪᓕᓪᓗᒍ. ᑕᒪᓐᓇ 
ᓇᓗᓇᐃᖅᓯᒍᑕᐅᔪᖅ ᑮᓇᐅᔭᓂᒃ ᖄᖏᐅᑎᓗᐊᖃᑦᑕᕐᓂᕐᒥᒃ ᐊᒻᒪ ᑐᒃᓯᕋᕈᑕᐅᔪᖅ 
ᒪᓕᒐᓕᐅᕐᑎᑦ ᐊᖏᖃᑦᑕᕐᓂᖏᓐᓂᒃ ᐊᑐᕐᑕᐅᒐᔭᕐᑐᓂᒃ.   

ᐊᒻᒪᓗ, ᐊᓯᖏᓐᓂᒃ ᐱᑕᖃᐅᕆᕗᖅ ᒪᓕᒐᒃᓴᓂᒃ ᐊᑐᕐᑕᐅᔪᓐᓇᕐᑐᓂᒃ 
ᑐᐊᕕᕐᓇᕐᑐᖃᖅᑎᓪᓗᒍ ᐱᓕᕆᐊᕆᑦᓴᐅᑎᒋᔭᕆᐊᖃᖅᑐᒥᒃ ᐅᕝᕙᓘᓐᓃᑦ ᐊᓯᖏᓐᓄᑦ 
ᑐᖄᖓᔪᓂᒃ ᒪᓕᒐᓕᐅᕐᑎᑦ ᑲᑎᒪᖏᑎᓪᓗᒋᑦ ᓴᖅᑭᑦᑐᖃᓂᕐᐸᑦ ᑐᕌᖓᔪᓂᒃ.   

ᒪᓕᒐᕐᓂᒃ ᓱᕋᐃᖃᑦᑕᕐᓯᒪᓂᖏᑦ ᑭᖑᓂᕐᒥ  

53. ᐊᕐᕌᒍᑕᒫᑦ, ᑕᐃᒪᖓᑦ ᓄᓇᕘᑦᑖᓚᐅᕐᓯᒪᑎᓪᓗᒋᑦ ᑕᒪᒃᑯᐊ ᒐᕙᒪᒃᑯᑦ 
ᓴᖅᑭᖃᑦᑕᕐᓯᒪᓕᕐᑕᖏᑦ ᑮᓇᐅᔭᐃᑦ ᑕᒻᒪᕐᓯᒪᔪᓯᐅᕐᑕᐅᓯᒪᓂᖏᑕ ᒥᒃᓵᓄᐊᖓᔪᑦ 
(ᑕᒪᕐᓯᒪᔪᕐᓯᐅᕐᑕᐅᓯᒪᓂᖏᑦ, ᑲᑎᑎᑕᐅᓯᒪᓂᖏᓪᓗ, (1999–2000,ᒥ 

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 17



 

ᐃᓱᖃᖅᑎᓪᓗᒋᑦ 2003–04,ᒧᑦ), ᒐᕙᒪᒃᑯᑦ ᓱᕋᐃᒍᑎᒋᓯᒪᔭᖏᑦ ᑮᓇᐅᔭᓂᒃ 
ᐊᐅᓚᑦᓯᓂᕐᒧᑦ ᐱᖁᔭᕐᒥᒃ, ᑮᓇᐅᔭᓂᒃ ᐊᑐᕐᓂᒃᑯᑦ ᐊᖏᖅᑕᐅᓚᐅᖏᑎᓪᓗᒋᑦ ᓱᓕ 
ᒪᓕᒐᓕᐅᕐᑎᖏᓐᓄᑦ ᐱᔾᔪᑎᖃᖅᓱᑎᒃ.  ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᐅᖃᖅᓯᒪᔪᑦ 
ᑕᒪᑐᒥᖓ ᐊᑐᓚᐅᖏᓐᓂᕋᖅᓱᑎᒃ 2004-05,ᒥ. ᑭᓯᐊᓂ, ᐃᓱᐊᓂ ᓄᕕᐱᕆ 
2005 ᒐᕙᒪᒃᑯᑦ ᐱᐊᓂᒃᓯᒪᓚᐅᖏᑦᑐᑦ ᑲᑎᑎᖅᑕᐅᓯᒪᓗᑎᒃ 
ᖃᐅᔨᓴᕐᑕᐅᓯᒪᓂᖏᓐᓂᒃ ᑮᓇᐅᔭᐃᑦ 2004-05,ᒥ, ᐊᒻᒪ ᐱᔭᕇᖅᓯᒪᖏᑕᕗᑦ ᓱᓕ 
ᑖᒃᑯᐊ ᑕᒻᒪᕐᓯᒪᔪᕐᓯᐅᕐᑕᕗᑦ ᑕᑦᓱᒧᖓ ᐊᕐᕌᒎᓚᐅᕐᑐᒧᑦ ᑐᕌᖑᔪᑦ. 

 

 

54. ᑕᒪᒃᑯᐊ ᖃᐅᔨᓴᕐᑕᐅᓯᒪᓂᖏᑦ ᑮᓇᐅᔭᐃᑦ ᖄᖏᐅᑎᓗᐊᕐᓯᒪᓂᖏᓐᓄᑦ 
ᐱᔾᔪᑎᖃᖅᑐᑦ ᐊᔾᔨᒌᖏᑦᓂᒃ, ᒪᓕᑦᓱᒋᑦ ᐃᓚᒋᓕᐅᑎᔭᐅᓯᒪᓐᓂᕐᒪᖔᑕ ᓯᓚᑖᒍᑦ 
ᐊᑐᕆᐊᓪᓚᑦᑕᐅᖃᑦᑕᕐᓯᒪᔪᑦ. ᑕᒪᑐᒧᖓ ᐊᑲᐅᖏᒍᑕᐅᔪᒻᒪᕆᒻᒧᑦ 
ᐋᖅᑭᒃᓯᒍᑎᒋᒋᐊᖅ ᐊᑲᐅᓂᕐᐸᐅᕗᖅ, ᐃᒫᒃ ᑲᑎᓪᓗᒋᑦ ᑮᓇᐅᔭᐃᑦ ᐊᑐᕐᑕᐅᓯᒪᔪᑦ 
ᒐᕙᒪᒃᑯᑦ ᐊᖏᕐᑕᐅᑎᓯᒪᔭᖏᑦ ᒪᓕᒐᓕᐅᕐᑎᓄᑦ ᐊᕐᕌᐊ ᐊᓂᒍᕐᓯᒪᓕᕐᑎᓪᓗᒍ. 
ᑕᑯᒃᓴᐅᑎᑕᐅᔪᑦ,Exhibit 3.2 ᑎᑎᕋᖅᓯᒪᔪᖅ ᖃᓄᐃᓪᓗᐊᕐᓂᖏᓐᓂᒃ 
ᐳᕐᓯᓐᑎᖏᑎᒍᑦ ᑲᑎᓪᓗᒋᑦ ᒐᕙᒪᒃᑯᑦ ᐊᑐᖃᑦᑕᕐᓯᒪᔭᖏᓐᓂᒃ ᑮᓇᐅᔭᓂᒃ ᑭᓯᐊᓂ 
ᐊᑐᕇᖅᓯᒪᓕᕐᓱᒋᑦ ᐊᖏᖅᑕᐅᖁᓪᓗᒋᑦ ᒪᓕᒐᓕᐅᕐᑎᓄᑦ.  

Exhibit 3.2 ᐳᕐᓯᓐᖏᑦ ᑲᑎᓪᓗᒋᑦ ᑮᓇᐅᔭᐃᑦ ᐊᑐᕐᑕᐅᓯᒪᔪᑦ 
ᐊᖏᖅᑕᐅᖅᑳᓚᐅᕐᑎᓪᓗᒋᑦ ᐊᕐᕌᒎᑉ ᓄᓐᖑᐊᓂ, ᒐᕙᒪᒃᑯᑦ ᐊᕐᕋᒍᖓᓂ   

 

ᐱᔾᔪᑕᐅᓗᐊᕐᑐᑦ (ᐊᑲᐅᖏᒍᑕᐅᓗᐊᕐᑐᑦ)   

55. 

56. 

ᐊᑕᐅᓯᕐᒥᓪᓘᓐᓃᑦ ᑕᒪᒃᑯᓄᖓ ᐊᑲᐅᖏᓕᐅᕈᑕᐅᔪᓄᑦ 
ᐱᔾᔪᑎᒃᓴᖃᖅᑑᔮᖏᑦᑐᑦ. ᐃᓚᖏᑎᒍᑦ, ᑮᓇᐅᔭᓂᒃ ᐊᑐᓗᖃᑦᑕᕐᓯᒪᔪᑦ 
ᐱᔾᔪᑕᐅᓪᓗᓂ ᑎᑎᕋᖅᑕᐅᖃᑦᑕᕐᓂᖏᓐᓂᖏᑦ ᐊᑭᓕᕐᑐᕐᑕᐅᔭᕆᐊᓕᕕᓃᑦ 
ᐊᕐᕌᒍᖓᑕ ᐃᓗᐊᓂ.    

ᐊᑲᐅᖏᓕᐅᕈᑕᐅᔪᒻᒪᕆᐊᓗᐃᑦ ᑲᒪᒋᔭᐅᑦᓴᐅᑎᒋᔭᕆᐊᖃᓕᕐᓂᖏᑦ   

ᑮᓇᐅᔭᐃᑦ ᖄᖏᐅᑎᓯᒪᓂᐊᖏᒻᒪᑕ, ᑲᒪᔨᒋᔭᐅᔪᑦ ᐃᒪᐃᒋᐊᖃᖅᐳᑦ   

• ᐊᑐᐃᓐᓇᖃᑦᓯᐊᕐᓗᑎᒃ ᑐᑭᓯᒋᐊᕐᕕᒃᓴᓕᒫᓂᒃ   

• ᐃᒃᐱᒍᓱᑦᓯᐊᕐᓗᓂ ᑕᒪᐃᓐᓂᒃ  

18 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

• ᑐᑭᓯᐊᓗᑎᒃ ᒐᕙᒪᐃᑦ ᐱᓕᕆᕕᖏᑕ ᐊᐅᓚᒍᓯᖏᓐᓂᒃ 
ᖃᐅᔨᓴᕆᐊᖃᕋᔭᕐᒪᑕ ᑮᓇᐅᔭᐃᑦ ᐊᑐᕐᑐᒃᓴᐃᑦ 
ᖃᓄᐃᓪᓗᐊᕆᐊᖃᕋᔭᕐᒪᖔᑕ ᑕᒻᒪᕐᑕᕐᓯᒪᖏᓪᓗᑎᓪᓗ   

• ᐱᓂᐊᕐᓂᖃᓪᓚᕆᓪᓗᑎᒃ ᑮᓇᐅᔭᓂᒃ ᐊᑐᕐᑐᒃᓴᐅᖏᒋᐊᖅ 
ᐊᖏᖅᑕᐅᖅᑳᖅᓯᒪᖏᑦᑐᓂᒃ ᒪᓕᒐᓕᐅᕐᑎᓄᑦ   

ᑲᓇᑕᒥ ᒐᕙᒪᐃᑦ ᐃᓕᖅᑯᓯᖃᖏᒻᒪᑕ ᑮᓇᐅᔭᓂᒃ ᐊᑐᓗᐊᕆᐊᖅ, 
ᖄᖏᐅᑎᑎᑦᓯᒋᐊᖅ. ᓄᓇᕗᒻᒥ ᐊᑐᓗᐊᖃᑦᑕᕐᓂᕐᓂᖓ ᑮᓇᐅᔭᓂᒃ, 
ᓇᓗᓇᖏᒍᑕᐅᕗᖅ ᐋᖅᑭᒃᓯᒋᐊᕆᐊᖃᓪᓚᕆᓐᓂᐊᓂᒃ ᑮᓇᐅᔭᓂᒃ 
ᐊᐅᓚᑦᓯᒍᓯᕐᒥᓂᒃ.   

 

 

57. ᐊᑐᓕᖁᔭᐅᔪᖅ. ᓄᓇᕗᑦ ᒐᕙᒪᖏᑦ ᒪᓐᓇᓵᖅ ᐋᖅᑮᒋᐊᕆᐊᖃᖅᐳᑦ 
ᐃᒫᒃ ᒪᓕᒐᓕᐅᕐᑎᒥᓂᑦ ᐊᐱᕆᖅᑳᖅᐸᖁᓪᓗᒋᑦ ᑮᓇᐅᔭᐃᑦ ᐊᑐᕈᒪᔭᒥᑕ ᒥᒃᓵᓄᑦ, 
ᑭᖑᓂᖓᒎᖏᑦᑐᖅ ᐊᑐᕇᖅᓯᒪᓕᕈᑎᒃ ᑭᓯᐊᓂ.     

ᒐᕙᒪᐃᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ. ᐊᑐᓕᕐᑕᐅᑎᑦᓯᓪᓚᑦᑖᕐᓯᒪᓕᕐᑐᑦ 
ᒪᓕᒐᒃᓴᓂᒃ, ᑕᒪᒃᑯᐊ ᒐᕙᒪᐃᑦ ᐱᓕᕆᕕᖏᓐᓂ ᑮᓇᐅᔭᐃᑦ ᖃᑦᓯᐅᒐᔭᕐᓂᖏᓐᓂᒃ 
ᐊᑐᕆᐊᖃᖅᑕᒥᓂᒃ ᓇᓗᓇᐃᕐᓯᕙᒌᖅᐸᖁᓪᓗᒋᑦ ᐊᒥᒐᖏᑦᑐᓂᒃ ᐊᒻᒪ 
ᐊᑐᕐᑕᐅᓚᐅᕐᑎᓐᓇᒋᑦ ᓱᓕ ᐊᖏᕈᑕᐅᖅᑳᖃᑦᑕᖁᓪᓗᒋᑦ. ᑕᒪᒃᑯᐊ ᒪᓕᒐᖏᑦ 
ᐋᖅᑭᒋᐊᕈᑕᐅᒐᔭᕐᒪᑕ ᖃᐅᔨᒪᓂᕐᓴᐅᓂᕐᒧᑦ ᑮᓇᐅᔭᐃᑦ ᐊᑐᕐᑕᐅᕙᑦᑐᑦ ᒥᒃᓵᓄᑦ 
ᐊᒻᒪ ᖃᑦᓯᓂᒃ ᐃᖅᑲᓇᐃᔭᕐᑎᑖᕐᐸᓪᓕᐊᓂᕐᒧᑦ ᐊᕐᕌᒍᑕᒫᑦ. ᒐᕙᒪᒃᑯᑦ 
ᑕᐃᒪᖓᓕᓵᖅ ᐋᖅᑭᒃᓱᐃᕙᓪᓕᐊᓂᐊᕐᐳᑦ ᑮᓇᐅᔭᓂᒃ 
ᐊᐅᓚᑦᓯᑦᓯᐊᕐᓂᕐᓴᐅᕙᓪᓕᐊᓂᕐᒧᑦ ᑕᒪᒃᑯᐊ ᐱᔾᔪᑎᒋᓗᒋᑦ.    

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 19



 

Chapter 4 

ᒐᕙᒪᒃᑯᑦ ᑮᓇᐅᔭᐃᑦ ᒥᒃᓵᓄᑦ ᑐᑭᓯᒋᐊᕈᑎᓂᒃ 
ᑐᓂᓯᔭᕆᐊᖃᓕᕐᓱᑎᒃ ᓄᓇᕗᒻᒥ ᒪᓕᖓᓕᐅᕐᑎᓄᑦ 
ᑭᖑᕙᖃᑦᑕᕐᓯᒪᒻᒪᑕ   

 

 

58. 

59. 

60. 

61. 

ᑖᒃᑯᐊᓕ ᐅᖃᐅᓯᖃᓂᐊᕐᑐᑦ ᒐᕙᒪᒃᑯᑦ ᑭᖑᕙᖃᑦᑕᕐᓂᖏᓐᓂᒃ 
ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᑕ ᒥᒃᓵᓄᑦ ᑐᓂᓯᒋᐊᕐᕕᒃᓴᓂᒃ ᒪᓕᒐᓕᐅᕐᑎᓄᑦ, 
ᒪᓕᒐᕐᑎᒍᑦ ᑐᓂᓯᒋᐊᖃᓪᓚᑦᑖᕐᑎᓪᓗᒋᑦ ᑐᑭᓯᒋᐊᕐᕕᒃᓴᓂᒃ.     

ᑕᕙᓂ ᐅᖃᐅᓯᖃᓂᐊᕆᕗᑦ ᐃᓱᒪᒋᔭᑦᑎᓐᓂᒃ ᓱᒧᑦ ᒐᕙᒪᒃᑯᑦ 
ᒪᓕᒍᓐᓇᖏᒻᒪᖔᑕ ᒪᓕᒋᐊᖃᖅᑐᓂᒃ.   

ᓱᒧᑦ ᐱᒻᒪᕆᐅᒻᒪᖔᑦ ᑮᓇᐅᔭᐃᑦ ᒥᒃᓵᓄᑦ ᑐᑭᓯᒋᐊᕐᕕᒃᓴᓂᒃ ᑐᓂᓯᒋᐊᖅ 
ᑭᖑᕙᖏᓪᓗᑎᒃ   

ᒐᕙᒪᒃᑯᑦ ᓱᒧᑦ ᑐᓂᓯᑦᓴᐅᑎᒋᔭᕆᐊᖃᓂᖏᑦ ᑮᓇᐅᔭᐃᑦ ᒥᒃᓵᓄᑦ 
ᑐᑭᓯᒋᐊᕐᕕᒃᓴᓂᒃ ᐅᑯᐊ ᐱᔾᔪᑎᒋᓪᓗᒋᑦ ᐱᖓᓱᑦ:   

• ᐊᔾᔨᒌᖏᑦᑐᓂᒃ ᒪᓕᒐᖃᐅᕐᒪᑦ ᑐᕋᖓᔪᓂᒃ ᑐᑭᓯᒋᐊᕐᕕᒃᓴᓂᒃ 
ᓴᖅᑭᑎᑦᓯᒋᐊᖃᕐᓗᑎᒃ ᑭᖑᕙᕐᓂᕐᒧᑦ.     

• ᒪᓕᒐᓕᐅᕐᑏᑦ ᐊᒻᒪ ᐊᓯᖏᑦ ᓴᖅᑭᑎᑦᓯᖃᑦᑕᕆᐊᖃᖅᐳᑦ ᑐᑭᓯᒋᐊᕐᕕᒃᓴᓂᒃ 
ᑮᓇᐅᔭᐃᑦ ᖃᐅᔨᓴᕐᑕᐅᓯᒧᓂᖏᑕ ᒥᒃᓵᓄᑦ ᕿᒥᕐᕈᔭᕆᐊᖃᕋᒥᒃ ᓄᓇᕗᒻᒥ 
ᑮᓇᐅᔭᕆᔭᐅᔪᓂᒃ.    

• ᐊᒻᒪ ᑭᖑᕙᖃᑦᑕᖏᓐᓂᖅ ᐃᑲᔪᕋᔭᕐᐳᖅ ᐊᐅᓚᑦᓯᔨᐅᔪᓂᒃ ᑲᒪᔨᐅᔪᓂᒃ 
ᑮᓇᐅᔭᓂᒃ, ᑐᓂᓯᔭᐅᖃᑦᑕᕋᔭᕐᒪᑕ ᑐᒃᓯᒋᐊᕐᕕᒃᓴᓂᒃ ᑕᐃᒪᖓᓕᒫᖅ.   

ᐱᔾᔪᑕᐅᔪᐃᑦ ᐱᖓᔪᐊ ᑐᑭᓯᑎᑦᓯᒋᐊᕈᑕᐅᔭᕆᐊᖃᖅᐳᖅ.  

ᑮᓇᐅᔭᐃᑦ ᒥᒃᓵᓄᑦ ᖃᐅᔨᒋᐊᕐᕕᒃᓴᖃᑦᓯᐊᖏᓐᓂᖅ ᑐᑭᖃᖅᐳᖅ ᐃᒫᒃ 
ᑲᒪᔨᐅᔪᑦ/ᐊᐅᓚᑦᓯᔨᐅᔪᒃ ᑮᓇᐅᔭᓂᒃ ᑐᑭᓯᒋᐊᕐᕕᒃᓴᖃᑦᓯᐊᕋᔭᖏᑦᑐᑦ 
ᑕᐃᒪᖓᓕᒫᖅ, ᐊᒻᒪ ᐊᑯᓂᐅᓂᕐᓴᖅ ᐸᕐᓇᐃᖃᑦᑕᕋᔭᕐᑐᑦ ᑮᓇᐅᔭᐃᑦ ᒥᒃᓵᓄᑦ 
ᑐᓴᕈᑕᐅᔭᕆᐊᖃᖅᑐᓂᒃ ᐊᕐᕌᒍᑕᒫᕐᓯᐅᑎᓂᒃ   

ᐅᓪᓗᒥ, ᒐᕙᒪᒃᑯᑦ ᐊᐅᓚᒍᑎᖃᖅᐸᒻᒪᑕ ᐅᓪᓗᑕᒫᕐᓯᐅᑎᒥᓂᒃ 
ᑮᓇᐅᔭᓪᓚᑦᑖᓂᒃ ᐊᑐᕐᓱᑎᒃ ᑕᐃᒪᖓᓕᒫᖅ. ᐊᑭᓖᕙᓐᓂᖅ ᑮᓇᐅᔭᒥᓄᑦ 
ᐃᓕᑕᕐᓯᒍᑕᐅᒻᒪ ᐊᑭᓕᕐᑐᐃᓂᖏᓐᓄᑦ ᐊᒻᒪ ᓇᓕᖅᑲᕐᑖᕐᐸᓐᓂᖏᓐᓄᑦ.  

20 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

 

 

62. 

63. 

64. 

65. 

66. 

ᐸᕐᓇᐃᓕᑐᐊᕋᒥᒃ ᑮᓇᐅᔭᐃᑦ ᖃᐅᔨᓴᕐᑕᐅᔭᕆᐊᖃᓂᖏᓐᓂᒃ, ᐊᕐᕌᒍᖓᑕ 
ᓄᓐᖑᐊᓂ, ᒐᕙᒪᒃᑯᑦ ᑐᑭᓯᓇᕐᑎᑦᓯᓕᕐᐸᑦᑐᑦ ᑮᓇᐅᔭᐃᑦ ᐊᑐᕐᓯᒪᔭᒥᑕ ᒥᒃᓵᓄᑦ 
ᑎᑎᕋᖅᓯᒪᔪᓂᒃ ᑲᑎᓯᒪᑎᓪᓗᒋᑦ; ᑕᒪᓐᓇ ᑲᑎᓯᒪᔪᓂᒃ ᑮᓇᐅᔭᐃᑦ 
ᐊᑐᕐᑕᐅᓯᒪᓂᖏᓐᓂᒃ ᓴᖅᑭᓯᓂᖅ ᐃᓕᑕᖅᓯᒍᑕᐅᒻᒪᑦ ᑮᓇᐅᔭᓂᒃ 
ᑎᑭᑉᐸᓪᓕᐊᕙᑦᑐᓂᒃ ᐊᑐᕐᑕᐅᕙᓪᓕᐊᓪᓗᑎᒃ ᐅᕝᕙᓘᓐᓃᑦ ᐊᑐᕐᑕᐅᓯᒪᔪᓂᒃ, 
ᓱᖁᑎᒋᖏᓪᓗᒋᑦ ᖃᖓᒃᑯᑦ ᐊᑐᕐᑕᐅᓂᖏᑦ. ᑕᒪᓐᓇ ᐱᓕᕆᔾᔪᓯᕆᕙᑦᑕᖓ 
ᐱᔭᕆᐊᑐᔪᒻᒪᕆᐊᓗᒃ, ᐊᒻᒪ ᑲᔪᓯᒋᐊᖃᓪᓚᕆᑦᓱᓂ ᐱᔾᔪᑎᒋᓪᓗᒍ ᑮᓇᐅᔭᓂᒃ 
ᕿᒥᕐᕈᔾᔪᑎᖃᑦᓯᐊᕆᐊᖃᒪᑕ ᑕᒻᒪᖅᑕᕐᓯᒪᓂᕐᓯᐅᕐᓂᒃᑯᑦ.   

ᐊᕐᕌᒍᓕᒫᑉ ᐃᓗᐊᓂ ᐃᓱᒪᓕᐅᕈᑕᐅᔭᕆᐊᖃᖅᑐᑦ ᐱᔾᔪᑎᒋᓗᒋᑦ, 
ᑮᓇᐅᔭᐃᑦ ᐊᑕᖏᕐᓗᒋᑦ ᖃᐅᔨᓴᕐᑕᐅᓯᒪᓂᖏᑕ ᒥᒃᓵᓄᐊᖓᔪᑦ ᐱᐅᓂᕐᓴᐅᕗᑦ 
ᑐᑭᓯᒋᐊᕐᕕᒃᓴᓂᑦ ᑮᓇᐅᔭᓪᓚᑦᑕᓂᒃ ᐊᑭᓖᕙᓐᓂᕐᒧᑦ ᑐᑭᓯᒋᐊᕐᕕᒃᓴᓂᑦ:  

• ᐅᓪᓗᖓᓂ ᑮᓇᐅᔭᐃᑦ ᐱᔭᐅᔪᑦ ᐅᕝᕙᓘᓐᓃᑦ ᐊᑭᓕᕐᑕᐅᕕᐊᓂ 
ᐊᒃᑐᐊᓂᖃᖏᒻᒪᑕ ᖃᓄᖅ ᑲᒪᒋᔭᐅᓚᐅᕐᓂᖏᓐᓄᑦ. ᓲᕐᓗ ᐃᒫᒃ, ᒐᕙᒪᒃᑯᑦ 
ᐊᑭᓖᑐᐃᓐᓇᕆᐊᖃᒪᑕ ᑭᖑᕙᕐᑐᒻᒪᕆᐊᓘᓗᑎᒃ ᐊᑭᓕᕆᐊᖃᑕᒥᓄᑦ.  

• ᐊᑐᓕᕐᑕᐅᓪᓚᑦᑖᕐᐸᑕ, ᑕᒪᓐᓇ ᑮᓇᐅᔭᓕᕆᔾᔪᓯᖅ ᐊᑕᖏᕐᓯᒪᔪᓂᒃ 
ᑮᓇᐅᔭᓂᒃ ᐊᑲᐅᓈᕐᓂᕐᓴᐅᒻᒪᑕ ᐱᔾᔪᑎᒋᓪᓗᒋᑦ ᐊᑭᑐᔪᖁᑎᖏ 
(ᓱᓇᕐᕈᑎᖏᓪᓗ) ᒐᕙᒪᒃᑯᓐᓄᑦ ᑐᒃᓯᕋᖅᑕᐅᔪᑐᐃᓐᓇᐃᑦ ᐱᔾᔪᑕᐅᒐᔭᖏᒻᒪᑕ.  
ᓲᕐᓗ ᐃᒫᒃ, ᒐᕙᒪᒃᑯᑦ ᓴᓇᑐᐃᓐᓇᕆᐊᖃᒪᑕ ᐃᓪᓗᕐᔪᐊᒥ ᐊᕐᕌᒍᓂ 
ᐊᒥᓱᐊᓗᓐᓂ ᐊᑐᕋᓐᓇᕐᑐᒥᒃ. ᑲᒪᔨᐅᔪᑦ ᑮᓇᐅᔭᓂᒃ 
ᐃᓱᒪᓕᐅᑦᓯᐊᕈᓐᓇᕐᓂᕐᓴᐅᕗᑦ ᖃᐅᔨᒪᑐᐊᕋᒥᒃ ᐃᓪᓗᐃᑦ ᖃᓄᖅ 
ᑮᓇᐅᔭᕐᑐᕐᓗᐊᕐᓂᖏᓐᓂᒃ (ᐊᑭᑐᓪᓗᐊᕐᓂᖏᓐᓂᒃ) ᐅᕝᕙᓘᓐᓃᑦ 
ᖃᓄᐃᓪᓗᐊᕐᑐᓂᒃ ᐊᑭᓕᕈᑕᐅᖃᑦᑕᕆᐊᖃᓲᒍᒻᒪᖔᑕ ᐊᕐᕌᒍᑕᒫᑦ; ᑕᒪᓐᓇ 
ᑕᐃᔭᐅᕗᖅ “ᐊᑭᑭᓪᓕᕙᓪᓕᐊᓂᖅ”  “amortization” 
(ᐊᑭᖃᕈᓐᓇᐃᕐᐸᓪᓕᐊᓂᖅ, “depreciation”). 

ᐱᔾᔪᑎᒋᓪᓗᒍ ᒐᕙᒪᒃᑯᑦ ᐊᑭᓕᕐᑐᐃᓂᕐᒧᑦ ᑮᓇᐅᔭᓕᕆᔾᔪᓯᖃᓂᖓ, ᐊᒻᒪ 
ᐊᓯᔾᔨᕐᑕᐅᕙᓪᓕᐊᓂᐊ ᐱᔭᕆᐊᑐᓗᐊᖃᑦᑕᕐᑐᑦ, ᐊᕐᕋᒎᑉ ᐃᓗᐊᓂ ᑲᒪᔨᐅᔪᑦ 
ᑭᓐᖒᒪᑦᓯᕙᒻᒪᑕ ᑐᑭᓯᒋᐊᕐᕕᒃᓴᓂᒃ ᐊᑭᓕᐅᕙᓪᓕᐊᔪᓂᒃ ᒪᓕᑦᓱᒋᑦ.   

ᑲᑐᔾᔨᖃᑎᒌᑦ ᐱᐅᓂᕐᓴᓂᒃ ᑮᓇᐅᔭᓄᑦ ᐊᐅᓚᑦᓯᔾᔪᑎᖃᖅᑐᑦ ᐊᒻᒪ 
ᑲᒪᔾᔪᓯᖃᖅᑐᑦ ᑲᒪᑦᓯᐊᕈᓐᓇᕐᓂᕐᓴᐅᕗᑦ ᑕᒪᐃᓐᓂᒃ ᑮᓇᐅᔭᓂᒃ ᐅᕝᕙᓘᓐᓃᑦ 
ᐊᑐᕐᕈᓂᒋᑦ ᑕᐃᒪᖓᓕᒪᑲᓴᒃ. ᑕᐃᒪᐃᒻᒪᑦ, ᐸᕐᓇᐃᒍᓐᓇᕐᓂᕐᓴᐅᒐᔭᕐᑐᑦ 
ᓱᒃᑲᓂᕐᓴᐅᓗᑎᒃ ᑮᓇᐅᔭᐃᑦ ᒥᒃᓴᓄᑦ ᐊᕐᕌᒎᑉ ᓄᓐᖑᐊᓄᐊᖓᓂᒃ, ᐊᒻᒪ 
ᑐᓂᓯᒍᓐᓇᕋᔭᕐᑐᑦ ᐊᑲᐅᓈᕐᓂᕐᓴᓂᒃ ᑐᑭᓯᒋᐊᕐᕕᒃᓴᓂᒃ ᐊᐅᓚᑦᓯᔨᖏᓐᓄᑦ 
ᐊᕐᕌᒍᑕᖓ ᓄᓐᖑᐊᓂᑕᒫᖅ.   

ᑕᒪᓐᓇ ᐊᑐᖔᓕᕐᓂᖅ ᑕᒪᒃᑭᕐᓯᓗᓂ ᑮᓇᐅᔭᓕᕆᒍᓯᕐᒥᒃ ᐊᕌᒍᓕᒫᒥ 
ᐱᔭᕆᐊᑐᒐᔭᕐᑑᒐᓗᐊᖅ ᐊᑐᓕᕐᐸᓪᓕᐊᒋᐊᖅ. ᑭᓯᐊᓂ, ᐅᒃᐱᕆᔭᖃᖅᐳᒍᑦ 
ᐊᑐᖔᕆᐊᖃᓪᓚᕆᑦᑐᕆᓪᓗᒍ. ᐃᓱᒪᔪᒍᑦ ᐊᑲᐅᓈᕐᓂᕐᐸᐅᔪᕆᓪᓗᒍ ᑕᒪᒃᑯᓂᖓ 
ᐊᕆᐊᕐᓂᕐᒧᑦ ᑭᓯᐊᓂ ᓇᓗᓇᐃᔭᖅᑕᐅᖄᓚᐅᕐᑎᓪᓗᒋᑦ ᑐᓗᖅᑕᐅᑕᐅᔪᑦ ᐅᓪᓗᒥ 

ᐊᐅᓚᑦᓯᔾᔪᑕᐅᕙᑦᑐᓂ (ᑕᑯᓗᒍ, Chapter 6) ᐊᒻᒪ ᐊᑲᐅᖏᒍᑕᐅᔪᑦ 
ᐋᖅᑭᒃᓱᕐᓯᒪᓂᖏᑎᒋᑦ ᐊᐅᓚᑦᓯᔾᔪᓯᐅᔪᑦ ᑮᓇᐅᔭᓂᒃ (ᑕᑯᓗᒋᒃ, Chapters 7 
ᐊᒻᒪ 8).  

 

 

67. 

68. 

69. 

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᐋᖅᑭᒃᓯᔪᒃᓴᐅᕗᑦ ᖃᖓᒃᑯᑦ 
ᐊᑐᓕᕐᑕᐅᑎᑦᓯᓪᓚᑦᑖᕋᔭᕐᓂᕐᒥᓂᒃ ᑲᑎᑦᓯᓂᒃᑯᑦ ᑮᓇᐅᔭᓂᒃ 
ᐊᐅᓚᒃᓯᔾᔪᓯᐅᒐᔭᕐᑐᓂᒃ ᓯᕗᓂᕆᓂᐊᕐᑕᑦᑎᓐᓂ ᓈᒻᒪᓈᕆᐊᕐᓗᑎᒃ.   

ᒐᕙᒪᒃᑯᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ. ᐸᕐᓇᐃᓂᐊᕐᑐᑦ 
ᐋᖅᑭᒃᓱᐃᕙᓪᓕᐊᓂᐅᒐᔭᕐᑐᒥᒃ ᓴᖅᑭᑎᑦᓯᓪᓚᑦᑖᕐᓂᕐᒧᑦ 
ᐊᑐᓕᕐᑕᐅᖔᓕᕋᔭᕐᓂᖏᓐᓄᑦ ᑮᓇᐅᔭᓂᒃ ᑕᒪᒃᑭᕐᓯᓗᓂ ᐊᐅᓚᑦᓯᔾᔪᓯᐅᒐᔭᕐᑐᓂᒃ 
ᓯᕗᓂᐅᓂᐊᕐᑐᒥ.    

ᒪᓕᒐᐃᑦ ᒪᓕᒃᑕᐅᔭᕆᐊᖃᕋᔭᕐᓂᖏᑦ ᑮᓇᐅᔭᐃᑦ ᒥᒃᓵᓄᑦ 
ᑐᑭᓯᒋᐊᕐᕕᒃᓴᐃᑦ ᖃᖓᒃᑯᑦ ᓴᖅᑭᑕᐅᔭᕆᐊᖃᓂᖏᑦ ᐱᔾᔪᑎᒋᓗᒋᑦ.  
ᓇᓗᓇᐃᖅᓯᔾᔪᑕᐅᔪᓂ, Exhibit 4.1,ᒥ ᑐᑭᓯᒋᐊᕐᕕᒃᓴᐅᕗᑦ ᓇᐃᓪᓕᒋᐊᕐᓯᒪᓪᓗᑎᒃ 
ᖃᖓᒃᑯᑦ ᑮᓇᐅᔭᐃᑦ ᒥᒃᓵᓄᑦ ᑐᑭᓯᒋᐊᕐᕕᒃᓴᓂᒃ ᓴᖅᑭᑎᑦᓯᖃᑦᑕᕆᐊᖃᒪᖔᑕ. 
ᐱᔾᔪᑎᒋᓪᓗᒋᓪᓕ ᑕᒪᕐᒥᒃ ᖃᐅᔨᓴᕈᑕᐅᓯᒪᔪᓂ ᒐᕙᒪᒃᑯᑦ ᑮᓇᐅᔭᖏᑕ ᒥᒃᓵᓄᑦ 
ᐊᒻᒪ ᒐᕙᒪᑐᖃᒃᑯᑦ ᓇᒻᒥᓂᖁᑎᖏᑕ ᑮᓇᐅᔭᖏᑕ ᒥᒃᓵᓄᑦ ᖃᐅᔨᓴᕐᑕᐅᓯᒪᔪᑦ 
ᐊᕐᕌᒍᑕᒫᕐᓯᐅᑏᑦ, ᑐᓂᓯᖃᑦᑕᕆᐊᖃᖅᑐᑦ ᒐᕙᒪᒃᑯᑦ ᒥᓂᔅᑕᕆᔭᖓᓄᑦ 
ᑎᓕᔭᐅᕕᒋᓯᒪᔭᖑᓄᑦ ᑎᓂᓯᒋᐊᖅ. ᐊᒻᒪ, ᑭᖑᓂᐊᒍᑦ ᒥᓂᔅᑕᐅᑉ 
ᓴᖅᑭᒋᐊᖃᕋᔭᕐᑕᖏᑦ ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᑦ ᑐᓂᓯᔭᐅᕌᓂᑐᐊᕈᑎᒃ, 
ᕿᓚᒥᐅᔪᖅ.  

ᖃᖓᓪᓚᑦᑖᖅ ᐅᓪᓗᐃᑦ ᓴᖅᑭᑕᐅᕕᖏᑦ. ᐱᔭᕆᐊᑐᖏᓐᓂᕐᓴᐅᕗᖅ 
ᐊᒻᒪ ᓈᒻᒪᓐᓂᕐᓴᐅᓪᓗᓂ ᐅᔾᔨᕈᓱᒋᐊᖅ ᖃᖓᒃᑯᑦ ᓴᖅᑭᑕᐅᓪᓚᑦᑖᕋᔭᕐᓂᖏᓐᓂᒃ 
ᖃᐅᔨᓴᕈᑕᐅᓯᒪᔪᑦ. ᑕᑯᒃᓴᐅᑎᑕᐅᔪᓂ, Exhibit 4.2,ᒥ ᐅᖃᐅᓯᖃᖅᓯᒪᔪᑦ 
ᐅᓪᓗᖏᓐᓂᒃ, ᐊᒻᒪ ᖃᐅᔨᓴᕐᓯᒪᔭᖏᑎᒍᑦ ᓇᓗᓇᖏᑦᓯᐊᕐᑐᖅ ᒪᓕᒐᓕᐅᕐᑏᑦ ᐊᒻᒪ 
ᐊᓯᖏᑦ ᑭᖑᕙᕐᑐᓂᒃ ᑐᓂᓯᔭᐅᕙᓐᓂᖏᑦ ᑮᓇᐅᔭᐃᑦ ᒥᒃᓴᓄᑦ ᐊᒻᒪ ᒐᕙᒪᒃᑯᑦ 
ᒥᒃᓵᓄᑦ ᑐᑭᓯᒋᐊᕐᕕᒃᓴᓂᒃ. ᐅᑯᐊ ᒪᕐᕉᒃ ᐱᔾᔪᑕᐅᓗᐊᕐᑑᒃ ᑮᓇᐅᔭᓂᒃ 
ᖃᐅᔨᓴᕐᕈᑕᐅᓯᒪᔪᓂᒃ ᓴᖅᑭᑎᑦᓯᒋᐊᖃᓂᕐᒧᑦ:   

• ᐱᕕᒃᓴᖃᖏᓗᐊᕐᓂᕐᒧᑦ ᓴᖅᑭᑎᑦᓯᒋᐊᖅ ᑭᖑᓂᐅᓕᕐᑐᒥ   

• ᐊᑲᐅᖏᒍᑎᖃᓚᐅᕐᓂᖅ ᓴᖅᑭᑎᑦᓯᒍᓐᓇᑦᓯᐊᖏᓐᓂᕐᒧᑦ ᑮᓇᐅᔭᐃᑦ 
ᖃᐅᔨᓴᕐᑕᐅᓯᒪᓂᖏᓐᓂᒃ ᐊᒻᒪ ᐊᓯᖏᓐᓂᒃ ᑐᑭᓯᒋᐊᕐᕕᒃᓴᓂᒃ   

Exhibit 4.1 ᒪᓕᒐᖅᑎᒍᑦ ᐊᑐᕐᑕᐅᔭᕆᐊᖃᖅᑐᑦ ᐅᓪᓗᖏᑦ ᓴᖅᑎᑎᑦᓯᓂᕐᒧᑦ 
ᑮᓇᐅᔭᐃᑦ ᑕᒻᒪᕐᓯᒪᔪᖅᓯᐅᕐᑕᐅᓯᒪᓂᖏᓐᓂᒃ   

ᒐᕙᒪᑯᑦ ᑮᓇᐅᔭᖏᑦ ᑕᒻᒪᕐᓯᒪᔪᕐᓯᐅᕐᑕᐅᓯᒪᔪᑦ, ᑲᑎᓪᓗᒋᑦ ᑎᑎᕋᖅᑕᐅᓯᒪᓂᖏᑦ   

• ᑲᓇᑕᐅᑉ ᒐᕙᒪᒃᑯᖏᑕ ᓄᓇᕗᒻᒧᑦ ᐱᖁᔭᖁᑎᐊᒍᑦ ᑎᓕᓯᒍᑕᐅᓯᒪᕗᑦ 
ᓴᖅᑭᑎᑦᓯᖃᑦᑕᖁᔭᐅᓪᓗᑎᒃ ᑎᓯᐱᕆ 31,ᒥ ᐊᕐᕌᒍᑕᒫᑦ, ᐃᓱᓕᓯᒪᔪᓂᒃ ᒪᕐᔨᒧᑦ 
ᐊᕐᕌᒍᒋᔭᖓᓂ. ᓄᓇᕗᒻᒥ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᖏᓐᓂ, (Nunavut 
Financial Administration Act) ᒪᓕᒐᒃᓴᖁᑎᖃᒪᑕ ᓴᓐᖐᓐᓂᕐᓴᓂᒃ. ᑕᒪᕐᒥᒃ 

ᐊᑐᕐᑕᐅᖁᓪᓗᒋᒃ ᐱᖁᔭᐃᑦ, ᓄᓇᕗᒻᒥ ᒐᕙᒪᒃᑯᑦ ᒪᓕᒋᐊᖃᖅᑐᑦ ᒐᕙᒪᑐᖃᒃᑯᑦ 
ᒪᓕᒃᑕᐅᖁᔭᖏᓐᓂᒃ.     

ᒐᕙᒪᒃᑯᑦ ᑮᓇᐅᔭᐃᑦ ᒥᒃᓵᓄᑦ ᑐᓴᕐᑎᑦᓯᓂᖓ   

• ᓄᓇᕗᒻᒥ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᖓ, (Nunavut’s Financial 
Administration Act)  ᑮᓇᐅᔭᓂᒃ ᑲᒪᔨᒻᒪᕆᒃ (ᑮᓇᐅᔭᓕᕆᓂᕐᒧᑦ ᒥᓂᔅᑕᐅᑉ 
ᑐᓪᓕᖓ) ᑐᓂᓯᒋᐊᖃᖅᐳᖅ ᑮᓇᐅᔭᐃᑦ ᒥᒃᓵᓄᑦ ᑎᑎᕋᖅᓯᒪᔪᓂᒃ ᒥᓂᔅᑕᖓᓄᑦ 
ᑮᓇᐅᔭᓕᕆᓂᕐᒧᑦ ᓯᑎᐱᕆ ᓄᓐᖑᐊᓂ, ᓴᖅᑭᑕᐅᓂᐊᕐᑎᓪᓗᒋᑦ ᑭᖑᓂᑦᓯᐊᖓᒍᑦ.   

ᒐᕙᒪᒃᑯᑦ ᓇᒻᒥᓂᖁᑎᖏᑕ ᒥᒃᓵᓄᐊᖓᔪᑦ ᑮᓇᐅᔭᐃᑦ ᑐᓴᕐᑕᐅᑎᒐᒃᓴᖏᑦ 
(ᐃᓚᒋᐅᑎᓗᒋᑦ ᑕᒻᒪᕐᓯᒪᔪᖅᓯᐅᕐᑕᐅᓯᒪᓂᖏᑦ)   

• ᓄᓇᕗᒻᒥ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᖅ ᒪᓕᒋᐊᖃᖅᐳᖅ, ᐃᒫᒃ ᑕᒪᒃᑯᐊ 
ᒐᕙᒪᑐᖃᒃᑯᑦ ᓇᒻᒥᓂᕆᔭᖏᑦ ᑐᓂᓯᒋᐊᖃᖅᓱᑎᒃ ᐊᕐᕌᒍᑕᒫᑦ ᒥᓂᔅᑕᐅᔪᒧᑦ 
ᐅᓪᓗᐃᑦ 90 ᐊᓂᒍᓚᐅᕐᑎᓐᓇᒋᑦ ᒐᕙᒪᐃᑦ ᐊᕌᒍᖓᑕ ᐃᓗᐊᓂ, ᐅᕝᕙᓘᓃᑦ 150 
ᐅᓪᓗᐃᑦ ᐊᓂᒍᓚᐅᕐᑎᓐᓇᒋᑦ ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ ᐊᖏᕐᓂᕐᐸᑦ 
ᑭᖑᕙᕆᐊᕈᓐᓇᕐᓂᐊᓂᒃ. ᒥᓂᔅᑕᐅᔪᖅ ᑕᒪᑐᒧᖓ ᓴᖅᑭᑎᑦᓯᒋᐊᖃᕋᔭᕐᑐᖅ 
ᑐᓴᕐᑎᑦᓯᒍᑎᒃᓴᓂᒃ ᑭᖑᓂᑦᓯᐊᖓᒍᑦ.   . 

Exhibit 4.2 ᖃᖓᑯᑦ ᐃᓪᓗᖏᑦ ᓄᐃᑦᓯᓪᓚᑦᑖᕐᓂᕆᓚᐅᕐᑕ  

ᒐᕙᒪᒃᑯᑦ ᐊᕐᕌᒍᖓ 
ᑮᓇᐅᔭᓕᕆᓂᕐᒧᑦ 

ᑕᖅᑭᖓ 
ᓴᖅᑭᑕᐅᕕᐊᑕ   

ᖃᑦᓯᐅᓂᖏᑦ 
ᑕᖅᑮᑦ 

ᓴᖅᑭᑕᐅᓯᒪᓕᕐ
ᑎᓪᓗᒋᑦ 

ᑮᓇᐅᔭᐃᑦ 
ᐊᕐᕌᒍᖓᑕ 
ᐃᓗᐊᓂ   

ᖃᑦᓯᐅᓂᖏᑦ 
ᑕᖅᑭᑦ 

ᓴᖅᑭᑕᐅᓚᐅᕐᑎᓪ
ᓗᒋᑦ 

ᑐᑭᓯᒋᐊᕐᕕᑦᓴᐃᑦ 
ᓴᖅᑭᑕᐅᕕᒃᓴᖓ 
ᖄᖏᕐᓯᒪᓕᕐᑎᓪᓗ

ᒍ  

ᒐᕙᒪᒃᑯᑦ ᑮᓇᐅᔭᖏᑕ ᑕᒻᒪᕐᓯᒪᔪᕐᓯᐅᕐᑕᐅᓯᒪᓂᖏᓐᓄ, ᐊᑕᖏᕐᓗᒋᓪᓗ 
ᕿᒥᕐᕈᔭᐅᓯᒪᓂᖏᓐᓄᑦ ᑎᑎᕋᖅᑕᐅᓯᒪᔪᑦ ᑐᕿᓯᒋᐊᕈᑎᒃᓴᐃᑦ   

2003–04 ᑎᓯᐱᕆ 2005 20 11 

2002–03 ᒪᐃ 2004 13 4 

2001–02 ᔫᓂ 2003 14 5 

2000–01 ᒪᐃ 2002 13 4 

1999–2000 ᒪᐃ 2001 13 4 

ᒐᕙᒪᒃᑯᑦ ᓴᖅᑭᑎᑦᓯᓚᐅᕐᓂᖓ ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᓐᓂᒃ   

2003–04 ᓄᕕᐱᕆ 2004 7 ᒪᓕᒋᐊᖃᖏᑦᑐᑦ  

2002–03 ᐅᒃᑐᐱᕆ 2003 6  ᒪᓕᒋᐊᖃᖏᑦᑐᑦ 

 
ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 23
 



 

ᖁᓪᓕᖅ ᑯᐊᐳᕇᓴᒃᑯᑦ/ᓄᓇᕗᒻᒥ ᐃᑯᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ, 
ᐊᕐᕌᒍᒫᕐᓯᐅᒻᒥᒃ ᑐᓴᕐᑎᑦᓯᒍᑎᖏᑦ   

2004–05 ᓄᕕᐱᕆ2005 7  ᒪᓕᒋᐊᖃᖏᑦᑐᑦ 

2003–04 ᕕᕗᐊᕆ 2005 10  ᒪᓕᒋᐊᖃᖏᑦᑐᑦ 

2002–03 ᓄᕕᐱᕆ 2003 7  ᒪᓕᒋᐊᖃᖏᑦᑐᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᐊᕐᕌᒍᑕᒪᕐᓯᐅᒻᒥᒃ ᑐᓴᕐᑎᑦᓯᒍᑎᖏᑦ   

2003–04 ᓄᕕᐱᕆ 2005 19  ᒪᓕᒋᐊᖃᖏᑦᑐᑦ 

2002–03 ᓄᕕᐱᕆ 2004 19  ᒪᓕᒋᐊᖃᖏᑦᑐᑦ 

ᓄᓇᕗᒻᒥ ᓯᓚᒃᑐᕐᓴᕐᕕᒃᑯᑦ, ᐊᕐᕌᒍᑕᒪᕐᓯᐅᒻᒥᒃ ᑐᓴᕐᑎᑦᓯᒍᑎᖏᑦ   

2003–04 ᕕᕗᐊᕆ 2005 7  ᒪᓕᒋᐊᖃᖏᑦᑐᑦ 

2002–03 ᒪᐃ2004 10  ᒪᓕᒋᐊᖃᖏᑦᑐᑦ 

ᓄᓇᕗᑦ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᑯᐊᐳᕇᓴᓐ, ᐊᕐᕌᒍᑕᒫᕐᓯᐅᒻᒥᒃ 
ᑐᓴᕐᑎᑦᓯᒍᑎᖏᑦ   

2004–05 ᓄᕕᐱᕆ 2005 7  ᒪᓕᒋᐊᖃᖏᑦᑐᑦ 

2003–04 ᓄᕕᐱᕆ 2004 7  ᒪᓕᒋᐊᖃᖏᑦᑐᑦ 

2002–03 ᑎᓯᐱᕆ 2003 8  ᒪᓕᒋᐊᖃᖏᑦᑐᑦ 

ᓄᓇᓄᑦ ᐱᔅᓇᓯᓕᕆᓂᕐᒧᑦ ᑯᐊᐳᕇᓴᓐ, ᐊᕐᕌᒍᑕᒫᕐᓯᐅᒻᒥᒃ ᑐᓴᕐᑎᑦᓯᒍᑎᖏᑦ   

2003–04 ᒪᕐᔨ 2005 11  ᒪᓕᒋᐊᖃᖏᑦᑐᑦ 

2002–03 ᓄᕕᐱᕆ 2004 19  ᒪᓕᒋᐊᖃᖏᑦᑐᑦ 

 ᐃᖅᑲᐅᒪᓗᒍ: 

1. ᒪᓕᒐᑎᒍᑦ ᓇᓗᓇᐃᖅᓯᓯᒪᑦᓯᐊᕐᐳᑦ ᖃᖓᒃᑯᑦ ᓴᖅᑭᑎᑦᓯᒋᐊᖃᓂᖏᓐᓂᒃ ᒐᕙᒪᒃᑯᑦ, 
ᑮᓇᐅᔭᐃᑦ ᑕᒻᒪᕐᓯᒪᔪᕐᓯᐅᕐᑕᐅᓯᒪᓂᖏᓐᓂᒃ, ᑕᒪᒃᑭᕐᓗᒋᑦ ᖃᐅᔨᓴᕐᑕᐅᓯᒪᓂᖏᓐᓂᒃ. ᑕᒪᐃᓐᓂ, 
ᖃᖓᒃᑯᑦ ᓴᖅᑭᑎᑦᓯᒋᐊᖃᓂᖏᓐᓂᒃ ᒥᓂᔅᑕᐅᔪᑦ ᐅᖃᐅᓯᒪᑦᓯᐊᕐᑐᑦ ᒥᓂᔅᑕᐅᔪᒧᑦ ᑐᓂᓯᓗᑎᒃ 
(ᑕᑯᒃᓴᐅᑎᑕᐅᔪᑦ, Exhibit 4.1,ᒥ ᑐᑭᓯᒋᐊᕈᑎᑦ). 

2. ᖃᖓᒃᑯᑦ ᓴᖅᑭᑕᐅᒋᐊᖃᓂᖏᓐᓄᑦ ᐅᓪᓗᓕᒫᑦ ᓄᓇᕗᑦ ᒪᓕᒐᓕᐅᕐᑎᖏᑕ “ᒪᓕᒐᖓ” 
ᒪᓕᓪᓗᒍ, ᓴᖅᑭᑎᑦᓯᒋᐊᖃᓂᕐᒧᑦ ᖃᐅᔨᓴᕐᑕᐅᓯᒪᔪᓂᒃ ᑮᓇᐅᔭᓂᒃ ᐊᒻᒪ ᐊᓯᖏᓐᓂᒃ ᓄᓇᕗᑦ 
ᒪᓕᒐᓕᐅᕐᑎᖏᓐᓄᑦ, ᓄᕕᐱᕆ 2005”,ᒥ ᓴᕿᑎᑦᓯᒋᐊᖃᓚᐅᕐᐳᑦ, ᑭᓯᐊᓂ 
ᐱᖃᓯᐅᑎᖏᑕᑐᐊᕆᓪᓗᒋᑦ ᑐᓪᓕᕆᓕᕐᑕᖓᓂ ᑲᑎᒪᓕᕐᑎᓪᓗᒋᑦ ᒪᓕᒐᓕᐅᕐᑏᑦ. ᑕᐃᒪ 
ᓴᖅᑭᑕᐅᓯᒪᔪᓄᑦ ᐃᓚᒋᓕᐅᑎᓯᒪᖏᑦᑐᑦ ᑕᒪᒃᑯᑎᑦ ᓴᖅᑭᑕᐅᓂᑯᐃᑦ ᑎᓯᐱᕆ 16, 2005 
ᐊᓂᒍᖅᓯᒪᓕᕐᑎᓪᓗᒍ.    

3. ᑕᖅᑮᑦ ᐊᒥᓱᑦ ᐊᓂᒍᕐᓯᒪᓕᕐᑎᓪᓗᒋᑦ ᐊᕐᕌᒍᖓ ᒐᕙᒪᒃᑯᑦ, ᐱᓕᕆᓲᖑᕗᑦ ᑭᖑᓪᓕᕐᐹᖓᓄᑦ 
ᑕᓯᖅᑭᒧᑦ ᐱᕕᒃᓴᖃᖅᑎᑕᐅᓂᐊᑕ.   

4. ᓄᓇᓄᑦ ᓯᓚᒃᑐᕐᓴᕐᕕᖓᑕ ᑐᓴᕐᑎᑦᓯᕕᒃᓴᖓ ᒪᕐᔨ 31,ᖑᕗᖅ ᐊᕐᕌᒍᑦ ᓄᓐᖑᐊᓂᑕᒫᖅ.   

 
24 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ
 



 

ᑭᖑᓂᐅᓕᕐᑐᒥ ᐱᕕᒃᓴᖃᑦᓯᐊᖃᑦᑕᕐᓯᒪᖏᓐᓂᖅ ᓴᖅᑭᑎᑦᓯᓂᕐᒧᑦ 
ᑎᑎᕋᖅᓯᒪᔪᓂᒃ   

 

 

70. 

71. 

72. 

73. 

74. 

75. 

ᐊᒃᓱᐊᓗᒃ ᐊᓯᔾᔨᕆᐊᕐᑕᐅᓯᒪᓕᕐᑐᑦ ᖃᖓᒃᑯᑦ 
ᓴᖅᑭᑦᑎᑦᓯᖃᑦᑕᕆᐊᖃᓂᖏᑦ ᑎᑎᕋᖅᓯᒪᔪᓂᒃ ᐊᕐᕌᒍᐃᑦ ᐃᓗᐊᓂ (ᑕᑯᒃᓴᐅᔪᑦ, 
Exhibit 4.2,ᒥ).  

ᐊᓯᔾᔨᕐᑕᐅᓂᖏᑦ ᒪᓕᒃᑐᒃᓴᐅᔪᑦ ᖃᖓᒃᑯᑦ ᑲᑎᒪᕙᓐᓂᖏᓐᓂᒃ 
ᒪᓕᖓᓕᐅᕐᑏᑦ. ᐅᓪᓗᓂ ᐊᒥᓲᖏᑦᑐᓂ ᑭᖑᕙᕆᐊᕐᓂᖏᑦ ᐱᔭᕇᕆᐊᖃᓗᑎᒃ 
ᑎᑎᕋᖅᑕᐅᓂᖏᓐᓂᒃ ᐊᑐᕐᓂᖃᕈᓐᓇᕐᑐᑦ ᐅᕝᕙᓘᓐᓃᑦ ᑕᖅᑭᓄᑦ 
ᑭᖑᕙᕆᐊᕈᑕᐅᔪᓐᓇᕐᒥᔪᑦ.   

ᐊᓯᐊᒍᑦ ᓴᖅᑭᑦᓯᓂᖅ. ᒪᓕᒐᓕᐅᕐᑏᑦ ᒫᓐᓇᕋᑕᖒᓚᐅᕐᑐᖅ 
ᐋᖅᑭᒃᓯᒋᐊᓚᐅᕐᒪᑕ ᒪᓕᒐᕐᒥᓂᒃ ᐊᔪᖏᒍᑕᐅᒐᔭᕐᑐᒥᒃ ᓴᖅᑭᑎᑦᓯᒋᐊᖅ 
ᑎᑎᕋᖅᓯᒪᔪᓂᒃ ᐊᓯᐊᒍᑦ ᒪᓕᒐᓕᐅᕐᑏᑦ ᑲᑎᒪᑎᓐᓇᒋᑦ. ᒪᓕᒐᓕᐅᕐᑏᑦ 
ᐅᖃᓚᐅᕐᑐᑦ ᑕᒪᒃᑯᐊ ᑐᓴᕋᒃᓴᐃᑦ ᑎᑎᕋᖅᓯᒪᔪᖅ ᓴᖅᑭᑕᐅᔪᓐᓇᓕᕐᐸᑕ ᑕᐃᒪᓐᓇ, 
ᑐᓂᔭᐅᑦᓴᐅᑎᒋᖃᑦᑕᕋᔭᕐᓗᑎᒃ ᑭᖑᓂᐊᒍᑦ ᒪᓕᒐᓕᐅᕐᑎᓄᑦ ᐊᒻᒪ ᐊᓯᖏᓐᓄᑦ 
ᑐᒃᓯᕋᖅᑐᓄᑦ.  ᓄᕕᐱᕆ 16, 2005,ᒥ, ᒐᕙᒪᒃᑯᑦ ᑕᒪᑐᒥᖓ ᐊᑐᓚᐅᕐᑐᑦ 
ᓴᖅᑭᑎᑦᓯᓪᓗᑎᒃ ᑎᑎᕋᖅᓯᒪᔪᓂᒃ 2003-04,ᒥ ᑮᓇᐅᔭᐃᑦ 
ᑕᒻᒪᕐᓯᒪᔪᖅᓯᐅᕐᑕᐅᓂᖏᓐᓂᒃ ᐊᒻᒪ ᖃᐅᔨᓴᕐᑕᐅᓯᒪᓂᖏᓐᓂᒃ ᑕᒪᐃᓐᓂᒃ.   

ᓂᕆᐅᑦᑐᒍᑦ ᒐᕙᒪᒃᑯᑦ ᑕᒪᑐᒥᖓ ᓄᑖᒥᕐ ᐊᑐᖃᑦᑕᖁᔪᑦ ᑮᓇᐅᔭᐃᑦ 
ᒥᒃᓵᓄᑦ ᖃᐅᔨᓴᕈᑕᐅᓯᒪᔪᓂᒃ ᓴᖅᑭᑎᑦᓯᒋᐊᖅ  ᑎᑎᕋᖅᓯᒪᔪᓂᒃ 
ᓴᖅᑭᑎᑦᓯᒋᐊᖃᕈᑎᓂᒃ ᒪᓕᒐᓕᐅᕐᑎᑦ ᑲᑎᒪᑎᓐᓇᒋᑦ. ᑕᒪᓐᓇ ᐊᑐᕐᑕᐅᒃᐸᑦ 
ᕿᓚᒥᐅᓂᕐᓴᖅ ᑐᓂᔭᐅᖃᑦᑕᕋᔭᕐᒪᑕ ᒪᓕᒐᓕᐅᕐᑏᑦ ᐊᒻᒪ ᐊᓯᖏᑦ 
ᖃᐅᔨᒋᐊᕐᕕᒃᓴᓂᒃ, ᑎᑎᕋᖅᓯᒪᔪᓂᒃ ᕿᓚᒻᒥᐅᓂᕐᓴᖅ ᑕᐃᓱᒪᓂᕐᒥᑦ.   

ᑐᓗᕐᑕᐅᑕᐅᔪᑦ ᑮᓇᐅᔭᐃᑦ ᒥᒃᓵᓄᑦ ᖃᐅᔨᓴᕈᑕᐅᓯᒪᔪᓂᒃ ᐊᒻᒪ ᐊᓯᖏᓐᓂᒃ 
ᑐᑭᓯᒋᐊᕐᕕᒃᓴᒃ ᓴᖅᑭᑎᑦᓯᒋᐊᖃᓂᕐᒧᑦ   

ᐱᕕᒃᓴᖃᑦᓯᐊᕐᐸᖏᒻᒪᑕ ᓴᖅᑭᑎᑦᓯᒋᐊᖃᓂᕐᒧᑦ ᑐᑭᓯᒋᐊᕐᕕᒃᓴᓂᒃ, 
ᑕᐃᒫᑦᓴᐃᓐᓇᖅ ᑮᓇᐅᔭᐃᑦ ᒥᒃᓵᓄᑦ ᑐᑭᓯᒋᐊᕐᕕᒃᓴᐃᑦ ᑭᖑᕙᕐᐸᒻᒥᔪᑦ 
ᐱᔾᔪᑎᖃᖅᓱᑎᒃ ᑭᖑᕙᖃᑦᑕᕐᓂᖏᑦ ᐸᕐᓇᒃᑕᐅᓂᖏ ᐊᒻᒪ 
ᑭᖑᓪᓕᕐᐹᕆᓕᕐᑕᖓᓂ ᕿᒥᕐᕈᓂᖏᑦ ᑮᓇᐅᔭᐃᑦ ᖃᐅᔨᓴᕐᑕᐅᓂᖏᓐᓂᒃ ᐊᒻᒪ 
ᐊᓯᖏᓐᓂᒃ ᐱᔾᔪᑎᖃᖅᑐᓂᒃ. ᓲᕐᓗ ᒐᕙᒪᒃᑯᑦ ᓇᒻᓯᒥᓂᕆᔭᖏᓐᓄᑦ 
ᐊᕐᕌᒍᑕᒫᕐᓯᐅᑎᑦ ᑐᓴᕐᑕᐅᔭᕆᐊᓖᑦ. ᑕᒪᕐᒥᒃ ᒐᕙᒪᐃᑦ ᐊᒻᒪ ᑎᒥᐅᔪᑦ 
ᐊᔾᔨᒌᖏᑦᑐᑦ ᑕᒪᕐᒥᒃ ᐊᔾᔨᒌᖏᑦᑐᓂᒃ ᓴᖅᑭᑎᑦᓯᔾᔪᓯᖃᐅᕐᒪᑕ ᑮᓇᐅᔭᐃᑦ ᒥᒃᓵᓄᑦ 
ᖃᐅᔨᓴᕈᑕᐅᓯᒪᔪᓂᒃ.   

ᖃᖓᒃᑯᑦ ᓴᖅᑭᑎᑦᓯᒋᐊᖃᓂᕗᑦ ᖃᐅᔨᓴᕈᑕᐅᓯᒪᔪᓂᒃ ᓄᓇᕗᒻᒥ 
ᒐᕙᒪᑐᖃᒃᑯᑦ ᓇᒻᒥᓂᖁᑎᖏᓐᓂᑦ. ᑭᖑᓂᕆᓕᕐᑕᑦᑎᓐᓂ ᓴᖅᑭᑦᑐᖃᐅᕐᓯᒪᓕᕐᒪᑦ 
ᓄᑖᓂᒃ ᐱᓕᕆᔾᔪᓯᓂᒃ ᓴᖅᑭᑎᑦᓯᓂᕐᒧᑦ ᑎᑎᕋᖅᓯᒪᔪᓂᒃ, ᑭᓯᐊᓂ ᖃᖓᒃᑯᑦ 
ᓴᖅᑭᑕᐅᔭᕆᐊᖃᓂᖏᓐᓂ ᓇᓗᓇᐃᖅᓯᒪᑦᓯᐊᖏᒻᒪᑦ ᓱᓕ 

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 25



 

ᐱᔭᕇᖅᑕᐅᖃᑦᑕᖏᒻᒪᖔᑕ ᐱᔭᕇᕐᕕᒃᓴᖃᖅᑎᑕᐅᓂᖓᒍᑦ. ᑮᓇᐅᔭᓂᒃ 
ᖃᐅᔨᓴᖅᓯᒪᓂᑦᑎᒍᑦ ᓇᓗᓇᐃᖅᓯᓯᒪᓂᕐᓴᐅᕗᑦ ᖃᖓᒃᑯᑦ 
ᐱᔭᕇᖅᓯᒪᖃᑦᑕᕆᐊᖃᓂᖏᓐᓂᒃ.  . 

 

 

76. 

77. 

ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕈᑕᐅᓯᒪᔪᑦ ᐱᔭᕇᖅᑎᓪᓗᒋᑦ, ᑕᒪᕐᒥᒃ 
ᑲᑐᔾᔨᖃᑎᒌᑦ ᖃᐅᔨᓴᕐᑕᐅᔪᑦ ᐊᒻᒪ ᐊᓪᓚᕕᕗᑦ ᐱᓕᕆᖃᑎᒌᒃᑐᒃᓴᐅᕗᑦ. ᑭᓯᐊᓂ, 
ᑕᒃᑯᐊ ᑮᓇᐅᔭᓂᒃ ᖃᐅᔨᓴᕈᑕᐅᓯᒪᔪᑦ ᑲᔪᓯᑦᓯᐊᕆᐅᕐᒪᑕ ᐱᔾᔪᑎᒋᓪᓗᒋᑦ, 
ᐱᕕᒃᓴᖃᕕᕆᓚᐅᕋᑦᑎᒍ ᖃᐅᔨᓴᕆᐊᖅ ᖃᓄᖅ ᐊᔾᔨᒌᓚᐅᖏᓐᓂᖏᓐᓂ ᐊᕌᒍᓂ 
ᐊᐅᓚᑕᐅᒍᓯᕆᓚᐅᕐᑕᖏᑕ.    

ᑮᓇᐅᔭᓂᒃ ᖃᐅᔨᓴᕈᑎᒋᓯᒪᔭᑦᑎᓐᓂ ᓇᓗᓇᖏᑦᑐᖅ ᐃᓚᖏᑦ ᑎᒥᐅᔪᑦ 
ᑯᐊᐳᕇᓴᐃᑦ ᐅᔾᔨᒌᖏᑦᑐᓂᒃ, ᐃᓚᖏᑦ ᑲᔪᓯᒃᑲᐃᑦᓯᐊᕐᓯᒪᓂᕐᓴᐃᑦ ᐊᓯᒥᓂᑦ 
ᐸᕐᓇᐃᓪᓗᑎᒃ ᑮᓇᐅᔭᐃᑦ ᖃᐅᔨᓴᕐᑕᐅᔭᕆᐊᖃᓂᖏᓐᓂᒃ ᑭᖑᕙᖏᓗᑎᒃ.   

• ᐊᕐᕌᒍᓂ 2002-03,ᒥ ᐊᒻᒪ 2003-04,ᒥ, ᑕᒪᕐᒥᒃ ᓄᓇᕗᑦ ᓯᓚᒃᑐᕐᓴᕐᕕᒃ 
ᐊᒻᒪ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᐅᔪᖅ ᓴᖅᑭᑎᑦᓯᓚᐅᕐᑐᑦ 
ᐸᕐᓇᒃᓯᐊᕐᓯᒪᔪᓂᒃ ᑮᓇᐅᔭᐃᑦ ᒥᒃᓵᓄᑦ ᑐᑭᓯᒋᐊᕈᑎᒃᓴᓂᒃ ᑕᖅᑮᒃ ᒪᕐᕉᒃ 
ᐃᓗᐊᓂ, ᐊᕐᕌᒍᖏᓐᓄᑦ. ᑕᐃᒪᐃᒻᒪᑦ, ᐱᔭᕇᖅᓯᒍᓐᓇᕐᓯᓚᐅᕐᐳᒍᑦ 
ᐱᓕᕆᐊᒃᓴᑦᑎᓐᓂᒃ ᐊᒻᒪ ᖃᐅᔨᓴᕐᕈᑎᒋᔭᕗᑦ ᑕᖅᑮᓐᓂ ᒪᕐᕉᓐᓂ ᑐᓂᓪᓗᒋᑦ 
ᐊᕐᕌᒍᒧᑦ ᐃᓱᓕᓯᒪᔪᓄᑦ ᖃᐅᔨᓴᕈᑕᐅᓯᒪᔪᑦ.    

• ᐊᕐᕌᒍᖏᓐᓂ 2002-03,ᒥ ᐊᒻᒪ 2003-04,ᒥ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ/ᖁᓪᓕᖅ ᑯᐊᐳᕇᓴᒃᑯᑦ ᐊᒻᒪ ᓄᓇᕗᒻᒥ 
ᓇᒻᒥᓂᖃᓂᕐᒧᑦ ᐱᔅᓇᓯᓂᒃ ᑯᐊᐳ ᐊᑐᕐᑐᐊᕐᑎᑦᓯᓂᕐᒧᑦ ᑯᐊᐳᕇᓴᓐ 
ᐊᑯᓂᐅᓂᕐᓴᒻᒪᕆᐊᓗᒃ ᑲᒪᒋᔭᕆᐊᖃᓯᖅᐸᑦᑐᑦ ᓴᖅᑭᑎᑦᓯᔪᒃᓴᐅᓗᓂ 
ᓱᓕᑦᓯᐊᕐᑐᓂᒃ ᑮᓇᐅᔭᐃᑦ ᒥᒃᓵᓄᑦ ᑐᓴᕐᑎᑦᓯᒋᐊᖅ. ᖃᐅᔨᓴᕐᓯᒪᓂᑦᑎᒍᑦ 
ᐊᕐᕌᒍᓄᑦ ᑖᒃᑯᓄᖓ, ᓇᓗᓇᐃᖅᓯᒪᔪᑦ ᖃᐅᔨᓴᕈᑎᒥᓂᒃ 
ᐱᔭᕇᖅᓯᖃᑦᑕᓂᕕᓂᖏᓐᓂᒃ ᑕᖅᑭᑦ 5 ᐅᕝᕙᓘᓐᓃᑦ 6,ᓄᑦ 
ᐊᓂᒍᕐᓯᒪᓕᕐᑎᓪᓗᒋᑦ ᐊᕐᕌᒍᐊᓂ ᓴᖅᑭᕕᐅᒋᐊᖃᖅᑐᒥ, ᐊᒻᒪ 19 ᑕᖅᑭᑦ 
ᑭᓯᐊᓂ ᐊᓂᒍᖅᓯᒪᓕᕐᒪᑕ ᓴᖅᑭᑕᐅᕕᒋᔭᕆᐊᖃᖅᑕᕕᓂᐊᑕ ᓄᓇᕗᑦ 
ᐱᔅᓇᓯᓄᑦ ᑯᐊᐳᕇᓴᖏᑕ ᑮᓇᐅᔭᖏᑕ ᖃᐅᔨᓴᕐᑕᐅᓯᒪᓂᖏᑦ ᐊᕐᕌᒍᒧᑦ 
2002-03,ᒧᑦ ᑐᕌᖓᔪᑦ ᓴᖅᑭᑕᐅᑕᐃᓐᓇᕐᓱᑎᒃ.  

ᐃᓱᒪᒋᔭᑦᑎᓐᓂᒃ ᐅᖃᐅᓯᖃᓚᐅᕐᐳᒍᑦ ᐊᑲᐅᖏᒍᑕᐅᔪᑦ ᒥᒃᓵᓄᑦ ᑕᒪᐃᓐᓄᑦ 
ᑯᐊᐳᕇᓴᓄᑦ 2004,ᒥ ᑐᓴᕈᑎᒃᓴᓕᐊᕆᓚᐅᕐᑕᑎᓐᓄᑦ ᒪᓕᒐᓕᐅᕐᑎᓄᑦ.   

ᑕᑯᒃᓴᐅᕗᑦ, Exhibit 7.3,ᒥ ᑖᒃᑯᓇᓂ ᑎᑎᕋᖅᓯᒪᔪᓂ ᐊᑲᐅᖏᓕᐅᕈᑕᐅᔪᑦ 
ᓄᓇᕗᒻᒥ ᐱᔅᓇᓯᖃᐅᕐᑐᓄᑦ ᐊᑐᕐᑐᐊᕐᑎᑦᓯᓂᕐᒧᑦ ᑯᐊᐳᕇᓴᒃᑯᑦ ᐅᓪᓗᒥ 
ᐊᑲᐅᖏᓕᐅᕈᑎᒋᔭᖏᓐᓂᒃ ᐸᕐᓇᐃᓪᓗᑎᒃ 2004-05,ᒥ ᑮᓇᐃᔭᐃᑦ 
ᒥᒃᓵᓄᑦ ᖃᐅᔨᓴᕐᑕᐅᔪᒃᓴᓂᒃ. 

ᖁᓪᓕᖅ ᑯᐊᐳᕇᓴᒃᑯᓐᓄᓪᓕ, ᖃᐅᔨᓴᓚᐅᕐᑕᕗᑦ ᑮᓇᐅᔭᐃᖏᓐᓂᒃ 2004-
05,ᒥ, ᑭᖑᕙᓚᐅᕐᑐᑦ ᑕᖅᑭᓄᑦ ᑎᓴᒪᓄᑦ ᓴᖅᑭᑕᐅᕕᒃᓴᖓᓄᑦ, 
ᐱᐊᓂᒃᑕᐅᖅᑳᕐᓂᕐᓴᐅᓚᐅᕐᑐᑦ ᓯᕗᓪᓕᕐᒥᑦ. ᖁᓪᓕᒃᑯᑦ 2003-04,ᒥ 

26 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

ᑮᓇᐅᔭᖏᑕ ᖃᐅᔨᓴᕐᑕᐅᓯᒪᓂᖏᑦ ᐱᑕᖃᓚᐅᕋᓗᐊᕐᑎᓪᓗᒋᑦ 
ᑭᐅᔭᐅᔪᓐᓇᖏᑦᑐᓂᒃ ᐊᑲᐅᖏᒍᑕᐅᔪᓄᑦ (ᑕᑯᓗᒍ, Exhibit 2.3),ᒥ 
ᑭᓯᐊᓂ2004-05,ᒥ ᖃᐅᔨᓴᕐᓯᒪᔭᑦᑎᓐᓂ ᖁᓪᓕᒃᑯᑦ ᑮᓇᐅᔭᖏᓐᓂᒃ 
ᐊᑲᐅᖏᓕᐅᕈᑎᖃᓚᐅᖏᑦᑐᑦ.   

 

 

78. 

79. 

80. 

81. 

ᓄᓇᕗᒻᒥ ᒐᕙᒪᑐᖃᒃᑯᑦ ᑯᐊᐳᕇᓴᖁᑎᖏᑦ ᖃᐅᔨᓇᕐᑐᑦ 
ᐊᕐᕌᒍᑕᒫᕐᓯᐅᑎᓂᒃ ᑮᓇᐅᔭᐃᑦ ᒥᒃᓵᓄᑦ ᐅᓂᒃᑳᕆᔭᐅᓯᒪᔪᓂᒃ ᓴᖅᑭᑎᑦᓯᒍᓐᓇᕐᑯᑦ 
ᑭᖑᕙᐃᓐᓇᖏᓪᓗᑎᒃ. ᐃᓱᒫᓗᒍᑎᖃᖅᐳᑦ ᒐᕙᒪᒃᑯᑦ ᑕᒪᕐᒥᒃ ᐱᔾᔪᑎᒋᓪᓗᒋᑦ. 
ᑕᒪᓐᓇ ᐋᖅᑭᒋᐊᕐᓗᒍ, ᒐᕙᒪᑐᖃᒃᑯᑦ ᑎᒥᖁᑎᖓ ᖃᐅᔨᓴᐃᓐᓇᕆᐊᖃᑦᑯᒃ 
ᑯᐊᐳᕇᓴᖏᓐᓂᒃ ᒐᕙᒪᑐᖃᒃᑯᑦ ᓴᖅᑭᑎᑦᓯᖃᑦᑕᓂᐊᕐᒪᖔᑕ ᑭᖑᕙᖏᓪᓗᑎᒃ 
ᑮᓇᐅᔭᐃᑦ ᐅᓂᒃᑳᕆᔭᐅᓯᒪᓂᖏᓐᓂᒃ ᓄᓇᕗᑦ ᒪᓕᒐᓕᐅᕐᑎᖏᓐᓄᑦ. ᐊᒻᒪ ᑖᒃᑯᐊ 
ᑲᑎᒪᔨᐅᔪᑦ ᐱᓕᕆᖃᑎᖃᐃᓐᓇᕆᐊᖃᖅᑐᑦ ᑯᐊᐳᕇᓴᓂᒃ ᑭᖑᕙᖃᑦᑕᖁᓇᒋᑦ 
ᑐᓂᓯᒋᐊᖃᕐᓗᑎᒃ.     

ᐊᑐᓕᖁᔭᐅᔪᖅ. ᐊᖅᑯᑎᖃᓗᑎᒃ ᒐᕙᒪᑐᖃᒃᑯᑦ ᑲᑎᒪᔨᖏᓐᓂᒃ, Crown 
Agency Council, ᒐᕙᒪᒃᑯᑦ ᖃᐅᔨᓴᐃᓐᓇᕐᑐᒃᓴᐅᔪᑦ ᖃᓄᖅ 
ᑲᒪᑦᓯᐊᕐᑎᒋᒻᒪᖔᑕ ᑯᐊᐳᕇᓴᐃᑦ ᑮᓇᐅᔭᐃᑦ ᒥᒃᓵᓄᑦ ᖃᐅᔨᓴᕈᑕᐅᓯᒪᔪᓂᒃ 
ᑭᖑᕙᖏᓪᓗᑎᒃ, ᐊᒻᒪ ᐱᓕᕆᖃᑎᖃᖏᓐᓇᖁᓪᓗᒋᑦ ᑯᐊᐳᕇᓴᐅᔪᓂᒃ 
ᑭᖑᕙᖏᓐᓂᕐᓴᐅᖃᑦᑕᕐᓂᐊᕐᒪᑕ ᑐᓂᓯᒋᐊᖃᓗᑎᒃ ᖃᐅᔨᓴᕈᑕᐅᓯᒪᔪᓂᒃ 
ᑮᓇᐅᔭᓄᑦ.    

ᒐᕙᒪᒃᑯᑦ ᑭᐅᔾᔪᑎᐊ. ᒐᕙᒪᒃᑯᑦ ᐊᖏᖅᑐᑦ. ᑎᑎᖅᑲᓂᒃ ᑕᒪᒃᑯᐊ 
ᐱᓕᕆᐊᖑᔭᕆᐊᖃᑦᑐᑦ ᑲᔪᓯᑎᑕᐅᒋᐊᖃᓂᖏᑕ ᒥᒃᓴᓄᑦ ᑐᓂᔭᐅᓚᐅᖅᓯᒪᔪᑦ 
ᐊᑐᓂᑦ ᑯᐊᐳᕇᓴᖁᑎᖏᑦ ᒐᕙᒪᑐᖃᒃᑯᑦ ᒪᐃ 2005,ᒥ. ᑎᑎᖅᑲᑎᒍᑦ 
ᓇᓗᓇᐃᖅᓯᒪᑦᓯᐊᓚᐅᕐᑐᑦ ᖃᓄᐃᓕᐅᕆᐊᖃᓂᖏᓐᓂᒃ, ᑕᒪᒃᑯᐊ ᑎᒥᐅᔪᑦ 
ᒪᓕᒋᐊᖃᖅᑕᖏᓐᓂᒃ ᐱᔾᔪᑎᒋᓗᒋᑦ ᐅᓪᓗᑕᒫᖅᓯᐅᑏᑦ, ᐊᑯᓂᐅᔪᒧᑦ 
ᐸᕐᓇᐃᒋᐊᖃᓂᖅ, ᐊᐅᓚᑦᔪᑎᒃᓴᓂᒃ ᐸᕐᓴᐃᒋᐊᖃᓂᖅ, ᐊᒻᒪ ᑐᓴᕈᑎᒃᓴᓕᐅᕐᓂᖅ. 
ᑭᐅᔾᔪᑕᐅᔪᑦ ᑎᑎᖅᑲᓄᑦ ᓴᖅᑭᑕᐅᔭᕆᐊᖃᓚᐅᕐᓯᒪᔪᑦ ᓄᕕᐱᕆ 2005,ᒥ 
ᒪᓕᒐᓕᐅᕐᑏᑦ ᑲᑎᒪᑎᓪᓗᒋᑦ. ᑕᒪᒃᑯᐊ ᑲᔪᓯᒋᐊᕐᑎᑕᐅᓯᒪᔪᑦ ᐃᑲᔪᕈᑕᐅᖁᓪᓗᒍ 
ᒪᓕᓐᓂᕐᓴᐅᒋᐊᖅ ᒪᓕᒃᑕᐅᖁᔭᐅᓯᒪᔪᓂᒃ.   

ᒐᕙᒪᒃᑯᑦ ᑮᓇᐅᔭᖏᑦ ᐊᑕᖏᕐᓗᒋᑦ ᖃᐅᔨᓴᕐᑕᐅᓯᒪᓂᖏᑕ ᒥᒃᓵᓄᑦ  
ᐃᓱᒫᓗᒍᑕᐅᓗᐊᕐᑐᖅ 

ᑎᑎᕋᖅᓯᒪᔪᑦ Exhibit 4.2,ᒥ ᑎᑎᕋᑦᓯᒪᔪᑦ ᓄᓇᕗᑦ ᒐᕙᒪᒃᑯᖏᑕ 
ᐊᑕᖏᕐᓗᒋᑦ ᖃᐅᔨᓴᕐᑕᐅᓯᒪᓂᖏᓐᓂᒃ ᓴᖅᑭᑦᓯᒋᐊᖃᕆᐊᖃ ᖃᖓ ᐅᓪᓗᖏᓐᓂ. 
ᐅᓪᓗᕐᕆᔭᐅᑎᑕᐅᔪᑦ ᐃᓱᒫᓗᒍᑕᐅᓗᐊᕐᑐᑦ ᒪᕐᕉᒃ ᐱᔾᔪᑎᒋᓪᓗᒋᒃ.    

ᓯᕗᓪᓕᖅ,  ᑮᓇᐅᔭᐃᑦ ᑕᒻᒪᕐᓯᒪᔪᖅᓯᐅᕐᑕᐅᓯᒪᓂᖏᑦ, ᐊᒻᒪ ᐊᑕᖏᕐᓗᒋᑦ 
ᑮᓇᐅᔭᐃᑦ ᐅᓂᒃᑳᕆᔭᐅᓯᒪᓂᖏᑦ ᑖᒃᑯᐊᑦ ᐃᓚᖃᖅᑎᑕᐅᕙᒻᒪᑕ, ᐅᕝᕙᓘᓐᓃᑦ 
ᐊᑕᖏᑦᓯᒪᔪᓂᒃ ᑮᓇᐅᔭᐃᑦ ᒥᒃᓵᓄᑦ ᒐᕙᒪᑯᑦ ᐱᓕᕆᕕᓕᒫᖏᓐᓂᑦ. ᑕᒪᓐᓇ 
ᐱᔾᔪᑎᒋᓪᓗᒍ ᑮᓇᐅᔭᐃᑦ ᐅᓂᒃᑳᕆᔭᐅᓯᒪᓂᖏᑦ ᐱᒻᒪᕆᐅᓂᕐᐸᐅᕗᑦ 
ᑐᑭᓯᒋᐊᕐᕕᒃᓴᐅᒋᐊᖅ ᐸᕐᓇᒃᑕᐅᓯᒪᑎᓪᓗᒋᑦ ᒐᕙᒪᒃᑯᓐᓄᑦ ᐊᕐᕌᒍᑕᒪᑦ ᓄᓐᖑᐊᓂ.    

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 27

ᐱᖃᑖᓂ, ᒐᕙᒪᒃᑯᑦ ᓴᖅᑭᓯᒪᔭᖏᑦ ᑮᓇᐅᔭᓂᒃ ᖃᐅᔨᓴᕈᑕᐅᓯᒪᔪᑦ 
2003-04,ᒥ ᓴᖅᑭᑎᑦᓯᓚᐅᕐᒪᑕ ᑭᖑᕙᕐᓂᕐᓴᒻᒪᕆᐅᓪᓗᑎᒃ ᐊᕐᕌᒎᓚᐅᕐᑐᓂᑦ. 
ᓱᓇᒥᑭᐊᖅ ᐱᔾᔪᑎᖃᖅᓱᑎᒃ?   

ᐱᔭᕆᐊᑐᓂᕐᐸᐅᓂᖏᑦ (ᐱᑐᐃᓐᓇᐅᖏᓐᓂᕐᐸᐅᓂᖏᑦ) ᐸᕐᓇᐃᒋᐊᖅ 
ᒐᕙᒪᒃᑯᑦ ᐊᑕᖏᕐᓗᒋᑦ ᑮᓇᐅᔭᖏᓐᓂᒃ ᖃᐅᔨᓴᕐᓂᕐᒧᑦ. ᐱᖓᓲᒻᒪᑕ 
ᐊᑐᕐᑕᐅᔭᕆᐊᖃᖅᑐᑦ ᐸᕐᓇᐃᔪᓄᑦ ᓄᓇᕗᑦ ᒐᕙᒪᖏᑕ ᑮᓇᐅᔭᖏᓐᓂᒃ 
ᖃᐅᔨᓴᕐᓂᕐᒧᑦ ᓴᖅᑭᑕᐅᔪᒃᓴᓂᒃ. ᐊᑐᓂᑦ ᓱᒃᑲᓕᒋᐊᕈᑕᐅᔪᓐᓇᕐᑐᑦ 
ᓴᖅᑭᑕᐅᒋᐊᖃᖅᑎᓪᓗᒋᑦ ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᑦ.   

• ᑕᒪᕐᒥᒃ ᒐᕙᒪᒃᑯᑦ ᐱᓕᕆᕕᓕᒫᖏᑦ ᐱᔭᕇᕆᐊᖃᖅᐳᑦ 
ᐊᕐᕌᒍᑕᒫᕐᓯᐅᑎᒥᓂᒃ ᑮᓇᐅᔭᐃᑦ ᐅᓂᒃᑳᕆᔭᐅᓯᒪᖏᓐᓂᒃ   

ᐊᒥᓱᒻᒪᕆᐊᓗᐃᑦ ᕼᐊᓐᓇᓚᖏᓐᓃᑦᑐᑦ ᐱᔭᒃᓴᐅᒻᒪᑕ ᒐᕙᒪᒃᑯᑦ 
ᐱᓕᕆᕕᖏᓐᓂ ᐊᒻᒪ ᑮᓇᐅᔭᐃᑦ ᑎᑭᐅᕋᖅᐸᓪᓕᐊᔪᑦ ᑲᒪᒋᐅᓂᖏᑦ 
ᐱᔭᕇᕆᐊᖃᖅᑐᑦ ᒐᕙᒪᒃᑯᓐᓄᑦ ᑕᒪᐃᓐᓂᒃ ᑮᓇᐃᔭᓂᒃ ᑲᒪᓚᐅᕐᑎᓐᓇᖏᑦ 
ᓱᓕ.     

ᑕᐃᓱᒪᓂᓕ ᒐᕙᒪᒃᑯᑦ ᑮᓇᐅᔭᓄᑦ ᐊᑕᐅᓯᕐᒥᒃ ᐃᖃᓗᓐᓂ ᐊᓪᓚᕕᖓᓂ 
ᒐᕙᒪᒃᑯᑦ ᑮᓇᐅᔭᓕᕆᕕᐊᓂ ᐊᑕᐅᓯᕐᒥᒃ ᐊᐅᓚᑦᓯᕕᖃᓂᕐᓴᐅᓚᐅᕐᓯᒪᒻᒪᑕ 
ᐅᓪᓗᒥᒥᑦ. ᑕᐃᒪᐃᒻᒪᑦ, ᐊᕐᕌᒍᑦ ᓄᓐᖑᐊᓂ ᑮᓇᐅᔭᐃᑦ ᕿᒥᕐᕈᔭᐅᔪᑦ 
ᑲᒪᒋᔭᐅᓂᕐᓴᐅᕙᑦᑐᑦ ᒐᕙᒪᒃᑯᑦ ᑮᓇᐅᔭᓕᕆᕕᐊᓂ, ᐊᒻᒪ ᑕᒪᓐᓇ 
ᐊᑲᐅᓈᕐᓂᖅᓴᖅ ᑐᑭᓯᒋᐊᕐᕕᒃᓴᒥᒃ ᑭᓐᖒᒪᔪᖃᖅᑎᓪᓗᒍ 
ᑐᓂᓯᔭᐅᑦᓴᐅᑎᒋᓂᕐᓴᐅᓲᒍᒻᒪᑕ ᑕᐃᑲᓂ.     

• ᒐᕙᒪᑐᖃᒃᑯᑦ ᓇᒻᒥᓂᕆᔭᖏᑦ ᑯᐊᐳᕇᓴᐃᑦ ᓴᖅᑭᑎᑦᓯᒋᐊᖃᖅᐳᑦ 
ᑮᓇᐅᔭᓄᑦ ᑐᑭᓯᒋᐊᕐᕕᒃᓴᓂᒃ ᐊᑕᖏᕐᑕᐃᓐᓇᕆᓗᒋᑦ   

ᒐᕙᒪᒃᑯᑦ ᑯᐊᐳᕇᓴᓕᒫᑦᓯᐊᖏᑦ ᑮᓇᐅᔭᐃᑦ ᐅᓂᒃᑳᕆᐅᓯᒪᓂᖏᓐᓂᒃ 
ᑭᖑᓪᓕᕐᐹᒥ ᓴᖅᑭᑎᑦᓯᔪᐃᓐᓇᒋᐊᖃᖅᐳᑦ ᒐᕙᒪᒃᑯᑦ ᐊᑕᖏᖅᑐᓂᒃ 
ᑲᑎᓯᒪᓗᑎᒃ ᑮᓇᐅᔭᓂᒃ ᕿᒥᕐᕈᓚᐅᖏᓐᓂᖏᓐᓂ. ᖃᐅᔨᒪᔪᒍᑦ 
ᑯᐊᐳᕇᓴᐃᑦ ᐃᓚᖏᑦ ᐱᕕᒃᓴᖃᕆᐊᖃᖅᑐᑦ ᑕᖅᑭᓂᒃ 
ᑭᖑᓪᓕᕐᐹᕐᓯᐅᑎᖏᓐᓂᒃ ᑮᓇᐅᔭᓕᕆᓂᕐᒧᑦ ᐋᖅᑭᒃᓱᐃᓗᑎᒃ.   

• ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᐊᓂ ᐸᕐᓇᐃᒋᐊᖃᖅᐳᑦ 
ᐊᑕᖏᕐᓗᒋᑦ ᑮᓇᐅᔭᓂᒃ ᐅᓂᒃᑳᕐᓯᒪᔪᓂᒃ. ᑖᒃᑯᐊ ᐅᖃᐅᓯᕆᓂᐊᕐᑕᕗᑦ 
ᐊᑖᓂ.   

ᓱᓇᐃᑦ ᑭᖑᕙᕈᑕᐅᓚᐅᕐᒪᖔᑕ ᓴᖅᑭᑎᑦᓯᓂᕐᒧᑦ ᒐᕙᒪᒃᑯᑦ 2003-04,ᒥ 
ᑮᓇᐅᔭᓄᑦ ᐅᓂᒃᑳᕆᓯᒪᔭᖏᓄᑦ   

ᑎᑎᕋᖅᓯᒪᔪᑦ Exhibit 4.3,ᒥ ᑐᑭᓯᒋᐊᕈᑎᒃᓴᐃᑦ ᓱᒧᑦ 
ᑭᖑᕙᕐᑐᒻᒪᕆᐊᓘᓚᐅᕐᒪᖔᑕ ᒐᕙᒪᒃᑯᑦ 2003-04,ᒥ ᑮᓇᐅᔭᐃᑦ 
ᐅᓂᒃᑳᕆᔭᐅᓯᒪᓂᖏᓐᓂᒃ ᓴᖅᑭᑎᑦᓯᒋᐊᖅ. ᐸᕐᓇᐃᓗᓂ ᑮᓇᐅᔭᐃᑦ 

28 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

ᐅᓂᒃᑳᕆᔭᐅᓯᒪᓂᖏᓐᓂᒃ ᐊᑐᕆᐊᖃᖅᐳᖅ ᑎᓴᒪᓂᒃ: ᑲᑎᖅᓱᐃᓂᖅ 
ᑐᑭᓯᒋᐊᕐᕕᒃᓴᓂᒃ, ᐸᕐᓇᐃᓂᖅ ᑎᑎᕋᖅᓯᒪᒐᔭᕐᓂᖏᓐᓂᒃ, ᑕᒻᒪᕐᓯᒪᔪᖅᓯᐅᕐᓂᖅ, 
ᐃᓄᑦᑎᑑᓕᕐᑎᑦᓯᓂᖅ ᐊᑕᖏᕐᓗᒍ.   

• ᐊᕐᕌᒎᑉ ᓄᓐᖑᐊᓂᕐᓯᐅᑎᑦ ᑲᒪᒋᔭᐅᑎᓪᓗᒋᑦ, ᒐᕙᒪᒃᑯᑦ ᑕᖅᑭᓂ 9,ᓂ 
ᑲᑎᕐᓱᐃᓚᐅᕐᑐᑦ ᑐᑭᓯᒋᐊᕐᕕᒃᓴᓂᒃ ᑭᓐᖒᒪᔭᐅᒻᒪᑕ ᒐᕙᒪᒃᑯᑦ 
ᑮᓇᐅᔭᓕᕆᓂᕐᒧᑦ ᐱᓕᕆᕕᐊᓂ ᐸᕐᓇᐃᒋᐊᖃᓂᕐᒧᐊᖓᔪᓂᒃ ᐊᑕᖏᕐᓗᒋᑦ 
ᑮᓇᐅᔭᐃᑦ ᐅᓂᒃᑳᕆᔭᐅᔭᕆᐊᖃᓂᖏᓐᓄᑦ.   

• ᒐᕙᒪᒃᑯᑦ ᑕᖅᑭᓂ ᐱᖓᓱᒋᐊᒃᑲᓐᓂᕐᓂ ᐱᓕᕆᐊᖃᓚᐅᕐᒥᔪᑦ ᓯᕗᓪᓕᕐᐹᒥ 
ᑎᑎᕋᖅᑕᐅᓂᖏᓐᓂᒃ ᑮᓇᐅᔭᐃᑦ ᐊᑕᖏᕐᓗᒋᑦ ᖃᐅᔨᓴᕐᑕᐅᓂᖏᓐᓄᑦ 
ᐅᕙᑦᑎᓐᓄᑦ ᑐᓂᓂᐊᕐᑐᓂᒃ.   

• ᑕᖅᑮᓐᓂ ᒪᕐᕈᑲᓵᓐᓂ (2) ᐱᓕᕆᐊᖃᓚᐅᕐᑐᒍᑦ ᑕᒻᒪᕐᓯᒪᔪᖅᓯᐅᕐᓱᑕ 
ᐊᑕᖏᕐᓱᒋᑦ ᑮᓇᐅᔭᐃᑦ ᐅᖃᐅᓯᕆᔭᐅᔭᕆᐊᖃᓂᖏᑦ. (ᐅᐊᑦᓯᐊᕈᒃᑲᓐᓂᖅ 
ᕿᒥᕐᕈᖅᑲᐅᕗᒍᑦ ᑮᓇᐅᔭᐃᑦ ᐊᑕᖏᕐᓯᒪᓇᒋᑦ ᒥᒃᓵᓄᑦ ᖃᐅᔨᒋᐊᕐᕕᒃᓴᓂᒃ 
ᒐᕙᒪᒃᑯᓐᓂᑦ ᐊᒻᒪ ᑕᒻᒪᕐᓯᒪᔪᖅᓯᐅᓚᐅᕐᑐᒍᑦ ᒐᕙᒪᑐᖃᒃᑯᑦ ᑯᐊᐅᕇᓴᖏᑕ 
ᑮᓇᐅᔭᖏᓐᓂᒃ ᑐᑭᓯᒋᐊᕐᕕᒃᓴᐃᑦ ᖃᐃᑕᐅᕙᓪᓕᐊᑎᓪᓗᒋᑦ). ᐅᓪᓗᒥᓕ 
ᒐᕙᒪᒃᑯᑦ ᑐᓴᕐᑎᑦᓯᓚᐅᕐᑐᑦ ᐅᓄᖏᓐᓂᕐᓴᐅᓕᕐᓂᖏᓐᓂᒃ ᐊᒥᐊᒃᑯᖏᑦ 
2003-04,ᒧᑦ ᑮᓇᐅᔭᐃᑦ, $17 ᒥᓕᐊᓄᑦ ᑲᒪᒋᐊᖃᓂᕐᒧᑦ 
ᑕᒻᒪᕈᑕᐅᓯᒪᔪᓂᒃ ᓇᓗᓇᐃᖅᓯᒪᔭᑦᑎᓐᓂᒃ   

• ᑕᖅᑭᑦ ᑕᓪᓕᒪᑦ ᓴᓂᐊᓂ ᐃᓄᑦᑎᑑᓕᕐᑎᑕᐅᕙᓪᓕᐊᓚᐅᕐᑐᑦ ᑎᑎᕋᖅᓯᒪᔪᑦ 
ᑮᓇᐅᔭᐃᑦ ᒥᒃᓵᓄᑦ.   

 

 

85. ᓴᖅᑭᑕᐅᓂᖏᑦ 2003-04,ᒥ ᑮᓇᐅᔭᐃᑦ ᐅᓂᒃᑳᕆᔭᐅᓯᒪᓂᖏᑕ 
ᒪᕐᕉᓗᐊᕐᑑᓐᓂᒃ ᐱᔾᔪᑎᖃᓚᐅᕐᑐᑦ ᑭᖑᕙᕐᓂᖏᑦ: ᒐᕙᒪᒃᑯᑦ ᑮᓇᐅᔭᓕᕆᕕᐊᓂ 
ᑐᓗᕐᑕᐅᑎᖃᓚᐅᕐᒪᑕ, ᐊᒻᒪ ᑭᖑᕙᓚᐅᕐᒪᑕ ᐃᓄᑦᑎᑑᓕᕐᑎᑕᐅᔪᑦ ᐃᓚᖏᑦ.   

Exhibit 4.3 ᐃᒃᐱᓇᓗᐊᕐᑐᑦ ᐸᕐᓇᒃᑕᐅᓯᒪᓂᖏᓐᓂ 2003-04,ᒥ ᑮᓇᐅᔭᐃᑦ 
ᐊᑕᖏᕐᓗᒋᑦ ᐅᓂᒃᑳᕆᔭᐅᓯᒪᓂᖏᑦ. 

ᑕᖅᑭᖓ   

ᑕᖅᑮᑦ   
ᓴᖅᑭᑕᐅᒪᐅ
ᕐᑎᓪᓗᒋᑦ 
ᑮᓇᐅᔭᐃᑦ 
ᐊᕐᕌᒍᑕᒫᕐᓯ

ᐅᑎᑦ   ᓴᖅᑭᓗᐊᓚᐅᕐᑐᑦ 

 ᑭᖑᕙᕐᑐᑦ 2004 
/ᐱᒋᐊᓕᕐᑎᓪᓗᒍ 20
05 

9–10 ᑐᑭᓯᒋᐊᕐᕕᒃᓴᐃᑦ ᒐᕙᒪᒃᑯᑦ ᑯᐊᐳᕇᓴᖏᓐᓂᑦ 
ᑮᓇᐅᔭᐃᑦ ᐊᑕᖏᕐᓗᒋᑦ ᒥᒃᓵᓄᑦ 
ᐊᐅᑐᐃᓐᓇᐅᔪᐃᓐᓇᑲᓴᐅᓚᐅᕐᑐᑦ.   

ᐊᐃᕆᔨ 2005 12 ᓯᕗᓪᓕᕐᐹᒥ ᑎᑎᕋᖅᑕᐅᔪᓂᒃ ᑮᓇᐅᔭᐃᑦ 
ᐆᓂᒃᑳᕆᔭᐅᓯᒪᓂᖏᓐᓂᒃ ᐱᔭᕇᖅᓯᒪᖏᑦᑐᓂᒃ 
ᐱᓚᐅᕐᑐᒍᑦ.   

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 29



 

ᒪᐃ 2005 13 ᓯᕗᓪᓕᕐᐹᒥ ᑎᑎᕋᖅᑕᐅᓯᒪᔪᓂᒃ 
ᐱᔭᕇᖅᓯᒪᓪᓗᑎᒃ ᑐᓂᔭᐅᓚᐅᕐᑐᒍᑦ ᑮᓇᐅᔭᐃᑦ 
ᐊᑕᖏᕐᓗᒋᑦ ᐅᓂᒃᑳᕆᔭᐅᓯᒪᓂᖏᓐᓂᒃ.   

ᑮᓇᐅᔭᓂᒃ 
ᑕᒻᒪᕐᓯᒪᔪᕐᓯᐅᕐᑎᓪᓗ
ᑕ  

13 ᒐᕙᒪᒃᑯᑦ ᐊᒥᐊᒃᑯᖏᑦ 
ᐅᓄᕈᓐᓇᐃᕐᓂᕐᓴᐅᓚᐅᕐᑐᑦ ᑮᓇᐅᔭᖏᑦ 
ᐊᒥᐊᒃᑯᐃᑦ ᒥᑭᓪᓕᖏᐊᕐᓂᖃᖅᓱᑎᒃ $17 
ᒥᓕᐊᓄᑦ ᐱᔾᔪᑎᒋᓪᓗᒋᑦ ᐋᖅᑭᒋᐊᕈᑕᐅᔪᑦ 
ᑕᒻᒪᕐᓯᒪᔪᕕᓂᕐᓄᑦ ᐅᖃᐅᓯᕆᓯᒪᔭᑦᑎᓐᓄᑦ 
ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᓂᑦᑎᒍᑦ.    

 ᒪᐃ 2005 13 ᐅᓪᓗᖓ ᑕᒻᒪᕐᓯᒪᔪᕐᓯᐅᕈᑎᑦᑕ ᑮᓇᐅᔭᓂᒃ 
ᓴᖅᑭᑕᐅᓂᖏᓐᓄᑦ 

ᔫᓂ 2005 14 ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᑎᒻᒪᕆᐅᑉ 
ᖃᐅᔨᓴᕐᑕᐅᓯᒪᔪᓂᒃ ᑮᓇᐅᓄᑦ ᐊᑎᓕᐅᕐᓂᖓ.  

ᔪᓚᐃ 2005 15 ᐱᐊᓂᓚᐅᕐᑕᕗᑦ ᕿᒥᕐᕗᑦ ᐊᑕᖏᕐᓗᒋᑦ 
ᑮᓇᐅᔭᐃᑦ ᖃᐅᔨᓴᕐᑕᐅᓂᖏᓐᓂᒃ 
ᖃᓪᓗᓈᑎᑐᑦ, ᐊᒻᒪ ᐊᐱᖅᓱᕈᑎᒋᓚᐅᕐᑕᕗᑦ 
ᒐᕙᒪᒃᑯᓐᓂᒃ ᑖᒃᑯᐊ ᖃᐅᔨᓴᕈᑕᐅᓯᒪᔪᑦ 
ᑕᒻᒪᕐᓯᒪᔪᖅᓯᐅᕐᑎᒧᑦ ᓴᖅᑭᑕᐅᔪᓐᓇᕐᒪᖔᑕ 
ᖃᓪᓗᓈᑎᑐᑦ ᑎᑎᕋᖅᓯᒪᑎᓪᓗᒋᑦ.   

ᔪᓚᐃ 2005 15 ᓯᕗᓪᓖᑦ ᑎᑎᕋᖅᑕᐅᓯᒪᔪᑦ ᑮᓇᐅᔭᐃᑦ 
ᐊᑕᖏᕐᓗᒋᑦ ᖃᐅᔨᓴᕐᑕᐅᓯᒪᓂᖏᑦ 
ᐱᓚᐅᕐᑕᐅᕗᑦ ᐃᓄᑦᑎᑐᑦ 
ᑎᑎᕋᖅᓯᒪᓕᕐᑎᓪᓗᒋᑦ ᕿᒥᕐᕈᔭᒃᓴᕆᑎᓪᓗᑎᒍ.  

ᓯᑎᐱᕆ 2005 17 ᒐᕙᒪᒃᑯᑦ ᑐᓴᕐᑎᓚᐅᕐᓯᒪᔭᕗᑦ 
ᐊᔾᔨᒌᖏᑦᑐᒻᒪᕆᐊᓘᓂᕋᖅᓱᒋᑦ 
ᑎᑎᕋᖅᓯᒪᓂᖏᑕ ᑐᑭᖏᑦ ᖃᓪᓗᓈᑎᑐᑦ ᐊᒻᒪ 
ᐃᓄᑦᑎᑐᑦ ᑮᓇᐅᔭᐃᑦ ᐊᑕᖏᕐᓗᒋᑦ 
ᑎᑎᕋᖅᑕᐅᓯᒪᓂᖏᑦ, ᐊᒻᒪ 
ᐋᖅᑭᒋᐊᕐᑕᐅᒋᐊᖃᓂᕋᓚᐅᕐᓯᒪᔭᕗᑦ.    

ᓄᕕᐱᕆ 2005 19 ᑐᓪᓕᖏᓐᓂᒃ ᑎᑎᕋᖅᑕᐅᓚᖅᑭᓯᒪᓕᕐᑐᓂᒃ 
ᑮᓇᐅᔭᐃᑦ ᐊᑕᖏᕐᓗᒋᑦ 
ᖃᐅᔨᓴᕈᑕᐅᓯᒪᓂᖏᓐᓂᒃ 
ᑐᓂᓯᔭᐅᓕᓚᐅᕐᒥᔪᒍᑦ ᕿᒥᕈᔭᒃᓴᓂᒃ 
ᐃᓄᑦᑎᑑᓕᕐᓯᒪᓂᖏᑦ.   

ᓄᕕᐱᕆ 2005 19 ᒐᕙᒪᒃᑯᑦ ᐅᖃᐅᑎᓚᐅᕐᓯᒪᔭᕗᑦ ᓱᓕ 
ᐊᔾᔨᒌᖏᓗᐊᕐᑐᐊᓘᓂᕋᖅᓱᒋᑦ ᐅᓄᑦᑎᑑᖅᑐᑦ 
ᐊᒻᒪ ᖃᓪᓗᓛᑎᑐᕐᑐᑦ ᑎᑎᕋᖅᑕᐅᓯᒪᓂᖏᑕ 
ᑐᑭᖏᑦ ᐊᒻᒪ ᑐᓪᓕᐊᓂ ᐃᓄᑦᑎᑑᖅᑐᑦ 
ᑕᒻᒪᕐᓯᒪᔪᕐᑕᖏᑦ 
ᐋᖅᑭᒃᓱᕐᑕᐅᔭᕆᐊᖃᓕᓚᐅᕐᓯᒪᒻᒥᔪᑦ 
ᑐᓪᓕᕆᓕᕐᑕᖓᓂ.   

 
30 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ
 



 

ᑎᓯᐱᕆ 2005 20 ᑎᑎᕋᖅᓯᒪᓂᖏᑦ ᖃᓪᓗᓈᑎᑐᑦ ᐊᒻᒪ 
ᐃᓄᑦᑎᑐᑦ ᐋᖅᑭᒃᑕᐅᓚᐅᕐᑐᑦ. ᑮᓇᐅᔭᐃᑦ 
ᒥᒃᓵᓄᑦ ᑎᑎᕋᖅᓯᒪᔪᑦ ᓴᖅᑭᑕᐅᓚᐅᕐᑐᑦ 
ᖃᓪᓗᓈᑎᑐᑦ ᐊᒻᒪ ᐃᓄᑦᑎᑐᑦ 
ᑎᑎᕋᖅᓯᒪᓕᕐᑎᓪᓗᖏᑦ ᓄᓇᕗᒻᒥ 
ᒪᓕᒐᓕᐅᕐᑎᒃᑯᑎᒍᑦ.   

86. 

87. 

88. 

89. 

ᑐᓗᕐᑕᐅᑕᐅᓯᒪᔪᑦ ᐸᕐᓇᐃᔪᓄᑦ ᑮᓇᐅᔭᓂᒃ ᖃᐅᔨᓴᕐᕈᑕᐅᔪᑦ.   
ᒐᕙᒪᒃᑯᑦ ᐊᖓᔪᖅᑳᖏᑦ, ᐊᒻᒪ ᓄᓇᕗᑦ ᒐᕙᒪᒃᑯᖏᑦ, ᐊᑐᓚᐅᕐᑐᑦ ᒐᕙᒪᒃᑯᑦ 
ᓇᓂᓕᒫᖅ ᑮᓇᐅᔭᓕᕆᓂᕐᒧᑦ ᒪᓕᒋᐊᖃᖅᑕᖏᓐᓂᒃ. ᐃᓚᖏᑦ ᑕᒪᒃᑯᐊ 
ᒪᓕᒐᒃᓴᐃᑦ ᐊᔾᔨᒋᔭᐅᖏᒻᒥᔪᑦ ᐃᓛᒃᑯᑦ ᑎᒥᐅᔪᓄᑦ ᒪᓕᒐᖏᓐᓄᑦ, ᑲᓇᑕᒥ 
ᖃᐅᔨᒪᔨᒻᒪᕆᐅᔪᑦ ᑖᑦᓱᒥᖓᑦᓴᐃᓐᓇᖅ ᐊᑐᖏᓐᓇᕐᓂᕐᓴᐅᑎᓪᓗᒋᑦ. ᓯᑎᐱᕆ 
2005,ᒥ, ᐃᓱᒪᒋᔭᑦᑎᒍᑦ ᐱᖓᓱᐃᓐᓇᐅᓚᐅᕐᐳᑦ ᖃᐅᔨᒪᓪᓚᕆᑦᑐᑦ 
ᑮᓇᐅᔭᓕᕆᓂᕐᒥᒃ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᐊᓂ, ᐊᑐᖃᑦᑕᕐᓯᒪᔪᑦ 
ᑕᒪᒃᑯᓂᖓ ᐃᓛᒃᑯᑦ ᑮᓇᐅᔭᓕᕆᓂᕐᒧᑦ ᒪᓕᒐᕐᓂᒃ.   

ᐱᔭᒃᓴᖃᓗᐊᓚᐅᕐᐳᑦ ᐸᕐᓇᐃᑎᓪᓗᒋᑦ ᑮᓇᐅᔭᐃᑦ 
ᖃᐅᔨᓴᕐᑕᐅᔭᕆᐊᖃᓂᖏᓐᓂᒃ ᐃᒫᒃ ᑐᓂᐅᖅᑲᕐᑕᐅᑳᓪᓚᓯᔪᐊᓘᒻᒪᑕ 
ᑐᑭᓯᒋᐊᕐᕕᒃᓴᓂᒃ ᔭᓄᐊᕆ 2005 ᓴᓂᐊᓂ ᑕᐅᕗᖓᓕᒫᖅ ᑐᓂᐅᖅᑲᕐᑕᐅᓪᓗᑎᒃ 
ᔫᓂ 2005,ᒧᑦ. ᑕᐃᓱᒪᓂ ᑕᖅᑭᓂ, ᒪᕐᕉᒃ ᐃᖅᑲᓇᐃᔭᕐᑏᒃ ᐱᖓᓲᒐᓗᐊᓂᑦ 
ᖃᐅᔨᒪᓂᖃᑦᓯᐊᕐᑑᒃ ᑮᓇᐅᔭᓕᕆᓂᕐᒧᑦ ᑭᓯᐊᓂ ᐊᓯᖏᓐᓂᒃ 
ᐱᓕᕆᐊᒃᓴᖃᓚᐅᕐᒥᒻᒪᑎᒃ. ᐊᑕᐅᓯᖅ ᐆᒃᑐᕋᕐᒪᑦ ᐃᖅᑲᓇᐃᔮᒧᑦ ᑎᓕᔭᐅᓚᐅᕐᑐᖅ 
ᑮᓇᐅᔭᐃᑦ ᖃᐅᔨᓴᕐᑕᐅᔭᕆᐊᖃᓂᖏᓐᓂᒃ ᐸᕐᓇᐃᖃᑦᑕᕋᔭᕐᑎᓪᓗᒍ. ᐱᖃᑖᓂ, 
ᐃᑲᔪᖃᑦᑕᕆᐊᓕᒃ ᒥᓂᔅᐅᑉ ᐃᑲᔪᕐᑎᐊᓂᒃ, ᑮᓇᐅᔭᓕᕆᓂᐅᑉ ᐊᓯᖏᓐᓂᒃ 
ᐊᒃᓱᒻᒪᕆᐊᓗᒃ ᐱᓕᕆᐊᒃᓴᖃᕈᑎᒋᓪᓗᓂᐅᒃ.    

ᐃᓄᑦᑎᑑᓕᕐᑎᑕᐅᓂᖏᑕ ᑭᖑᕙᖃᑦᑕᕐᓂᖏᑦ.  ᑎᑎᕋᖅᓯᒪᕗᑦ 
Exhibit 4.3,ᒥ ᒐᕙᒪᒃᑯᑦ ᑕᖅᑭᓂ ᑕᓪᓕᒪᓂ (5) ᐱᓕᕆᐊᖃᓚᐅᕐᓂᖏᓐᓂᒃ 
ᐃᓄᑦᑎᑑᓕᕐᑎᑕᐅᑎᓪᓗᒋᑦ 2003-04,ᒧᑦ ᑮᓇᐅᔭᐃᑦ ᐅᓂᒃᑳᕆᔭᐅᓯᒪᓂᖏᑦ. 
ᐊᑕᖏᕐᓗᒋᑦ ᕿᒥᕐᕈᓂᕆᓚᐅᕐᑕᕗᑦ ᐃᓄᑦᑎᑑᓕᕐᑎᑕᐅᓯᒪᔪᓂᒃ ᐊᒻᒪ 
ᓴᖅᑭᑎᒃᓯᓚᐅᕐᑎᓪᓗᒋᑦ ᑕᒻᒪᕐᓯᒪᔪᓂᒃ ᒐᕙᒪᒃᑯᓐᓄᑦ.    

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᐃᒃᐱᒍᓱᑦᓯᐊᕆᐊᖃᖅᐳᑦ 
ᐃᖅᑲᓇᐃᔭᕐᑎᖃᕆᐊᖅ ᐱᔪᓐᓇᕐᓂᖃᑦᓯᐊᕐᑐᓂᒃ ᓲᕐᓗ ᑮᓇᐅᔭᓕᕆᓂᕐᒧᑦ 
ᖃᐅᔨᒪᔨᓂᒃ ᐊᒻᒪ ᐃᓄᑦᑎᑐᑦ ᑐᓵᔨᐅᔪᑦ ᐊᑐᐃᓐᓇᐅᑎᑕᐅᓗᑎᒃ ᓯᕗᓂᑐᖃᖓᓂᒃ 
ᑮᓇᐅᔭᓕᕆᓂᕐᒧᑦ ᐃᓄᑦᑎᑑᕐᓯᒋᐊᖃᖅᑐᑦ, ᑕᒪᒃᑯᐊ ᑲᔪᓯᑦᓯᐊᖁᓪᓗᒋᑦ 
ᑐᓗᖅᑕᐅᑎᖃᖏᓪᓗᑎᒃ.    

ᒐᕙᒪᒃᑯᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ. ᒐᕙᒪᒃᑯᑦ 
ᐊᕐᓱᕈᕈᑎᖃᒋᐊᓪᓚᓐᓂᐊᕐᑐᑦ ᐊᑐᐃᓐᓇᕈᖅᑎᑦᓯᓯᒪᒋᐊᖅ ᐃᑲᔪᕈᑎᒃᓴᓂᒃ 
ᑕᒪᒃᑯᓄᖓ.  . 

 
ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 31
 



 

ᒐᕙᒪᒃᑯᑦ ᓱᒧᑦ ᓴᖅᑭᑎᑦᓯᕙᖏᓐᓂᖏᑦ ᐅᓪᓗᕆᔭᐅᑎᑕᐅᔪᒥ ᑎᓯᐱᕆ 31,ᒥ 
ᓴᖅᑭᑎᑦᓯᒋᐊᖅ ᑮᓇᐅᔭᐃᑦ ᐊᑕᖏᕐᓗᒋᑦ ᖃᐅᔨᓴᕈᑕᐅᓯᒪᓂᖏᓐᓂᒃ 

 

 

90. 

91. 

92. 

93. 

ᒐᕙᒪᒃᑯᑦ ᑭᖑᕙᕐᓂᐊᖏᑉᐸᑕ ᓴᖅᑭᑎᑦᓯᓂᕐᒧᑦ ᑮᓇᐅᔭᐃᑦ 
ᐅᓂᒃᑳᕆᔭᐅᓯᒪᓂᖏᓐᓂᒃ, ᑕᒪᐃᓐᓂᒃ ᐱᓕᕆᒋᐊᖃᖅᑐᓕᒫᓂᒃ ᑭᖑᓕᕇᓪᓗᑎᒃ 
ᐊᑐᕆᐊᖃᖅᑐᑦ ᐱᔭᕇᑦᓴᐅᑎᒋᓂᕐᓴᐅᔪᒪᒍᑎᒃ. ᑕᒪᓐᓇ ᐊᑐᕆᐊᖃᓪᓚᕆᑦᑐᖅ 
ᑲᒪᒋᔭᖃᓂᐊᕐᓗᓂ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᓂᒃᑯᑦ, 
ᐃᓄᑦᑎᑑᓕᕐᑎᑕᐅᓂᖏᓐᓄᑦ, ᐊᒻᒪ ᐊᒥᓱᕈᖅᑎᑕᐅᔭᕆᐊᖃᓂᖏᓐᓄᑦ ᑎᓯᐱᕆ 
31 ᑎᑭᓚᐅᕐᑎᓐᓇᒍ.   

ᐱᓕᕆᐊᕆᔭᕆᐊᖃᖅᑐᑦ ᐱᔭᕇᖅᑕᐅᔪᒃᓴᐅᔪᑦ ᑕᖅᑭᑦ 
ᐊᓂᒍᓚᐅᕐᑎᓐᓇᒋᑦ ᓴᖅᑭᑎᑦᓯᕕᒋᔭᕆᐊᖃᑕᖓᑕ ᓯᕗᓂᑐᖃᖓᓂ. ᐱᔾᔪᑎᒋᓪᓗᒍ 
ᒐᕙᒪᒃᑯᑦ ᐊᕐᕌᒍᓂ ᐱᖓᓲᔪᕐᑐᓂ ᓴᖅᑭᑎᑦᓯᒪᖃᑦᑕᕐᓯᒪᒻᒪᑕ ᑭᖑᕙᒻᒪᕆᑦᓱᑎᒃ, 
ᐊᑲᐅᓈᒻᒪᕆᒃᑲᔭᖅᐳᖅ ᑮᓇᐅᔭᐃᑦ ᐊᑕᖏᕐᓗᒋᑦ ᖃᐅᔨᓴᕐᑕᐅᓯᒪᓂᖏᓐᓂᒃ 
ᓴᖅᑭᑎᑦᓯᖃᑦᑕᓕᕐᐸᑕ ᑎᓯᐱᕆ ᓱᓐᖑᐊᓂ ᐊᕐᕌᒍᑕᒫᑦ.   

ᑕᒪᓐᓇ ᑮᓇᐅᔭᐃᑦ ᐅᓂᒃᑳᕆᔭᐅᓯᒪᓂᖏᓐᓂᒃ ᓴᖅᑭᑎᑦᓯᓂᕐᒧᑦ 
ᑭᖑᕙᕐᐸᓐᓂᖅ ᑐᑭᖃᖅᑐᖅ, ᒐᕙᒪᒃᑯᑦ ᐋᑭᒃᓯᒪᑦᓯᐊᖏᑦᑐᓂᒃ ᐊᒻᒪ 
ᐊᑦᑐᖏᕐᓯᒪᑦᓯᐊᖏᑦᑐᓂᒃ ᑮᓇᐅᔭᓕᓕᕆᔾᔪᓯᖃᖅᑐᑦ. ᒐᕙᒪᒃᑯᑦ ᑕᒪᒃᑯᓂᖓ 
ᐋᖅᑭᒃᓯᖏᓐᓂᓕᒫᖏᓐᓂ ᐊᑲᐅᖏᒍᑕᐅᔪᓂᒃ ᑮᓇᐅᔭᓕᕆᔾᔪᓯᓄᑦ, 
ᓴᖅᑭᑎᑦᓯᖃᑦᑕᕋᔭᕐᑐᒋᖏᑕᕗᑦ ᑮᓇᐅᔭᐃᑦ ᒥᒃᓵᓄᑦ ᖃᐅᔨᓴᕐᑕᐅᓯᒪᓗᑎᒃ 
ᑭᖑᕙᖏᓪᓗᑎᒃ ᐅᓪᓗᖃᖅᑎᑕᐅᓂᖏᑎᒍᑦ  ᐊᒻᒪ ᓴᖅᑭᑎᑦᓯᖃᑦᑕᕋᔭᕐᒪᖔᑕ 
ᐊᑕᖏᕐᓗᒋᑦ ᑮᓇᐃᔭᐃᑦ ᖃᐅᔨᓴᕐᑕᐅᓯᒪᓂᖏᓐᓂᒃ ᑭᖑᕙᖏᓪᓗᑎᒃ 
ᓂᕆᐅᓐᓇᖏᑦᑐᖅ.    

ᑖᓐᓇ ᐱᔾᔪᑕᐅᓗᐊᕐᒥᔪᖅ ᓱᒧᑦ ᐋᖅᑭᒃᓱᕆᐊᓪᓚᒋᐊᖃᒪᖔᑕ ᑮᓇᐅᔭᓂᒃ 
ᐊᐅᓚᑦᓯᔾᔪᓯᐅᔪᑦ. ᐃᓱᒪᒋᔭᑦᑎᒍᑦ, ᐲᔭᐃᒋᐊᖃᖅᐳᑦ ᑐᓗᖅᑕᐅᑕᐅᔪᓂᒃ 
ᑲᒪᔾᔪᓯᐅᔪᑦ, ᐊᖅᑭᒋᐊᕋᔭᕐᒪᑕ (ᑕᑯᓗᒋᑦ, Chapters 6 ᐊᒻᒪ 7). ᐋᖅᑭᒋᐊᕐᐸᑕ 
ᑭᓯᐊᓂ ᒐᕙᒪᒃᑯᑦ ᓴᖅᑭᑎᑕᖏᑦ ᑮᓇᐅᔭᐃᑦ ᐊᑕᖏᕐᓗᒋᑦ ᕿᒥᕐᕈᔭᐅᓯᒪᓂᖏᓐᓄᑦ 
ᑎᑎᕋᖅᓯᒪᔪᑦ ᓴᖅᑭᑕᐅᖃᑦᑕᕋᔭᕐᐳᑦ ᓯᕗᓂᐊᓂ ᓴᖅᑭᑕᐅᕕᒃᓴᖓᑕ.   

32 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ

 ᐊᓯᖏᓐᓂ ᑎᑎᕋᖅᓯᒪᒻᒥᔪᑦ ᑮᓇᐅᔭᐃᑦ ᕿᒥᕐᕈᔭᐅᒥᒪᓂᖏᓄᑦ 
ᑐᑭᓯᒋᐊᕐᕕᒃᓴᓂᒃ ᐊᓯᖏᓐᓂᑦᑕᐅᖅ ᑭᖑᕙᓂᓕᕆᓂᐅᑉ ᐅᖃᐅᓯᐅᓯᒪᔪᑦ Chapter 
4,ᒥ. ᕿᒥᕈᖅᑳᓚᐅᕐᑕᕗᑦ ᓯᕗᓪᓕᕐᐹᒥ ᐱᔾᔪᑕᐅᓂᕐᐹᑦ ᐅᖃᐅᓯᐅᓯᒪᔪᑦ ᓯᕗᓪᓕᕐᓂ 
ᑐᓴᕈᑎᓕᐊᖑᓯᒪᔪᓂ, ᐊᒻᒪ ᑭᖑᓂᐊᒍᑦ ᓄᑕᐅᓂᕐᓴᐃᑦ ᐊᑲᐅᖏᒍᑕᐅᔪᑦ ᒐᕙᒪᒃᑯᑦ 
ᑯᐊᐳᕇᓴᖏᓐᓄᑦ ᐅᖃᐅᓯᐅᓯᒪᒻᒥᔪᖅ.   

ᐊᑲᐅᖏᒍᑕᐅᓂᕐᐹᑦ ᑭᖑᓪᓕᕐᒥ ᖃᐅᔨᓴᕈᑕᐅᓯᒪᔪᑎᒍᑦ   

ᑭᖑᓪᓕᕐᒥ ᖃᐅᔨᓴᕈᑕᐅᓯᒪᔪᓂ ᒪᕐᕉᓐᓂᒃ ᐱᒻᒪᕆᐅᔪᓂᒃ ᓴᖅᑭᑎᑦᓯᓯᒪᔪᑦ:   

• ᒐᕙᒪᒃᑯᑦ ᑮᓇᐅᔭᖏᑕ ᑕᒻᒪᕐᓯᒪᔪᖅᓯᐅᕐᑕᐅᓯᒪᓂᖏᑦ, ᐊᑕᖏᕐᓗᒋᓪᓗ 
ᑮᓇᐅᔭᖏᑕ ᕿᒥᕐᕈᔭᐅᓯᒪᓂᖏᑦ ᑎᑎᕋᖅᓯᒪᖃᑦᑕᖏᒻᒪᑕ ᐊᕙᑎᐅᑉ 
ᓱᕋᒃᓴᐅᑎᖓᓄᑦ ᐅᑎᕐᕕᐅᔪᓐᓇᕐᓂᕐᒥᒃ ᑮᓇᐅᔭᑎᒍᑦ.   

• ᐅᖃᓕᒫᕋᔭᕐᑐᑦ ᐅᑯᓂᖓ ᖃᐅᔨᓪᓚᑦᑖᕈᓐᓇᖏᓚᑦ ᒐᕙᒪᒃᑯᑦ ᑮᓇᐅᔭᐃᑦ 
ᐸᕐᓇᒃᓯᒪᓂᖏᑕ ᐊᒻᒪ ᖃᓄᐃᓪᓗᐊᕐᑐᓂᒃ ᐊᑐᓪᓚᑦᑖᕐᐸᓐᓂᖏᓐᓂᒃ 
ᑮᓇᐅᔭᓂᒃ ᒥᒃᓵᓄᑦ.    

ᑕᒪᕐᒥᒃ ᑖᒃᑯᐊ ᐊᑲᐅᖏᒍᑕᐅᔪᑦ ᐋᖅᑭᒋᐊᕐᑕᐅᓯᒪᖏᑦᑐᑦ ᓱᓕ.   

ᒐᕙᒪᒃᑯᑦ ᑮᓇᐅᔭᖏᑦ ᑕᒻᒪᕐᓯᒪᔪᖅᓯᐅᕐᑕᐅᓯᒪᔪᑦ, ᐊᑕᖏᕐᓗᒋᓪᓗ 
ᑮᓇᐅᔭᖏᑕ ᕿᒥᕐᕈᔭᐅᓯᒪᓂᖏᑦ ᐱᖃᓯᐅᑎᓯᒪᕙᖏᑦᑐᑦ ᐊᕙᑎ ᐱᔾᔪᑎᒋᓗᒍ 
ᑮᓇᐅᔭᐅᑐᐃᓐᓇᕆᐊᖃᖅᑐᓂᒃ. ᐊᕙᑎᖃᑦᓯᐊᕐᓂᖅ ᐊᑦᑕᓇᖏᑦᑐᒥᒃ 
ᐱᒻᒪᕆᐅᒻᒪᑦ ᖃᓄᐃᖏᑦᓯᐊᕆᐊᖃᓂᖏᓐᓄᑦ ᓄᓇᕗᒻᒥᐅᓕᒫᑦ. ᒪᕐᕉᒻᒪᑎᒃ 
ᐱᒻᒪᕆᐅᔫᒃ ᓱᒧᑦ ᒐᕙᒪᒃᑯᑦ ᑎᑎᕋᖃᑦᑕᕐᑐᒃᓴᐅᒻᒪᖔᑕ ᐊᕙᑎᓕᕆᓂᕐᒧᑦ 
ᑐᕌᖓᔪᓂᒃ ᑮᓇᐅᔭᕐᑐᕈᑕᐅᔪᓐᓇᕐᑐᓂᒃ ᕿᒥᕐᕈᓕᑐᐊᕈᑎᒃ ᐊᑕᖏᕐᓗᒋᑦ 
ᑮᓇᐅᔭᖁᑎᒥᑕ ᒥᒃᓵᓄᑦ ᑐᓴᕐᑕᐅᔭᕆᐊᖃᖅᑐᓂᒃ.   

• ᓯᕗᓪᓕᕐᒥ, ᑕᐃᒪᓕ ᒐᕙᒪᒃᑯᑦ ᐋᖅᑭᒃᓯᒋᐊᕐᓯᒪᖏᒃᑯᑎᒃ ᓱᓕ, 
ᑎᑎᕋᖃᓯᐅᑎᖃᑦᑕᕆᐊᖃᖅᐳᑦ ᐊᕙᑎᒧᑦ ᑐᕌᖑᔪᓂᒃ, ᓇᓗᓇᐃᔭᐃᓗᑎᒃ 
ᐊᒻᒪ ᖃᐅᔨᓴᕐᓗᑎᒃ ᐊᕙᑎᒧᑦ ᓱᕋᐃᒍᑕᐅᓯᒪᔪᓂᒃ, ᐊᒻᒪ ᖃᐅᔨᓇᓱᐊᕐᓗᑎᒃ 
ᑭᒃᑯᓐᓄᑦ ᓴᓗᒻᒪᕐᓴᕐᑕᐅᔪᒃᓴᐅᒻᒪᖓᑕ.    

• ᐱᖃᑖᓂ, ᓴᓗᒻᒪᕐᓴᐃᓂᖅ ᑮᓇᐅᔭᕐᑐᕐᒪᑦ ᐊᖏᔪᒥᒃ ᐅᕝᕙᓘᓐᓃᑦ 
ᑭᒥᓂᕐᓴᒥᒃ. ᖃᐅᔨᓴᕐᓂᖅ ᑕᒪᒃᑯᓂᖓ ᐱᔭᕇᕐᑕᐅᓚᐅᖏᓐᓂᓕᒫᖓᓂ, 
ᖃᐅᔨᒪᓇᖏᓚᖅ.     

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 33

ᑕᒪᒃᑯᐊ ᑐᓴᕐᑕᐅᑎᒋᐊᖃᖅᑕᕗᑦ 2001,ᒥ ᑐᓴᕐᑎᑦᓯᒍᑕᐅᓯᒪᔪᓂ 
ᒪᓕᖓᓕᐅᕐᑎᓄᑦ. ᑕᒪᒃᑯᓄᖓ ᐊᑐᓕᖁᔭᑦᑎᓐᓄᑦ ᑭᐅᔾᔪᑎᒋᓪᓗᓂᔾᔪᒃ, ᒐᕙᒪᒃᑯᑦ 
ᐊᖏᓚᐅᕐᑐᑦ ᐱᔭᕇᖅᑐᒃᓴᐅᒋᐊᖅ ᐱᔭᕇᖅᓯᒪᖏᑕᒥᓂᒃ, ᑭᓯᐊᓂᓗ ᐅᖃᓚᐅᕐᒥᔪᑦ 
ᐊᕐᕌᒍᑦ ᑕᓪᓕᒪᑦ ᐊᓂᒍᖅᐸᑕ ᑭᓯᐊᓂ ᐊᑐᑐᐃᓐᓇᕆᐊᖃᓂᕋᖅᓱᒋᑦ.   

ᐊᕐᕌᒍᖓᓂ 2003-04,ᒥ ᑮᓇᐅᔭᐃᑦ ᐊᑕᖏᕐᓗᒋᑦ 
ᖃᐅᔨᓴᕐᑕᐅᓯᒪᓂᖏᓐᓂ ᒐᕙᒪᒃᑯᑦ ᐅᖃᒪᐅᕐᑐᑦ ᑕᒪᒃᑯᐊ ᑲᒪᒋᕙᓪᓕᐊᓂᕋᓕᕐᓱᒋᑦ 
ᐊᑐᖅᑕᐅᖁᔭᐅᔪᑦ.    

ᒫᓐᓇᐅᓂᖓᓂ, ᑮᓇᐅᔭᓕᕆᔾᔪᓰᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐊᑐᕐᐸᓪᓕᐊᔪᑦ. ᓄᑖᑦ ᑮᓇᐅᔭᓕᕆᔾᔪᓯᐅᔪᑦ ᐊᑐᓕᕐᑕᐅᔪᒃᓴᐃᑦ 2005-06,ᒥ.  
ᑖᒃᑯᐊ ᓄᑖᑦ ᑲᐃᓪᓗᐊᕈᑕᐅᒋᐊᓪᓚᓐᓂᐊᕐᑐᑦ ᒐᕙᒪᒃᑯᓐᓂᒃ 
ᑎᑎᕋᖃᓯᐅᑎᖃᑦᑕᖁᓪᓗᒋᑦ ᐊᕙᑎᓕᕆᓂᕐᒧᑦ ᑐᕌᖓᔪᓂᒃ ᐱᓕᕆᐊᖃᓕᕈᑎᒃ 
ᐊᑕᖏᕐᓗᒋᑦ ᑮᓇᐅᔭᐃᑦ ᖃᐅᔨᓴᕐᑕᐅᓂᖏᓐᓂᒃ.    

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᐱᔭᕇᖅᑐᒃᓴᐅᕗᑦ ᖃᐅᔨᓴᕐᓂᕐᒥᓂᒃ 
ᐊᕙᑎᐅᑉ ᓱᕋᒃᑕᐅᓯᒪᓂᖏᓐᓂᒃ ᑭᖑᕙᖁᓇᒋᑦ ᑎᑎᕋᖅᑕᐅᖃᓯᐅᑎᒐᔭᕐᓂᖏᑕ 
ᐊᕙᑎᓕᕆᓂᕐᒧᑦ ᑮᓇᐅᔭᐅᒍᓐᓇᕐᑐᑦ, ᐊᔪᕐᓇᖏᑉᐸᑦ, ᑎᑎᕋᖃᓯᐅᑎᓗᒋᑦ 2005-
06,ᒥ ᖃᐅᔨᓴᕐᑕᐅᓯᒪᔪᑎᒍᑦ.   

ᒐᕙᒪᒃᑯᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ. ᐱᓕᕆᖃᑎᖃᖃᑦᑕᕐᓯᒪᓕᕐᑐᑦ 
ᑲᓇᑕᐅᑉ ᒐᕙᒃᒪᑯᖏᓐᓂᒃ ᐱᔭᕇᖅᓯᒐᓱᐊᕐᓱᑎᒃ ᖃᐅᔨᓴᕈᑕᐅᓯᒪᔪᓂᒃ 2001,ᒥ, 
ᑭᓯᐊᓂᑦᑕᐅᖅ ᓴᖅᑭᑕᐅᓛᕐᑐᑦ 2005-06,ᒥ ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᑎᒍᑦ. 
ᒐᕙᒪᒃᑯᑦ ᐊᕐᓱᕈᕈᑎᖃᒋᐊᓪᓚᓚᖓᔪᑦ ᐱᔭᕇᖅᓯᒐᓱᐊᕆᐊᖅ ᕿᓚᒥᒃᑯᑦ.    

ᐅᖃᓕᒫᕐᑏᑦ ᐊᔾᔨᒌᖏᓐᓂᖏᓐᓂᒃ ᖃᐅᔨᓇᓱᐊᕈᓐᓇᖏᓚᑦ ᒐᕙᒪᒃᑯᑦ 
ᑮᓇᐅᔭᓄᑦ ᐸᕐᓇᒃᓯᒪᔭᖏᓐᓂᒃ ᐊᒻᒪ ᐊᑐᕐᑕᐅᓪᓚᒃᕌᕐᐸᑦᑐᓂᒃ. ᕿᒥᕐᕈᓂᖅ 
ᐊᔾᔨᒌᖏᓐᓂᖏᓐᓂᒃ ᑮᓇᐅᔭᐃᑦ ᐸᕐᓇᒃᑕᐅᓯᒪᓂᖏᑦ ᐊᒻᒪ ᐊᑐᕐᑕᐅᓪᓚᑦᑖᕐᐸᑦᑐᑦ 
ᐊᑐᕐᑕᐅᓪᓚᕆᑉᐸᑦᑐᑦ ᑮᓇᐅᔭᓂᒃ ᖃᐅᔨᓴᕈᑎᕕᓂᕐᓂᒃ ᐅᖃᓕᒫᕐᑐᓄᑦ 
ᖃᐅᔨᓴᕐᑐᒃᓴᐅᓪᓗᑎᒃ ᖃᓄᐃᓕᐅᓕᐅᕐᓯᒪᓂᖏᓐᓂᒃ. ᓄᓇᕗᒻᒥ, ᐅᖃᓕᒫᕐᑎᐅᔪᑦ 
ᕿᒥᕈᒋᐊᖃᓲᑦ ᒐᕙᒪᒃᑯᑦ ᐸᕐᓇᒃᓯᒪᔭᖏᓐᓂᒃ ᐊᕐᕌᒍᒥᓂ ᑎᑎᕋᖅᑕᐅᓯᒪᔪᓂᒃ 
ᒥᒃᓴᐅᓴᕐᑕᐅᓯᒪᓂᖏᑎᒍᑦ ᐊᑐᕐᑕᐅᓪᓚᕐᑖᕐᓯᒪᔪᑦ ᑮᓇᐅᔭᑦ 
ᑕᒻᒪᕐᓯᒪᔪᕐᓯᐅᕐᑕᐅᓯᒪᓂᖏᑎᒍᑦ, ᐊᒻᒪ ᑮᓇᐅᔭᐃᑦ ᐊᑕᖏᕐᓗᒋᑦ 
ᖃᐅᔨᓴᕐᑕᐅᓂᖏᑎᒍᑦ.   

ᐅᓪᓗᒥ, ᑕᒪᓐᓇ ᐊᑐᕈᓐᓇᖏᑕᖓ. ᑎᑎᕋᖅᑕᐅᓯᒪᔪᑦ Exhibit 5.1,ᒥ 
ᑐᑭᓯᒋᐊᕈᑏᑦ ᓱᒧᑦ ᑕᐃᒪᐃᒻᒪᖔᑦ.     

ᐅᖃᐅᓯᕐᓂ (paragraph 63,ᒥ) ᑐᑭᓯᒋᐊᕈᑎᐅᕗᑦ ᓱᒧᑦ ᐊᑐᕆᐊᖅ 
ᐊᑭᑭᓪᓕᕙᓪᓕᐊᓂᖏᓐᓂᒃ ᐱᖁᑎᖏᑕ ᐊᑯᓂᓂᑕᐃᑦ ᐊᑲᐅᓈᕐᓂᕐᓴᐅᒻᒪᖔᑦ 
ᓱᓕᓂᕐᓴᐅᒻᒪᑕ ᒐᕙᒪᒃᑯᑦ ᐊᐅᓚᒍᑎᒋᔭᖏᓐᓄᑦ.  ᑎᑎᕋᖅᓯᒪᔪᑦ Exhibit 5.1,ᒥ 
ᑮᓇᐅᔭᓂᒃ ᖃᐅᔨᓴᕐᓂᒃᑯᑦ ᓱᒧᑦ ᐊᑐᕐᓯᒪᓂᖏᓐᓂᒃ ᐊᑭᑭᓪᓕᕙᓪᓕᐊᓂᖏᓐᓂᒃ 
ᓱᓇᕐᕈᑎᖁᑎᖏᑕ, ᑖᒃᑯᓇᓂᓕ ᑮᓇᐅᔭᐃᑦ ᒥᒃᓴᐅᓵᕐᑕᐅᓯᒪᓂᖏᓐᓂ 
ᐃᓚᒋᐅᑎᔭᐅᓯᒪᓇᑎᒃ. ᐃᓱᒪᒋᔭᑦᑎᒍᑦ, ᑕᒪᑐᒥᖓ ᐋᖅᑭᒃᓯᒍᓐᓇᕋᓱᒋᔪᒍᑦ 

34 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

ᐋᖅᑭᒋᐊᕐᓗᒋᑦ ᑮᓇᐅᔭᐃᑦ ᒥᒃᓴᐅᓴᕐᑕᐅᓯᒪᔪᑦ, ᐊᑐᖏᖔᕐᓗᒋᑦ 
ᑕᒻᒪᕐᓯᒪᔪᕐᓯᐅᕐᑕᐅᓯᒪᔪᑦ, ᐊᒻᒪ ᐊᑕᖏᕐᓗᒋᑦ ᑮᓇᐅᔭᐃᑦ ᖃᐅᔨᓴᕐᑕᐃᓯᒪᓂᖏᑦ.    

 

 

105. ᑖᒃᑯᐊ ᐅᖃᐅᓯᕆᓯᒪᔭᕗᑦ ᐅᐊᑦᓯᐊᕈ. ᐊᑐᓕᖁᔨᕗᖔᕈᑎᒋᓯᒪᔭᑦᑎᓐᓄᑦ 
2004,ᒥ ᑐᓴᕐᑎᑦᓯᒍᑎᒋᓚᐅᕐᓯᒪᔭᑦᑎᓐᓄᑦ ᑮᓇᐅᔭᐃᑦ ᒥᒃᓵᓄᑦ ᓄᓇᕗᒻᒥ 
ᒪᓕᒐᓕᐅᕐᑎᓄᑦ ᐱᔾᔪᑎᖃᖅᑐᓄᑦ, ᒐᕙᒪᒃᑯᑦ ᐊᖏᖅᑐᑦ ᐊᑕᖏᕐᓯᓗᓂ ᑮᓇᐅᔭᓂᒃ 
ᑲᒪᔾᔪᓯᖃᕆᐊᖃᓂᕐᒧᑦ. ᑕᕝᕘᓇ ᑲᒪᒋᔭᖃᕈᓐᓇᕐᑑᒐᓗᐊᑦ ᐊᔾᔨᒌᖏᑦᑐᓂᒃ 
ᑲᒪᒋᔭᐅᔾᔪᓯᕆᕙᑦᑕᖏᓐᓂᒃ ᐊᖏᔫᑎᑦ ᑮᓇᐅᔭᐃᑦ ᒥᒃᓵᓄᑦ, ᑭᓯᐊᓂ ᐊᕐᕌᒍᒥ 
2004,ᒥ ᐅᖃᓚᐅᕐᓯᒪᖏᑦᑐᑦ ᖃᓄᖅ ᑲᒪᓂᐊᕐᒪᖔᕐᒥᒃ ᐊᑲᐅᖏᓕᐅᕈᑕᐅᔪᓂᒃ 
ᐊᑕᖏᕐᓗᒋᑦ ᑮᓇᐅᔭᐃᑦ ᑲᒪᒋᔭᐅᕙᓐᓂᖏᓐᓄᑦ ᑐᑭᓯᒋᐊᕐᕕᒃᓴᓂᒃ ᐊᒻᒪ 
ᐃᓛᒃᑰᕐᑎᕐᓱᒋᑦ ᑮᓇᐅᔭᐃᑦ ᑲᒪᒋᔭᐅᕙᓐᓂᖏᓐᓄᑦ ᑐᑭᓯᒋᐊᕐᕕᒃᓴᓂᒃ.    

Exhibit 5.1 ᐸᕐᓈᖑᔪᑦ ᐊᒻᒪ ᓴᖅᑭᓐᓂᖏᑦ (ᖃᓄᐃᓕᓂᖏᑦ): ᒪᕐᕉᖕᓂᒃ 
ᐱᔾᔪᑕᐅᒻᒪᑎᒃ ᓱᒧᑦ ᒐᕙᒪᒃᑯᑦ  ᑮᓇᐅᔭᓄᑦ (ᐸᕐᓇᕐᓯᒪᔭᖏᑦ) ᐊᔾᔨᒋᔭᐅᖏᒻᒪᒑᑕ 
ᐅᑯᓄᖓ ᑮᓇᐅᔭᐃᑦ ᑕᒻᒪᕐᓯᒪᔪᕐᓯᐅᕐᑕᐅᓂᖏᓐᓄᑦ, ᐊᑕᖏᕐᓗᒋᓪᓗ 
ᕿᒥᕐᕈᔭᐅᓯᒪᓂᖏᓐᓄᑦ (ᓴᖅᑭᑦᑐᑦ) 

ᐊᑕᖏᕐᓗᒋᑦ ᑮᓇᐅᔭᐃᑦ ᕿᒥᕈᔭᐅᓯᓂᖏᑦ ᐊᒻᒪ ᐊᑕᖏᖏᓪᓗᒋᑦ ᑮᓇᐅᔭᐃᑦ 
ᕿᒥᕐᕈᔭᐅᓯᒪᓂᖏᑦ (ᒥᒃᓴᐅᓵᕐᑕᐅᓯᒪᔪᑦ)   

ᑮᓇᐅᔭᐃᑦ ᐊᑕᖏᕐᓗᒋᑦ ᖃᐅᔨᓴᕐᑕᐅᓂᖏᓐᓄᑦ ᖃᐅᔨᓴᖃᓯᐅᑎᔭᐅᕙᑦᑐᑦ ᓄᓇᕗᒻᒥ 
ᒐᕙᒪᑐᖃᒃᑯᑦ ᑯᐊᐳᕇᓴᒃᑯᖏᑦᓄ, ᑕᒪᒃᑯᐊᓕ ᐊᓯᖏᑦ ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᑦ 
ᐃᓛᒃᑯᕐᑎᕐᑎᓪᓗᒋᑦ ᒐᕙᒪᒃᑯᑦ ᐱᓕᕆᕕᖏᑕ ᒥᒃᓵᓄᑦ ᑐᑭᓯᒋᐊᕐᕕᒃᓴᐃᑦ ᐊᒻᒪ ᑮᓇᐅᔭᐃᑦ 
ᐅᑎᕐᑕᕐᐸᑦᑐᑦ ᒥᒃᓵᓄᑦ. ᓄᓇᕗᒻᒥ ᒐᕙᒪᑐᖃᒃᑯᑦ ᑯᐊᐳᕇᓴᖁᑎᖏᑦ  ᐱᒻᒪᕆᐅᕗᑦ 
ᐃᓚᒋᐅᑎᔭᐅᖃᑦᑕᕆᐊᖏᑦ ᓄᓇᕗᒻᒥ ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ, ᐊᒻᒪ 
ᐊᑐᕐᐸᑦᑕᖏᓐᓄᑦ ᐊᒻᒪ ᑎᒍᖃᑦᑕᕐᑕᖏᓐᓄᑦ ᐊᖏᔪᓂᒃ ᑮᓇᐅᔭᓂᒃ ᑎᒍᓯᒍᑎᒋᕙᒻᒪᒋᑦ  
ᒐᕙᒪᒃᑯᓐᓄᑦ ᑐᕌᕐᑐᓂᒃ. ᐊᑕᖏᕐᓗᒋᑦ ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᓐᓄ 
ᑐᑭᓯᒋᐊᕈᑎᒃᓴᐅᒻᒪᑕ ᒐᕙᒪᒃᑯᑦ ᑲᑎᓪᓗᒋᑦ ᐊᑐᕐᐸᑦᑕᖏᓐᓂᒃ ᑮᓇᐅᔭᓂᒃ.   

ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ ᑕᒻᒪᕐᓯᒪᔪᕐᓯᐅᕐᓂᒃᑯᑦ ᐊᑕᖏᕐᑕᐅᒻᒪᑕ. ᑕᒪᒃᑯᐊᓕ 
ᒥᒃᓴᐅᓴᕐᑕᐅᓯᒪᓂᖏᑦ ᑮᓇᐅᔭᐃᑦ ᑕᐃᒪᐃᖏᒻᒪᑕ.     

ᐊᔾᔨᒌᖏᑦᑐᓂᒃ ᑲᒪᒋᔭᐅᔾᔪᓯᖃᕈᓐᓇᕐᓂᖏᑦ ᐊᒃᑭᔪᖁᑎᓕᒫᖏᑕ  (ᑮᓇᐅᔭᑦ, 
ᓱᓇᕐᕈᑎᖏᓪᓗ) 

ᑲᓇᑕᒥ ᒐᕙᒪᐃᑦ ᐳᕐᑐᓂᕐᓴᐃᑦ ᑮᓇᐅᔭᓕᕆᓂᕐᒧᑦ ᒪᓕᒐᖁᑎᖏᑦ ᑕᑯᓗᒋᑦ, ᒐᕙᒪᒃᑯᑦ 
ᑮᓇᐅᔭᓂᒃ ᑕᒻᒪᕐᓯᒪᔪᕐᓯᕐᓂᒃᑯᑦ, ᐊᑕᖏᕐᓗᒋᑦ ᑮᓇᐅᔭᐃᑦ ᕿᒥᕐᕈᔭᐅᓂᖏᑎᒍᑦ 
ᐃᓚᒋᓕᐅᑎᓲᒍᕗᑦ ᐊᑭᑐᔫᑎᓂᒃ ᐊᑯᓂᐅᓕᕐᑐᖅ ᓂᐅᕕᕐᑕᐅᓂᑯᓂᒃ . ᑕᒪᓐᓇ 
ᐃᒃᐱᒍᓱᒍᑕᐅᔪᖅ ᑮᓇᐅᔭᕐᑐᕐᑐᖁᑎᖏᑕ ᐊᑭᑭᓪᓕᕙᓪᓕᐊᓂᖏᓐᓂᒃ ᐅᕝᕙᓘᓐᓃᑦ 
ᑮᓇᐅᔭᕐᑐᕈᓐᓇᕐᐸᓪᓕᐊᓂᖏᓐᓂᒃ.   

ᑭᓯᐊᓂᑦᑕᐅᖅ, ᑮᓇᐅᔭᐃᑦ ᓇᓚᐅᒃᓵᕐᑕᐅᓯᒪᓂᖏᑎᒍᑦ ᓇᓗᓇᐃᖅᑕᐅᓯᒪᒻᒪᑦ ᐊᑕᖏᕐᓗᒍ 
ᐊᑭᓪᓗᐊᕕᓂᖓ ᓂᐅᕕᕐᑕᐅᑎᓪᓗᒍ ᐊᕐᕌᒍᐊᓂ.  ᐊᑭᑭᓪᓕᕙᓪᓕᐊᔪᑦ 
ᖃᐅᔨᓴᕐᑕᐅᓯᒪᓂᖏᑎᒍᑦ ᓇᓗᓇᖏᓐᓂᕐᓴᐅᕗᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ  
(ᐅᖃᐅᓯᕐᓂ, paragraph 63). 

106. ᒐᕙᒪᒃᑯᑦ ᑖᒃᑯᓂᖓ ᐋᖅᑭᒋᐊᓚᐅᖏᓐᓂᓕᒫᖏᓐᓂ 
ᐊᑲᐅᖏᓕᐅᕈᑕᐅᔪᓂᒃ ᑕᒪᐃᓐᓂᒃ, ᐅᖃᓕᒫᕐᑎᐅᔪᑦ ᑮᓇᐅᔭᐃᑦ ᖃᐅᔨᓴᕐᑕᐅᓯᒪᔪᑦ 
ᒥᒃᓵᓄᑦ ᖃᐅᔨᒪᒐᔭᖏᓚᑦ ᖃᓄᐃᓕᔭᐅᓪᓚᑦᑕᕐᓯᒪᓂᖏᓐᓂᒃ.   

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 35

108. 

110. 

111. 

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᐋᖅᑭᒃᓯᔪᒃᓴᐅᕗᑦ ᓇᓕᐊᓐᓂ ᐊᕌᒍᒥ ᑕᒪᓐᓇ 
ᐋᖅᑭᒋᐊᕐᑕᐅᒐᔭᕐᒪᖔᑦ ᐊᑲᐅᖏᒍᑕᐅᖏᓐᓇᐅᔭᕐᒪᑦ ᑕᒪᒃᑯᓄᖓ 
ᐅᖃᓕᒫᕐᐸᑦᑐᓄᑦ, ᑐᑭᓯᒍᑎᒋᔪᓐᓇᖏᒻᒪᒋᑦ ᖃᓄᐃᓪᓗᐊᓪᓚᑦᑖᕐᑐᓂᒃ ᒐᕙᒪᒃᑯᑦ 
ᐊᑐᓲᒍᒻᒪᖔᑕ ᐸᕐᓇᒍᑎᒋᓯᒪᔭᒥᓂᒃ.   

ᒐᕙᒪᒃᑯᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ. ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑦ 
ᐋᖅᑭᒃᓯᓚᐅᕐᑐᑦ ᐃᓱᒪᓕᐅᕐᓂᒃᑯᑦ ᐃᑲᔪᕐᑎᒃᓴᒧᑦ ᐃᓂᒃᓴᒥᒃ (Senior Fiscal 
Advisor) ᓯᕗᓕᐅᕆᒐᔭᕐᑐᒥᒃ ᐊᑕᖏᕐᓯᓗᓂ ᑮᓇᐅᔭᓂᒃ ᖃᐅᔨᓴᕈᓯᐅᒐᔭᕐᑐᓂ, 
ᑲᒪᒍᓯᐅᒐᔭᕐᑐᓂᒃ.  ᑮᓇᐅᔭᓂᒃ ᐊᑕᖏᕐᓗᒋᑦ ᑲᒪᒍᓯᐅᒐᔭᕐᑐᑦ ᐊᑐᓕᕐᑕᐅᒐᔭᕐᐳᑦ 
ᒪᕐᔨ 31, 2008,ᒥ.   

ᓄᓇᕗᒻᒥ ᒐᕙᒪᖃᒃᑯᑦ ᑯᐊᐳᕇᓴᖁᑎᖏᑦ ᑲᒪᔭᕆᐊᖃᓪᓚᑦᑖᕐᐳᑦ ᓄᑖᓂᒃ 
ᐱᑐᐃᓐᓇᐅᖏᑦᑐᒻᒪᕆᐅᔪᓂᒃ ᑮᓇᐅᔭᓂᒃ ᐊᐅᓚᑦᓯᒍᓯᕐᓂᒃ 2005-06,ᒧᑦ   

ᑭᐅᔾᔪᑎᒋᔭᐅᓪᓗᑎᒃ ᓯᓚᕐᔪᒥᐊ ᑮᓇᐅᔭᓂᒃ ᐱᓂᕐᓗᖃᑦᑕᕐᓂᕐᒧᑦ, ᑕᒪᒃᑯᐊ 
ᓄᑖᑦ ᐱᓕᕆᔾᔪᓯᐅᓕᕐᑐᑦ ᑮᓇᐅᔭᓂᒃ ᑕᑯᒍᑕᐅᓂᕐᓴᐅᔪᓐᓇᓕᕐᑐᑦ 
ᐊᑲᐅᖏᓕᐅᕈᑕᐅᑐᐃᓐᓇᕆᐊᖃᖅᑐᓂᒃ ᑮᓇᐅᔭᓂᒃ ᐊᓯᐅᔨᓂᒃᑯᑦ.   

ᓄᑖᑦ ᒪᓕᒐᒃᓴᐃᑦ ᑐᕌᖓᕗᑦ ᓄᓇᕗᒻᒥ ᒐᕙᒪᑐᖃᒃᑯᑦ ᑯᐊᐳᕉᓴᖏᓐᓄᑦ 
2005-06,ᒥ ᐱᒋᐊᖅᓯᒪᓪᓗᑎᒃ. ᐅᑯᐊ ᐱᖓᓱᑦ ᐃᒃᐱᒋᔭᐅᔭᕆᐊᖃᖅᑐᑦ:   

• ᐊᑐᓂᑦ ᑯᐊᐳᕇᓴᐃᑦ ᕿᒥᕐᕈᒋᐊᖃᖅᑐᑦ ᐊᐅᓚᔾᔪᓯᕆᔭᒥᓂᒃ 
ᖃᐅᔨᒋᐊᕐᓗᑎᒃ ᓄᑖᑦ ᒪᓕᒐᐃᑦ ᐊᑐᕆᐊᖃᒪᖔᒋᑦ.   

• ᑕᐃᒪᓕ ᐊᑐᕆᐊᖃᖅᐸᑕ ᓄᑖᓂᒃ ᒪᓕᒐᕐᓂᒃ, ᑯᐊᐳᕇᓴᒃᑯᑦ 
ᐊᑐᓕᕆᐊᖃᕋᔭᕐᒪᑕ ᓄᑖᓂᒃ ᑮᓇᐅᔭᓕᕆᔾᔪᓯᓂᒃ ᐃᒃᐱᒋᔭᕆᐊᖃᒪᒋᑦ 
ᐱᖓᔪᒋᔭᖏᑦ ᐱᓕᕆᖃᑎᓴᐃᑦ.   

• ᐱᓕᕆᐊᒃᓴᐃᑦ ᑕᒪᒃᑯᓄᖓ ᐱᔭᕆᐊᑐᔪᒻᒪᕆᐊᓘᔪᓐᓇᕐᑐᑦ.   

ᐊᔾᔨᒌᑦᑐᑎᐅᔪᓂᒃ ᐊᑕᐅᑦᓯᒃᑯᑦ ᐊᑐᕋᓱᐊᓕᑐᐃᓐᓇᕆᐊᖓ ᖃᓕᕇᑦᑐᒥᒃ 
ᑲᒪᒋᔭᐅᓂᖃᖅᐸᑕ ᐊᑐᓂᑦ ᒐᕙᒪᒃᑯᑦ ᑯᐊᐳᕇᓴᖏᑦ ᐊᑐᓕᕋᓱᐊᕐᓂᐊᕐᐸᑕ 
ᓄᑖᓂᒃ ᒪᓕᒐᒃᓴᓂᒃ ᐊᐅᑦᓯᒃᑰᖏᑦᑐᖅ.     

ᒐᕙᒪᒃᑯᑦ ᓯᕗᓕᐅᕐᑎᒋᔭᐅᕗᑦ ᒐᕙᒪᑐᖃᒃᑯᑦ ᑯᐊᐳᕇᓴᖏᓐᓄᑦ, 
ᐊᖅᑯᑎᖃᖅᓱᑎᒃ ᒐᕙᒪᑐᖃᒃᑯᑦ ᑲᑎᒪᔨᖓᓂᒃ (Crown Agency Council). 
ᐱᔭᕆᐊᑐᔪᐊᓘᓂᖏᑦ ᐱᔾᔪᑎᒋᓪᓗᒋᑦ, ᑖᒃᑯᐊ ᒐᕙᒪᑐᖃᒃᑯᑦ ᑲᑎᒪᔨᖏᑦ 
ᐃᑲᔪᕆᐊᖃᖅᑐᑦ ᑯᐊᐳᕇᓴᖏᓐᓂᒃ ᒐᕙᒪᒃᑯᑦ ᐱᔾᔪᑎᖃᓗᑎᒃ ᓄᑖᓂᒃ 
ᒪᓕᒐᒃᓴᓂᒃ.   

ᐊᑐᓕᖁᔭᐅᔪᖅ. ᐊᖅᑯᑎᖃᓗᑎᒃ ᒐᕙᒪᑐᖃᒃᑯᑦ ᑲᑎᒪᔨᒥᓂᒃ, ᒐᕙᒪᒃᑯᑦ 
ᓯᕗᓕᐅᕆᔪᒃᓴᐅᔪᑦ ᓄᓇᕗᑦ ᑯᐊᐳᕇᓴᖁᑎᖏᓐᓂᒃ ᐃᑲᔪᕆᐊᖅ ᕿᒥᕐᕈᑕᐅᓂᒃᑯᑦ 
ᓄᑖᓂᒃ ᑮᓇᐅᔭᓕᕆᔾᔪᓯᐅᒐᔭᕐᑐᓂᒃ ᐊᒃᑐᐊᓂᖃᕐᑐᓂᒃ ᐊᓯᖏᓐᓄᑦ ᐱᖓᔪᖏᓐᓄᑦ 
ᐱᓕᕆᖃᑎᒋᔭᕆᐊᖃᖅᑕᖏᓐᓄᑦ. ᑕᒪᒃᑯᐊ ᓄᑖᑦ ᒪᓕᒐᒃᓴᐃᑦ ᐊᑐᕐᑕᐅᓕᕐᐸᑕ, 

ᒐᕙᒪᒃᑯᑦ ᓯᕗᓕᐅᕆᔪᒃᓴᐅᔪᑦ ᑯᐊᐳᕇᓴᓂᒃ ᐊᑐᓕᕋᓱᐊᕐᓂᐊᕐᑎᓪᓗᒋᑦ ᓄᑖᓂᒃ 
ᒪᓕᒐᒃᓴᐅᔪᓂᒃ ᐊᕐᕌᒍᒧᑦ 2005-06,ᒥ.     

ᒐᕙᒪᒃᑯᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ.  ᒐᕙᒪᒃᑯᑦ ᑮᓇᐅᔭᓕᕆᔨᖏᑦ 
ᐊᑐᐃᓐᓇᐅᒐᔭᕐᐳᑦ ᐃᑲᔪᕐᑐᒃᓴᐅᒋᐊᖅ ᐊᓯᖏᓐᓂᒃ ᐱᖓᔪᒋᔭᖏᓐᓂᒃ 
ᐃᒃᐱᒍᓱᒃᑐᖃᖅᑎᓪᓗ ᑕᒪᒃᑯᓂᖓ.   

Chapter 6 

ᖃᓕᕇᑦᑕᕐᓂᖏᑦ ᐊᒻᒪ ᑐᓗᕐᑕᐅᑕᐅᔪᑦ ᒐᕙᒪᒃᑯᑦ 
ᑮᓇᐅᔭᓕᕆᔾᔪᓯᖏᑎᒍᑦ   

ᐊᕐᓱᕈᕈᑕᐅᓯᒪᓂᖏᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔾᔪᓯᐅᔪᑦ ᐊᒥᓲᖏᑦᑐᓂᒃ 
ᓴᖅᑭᑎᑦᓯᒍᑕᐅᓯᒪᕗᑦ 

ᐊᔭᐅᕆᓯᒪᓂᑦᑎᓐᓄᑦ ᒐᕙᒪᒃᑯᑦ ᐱᓕᕆᔨᖏᑦ ᐊᕐᓱᕈᕈᑎᖃᖅᓯᒪᓕᕐᐳᑦ 
ᐋᖅᑭᒋᐊᕈᑕᐅᔪᒃᓴᓂᒃ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐊᒻᒪ ᐱᓕᕆᐊᖃᓂᕐᒧᑦ 
ᐊᓯᖏᓐᓂᒃ ᐊᑲᐅᖏᓕᐅᔪᑦ ᐅᖃᐅᓯᐅᓯᒪᓂᖏᓐᓂᒃ ᑐᓴᕐᑎᑦᓯᒍᑎᒋᓯᒪᔭᑦᑎᓐᓂᒃ 
ᓯᕗᓪᓕᕐᓂ. ᑕᒪᒃᑯᐊᖑᒐᓗᐊᕐᑎᓪᓗᒋᑦ, ᑲᔪᓯᕙᓪᓕᐊᓯᒪᔪᑦ ᓱᒃᑲᐃᑦᑐᓂᒃ. 
ᓱᒧᑭᐊᖓᐃ?   

ᐃᓱᒪᔪᒍᑦ, ᒐᕙᒪᒃᑯᑦ ᑮᓇᐅᔭᓕᕆᒍᓯᕆᔭᖏᑦ ᐊᒻᒪ ᑮᓇᐅᔭᓂᒃ 
ᑲᒪᒍᓯᖏᑦ ᐊᑲᐅᖏᓕᐅᕈᑎᓕᒻᒪᕆᐊᓗᐃᑦ ᐋᖅᑭᒃᓱᕐᑕᐅᒋᐊᕆᐊᖃᓂᖏᑎᒍᑦ.    

ᐅᑯᐊ ᑎᑎᕋᖅᓯᒪᔪᑦ ᐅᓂᒃᑳᕐᓯᒪᔪᑦ ᐊᑲᐅᖏᓕᐅᕈᑕᐅᔪᓂᒃ ᒐᕙᒪᒃᑯᑦ 
ᑮᓇᐅᔭᓕᕆᔾᔪᓯᖏᑎᒍᑦ. ᐅᖃᐅᓯᐅᓯᒪᔪᑦ Chapter 7,ᒥ ᕿᒥᕐᕈᒍᑕᐅᓯᒪᔪᑦ 
ᐊᑲᐅᖏᒍᑕᐅᔪᓂᒃ ᓴᖅᑭᑕᐅᓯᒪᓪᓗᑎᒃ ᑮᓇᐅᔭᓂᒃ ᐊᐅᓚᑦᓯᔾᔪᓯᐅᔪᑦ 
ᐋᖅᑭᒃᓱᕐᑕᐅᓯᒪᓂᖏᑎᒍᑦ.     

ᒐᕙᒪᒃᑯᑦ ᖃᕆᑕᐅᔭᑎᒍᑦ ᑮᓇᐅᔭᓕᕆᔾᔪᓯᖏᑦ   

ᕿᒥᕐᕈᖃᓯᐅᑎᓚᐅᕋᑦᑎᒍ ᒐᕙᒪᒃᑯᑦ ᑮᓇᐅᔭᓕᕆᔾᔪᓯᖏᑦ, ᑮᓇᐅᔭᓂᒃ 
ᑕᒻᒪᕐᓯᒪᔪᕐᓯᐅᕐᓂᑦᑎᒍᑦ. ᖃᐅᔨᓴᕈᓯᕆᔭᕗᑦ ᐋᖅᑭᒃᓯᒪᖏᒻᒪᑕ ᕿᒥᕈᒍᑕᐅᒋᐊᖅ 
ᐊᑲᐅᖏᓐᓂᖏᓐᓂᒃ ᐊᐅᓚᑦᓯᒍᓯᐅᔪᑦ, ᐊᒻᒪ ᑕᐃᒪᐃᒻᒪᑦ ᓇᓗᓇᐃᖅᓯᔾᔮᖏᑦᑐᑦ 
ᑕᒪᐃᓐᓂᒃ ᐃᒃᐱᒋᔭᐅᔫᒐᓗᐊᓂᒃ ᐊᐅᓚᑦᓯᔨᖏᓐᓄᒃ ᐅᕝᕙᓘᓐᓃᑦ 
ᒪᓕᒐᓕᐅᕐᑎᖏᓐᓄᑦ, ᑕᐃᒫᒃ ᐅᑯᐊ ᖃᐅᔨᓯᒪᔭᕗᑦ ᐃᒃᐱᒋᔭᐅᒃᐸᑕ ᒐᕙᒪᒃᑯᓐᓄᑦ 
ᐃᑲᔪᕈᑕᐅᒍᓐᓇᕐᑐᒋᓪᓗᒋᑦ ᓱᒃᑲᓂᕐᓴᒥᒃ ᐋᖅᑭᒃᓱᐃᒋᐊᕐᓂᕐᒧᑦ 
ᐊᑲᐅᖏᒍᑕᐅᖃᑦᑕᕐᓂᖏᓐᓄᑦ ᑮᓇᐅᔭᓂᒃ ᐊᐅᓚᑦᓯᓂᒃᑯᑦ.   

ᖃᕆᑕᐅᔭᒃᑯᑦ ᐊᐅᓚᑦᓯᒍᓯᐅᔪᑦ ᐱᔭᕆᐊᑐᓂᖏᑦ ᒪᓕᑉᐸᑦᑐᑦ 
ᑲᑐᔾᔨᖃᑎᒌᖑᔪᑦ ᐊᖏᓂᖏᓐᓂᒃ ᐊᒻᒪ ᐱᔭᕆᐊᑐᓂᖏᓐᓂᒃ. ᑕᒪᕐᒥᒃ 
ᐱᔾᔪᐅᓲᒍᕗᑦ ᑲᑐᔾᔨᖃᑎᒌᑦ ᖃᓄᖅ ᐊᖏᑎᒋᓂᖓ ᐊᒻᒪ ᖃᓄᐃᑦᑐᓂᒃ 
ᑮᓇᐅᔭᓄᑦ ᐊᐅᓚᑦᓯᒍᓯᖃᕆᐊᖃᓂᖓ ᐊᒻᒪ ᖃᓄᐃᑦᑐᓂᒃ ᐊᑐᓲᒍᓂᖏᑦ 
ᐊᐅᓚᑦᓯᒍᓯᕆᓪᓗᒍ. ᒥᑭᓂᕐᓴᐃᑦ ᑲᑐᔾᔨᖃᑎᒌᑦ 
ᑮᓇᐅᔭᓕᕆᒍᓯᖃᑐᐃᓐᓇᕆᐊᓕᐅᒐᓗᐊᑦ ᖃᕆᑕᐅᔭᒃᑰᖏᑦᑐᖅ, ᐅᕝᕙᓘᓐᓃᑦ 
ᐃᒻᒥᒃᑯᑦ ᐋᖅᑭᒃᓯᒪᔭᖏᓐᓂᒃ ᐊᑐᕐᐸᑦᑐᑦ, ᐅᕝᕙᓘᓐᓃᑦ ᐋᖅᑭᒃᑕᐅᕙᒌᕐᓯᒪᓪᓗᑎᒃ 
ᖃᕆᑕᐅᔭᒃᑯᑦ ᑮᓇᐅᔭᓕᕆᔾᔪᓯᓂᒃ.    

ᒐᕙᒪᒃᑯᑦ ᓇᒻᒥᓂᖃᒪᑕ ᑮᓇᐅᔭᕐᑐᕐᓗᐊᕐᑐᓂᒃ $1 ᐱᓕᐊᓐᓄᑦ 
ᐊᕌᖑᑕᒫᑦ, ᐊᒻᒪ ᐃᖅᑲᓇᐃᔭᕐᑎᖃᖅᓱᑎᒃ 2,300 ᓴᓂᐊᓂ ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᑐᓂᒃ. ᐊᖏᓂᕐᓴᐃᑦ ᐊᒻᒪ ᐱᔭᕆᐊᑐᖏᑦᑐᑦ ᑲᑐᔾᔨᖃᑎᒌᑦ, 
ᐊᑲᐅᓈᕐᑐᓂᒃ ᑮᓇᐅᔭᓕᕆᔾᔪᓯᖃᕆᐊᖃᖅᐳᑦ ᐃᑲᔪᕈᑕᐅᑦᓯᐊᕐᓂᐊᕐᑐᓂᒃ 
ᐊᐅᓚᑕᖏᓐᓄᑦ.   

ᑮᓇᐅᔭᓕᕆᔾᔪᓰᑦ ᐊᔾᔨᒌᖏᓐᓂᖏᑦ   

ᑕᐃᒪ ᖃᕆᑕᐅᔭᒃᑯᑦ ᑮᓇᐅᔭᓕᕆᔾᔪᓯᑦᓯᐊᕙᐅᔪᖅ ᑲᑎᑎᕆᕕᖃᒪᑕ 
ᑮᓇᐅᔭᐃᑦ ᒥᒃᓵᓄᑦ. ᑲᑎᑎᕈᕕᒃᑯᑦ ᖃᕆᑕᐅᔭᒃᑯᑦ ᑲᑎᑎᕆᕙᑦᑐᑦ 
ᑐᑭᓯᒋᐊᕐᕕᒃᓴᓕᒫᓂᒃ ᓇᑭᑐᐃᓐᓇᖅ. ᐊᒻᒪ ᐊᖅᑯᑎᒋᔭᐅᔪᓐᓇᑦᓯᐊᕐᑐᑦ 
ᑐᓂᐅᖅᑲᐃᒋᐊᖃᐸᑕ ᑐᑭᓯᒋᐊᕐᕕᒃᓴᓂᒃ ᐃᑲᔪᕐᑕᐅᔪᒪᔪᓄᑦ ᑮᓇᐅᔭᓂᒃ 
ᑲᒪᔨᐅᔪᓄᑦ ᐊᒻᒪ ᐸᕐᓇᐃᕙᓪᓕᐊᔪᖃᖅᑎᓪᓗᒍ ᑮᓇᐅᔭᐃᑦ 
ᖃᐅᔨᓴᕐᑕᐅᓯᒪᓂᖏᓐᓂᒃ.   

ᐊᓯᖏᑦᑕᐅᖅ ᖃᕆᑕᐅᔭᐃᑦ ᐊᑐᕐᑕᐅᔪᓐᓇᕆᕗᑦ ᐊᓯᖏᓐᓂᒃ 
ᐱᓕᕆᐊᖃᖅᑐᓄᑦ, ᓲᕐᓗ ᐊᑭᓕᕐᑐᐃᒍᑎᓄᑦ ᐃᖅᑲᓇᐃᔭᕐᑎᓂᒃ, ᓂᐅᕕᕐᓂᕐᒧᑦ, 
ᑎᑎᕋᕐᐸᓪᓕᐊᓂᕐᒧᑦ ᑮᓇᐅᔭᕐᑐᕐᑐᓕᒫᓂᒃ, ᑮᓇᐅᔭᓂᒃ ᑎᑭᑉᐸᓪᓕᐊᔪᓂᒃ ᐊᒻᒪ 
ᑮᓇᐅᔭᓂᒃ ᐊᑭᓕᒃᓵᕆᔭᐅᔪᓂᒃ, ᐊᒻᒪ ᐊᑭᓕᒃᓵᖏᓐᓂᒃ ᐊᒻᒪ 
ᐊᑭᓕᕐᑐᕆᐊᖃᖅᑕᖏᓐᓂᓪᓗ. ᐊᒻᒪ ᖃᕆᑕᐅᔭᒃᑯᑦ ᑲᒪᒍᓐᓇᕐᒥᔪᑦ ᐊᔾᔨᒌᖏᑦᑐᓂᒃ 
ᑲᑐᔾᔨᖃᑎᒌᓄᐊᖓᔪᓂᒃ. ᒐᕙᒪᒃᑯᑦ ᐅᓪᓗᒥ ᑮᓇᐅᔭᓕᕆᒍᓯᖏᑦ ᐊᒥᓱᓂᒃ 
ᐃᓱᒫᓗᒍᑕᐅᔪᕗᑦ.   

ᒐᕙᒪᑐᖃᒃᑯᑦ ᑯᐊᐳᕇᓴᖁᑎᖏᑦ ᐊᔾᔨᒌᖏᑦᑐᓂᒃ 
ᑮᓇᐅᔭᓕᕆᔾᔪᓯᖃᖅᑐᑦ ᐊᔾᔨᒋᔭᐅᖏᑦᑐᓂᒃ ᒐᕙᒪᒃᑯᑦ 
ᑮᓇᐅᔭᓕᕆᔾᔪᓯᖏᓐᓄᑦ. ᒐᕙᒪᒃᑯᑦ ᐊᑭᓕᕐᑐᐃᔾᔪᓯᐅᔪᓂᒃ ᐱᖓᓱᓄᑦ 
ᒐᕙᒪᑐᖃᒃᑯᑦ  ᑯᐊᐳᕇᓴᖏᓄᑦ ᑲᒪᕙᑉᐳᑦ. ᒪᕐᕈᒃ ᐊᓯᖏᒃ, ᑭᓯᐊᓂ ᓇᒻᒥᓂᖅ 
ᐊᐅᓚᑦᓯᔾᔪᓯᖃᖅᑐᑦ ᑮᓇᐅᔭᓄᑦ, ᐊᒻᒪ ᑕᒪᕐᒥᒃ ᒐᕙᒪᒃᑯᑦ ᑯᐊᐳᕇᓴᖁᑎᖏᑦ 
ᓇᒻᒥᓂᖅ ᐊᐅᓚᑦᓯᕙᑦᑐᑦ ᐃᓛᒃᑯᑦ ᑮᓇᐅᔭᓕᕆᔾᔪᓯᖃᖅᑐᑦ.    

ᑕᐃᒪᖓᑦ ᓄᓇᕗᒻᒥ ᒐᕙᒪᑖᓚᐅᕐᑎᓪᓗᒋᑦ ᑕᒪᓐᓇ ᐃᒻᒥᒃᑯᑦ 
ᑯᐊᐳᕇᓴᐃᑦ ᑮᓇᐅᔭᓂᒃ ᐊᐅᓚᑦᓯᖑᓯᖃᖅᓯᒪᓂᖓ ᐊᖏᓪᓕᒋᐊᖅᓯᒪᔪᖅ. 
ᓄᓇᕗᒻᒥ ᐱᔅᓇᓯᖃᖅᑐᓄᑦ ᐊᕐᑐᕐᑐᐊᕐᓂᕐᒧᑦ ᑯᐊᐳᕇᓴᐃᑦ (Nunavut Business 
Credit Corporation (NBCC) ᐅᑭᐅᕐᑕᕐᑐᒥ ᒥᑭᓂᕐᐸᐅᑎᓪᓗᒍ ᒐᕙᒪᑐᖃᒃᑯᑦ 
ᑯᐊᐳᕇᓴᖁᑎᖓ, ᐊᒥᓲᖏᑦᑐᓂᓪᓗ ᐃᖅᑲᓇᐃᔭᕐᑎᖃᖅᓱᑎᒃ. ᓯᕗᓪᓕᕐᐹᒥ 
ᒐᕙᒪᒃᑯᑦ ᐊᑐᖃᑦᑕᓚᐅᕐᓯᒪᔪᑦ ᒐᕙᒪᒃᑯᑦ ᐊᐅᓚᑦᓯᒍᓯᑐᖃᖏᓐᓂᒃ 
ᐋᖅᑭᒃᓱᐃᓕᑐᐊᕋᒥᒃ ᑖᒃᑯᐊ (NBCC)ᑯᑦ ᑮᓇᐅᔭᖏᓐᓂᒃ. ᑭᖑᓂᐊᒍᑦ, ᑖᒃᑯᐊ 
(NBCC) ᐊᓪᓚᕕᖏᑦ ᓅᒻᒪᑕ ᐃᖃᓗᓐᓄᑦ, ᑮᓇᐅᔭᓂᒃ ᐊᐅᓚᑦᓯᔨᒻᒪᕆᒃ 
ᐃᖅᑲᓇᐃᔭᕐᑎᑖᕆᔭᐅᓚᐅᕐᓯᒪᔪᖅ ᑯᐊᐳᕇᓴᒃᑯᓐᓄᑦ, ᐊᒻᒪ ᑕᐃᓱᒪᓂ 
ᐊᑐᓕᓚᐅᕐᓯᒪᔪᑦ ᖃᕆᑕᐅᔭᒃᑯᑦ ᑲᑎᖅᓱᐃᕕᒻᒥᒃ/ᓄᐊᑦᓯᕕᒻᒥᒃ ᖃᐅᔨᒋᐊᕐᕕᒃᓴᓂᒃ 
ᐊᔾᔨᒋᓚᐅᖏᑕᖏᓐᓂᒃ ᒐᕙᒪᒃᑯᑦ ᐊᑐᕐᑕᖏᑕ.      

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 39



 

 

 

122. 

123. 

124. 

125. 

126. 

ᓄᓇᕗᒻᒥ ᒐᕙᒪᒃᑯᑦ ᑯᐊᐳᕇᓴᐃᑦ ᐊᖏᓕᓖᒻᒪᑕ ᐊᒻᒪ ᐱᔭᕆᐊᑐᓂᖏᑦ 
ᐊᔾᔨᒌᓐᓇᑎᒃ. ᐃᒻᒪᖄ ᐊᑐᕐᑐᐃᓐᓇᐅᔪᒃᓴᐅᖏᑦᑐᑦ ᑖᑦᓱᒥᖓᑦᓴᐃᓐᓇᖅ 
ᑮᓇᐅᔭᓕᕆᔾᔪᓯᖓᓂᒃ ᒐᕙᒪᒃᑯᑦ. ᑭᓯᐊᓂᑦᑕᐅᖅ, ᐊᔾᔨᒌᖏᑦᑐᓂᒃ 
ᑮᓇᐅᔭᓕᕆᔾᔪᓯᖃᓂᖅ ᐊᑲᐅᓈᖏᓐᓂᕐᓴᖅ ᐊᐅᓚᑦᓯᑦᓯᐊᕐᓂᕐᒧᑦ ᑮᓇᐅᔭᓂᒃ ᐊᒻᒪ 
ᑲᑎᕐᓱᐃᓂᒍᑎᒋᓇᓱᐊᕆᐊᖅ ᑐᑭᓯᒋᐊᕐᕕᒃᓴᓂᒃ ᒐᕙᒪᒃᑯᓐᓄᓕᒫᖅ.  ᐊᒻᒪ, 
ᒐᕙᒪᒃᑯᑦ ᑐᑭᓯᒋᐊᕐᕕᓴᖅᑖᕆᐊᖃᒪᑕ ᑕᒪᐃᓐᓂᑦ ᐸᕐᓇᐃᓯᒍᑎᒃ ᐊᑕᖏᕐᓗᒋᑦ 
ᑮᓇᐅᔭᐃᑦ ᖃᐅᔨᓴᕐᑕᐅᓂᖏᓐᓂᒃ, ᐱᖃᓯᐅᑎᓪᓗᒋᓪᓗ ᒐᕙᒪᑐᖃᒃᑯᑦ 
ᑯᐊᐳᕇᓴᖁᑎᖏᑦ.    

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᕿᒥᕐᕈᔪᒃᓴᐅᕗᑦ ᑕᒪᒃᑯᐊ ᑯᐊᐳᕇᓴᐃᑦ 
ᐃᒻᒥᒃᑯᑦ ᑮᓇᐅᔭᓂᒃ ᐊᐅᓚᑦᓯᒍᓯᖃᐃᓐᓇᕆᐊᖃᒪᖔᑕ ᓇᒻᒥᓂᖅ.   

ᒐᕙᒪᒃᑯᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ. ᒐᕙᒪᑐᖃᒃᑯᑦ ᑯᐊᐳᕇᓴᖏᑕ 
ᓇᒻᒥᓂᖅ ᐊᐅᓚᑦᓯᔾᔪᓯᖏᑦ ᑮᓇᐅᔭᓂᒃ ᖃᕆᑕᐅᔭᑎᒍᑦ ᕿᒥᕐᕈᔭᐅᓛᕐᓗᑎᒃ 
ᒐᕙᒪᒃᑯᑦ ᑮᓇᐅᔭᓕᕆᔨᖏᓐᓄᑦ ᐅᖃᖃᑎᖃᖅᑲᕐᓗᑎᒃ ᒐᕙᒪᒃᑯᑦ 
ᑯᐊᐳᕇᓴᖏᓐᓂᒃ ᐊᒻᒪ ᐊᓯᖏᓐᓂᒃ ᒐᕙᒪᐅᔪᓂᒃ ᐊᒃᑐᕐᑕᐅᖃᓯᐅᑎᔪᓂᒃ.   

ᓯᕗᓪᓕᕐᒥ ᐊᐅᓚᑦᓯᔾᔪᓯᐅᔪᓂ ᐊᑲᐅᖏᓕᐅᕈᑕᐅᔪᑦ. ᒐᕙᒪᒃᑯᑦ 
ᐱᓕᕆᕕᖏᓐᓂ, ᑮᓇᐅᔭᓂᒃ ᐊᐅᓚᑦᓯᔾᔪᓯᖏᑦ ᓈᒻᒪᖏᓗᐊᕐᑐᑦ, ᐅᕝᕙᓘᓐᓃᑦ 
ᑖᒃᑯᓂᖓᑦᓴᐃᓐᓇᖅ ᐊᑐᖃᑦᑕᕐᓯᒪᔪᑦ ᐊᑕᐅᓯᕐᒥᒃ ᑲᒪᕕᖃᕋᑎᒃ. ᑎᑎᕋᖅᓯᒪᔪᑦ 
Exhibit 6.1,ᒥ ᑐᑭᓯᒋᐊᕈᑕᐅᔪᓐᓇᕐᑐᑦ ᐆᒃᑐᑎᒋᔭᐅᔪᓂᒃ.    

ᐊᑐᓗᐊᕐᓂᖅ ᑎᑎᕋᑐᐃᓐᓇᕐᓂᒃᑯᑦ ᐊᒻᒪ ᐸᐃᐹᒃᑯᑎᒍᑦ 
ᑮᓇᐅᔭᓕᕆᓂᕐᒧᑦ. ᐊᑐᕐᑕᐅᒡᒍᒻᒪᑕ ᐸᐃᑉᐹᑦ ᒐᕙᒪᒃᑯᓐᓄᑦ ᑮᓇᐅᔭᓕᕆᓂᕐᒧᑦ. 
ᑕᒪᓐᓇ ᐃᓱᒫᓗᒍᑎᒋᔭᐅᕗᖅ ᐊᓪᓚᕕᑦᑎᓐᓄᑦ. ᑮᓇᐅᔭᓂᒃ ᐊᐅᓚᑦᓯᒍᓯᑦᓯᐊᕙᐃᑦ 
ᑲᒪᒍᑎᑦᓯᐊᕙᓐᓂᒃ ᐋᖅᑭᒃᓯᓯᒪᒍᑕᐅᒻᒪᑕ ᑕᒻᒪᖅᑕᕐᑐᖃᖁᓇᒍ ᐊᒻᒪ 
ᑎᓪᓕᑦᑐᖃᖁᓇᒍ. ᐊᔪᕐᓇᖏᑐᐃᓐᓇᕆᐊᖃᖅᐳᖅ ᐋᖅᑭᒃᓯᒋᐊᖅ 
ᐊᐅᓚᑦᓯᒍᓯᒃᓴᓂᒃ ᑮᓇᐅᔭᓂᒃ ᑕᒪᒃᑯᓄᖓ ᐊᑐᖃᑦᑕᕐᑕᖏᓐᓄᑦ ᐃᓕᓗᒋᑦ, 
ᑭᓯᐊᓂ ᑕᒪᒃᑯᓂᖓ ᐋᖅᑭᒃᓱᐃᓂᐊᕈᑎᒃ ᑐᑭᓯᐊᑦᓯᐊᕆᐊᖃᕆᕗᑦ 
ᐱᓕᕆᔾᔪᓯᐅᒐᔭᕐᑐᒥᒃ. ᐊᒻᒪ ᐱᔭᕆᐊᑐᒻᒪᑦ ᐋᖅᑭᒃᓱᕐᑕᐅᔭᕆᐊᖃᓂᖏᑦ.    

 ᑕᐃᒪᓕ ᑎᑎᕋᑐᐃᓐᓇᕐᓂᒃᑯᑦ ᑮᓇᐅᔭᓕᕆᔾᔪᓯᓂᒃ ᐊᑐᕐᓂᖅ 
ᐱᒻᒪᕆᐅᕙᓪᓕᐊᑉᐸᑦ ᑮᓇᐅᔭᓂᒃ ᑲᒪᔾᔪᓯᒋᒋᐊᖅ, ᐊᑦᑕᕐᓇᕈᑎᖃᕆᕗᑦ. ᓲᕐᓗ 
ᐃᒫᒃ, ᑐᑭᓯᒋᐊᕐᕕᒃᓴᐃᑦ ᑭᓇᑐᐃᓐᓇᐅᑉ ᖃᕆᑕᐅᔭᖓᓃᑦᓱᔭᑐᐃᓐᓇᕆᐊᖃᒪᑕ, 
ᐱᔭᕆᖅᑕᐅᑦᓯᐊᖃᑦᑕᕋᓗᐊᕐᐸᑦ ᓇᓕᖅᑲᖏᑦ ᑲᒪᒋᔭᐅᔪᑦ? 
ᓴᐅᒻᒥᔭᐅᔾᔪᑎᒃᓴᖃᑦᓯᐊᖃᓗᐊᕐᐸᑦ? ᑕᐃᒪᓕ ᐃᖅᑲᓇᐃᔭᕐᑐᖅ ᓄᖅᑲᕐᓂᖅᐸᑦ 
ᐃᖅᑲᓇᐃᔭᕐᕕᒻᒥᓂᑦ, ᐊᓯᖏᑦ ᖃᕆᑕᐅᔭᖓᓄᑦ ᐃᓯᕈᓐᓇᕋᔭᕐᐸᑦ ᐊᒻᒪ 
ᑐᑭᓯᐊᓗᑎᒃ ᑐᑭᓯᒋᐊᕐᕕᒃᓴᖁᑎᖏᓐᓂᒃ?   

40 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

Exhibit 6.1 ᐅᑦᑑᑎᒋᓗᒋᑦ ᐊᑲᐅᓈᖏᑦᑐᑦ ᐅᕝᕙᓘᓐᓃᑦ ᖃᓕᕇᑦᑎᓪᓗᒋᑦ 
ᐊᐅᓚᑦᓯᔾᔪᓯᐅᔪᑦ  

ᐃᖅᑲᓇᐃᔭᕐᑎᑦ ᓄᖅᑲᖓᑲᐃᓐᓇᕐᓂᖏᑕ ᑎᑎᕋᖅᑕᐅᕙᓐᓂᖏᑦ   

ᒐᕙᒪᒃᑯᑦ ᓱᓕ ᐅᓪᓗᒥ ᐊᑐᕐᐸᑦᑐᑦ ᑎᑎᕋᕐᓱᑎᒃ ᐃᖅᑲᓇᐃᔭᕐᑐᑦ 
ᓄᖅᑲᖓᑲᐃᓐᓇᕐᓂᖏᓐᓂᒃ, ᐊᒥᓱᐊᓗᓐᓂᒃ 2,300 ᓴᓂᐊᓂ 
ᐃᖅᑲᓇᐃᔭᕐᑎᖃᓕᕋᓗᐊᕋᒥᒃ. ᐅᖃᐅᓯᕆᔭᐅᓯᒪᒻᒪᑕ paragraph 13,ᒥ 50,ᐳᕐᓯᓐ 
ᓴᓂᐊᓂ ᓄᖅᑲᖓᑲᐃᓐᓇᕐᑐᑦ ᑎᑎᕋᖅᑕᐅᓯᒪᓂᖏᑦ ᑕᒻᒪᕐᓯᒪᓂᖃᓚᐅᕐᑐᑦ.    

ᐊᐅᓚᑦᓯᔨᐅᔪᓄᑦ ᐅᖃᐅᑎᔭᐅᓯᒪᕗᒍᑦ ᑖᒃᑯᐊ ᓄᑖᑦ ᐱᓕᕆᔾᔪᓯᐅᔪᑦ ᐊᑐᕐᑕᐅᓕᕐᐸᑕ 
ᑎᑎᕋᖅᑕᐅᑦᓴᐅᑎᒋᖃᑦᑕᓕᕋᔭᕐᑐᑦ ᓄᖅᑲᖓᑲᐃᓐᓇᕐᑐᑦ ᖃᕆᑕᐅᔭᑎᒍᑦ.   

ᑮᓇᐅᔭᓂᒃ ᐊᑐᕐᑐᐊᕐᓂᕐᒧᑦ ᑮᓇᐅᔭᓕᕆᔾᔪᓯᖃᖏᓐᓂᖅ   

ᒐᕙᒪᒃᑯᑦ ᑮᓇᐅᔭᓕᕆᔾᔪᓯᖏᑦ ᑲᒪᔾᔪᑎᖃᖏᓗᐊᕐᐳᑦ ᐊᑐᕐᑐᐊᕐᓂᕐᒧᑦ ᑲᒪᔾᔪᑎᒃᓴᓂᒃ.  
ᑲᒪᔨᐅᔪᑦ ᐋᖅᑭᒃᓱᐃᖔᕐᓯᒪᔪᑦ ᑲᒪᔾᔪᓯᒃᓴᒥᓂᒃ ᑐᖄᖓᔪᓂᒃ ᐃᓕᓐᓂᐊᕐᑐᓄᑦ 
ᐊᑐᕐᑐᐊᒐᒃᓴᓄᑦ ᐊᒻᒪ ᓄᓇᓕᓐᓂ ᐊᑐᕐᑐᐊᕋᒃᓴᓄᑦ.   

ᓇᐃᓴᐃᔾᔪᓯᒃᓴᖃᖏᓐᓂᖅ ᑮᓇᐅᔭᕐᑐᕐᑐᓕᒫᓄᑦ   

ᒐᕙᒪᒃᑯᑦ ᓱᓇᓕᒫᓄᑦ ᓇᐃᓴᐅᔾᔪᑎᒃᓴᓂᒃ ᐱᓕᕆᔾᔪᓯᒃᓴᖃᖏᓗᐊᕐᑐᑦ ᐋᖅᑭᒃᓯᒪᔪᒥᒃ. 
ᐅᑯᐊ Petroleum Products Revolving Fund,ᑯᑦ ᐊᒻᒪ Liquor Revolving Fund 
ᐊᒥᓲᓂᕐᐹᓂᒃ ᐊᑭᑐᔪᖁᑎᖃᖅᐳᑦ ᒐᕙᒪᒃᑯᑎᒍᑦ. ᐊᐅᓚᑦᓯᒍᓯᒃᓴᖃᖏᒻᒪᑕ 
ᓇᐃᓴᐃᔾᔪᓯᒃᓴᓂᒃ ᓱᓇᓕᒫᓂᒃ ᑮᓇᐅᔭᕐᑐᕐᑐᓂᒃ, ᑕᒪᕐᒥᒃ ᐊᑐᕐᐸᑦᑐᑦ ᐃᓛᒃᑯᕐᑐᓂᒃ 
ᓇᐃᓴᐃᔾᔪᓯᒥᓂᒃ.   

ᓂᐅᕕᕋᓂᕐᒧᑦ ᐅᕝᕙᓘᓐᓃᑦ ᑲᓐᑐᕌᕈᑕᐅᕙᑦᑐᓄᑦ ᐊᐅᓚᑦᓯᒍᓯᖃᖏᓐᓂᖅ   

ᒐᕙᒪᒃᑯᑦ ᑮᓇᐅᔭᓂᒃ ᐊᐅᓚᑦᓯᔾᔪᓯᖏᑦ ᐱᑕᖃᖏᓗᐊᕐᒪᑕ ᑲᒪᒍᑎᒃᓴᓂᒃ ᓂᐅᕕᕋᓂᕐᒧᑦ 
ᐅᕝᕙᓘᓐᓃᑦ ᑲᓐᑐᕌᕐᑎᑦᓯᓂᕐᒧᑦ ᑮᓇᐅᔭᓕᕆᒍᑎᒃᓴᓂᒃ. ᑕᐃᒪᐃᒻᒪᑦ ᐊᔪᕐᓇᕐᓂᕐᓴᐅᔪᖅ 
ᐊᐅᓚᒋᐊᖏᑦ ᐊᒻᒪ ᖃᐅᔨᒪᐃᓐᓇᕆᐊᖅ ᓂᐅᕕᕐᑕᐅᔪᓕᒫᓂᒃ ᒐᕙᒪᒃᑯᓐᓄᑦ.   

ᒐᕙᒪᒃᑯᓐᓄᑦ ᐅᖃᐅᑎᔭᐅᓯᒪᔪᒍᑦ ᓂᐅᕕᕋᖃᑦᑕᕐᓂᕐᒧᑦ ᐊᐅᓚᑦᓯᒍᓯᐅᖃᑦᑕᕋᔭᕐᑐᑦ 
ᐅᓪᓗᒥ ᐋᖅᑭᒃᓱᕐᑕᐅᕙᓪᓕᐊᓂᕋᖅᓱᒋᑦ.   

ᑲᒪᒋᔭᐅᔪᑦ ᐃᓛᒃᑯᑦ ᐊᑐᕈᑕᐅᕙᑦᑐᑦ ᑎᑎᕋᕐᓂᒃᑯᑦ ᐅᕝᕙᓘᓐᓃᑦ ᑎᑎᕋᕐᕕᒃᓴᓂᒃ 
ᑐᑭᓯᒋᐊᕐᕕᒃᓴᓕᕆᓂᕐᒧᑦ   

ᒐᕙᒃᑯᑦ ᐊᒥᐊᓗᓐᓂᒃ ᑕᐅᓴᖏᓐᓃᑦᑐᓂᒃ ᐊᕐᕌᒍᑕᒫᑦ ᑮᓇᐅᔭᓂᒃ ᑲᒪᓲᒍᕗᑦ 
ᐊᐅᓪᓚᕈᑕᐅᕙᑦᑐᓂᒃ ᐋᓐᓂᐊᕐᓂᕐᒧᑦ ᐊᒻᒪ ᐃᑲᔪᕈᑕᐅᔪᓂᒃ ᐃᓄᓐᓄᑦ. ᐅᓪᓗᒥ, ᑕᒪᒃᑯᐊ 
ᐊᑭᓕᕐᑐᕐᑕᐅᔭᕆᐊᖃᓂᖏᑦ ᑲᒪᒋᔭᐅᕙᑦᑐᑦ ᑎᑎᕋᕐᓂᒃᑯᑦ ᐊᒻᒪ ᐊᐅᓚᑦᓯᔾᔪᓯᑎᒍᑦ 
ᑎᑎᕋᖅᓯᒪᔪᑎᒍᑦ ᐊᑐᕐᓇᑎᒃ ᐊᑐᕐᑕᐅᒡᒍᔪᓂᒃ ᑮᓇᐅᔭᓕᕆᓂᕐᒧᑦ. ᑲᒪᔨᖏᓐᓄᑦ 
ᐅᖃᐅᑎᔭᐅᓯᒪᔪᒍᑦ ᑕᒪᓐᓇ ᐊᐅᓪᓚᕐᑐᓕᕆᓂᕐᒧᑦ ᑮᓇᐅᔭᓕᕆᓂᖅ 
ᐋᖅᑭᒃᓱᕐᑕᐅᕙᓪᓕᐊᓕᕐᑐᖅ. ᓯᕗᓪᓕᕐᒥ ᐊᑐᕐᑕᐅᒐᓱᓚᐅᕐᓯᒪᔫᒐᓗᐊᖅ ᑕᒪᒃᑯᓄᖓ 
ᑲᔪᓯᑦᓯᐊᓚᐅᕐᓯᒪᖏᒻᒪᑦ.   

127. 

128. 

ᑭᖑᓪᓕᕐᐹᒥ, ᖃᓄᕐᓕ ᒐᕙᒪᒃᑯᑦ ᖃᐅᔨᒪᕙᑦ ᑕᒪᒃᑯᐊ ᑐᑭᓯᒋᐊᕐᕕᒃᓴᐃᑦ 
ᐋᖅᑭᐅᒪᑎᑕᐅᔪᑦ ᐱᓕᕆᔾᔪᓯᐅᔪᓂ ᑕᒻᒪᕐᑕᕐᓯᒪᖏᒃᑲᓗᐊᕐᒪᖔᑕ ᐊᒻᒪ 
ᐱᔭᕇᖅᓯᒪᑦᓯᐊᖃᑦᑕᕋᔭᕋᓗᐊᕐᒪᒐᑕᓗ?   

ᒐᕙᒪᒃᑯᑦ ᖃᓕᕇᑦᑐᓂᒃ ᑮᓇᐅᔭᓕᕆᔾᔪᓯᖃᕐᒪᑕ ᐊᔾᔨᒌᖏᑦᑐᓂᒃ 
ᑲᑐᔾᔨᖃᑎᒌᒥᓂ - ᑕᓐᓇ ᐃᓱᒪᖏᔭᕗᑦ ᕿᒥᕐᕈᔭᐅᖁᓪᓗᒍ.    

129. 

130. 

131. 

ᐊᒻᒪ, ᒐᕙᒪᒃᑯᑦ ᐊᖏᔪᐊᓘᑎᓪᓗᒍ, ᑮᓇᐅᔭᓕᕆᔾᔪᓯᖏᑕ ᐃᓚᖏᑦ 
ᓂᕆᐅᒋᓚᐅᕐᑕᕋᓗᐊᕗᑦ ᐃᑕᖃᓚᐅᖏᒻᒪᑕ, ᐅᕝᕙᓘᓐᓃᑦ 
ᐊᐅᓚᑦᓯᔾᔪᓯᖃᓚᐅᖏᒻᒪᑕ ᖃᕆᑕᐅᔭᒃᑰᖏᑦᑑᒐᓗᐊᖅ ᐅᕝᕙᓘᓐᓃᑦ 
ᑎᑎᕋᕐᐸᓪᓕᐊᕙᓐᓂᒃᑯᑦ, ᑕᐃᒪᐃᒻᒪᑦ ᐊᑦᑕᕐᓇᕈᑕᐅᔪᖅ 
ᑕᒻᒪᕐᑕᑐᐃᓐᓇᕆᐊᖃᓂᕐᒧᑦ ᐅᕝᕙᓘᓐᓃᑦ ᑎᓪᓕᑦᑐᖃᑐᐃᓐᓇᕆᐊᖃᓂᕐᒧᑦ.   

ᑕᒪᕐᒥᒃ ᑖᒃᑯᐊ ᐃᓱᒫᓗᒋᔭᐅᔪᑦ ᑐᓗᕐᑕᐅᑕᐅᔫᒃ ᒐᕙᒪᒃᑯᑦ 
ᐋᖅᑭᒃᓯᒐᓱᐊᕋᓗᐊᕐᑎᓪᓗᒋᑦ ᑮᓇᐅᔭᓂᒃ ᐊᐅᓚᑦᓯᒍᓯᑦᓯᐊᕙᐅᓂᕐᓴᓂᒃ.   

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᓇᓗᓇᐃᔭᐃᔪᒃᓴᐅᕗᑦ ᐊᒻᒪ 
ᐱᓕᕆᐊᖃᓪᓚᑦᑖᕐᓗᑎᒃ ᐊᑲᐅᖏᓕᐅᕈᑕᐅᔪᓂᒃ ᖃᕆᑕᐅᔭᒃᑯᑦ 
ᑮᓇᐅᔭᓕᕆᔾᔪᓯᓄᑦ ᐊᑐᕐᑕᐅᕙᑦᑐᓄᑦ ᑮᓇᐅᔭᓕᕆᓂᕐᒧᑦ ᐊᒻᒪ ᑮᓇᐅᔭᓂᒃ 
ᐊᐅᓚᑦᓯᓂᕐᒧᑦ.  

ᒐᕙᒪᒃᑯᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ. ᐅᓪᓗᒥ ᐊᑐᕐᑕᐅᔪᑦ 
ᑮᓇᐅᔭᓕᕆᔾᔪᓯᐅᓪᓗᑎᒃ ᐊᒻᒪ ᑮᓇᐅᔭᓂᒃ ᐊᐅᓚᑦᓯᔾᔪᓯᐅᔪᑦ ᕿᒥᕐᕈᔭᐅᓗᑎᒃ 
2006-07,ᒥ.   

Chapter 7 

ᑮᓇᐅᔭᓂᒃ ᐊᐅᓚᑦᓯᔾᔪᓰ 
ᐋᖅᑭᒋᐊᕐᑕᐅᒋᐊᖃᓂᖏᓐᓄᑦ ᑐᓗᕐᑕᐅᑕᐅᔪᑦ 

ᓄᒃᑎᕐᑕᐅᕙᓪᓕᐊᓂᖏᑦ ᐊᐅᓚᑦᓯᔾᔪᓯᖏᑕ   

 

 

132. 

133. 

134. 

ᑎᑎᕋᖅᓯᒪᔪᑦ Exhibit 7.1,ᒥ ᓇᐃᓪᓕᒋᐊᕐᓯᒪᓪᓗᑎᒃ ᑐᑭᓯᒋᐊᕈᑎᒃᓴᐃᑦ 
ᒐᕙᒪᒃᑯᑦ ᑮᓇᐅᔭᓕᕆᔾᔪᓯᖏᓐᓂ ᐊᑭᓕᕐᑐᐃᕙᓪᓕᐊᓂᕐᒧᑦ. ᑮᓇᐅᔭᓕᕆᓂᕐᒧᑦ 
ᐊᒻᒪ ᑲᒪᓂᕐᒧᑦ ᐱᓕᕆᔾᔪᓯᖏᑦ ᓄᒃᑎᕋᖅᑕᐅᓯᒪᕗᑦ (ᓯᐊᒻᒪᒃᑎᑕᐅᓯᒪᕗᑦ) 
ᓄᓇᓕᓐᓄᑦ. ᐃᒪᓐᓇ, ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᕐᑎᐅᔪᑦ ᓇᓂᑐᐃᓐᓈᕐᐳᑦ 
ᐃᖅᑲᓇᐃᔭᕐᕕᒥᓂ ᐊᒻᒪ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ, ᐊᒻᒪ 
ᐃᖅᑲᓇᐃᔭᕐᕕᖃᒡᒍᔪᑦ ᐱᕕᒃᓴᑭᑦᑐᓂ.    

ᒫᓐᓇᕋᑖᖑᓚᐅᕐᑐᖅ ᖃᐅᔨᓴᕈᑎᕕᓂᕐᑎᒍᑦ ᖃᐅᔨᓚᐅᕐᐳᑦ ᒐᕙᒪᒃᑯᑦ 
196,ᓂᒃ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᕐᑎᓄᑦ ᐃᓂᖃᖅᑐᑦ (ᑎᑎᕋᖅᑎᓂᑦ 
ᐊᐅᓚᑦᓯᔨᓄᑦ), ᐊᒻᒪ ᑕᒪᕐᒥᓕᒫᑲᓴᒃ ᐃᖃᓗᐃᑦ ᐊᓯᖏᓐᓂ ᐃᖅᑲᓇᐃᔭᕐᑐᑦ   
(ᑎᑎᕋᖅᓯᒪᔪᑦ, Exhibit 7.2,ᒥ).  

ᓄᒃᑎᕐᑕᐅᓯᒪᓂᖏᑕ ᐊᒃᑐᐃᓂᖏᑦ   

ᑎᓴᒪᑦ ᐊᒃᑐᐃᓂᖃᖅᑐᑦ ᓄᓇᕗᒻᒥ ᑮᓇᐅᔭᓕᕆᔾᔪᓯᐅᔪᑦ 
ᐊᑐᕐᑕᐅᓕᕐᓂᖏᓐᓄᑦ ᓇᓂᑐᐃᓐᓇᖅ ᓄᓇᕗᒻᒥ. ᑕᒪᕐᒥᒃ ᐃᓱᒪᒍᑕᐅᔪᑦ 
ᐱᔾᔪᑕᐅᔪᕆᔭᐅᓪᓗᑎᒃ ᐋᖅᑭᒃᓯᕙᓪᓕᐊᒍᓐᓇᖏᓐᓂᕐᒧᑦ ᓄᓇᕗᒻᒥ ᑮᓇᐅᔭᐃᑦ 
ᐊᐅᓚᑕᐅᒍᓯᖏᓐᓂᒃ ᐱᐅᓂᕐᓴᒧᑦ ᓱᒃᑲᓂᕐᓴᒃᑯᑦ.   

• ᓄᒃᑎᕋᖅᑕᐅᓯᒪᔪᓂᒃ ᓄᓇᓕᓐᓂ ᑮᓇᐅᔭᓕᕆᔾᔪᓯᖃᓂᖅ 
ᐃᖅᑲᓇᐃᔭᕐᑎᖃᕈᑕᐅᔭᕆᐊᖃᖅᐳᖅ ᑮᓇᐅᔭᓕᕆᓂᕐᒥᒃ ᖃᐅᔨᒪᑦᓯᐊᕐᑐᒥᒃ. 
ᓄᓇᕗᒻᒥ ᐃᓕᓐᓂᐊᕐᓯᒪᓪᓚᕆᑦᑐᓂᒃ, ᖃᐅᔨᒪᓪᓚᕆᑦᑐᓂᒃ 
ᑮᓇᐅᔭᓕᕆᓂᐅᑉ ᒥᒃᓵᓄᑦ ᐃᖅᑲᓇᐃᔭᕐᑎᖃᖏᓗᐊᕐᒪᑕ, 
ᐱᑕᖃᕆᐊᖃᓪᓚᕆᓕᕋᓗᐊᕐᑎᓪᓗᒍ ᐅᓪᓗᒥ.    

• ᑮᓇᐅᔭᓕᕆᓂᖅ ᐃᓚᖓᒍᑦ ᐋᖅᑭᒋᐊᕋᓗᐊᕐᒪᑦ ᑭᓯᐊᓂ ᐊᓯᖔᖏᑦ 
ᐃᓱᐃᓪᓕᕙᒻᒥᒻᒪᑕ.    

• ᐱᑐᐃᓐᓇᐅᖏᒻᒪᑦ ᐊᑐᓕᑦᑕᐅᑎᒋᔭᕆᐊᖅ ᑮᓇᐅᔭᓕᕆᓂᕐᒧᑦ 
ᐃᑲᔪᕈᑎᒃᓴᓂᒃ ᑭᓐᖒᒪᔭᐅᑎᓪᓗᒋᑦ.  

• ᐃᓕᓴᕐᓂᖅ ᓯᕗᓂᒃᓴᒥ ᐊᑲᐅᖏᓕᐅᑎᖃᑐᐃᓐᓇᕆᐊᖅᐳᖅ ᐅᓪᓗᒥ 
ᐊᑐᕐᓗᒋᑦ ᓄᒃᑎᕐᑕᐅᓯᒪᔪᑦ ᐱᓕᕆᔾᔪᓯᐅᔪᑦ.   

ᕿᒥᕐᕈᓂᐊᕐᑕᕗᑦ ᐊᑐᓂᑦ ᑖᒃᑯᐊ ᐃᓛᒃᑯᕐᑎᕐᓗᒋᑦ.   

Exhibit 7.1 ᒐᕙᒪᒃᑯᑦ ᓇᒪᓂᖏᑦ ᑮᓇᐅᔭᓕᕆᓂᖏᑦ   

• ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪ ᐊᕕᒃᑐᕐᓯᒪᔪᑦ ᒪᑲᓲᒍᒻᒪᑕ ᓇᒻᒥᓂᖅ ᑮᓇᐅᔭᓂᒃ 
ᐊᑭᓕᕐᑐᕐᑕᐅᔭᕆᐊᖃᖏᓐᓂᖏᓐᓄᑦ.   

• ᑕᒪᕐᒥᒃ ᒐᕙᒪᒃᑯᑦ ᑯᐊᐳᕇᓴᖁᑎᖏᑦ ᓇᒻᒥᓂᖅ ᑮᓇᐅᔭᓕᕆᔾᔪᓯᖃᖅᑐᑦ, ᐊᑐᓂᑦ 
ᑎᑎᕋᕕᖏᓐᓂ ᖃᕆᑕᐅᔭᒃᑯᑦ ᐊᑐᕐᑕᐅᕙᑦᑐᓂᒃ ᒐᕙᒪᒃᑯᑦ ᑮᓇᐅᔭᓕᕆᕐᒧᑦ 
ᐱᓕᕆᕕᐊᓂ.   

• ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᐊᓂ ᑲᒪᕙᑦᑐᑦ ᐊᑭᓕᕐᑐᐃᕙᓪᓕᐊᓂᕐᒧᑦ 
ᒐᕙᒪᒃᑯᓐᓄᑦ, ᑮᓇᐅᔭᓂᒃ ᐅᑎᕐᑕᐅᑐᓂᒃ, ᐊᒻᒪ ᐱᖓᓱᓂᒃ ᒐᕙᒪᑐᖃᒃᑯᑦ 
ᑯᐊᐳᕇᓴᖁᑎᖏᓐᓂᒃ: ᓄᓇᕗᑦ ᓯᓚᒃᑐᕐᓴᕐᕕᖏᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, 
ᐊᒻᒪ ᓄᓇᕗᒻᒥ ᐱᔅᓇᓯᖃᖅᑐᓄᑦ ᐊᑐᕐᑐᐊᕐᓂᕐᒧᑦ ᑯᐊᐳᕇᓴᓐ.   

• ᖁᓪᓕᖅ ᑯᐊᐳᕇᓴᓐ ᐊᒻᒪ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᑯᐊᐳᕇᓴᓐ 
ᓇᒻᒥᓂᖅ ᐊᐅᓚᑦᓯᕙᑦᑐᑦ ᐊᑭᓕᕐᑐᐃᔾᔪᓯᒥᓂᒃ.   

 

Exhibit 7.2 ᓇᓃᕐᒥᐅᑕᐃᓂᒃᑯᑦ ᑮᓇᐅᔭᓕᕆᔨᐅᕙᑦᑐᑦ?   

 

ᒐᕙᒪᒃᑯᑦ 
ᑮᓇᐅᔭᓕᕆᓂᕐᒧᑦ

ᐱᓕᕆᕕᐊ   
ᐊᓯᖏᑦ ᒐᕙᒪᒃᑯᑦ 

ᐱᓕᕆᕕᖏᑦ   ᑲᑎᓪᓗᒋᑦ   

Iqaluit 29 65 94 

Outside Iqaluit 24 78 102 

Total 53 143 196 

ᓇᑭᖓᕐᓂᖏᑦ: ᓄᓇᕗᑦ ᒐᕙᒪᒃᑯᖏᑦ ᓯᕗᓪᓕᕐᐹᒥ ᖃᐅᔨᓴᕈᑎᒋᓯᒪᔭᖏᑦ ᑮᓇᐅᔭᓕᕆᓂᕐᒧᑦ 
ᐃᖅᑲᓇᐃᔮᒃᓴᓂᒃ, ᐊᓪᓚᑦᑎᐅᓂᕐᒥᑦ ᐊᐅᓚᑦᓯᔨᐅᓂᕐᒧᑦ, ᓯᑎᐱᕆ 2005,ᒥ  

ᓇᐃᓴᐅᑏᑦ ᓇᓗᓇᐃᕐᓯᒍᑕᐅᔪᑦ ᐃᖅᑲᓇᐃᔭᒃᓴᓂᒃ, ᐃᓚᖏᑦ ᐊᑐᐃᓐᓇᐅᔪᑦ ᓱᓕ. ᒐᕙᒪᒃᑯᑦ 
ᖃᐅᔨᓴᕐᓯᒪᔭᖏᓐᓂ ᐱᖃᓯᐅᑎᓯᒪᕗᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑭᓯᐊᓂ 
ᐃᓚᒋᓕᐅᑎᔭᐅᓯᒪᖏᑦᑐᑦ ᐊᓯᖏᑦ ᑯᐊᐳᕇᓴᐃᑦ ᐱᔾᔪᑎᒋᓪᓗᒍᑦ ᐃᓛᓐᓂᒃᑯᑦ ᒐᕙᒪᒃᑯᑦ 
ᐃᓪᓗᓕᕆᔨᒃᑯᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ ᒐᕙᒪᒃᑯᓐᓄᑦ ᐱᓕᕆᖃᑎᖃᓲᒍᒻᒪᑕ 
ᐋᖅᑭᒃᓱᐃᓕᑐᐊᕋᒥᒃ ᑐᓴᕋᒃᓴᓂᒃ ᑐᑭᓯᒋᐊᕈᑎᒃᓴᐅᓗᑎᒃ ᒐᕙᒪᒃᑯᓐᓄᑦ.    

ᓄᓇᕗᒻᒥ ᐃᓕᓐᓂᐊᕐᓯᒪᓪᓚᕆᑦᑐᓂᒃ ᑮᓇᐅᔭᓕᕆᔨᐅᓂᕐᒧᑦ 
ᐃᖅᑲᓇᐃᔭᕐᑎᒃᓴᑭᒃᓴᕐᒪᑕ ᑲᒪᔪᒃᓴᐅᒐᓗᐊᓂᒃ ᓄᒃᑎᕋᕐᑕᐅᓂᖏᑕ 
ᑮᓇᐅᔭᓕᕆᔾᔪᓯᐅᔪᑦ    

135. ᑮᓇᐅᔭᓕᕆᓂᕐᒧᑦ ᐃᓕᓐᓂᐊᕐᓯᒪᔪᑦ ᑐᑭᖓ.  ᐃᓕᓐᓂᐊᕐᓯᒪᓪᓚᕆᑦᑐᑦ 
ᑮᓇᐅᔭᓕᕆᓂᕐᒧᑦ ᑕᒪᒃᑯᐊ ᐱᔭᕆᖅᓯᒪᔪᑦ ᓯᓚᒃᑐᕐᓴᕐᕕᒻᒥ ᐊᒻᒪ ᑎᒍᒥᐊᕐᓗᓂ 
ᑲᓇᑕᒥ ᐱᖓᓱᑦ ᐃᓚᖏᓐᓂᒃ ᑮᓇᐅᔭᓕᕆᓂᕐᒧᑦ ᐃᓕᑕᕆᔭᐅᔾᔪᑎᓂᒃ:  CA 
(ᑮᓇᐅᔭᓕᕆᔨᒻᒪᕆᒃ), CGA (ᐃᓕᖅᓯᔭᐅᔾᔪᑎᓕᒃ ᐃᓕᓐᓂᐊᕐᓯᒪᓂᐊᓄᑦ 

 
44 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ
 



 

ᑮᓇᐅᔭᓕᕆᔨᑐᐃᓐᓇᐅᓂᕐᒧᑦ), ᐅᕝᕙᓘᓐᓃᑦ CMA (ᓇᓗᓇᐃᒃᑯᑕᖃᖅᓱᓂ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ). 

 

 

136. 

137. 

138. 

139. 

140. 

141. 

ᐊᖏᔫᑎᐅᔪᑦ ᐊᒻᒪ ᐱᑐᐃᓐᓇᐅᖏᑦᑐᒥᒃ ᐋᖅᑭᒃᓱᕐᓯᒪᔪᑦ ᑲᑐᔾᔨᖃᑎᒌᑦ 
ᓲᕐᓗ ᓄᓇᕗᑦ ᒐᕙᒪᒃᑯᖏᑦ ᐃᓕᓐᓂᐊᕐᓯᒪᓪᓚᕆᑦᑐᓂᒃ ᑮᓇᐅᔭᓕᕆᔨᖃᐅᕐᑐᑦ 
ᐱᓕᕆᔪᒃᓴᓂᒃ ᑮᓇᐅᔭᓕᕆᓂᕐᒥᒃ ᐊᒻᒪ ᐊᐅᓚᑦᓯᓂᕐᒧᑦ ᑮᓇᐅᔭᓂᒃ.   

ᓄᓇᕗᒻᒥ ᓇᓂᑐᐃᓐᓇᖅ ᑮᓇᐅᔭᓕᕆᔨᒻᒪᕆᓐᓂᒃ 
ᐃᖅᑲᓇᐃᔭᕐᑎᑖᒃᑲᓐᓂᕆᐊᖃᒻᒪᕆᓕᕐᑐᑦ ᐃᓕᓐᓂᐊᕐᓯᒪᔪᓂᒃ ᐱᔾᔪᑎᒋᓪᓗᒍ 
ᒐᕙᒪᒃᑯᑦ ᐋᖅᑭᒃᓱᐃᒋᐊᕐᓂᐊᕈᑎᒃ ᐊᑲᐅᖏᓕᐅᕈᑕᐅᔪᓂᒃ 
ᑮᓇᐅᔭᓕᕆᔾᔪᓯᖏᓐᓄᑦ.  

ᐊᕐᕌᒍᓂ ᐱᖓᓲᔪᕐᑐᓂ (6) ᒐᕙᒪᒃᑯᑦ ᐋᖅᑭᒃᓱᐃᒋᐊᕋᓱᐊᕐᓯᒪᓕᕐᑐᑦ 
ᑮᓇᐅᔭᓕᕆᔾᔪᓯᒥᓂᒃ, ᑲᔪᓯᓪᓚᕆᓚᐅᕐᓯᒪᓇᑎᒃ.  ᐃᖅᑲᓇᐃᔭᕐᑎᖃᕆᐊᖃᖅᑐᑦ 
ᖃᐅᔨᒪᓪᓚᕆᑦᑐᓂᒃ ᐊᒻᒪ ᐃᓕᓐᓂᐊᕐᓯᒪᓪᓚᕆᑦᑐᓂᒃ ᑮᓇᐅᔭᓕᕆᓂᕐᒧᑦ 
ᐋᖅᑭᒃᓱᐃᖁᓪᓗᒋᑦ ᐊᑲᐅᖏᓕᐅᕈᑕᐅᔪᓂᒃ.   

ᑭᓯᐊᓂᑦᑕᐅᖅ, ᓄᓇᕗᒻᒥ ᐅᓪᓗᒥ ᑮᓇᐅᔭᓕᕆᔾᔪᓯᖏᑦ ᐱᔾᔪᑎᒋᓪᓗᒋᑦ 
ᐃᖅᑲᓇᐃᔭᕐᑎᐅᔪᓄᑦ ᑮᓇᐅᔭᓕᕆᔨᓄᑦ ᐃᒻᒥᒃᑯᑦ 
ᐱᓕᕆᒍᓐᓇᕐᓂᕐᓴᐅᒍᑕᐅᕙᒻᒥᔪᑦ. ᑕᐃᒪᐃᒻᒪᑦ ᐃᖅᑲᓇᔭᖃᖃᑦᑕᕐᓯᒪᔪᓂᒃ ᐊᒻᒪ 
ᐃᓕᓐᓂᐊᕐᓯᒪᓪᓚᕆᑦᑐᓂᒃ ᑮᓇᐅᔭᓕᕆᔨᓪᓚᕆᐅᓂᕐᒧᑦ 
ᐃᖅᑲᓇᐃᔭᕐᑎᖃᖅᑐᒃᓴᐅᔪᑦ ᐃᒻᒥᓂᒃ ᐊᐅᓚᑦᓯᒍᓐᓇᕐᑐᓂᒃ, ᑕᒪᐃᓐᓂᒃ ᐊᒻᒪ 
ᐋᖅᑮᒋᐊᕈᓐᓇᕐᓗᓂ ᐊᑲᐅᖏᓕᐅᑕᐅᔪᓂᒃ, ᑮᓇᐅᔭᐃᑦ ᒥᒃᓵᓄᑦ 
ᑐᑭᓯᒋᐊᕐᕕᒃᓴᖃᑦᓯᐊᖁᓪᓗᒍ, ᐊᒻᒪ ᑲᒪᒋᑦᓯᐊᕐᓗᒋᑦ 
ᐃᓄᑦᑎᑑᓕᕐᑎᑕᐅᔭᕆᐊᖃᓂᖏᑦ ᐊᒻᒪ ᑎᑎᕋᖅᑕᐅᔭᕆᐊᖃᓂᖏᑦ ᓴᖅᑭᑕᒃᓴᐃᑦ 
ᑮᓇᐅᔭᓕᕆᔾᔪᓯᑎᒍᑦ.   

ᒐᕙᒪᒃᑯᑦ ᑐᓴᕐᑎᑦᓯᔪᑦ 196,ᓂᒃ ᑮᓇᐅᔭᓕᕆᓂᕐᒧᑦ 
ᐃᖅᑲᓇᐃᔭᒃᓴᖃᕆᐊᖅ ᒐᕙᒪᒃᑯᑦ ᐱᓕᕆᕕᖏᓐᓂ ᐊᒻᒪ ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᖏᓐᓂ (ᑎᑎᕋᖅᓯᒪᔪᑦ, Exhibit 7.2,ᒥ), ᑖᒃᑯᐊ ᐃᓚᖏᑦ 
166,ᖑᔪᑦ ᐃᓐᓂᒃᓯᒪᓕᕇᖅᑐᑦ. ᓄᕕᐱᕆ 2005,ᒥ ᖃᐅᔨᓴᕈᑎᐅᓯᒪᔪᑎᒍᑦ 
ᖃᐅᔨᓚᐅᕐᐳᑦ ᒐᕙᒪᒃᑯᑦ 27,ᓂᒃ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᕐᑎᖃᖅᑐᑦ 
ᐅᓪᓗᒥ ᐃᖅᑲᓇᐃᔭᕐᑐᓂᒃ ᒐᕙᒪᒃᑯᓐᓄᑦ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, 
ᐅᕝᕙᓘᓐᓃᑦ 16,ᐳᕐᓯᓐᓗᐊᓂᒃ ᑲᑎᓪᓗᒋᑦ. ᑭᓯᐊᓂ, ᐃᖅᑲᓇᐃᔭᒃᓴᐃᑦ ᐃᖃᓗᐃᑦ 
ᐊᓯᐊᓃᑦᑎᓪᓗᒋᑦ, ᐃᓚᖏᓐᓇᖏᑦ 30,ᐳᕐᓯᓐᓗᐊᑦ ᒐᕙᒪᒃᑯᑦ 
ᑮᓇᐅᔭᓕᕆᔨᒻᒪᕆᖏᑦ ᐃᖃᓗᓐᓂ ᒐᕙᒪᖃᕕᐊᓂ ᐃᖅᑲᓇᐃᔭᕐᑐᑦ. ᒐᕙᒪᒃᑯᑦ 
ᐅᖃᖅᓯᒪᒻᒥᔪᑦ 9,ᓂᒃ ᐃᖅᑲᓇᐃᔭᕐᑎᖃᓂᕋᖅᓱᑎᒃ ᐃᓕᓐᓂᐊᕐᐸᓪᓕᐊᔪᓂᒃ 
ᑮᓇᐅᔭᓕᕆᔨᒻᒪᕆᒃᓴᐅᓂᕐᒧᑦ.     

ᑮᓇᐅᔭᓂᒃ ᐊᐅᓚᑦᓯᓂᖅ ᐋᖅᑭᒋᐊᕋᓗᐊᕐᒪᑦ ᐊᓯᖏᑦ ᐃᓱᐃᓪᓕᒑᕐᐸᑦᑐᑦ   

ᐱᔾᔪᑎᒋᓪᓗᒋᑦ ᐊᒥᓱᑦ, ᒐᕙᒪᒃᑯᑦ ᐱᑐᐃᓐᓇᐅᖏᑦᑐᓂᒃ ᐱᔭᒃᓴᖃᖅᐳᑦ 
ᐃᖅᑲᓇᐃᔭᕐᑎᑖᕆᐊᖃᓂᕐᒧᑦ ᐃᓕᓐᓂᐊᕐᓯᒪᓪᓚᕆᑦᑐᓂᒃ ᑮᓇᐅᔭᓕᕆᔨᐅᓂᕐᒧᑦ 

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 45



 

ᐊᒻᒪ ᐊᓯᖏᓐᓂᒃ ᐃᓕᓐᓂᐊᕐᓯᒪᔪᓂᒃ, ᕿᓚᒥᐅᔪᖅ ᐋᖅᑭᒋᐊᕆᐊᖃᓕᕐᒪᑕ 
ᑮᓇᐅᔭᓕᕆᔾᔪᓯᖏᑦ.    

147. 

ᓯᕗᓪᓕᕐᐹᒥ, ᑮᓇᐅᔭᓕᕆᔨᓪᓚᕆᒍᒐᓱᐊᕐᓂᖅ 
ᐃᓕᓐᓂᕐᓯᒪᒍᑕᐅᔭᕆᐊᖃᖅᐳᖅ ᐊᒻᒪ ᐊᑐᕐᑕᐅᓯᒪᓪᓚᕆᓪᓗᓂ ᐃᖅᑲᓇᐃᔭᕐᓂᒃᑯᑦ. 
ᐊᕐᕌᒍᓂ ᐊᒥᓱᓂ ᐃᓕᓐᓂᐊᕐᑎᑕᐅᔭᕆᐊᖃᕋᔭᕐᐳᑦ ᓄᓇᕘᒃᑖᖃᑕᐅᓯᒪᔪᑦ ᐊᒻᒪ 
ᐊᓯᖏᑦ ᑮᓇᐅᔭᓕᕆᔨᓪᓚᕆᐅᓂᕐᒧᑦ. ᒫᓐᓇᐅᓂᐊᓂ, ᐊᒃᓱᐊᓗᒃ 
ᐋᖅᑭᒋᐊᕆᐊᖃᖅᑐᑦ ᑮᓇᐅᔭᓂᒃ ᐊᐅᓚᑦᓯᔾᔪᒥᐅᔪᑦ.    

ᐱᖃᑖᓂ, ᑲᓇᑕᒥ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᕐᓯᒪᔪᓂᒃ 
ᐃᖅᑲᓇᐃᔭᕐᑎᑖᕆᐊᖅ ᐱᑐᐃᓐᓇᐅᖏᓚᖅ. ᐊᑲᐅᖏᒍᑎᖃᖅᑐᑦ 
ᐃᖅᑲᓇᐃᔭᕐᑎᑖᕈᓐᓇᕐᓂᖏᓐᓄᑦ ᓇᓂᑐᐃᓐᓇᖅ ᐱᔪᒪᔭᒥᓂᒃ ᐊᒻᒪ ᓄᓇᕗᒻᒥ 
ᐃᓪᓗᓕᕆᓂᕐᒧᑦ ᐃᖅᑲᓇᐃᔭᕐᑎᑖᕋᓱᐊᕐᑐᑦ ᐅᓄᕐᐸᓐᓂᖏᓐᓄᑦ.   

ᐊᒥᓱᒻᒪᕇᑦ ᑮᓇᐅᔭᓕᕆᔨᒻᒪᕆᒻᒧᑦ ᐃᖅᑲᓇᐃᔮᒃᓴᐃᑦ ᐃᓐᓂᒃᑕᐅᕙᒻᒪᑕ 
ᐃᖅᑲᓇᐃᔭᖃᕇᕐᑐᓂᒃ ᑮᓇᐅᔭᓕᕆᔨᐅᓂᕐᒧᑦ ᐊᓯᐊᓂ ᐃᖅᑲᓇᐃᔭᕐᕕᒻᒥ 
ᒐᕙᒪᒃᑯᓐᓄᑦ. ᑕᕝᕘᓇ ᐊᑲᐅᓯᒋᐊᕈᑕᐅᒐᓗᐊᕐᐸᑦ ᐊᒻᒪ ᐊᓯᐊᒍᑦ 
ᐊᑲᐅᖏᓕᐅᑕᐅᓗᓂ.   

ᐱᑐᐃᓐᓇᐅᖏᒻᒪᑦ ᐃᖅᑲᓇᐃᔭᕐᑎᖃᕆᐊᖅ ᐃᓕᓐᓂᐊᕐᓯᒪᔪᓂᒃ 
ᑭᓐᖒᒪᔭᐅᑎᓪᓗᒋᑦ    

ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᕐᑎᖏᑦ 
ᑕᕝᕙᓂᑦᓴᐃᓐᓈᖏᓚᑦ. ᒪᓕᓪᓗᒋᑦ ᓄᓇᕗᒻᒥ ᑮᓇᐅᔭᓕᕆᓂᕐᒥᒃ ᐊᐅᓚᑦᓯᓂᕐᒧᑦ 
ᐱᖁᔭᖅ, ᐊᑐᕐᑕᐅᔪᒃᓴᐅᕗᖅ ᐊᐅᓚᑦᓯᓂᕐᒧᑦ ᑮᓇᐅᔭᓂᒃ ᒐᕙᒪᒃᑯᑦ 
ᑮᓇᐅᔭᓕᕆᓂᕐᒧᑦ ᐱᓕᕆᕕᐊᓄᑦ. ᑭᓯᐊᓂᑦᑕᐅᖅ, ᓇᑉᐸᖏᑕ ᓇᑉᐸᓪᓗᐊᑲᓵᖏᑦ 
ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔮᑦ ᒐᕙᒪᒃᑯᓐᓃᑉᐳᑦ (ᑎᑎᕋᖅᓯᒪᔪᑦ, Exhibit 7.2,ᒥ). 

ᑕᒪᓐᓇ ᐊᑲᐅᖏᒍᑕᐅᔪᖅ ᐱᔾᔪᑎᒋᓪᓗᒍ ᒐᕙᒪᒃᑯᑦ 
ᐋᖅᑭᑦᓯᐊᕐᓯᒪᖏᑦᑐᒥᒃ ᑮᓇᐅᔭᓕᕆᔾᔪᓯᖃᓂᖓ. ᐅᓪᓗᒥ, ᐊᑕᐅᓯᕐᒥᒃ 
ᐃᖅᑲᓇᐃᔭᕐᑎᒥᒃ ᓄᖅᑲᕐᑐᖃᖅᐸᑦ ᐅᕝᕙᓘᓐᓃᑦ ᐊᓯᐊᓄᑦ ᓅᑦᑐᖃᓂᕐᐸᑦ 
ᐃᖅᑲᓇᐃᔭᕐᕕᒻᒧᑦ ᐊᒃᓱᐊᓗᒃ ᐊᒃᑐᐃᓂᖃᖅᑐᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᓯᖏᓐᓂᒃ 
ᐊᑲᐅᖏᑦᑐᒧᑦ. ᑕᒪᓐᓇ ᐱᔾᔪᑎᒋᓗᒍ ᒐᕙᒪᒃᑯᑦ ᐱᕕᒃᓴᖃᓂᕐᓴᐅᔭᕆᐊᖃᖅᐳᑦ 
ᐋᖅᑭᒃᓱᐃᒋᐊᖅ ᓇᓂ ᑐᐊᕕᕐᑐᒥ ᑮᓇᐅᔭᓕᕆᓂᕐᒧᑦ 
ᐃᖅᑲᓇᐃᔭᕐᑎᖃᕆᐊᖃᒪᖔᑕ. ᑮᓇᐅᔭᓕᕆᔨᒻᒪᕇᑦ ᐃᖅᑲᓇᐃᔭᕐᐸᒃᑲᒥᒃ ᒐᕙᒪᒃᑯᑦ 
ᐱᓕᕆᕕᖏᓐᓄᑦ ᓅᑲᑕᒃᑕᐅᔪᓐᓇᕐᐸᖏᑦᑐᑦ ᐊᓯᖏᓐᓄᑦ ᑎᒥᐅᔪᓄᑦ.    

ᑎᑎᕋᖅᓯᒪᔪᑦ Exhibit 7.3,ᒥ ᐅᖃᖅᓯᒪᔪᑦ ᓱᓇᐃᑦ 
ᐊᑲᐅᖏᓕᐅᕈᑕᐅᒻᒪᖔᑕ ᑮᓇᐅᔭᓕᕆᔾᔪᓯᓂ. ᑕᑎᑎᕆᒋᐊᓪᓚᓐᓂᖅ ᐊᑕᐅᓯᕐᒧᑦ 
(ᑕᑯᓗᒍ Chapter 8) ᐱᕕᒃᓴᖃᕈᑕᐅᓂᕐᓴᐅᒻᒪᑦ ᑮᓇᐅᔭᓕᕆᓂᕐᒧᐊᖓᔪᓂᒃ ᐊᒻᒪ 
ᐋᖅᑭᒃᓱᐃᒋᐊᕆᐊᖅ ᐊᑲᐅᖏᓕᐅᕈᑕᐅᔪᓂᒃ ᑮᓇᐅᔭᓕᕆᔾᔪᓯᓄᑦ. ᑕᒪᓐᓇ 
ᐋᖅᑭᒋᐊᓚᐅᖏᓐᓂᓕᒫᖓᓂ, ᒐᕙᒪᒃᑯᑦ ᑕᑯᒋᐊᕆᐊᖃᖅᐳᑦ 

ᐋᖅᑭᒃᓯᑦᓴᐅᑎᒋᔪᓐᓇᕐᒪᖔᕐᒥᒃ ᑮᓇᐅᔭᓕᕆᔨᓂᒃ ᐃᖅᑲᓇᐃᔭᕐᑎᑖᕆᐊᖃᓂᕐᒧᑦ 
ᐊᓯᔾᔨᕐᑐᑦᓴᐅᑎᒋᔭᕆᐊᖃᖅᑐᑦ ᐱᔾᔪᑎᒋᓗᒋᑦ.   

 

 

148. ᐊᑐᓕᖁᔭᐅᔪᖅ. ᒐᕙᒪᒃᑯᑦ ᖃᐅᔨᒐᓱᐊᕐᑐᒃᓴᐅᕗᑦ 
ᐃᖅᑲᓇᐃᔭᐃᓐᓇᖏᓪᓗᑎᒃ ᐃᖅᑲᓇᐃᔭᑲᐃᓐᓇᖃᑦᑕᕈᓐᓇᕐᑐᓂᒃ 
ᑮᓇᐅᔭᓕᕆᔨᖃᕆᐊᓕᒻᒪᕆᐅᒻᒪᑦ ᒐᕙᒪᒃᑯᑦ ᐱᓕᕆᕕᖏᓐᓂ ᐊᒻᒪ ᒐᕙᒪᒃᑯᑦ 
ᑯᐊᐳᕇᓴᖏᓐᓂᒃ ᑲᒪᒋᐊᖃᓯᑐᓄᑦ ᐊᓯᔾᔨᕐᐸᓪᓕᐊᔪᓂᒃ.   

ᒐᕙᒪᒃᑯᑦ ᑭᐅᔾᔪᑎᖓ. ᑕᒪᑐᒥᖓ ᒐᕙᒪᒃᑯᑦ ᐊᖏᖃᑕᐅᒐᓗᐊᕐᑎᓪᓗᒋᑦ 
ᑕᒪᑐᒥᖓ, ᑭᓯᐊᓂ ᑭᖑᓂᕆᓕᕐᑕᑦᑎᓐᓂ ᑲᔪᓯᑎᒋᐊᖅ ᐊᔪᕐᓇᑲᓵᖃᑦᑕᕐᓯᒪᔪᖅ 
ᐊᒻᒪ ᓯᕗᓂᕐᒧᑦ ᐋᖅᑭᒃᓱᕐᑕᐅᓇᓱᐊᖏᓐᓇᕐᓂᐊᕐᑐᑦ. ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ 
ᐱᓕᕆᕕᖓᓂ ᐃᖅᑲᓇᐃᔭᕐᑎᑖᕈᒫᕐᓯᒪᔪᑦ ᒪᕐᕉᓐᓂᒃ ᑮᓇᐅᔭᓕᕆᓂᕐᒧᑦ 
ᐃᑲᔪᕐᑎᒃᓵᓐᓂᒃ (Senior Fiscal Advisor) 2006-07,ᒥ ᐃᑲᔪᕈᑕᐅᓂᐊᕐᑎᓪᓗᒋᑦ 
ᒐᕙᒪᒃᑯᓐᓄᑦ ᐊᒻᒪ ᑯᐊᐳᕇᓴᖏᓐᓄᑦ.     

Exhibit 7.3 ᐆᑦᑐᑎᒋᔭᐅᔪᑦ ᑐᓗᕐᑕᐅᑕᐅᔪᓂᒃ ᒐᕙᒪᒃᑯᑦ ᑮᓇᐅᔭᓕᕆᔾᔪᓯᖏᓐᓄᑦ. 

ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᐊ   

ᐅᖃᐅᓯᕐᓂ, Paragraph 87,ᒥ ᐅᖃᖅᓯᒪᔪᑦ ᐃᖅᑲᓇᐃᔭᕐᑎᖃᑦᓯᐊᓚᐅᖏᓐᓂᖏᓐᓂᒃ 
ᐃᓕᓐᓂᐊᕐᓯᒪᔪᓂᒃ ᐸᕐᓇᐃᑎᓪᓗᒋᑦ ᓄᓇᕗᒻᒥ 2003-04,ᒥ ᑮᓇᐅᔭᓕᕆᓂᕐᒧᑦ 
ᖃᐅᔨᓴᕈᑎᓂᒃ.     

ᒐᕙᒪᒃᑯᑦ ᑮᓇᐅᔭᓕᐅᕋᓱᐊᕐᓂᓕᕆᔨᖏᑦ/ᐃᖏᕐᕋᐅᑎᓕᕆᔨᖏᑦ ᐊᒻᒪ 
ᐋᓐᓂᐊᕐᓇᖏᓐᓂᓕᕆᔨᒃ/ᐃᓅᓯᓕᕆᔨᒃᑯᑦ   

ᐱᔾᔪᑎᒋᓪᓗᒍ ᒐᕙᒪᒃᑯᑦ ᐊᑕᐅᓯᕐᒥᒃ ᑮᓇᐅᔭᓕᕆᔾᔪᓯᖃᒪᑕ, ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ 
ᐱᓕᕆᕕᐊᓂ ᐃᑲᔪᕐᑕᐅᕙᑦᑐᑦ ᒐᕙᒪᐃᑦ ᐱᓕᕆᕕᖏᓐᓄᑦ ᐊᓯᖏᓐᓄᑦ, ᐱᔾᔪᑎᖃᖅᓱᑎᒃ 
ᑮᓇᐅᔭᓂᒃ ᐅᑎᕐᑕᕐᐸᑦᑐᓂᒃ, ᐊᒻᒪ ᒐᕙᒪᑐᖃᒃᑯᑦ ᑯᐊᐳᕇᓴᖏᓐᓂᒃ ᐊᑐᐃᓐᓇᖃᖁᓪᓗᒋᑦ 
ᑐᑭᓯᒋᐊᕐᕕᒃᓴᓂᒃ ᐊᑐᕐᑕᐅᔭᕆᐊᖃᖅᑐᓂᒃ ᑕᒻᒪᕐᓯᒪᔪᕐᓯᐅᓂᕐᒧᑦ, ᐊᖏᕐᓗᒋᓪᓗ 
ᑮᓇᐅᔭᐃᑦ ᖃᐅᔨᓴᕐᑕᐅᓂᖏᓐᓄᑦ.   

ᒐᕙᒪᐃᑦ ᐱᓕᕆᕕᖏᑦ ᑐᓂᓯᒋᐊᖃᓚᐅᕋᓗᐊᕐᒪᑕ 2004-05,ᒥ ᑐᑭᓯᒋᐊᕐᕕᒃᓴᓂᒃ, 
ᓯᕗᓂᐊᓂ ᔪᓚᐃ 2005. ᓯᑎᐱᕆ 2005,ᒥ ᒪᕐᕉᒃ ᒐᕙᒪᒃᑯᑦ ᐱᓕᕆᕕᖏᑦ ᓱᓕ 
ᓈᒻᒪᑦᑐᓂᒃ ᑐᑭᓯᒋᐊᕐᕕᒃᓴᕐᑕᖃᓚᐅᖏᒻᒪᑕ. ᓱᒃᑲᐃᓐᓂᖏᓐᓄᑦ ᑭᖑᕙᐃᑎᑦᓯᓚᐅᕐᑐᑦ 
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᐊᓂ ᐱᓕᕆᔪᓂᒃ ᐊᒻᒪ ᐱᓕᕆᐊᑦᑎᓐᓄᑦ 
ᑕᒻᒪᕐᓯᒪᔪᕐᓯᐅᕐᓱᑕ.    

ᐃᒥᐊᓗᓐᓂᑦ ᑮᓇᐅᔭᐃᑦ ᐅᑎᕐᑕᕐᑐᑦ   

ᒐᕙᒪᖏᑦ ᓄᓇᑦᓯᐊᑉ ᐊᑐᐃᓐᓇᕈᖅᑎᑦᓯᓯᒪᓚᐅᕐᐳᑦ ᑮᓇᐅᔭᓕᕆᔾᔪᓯᓂᒃ ᓄᓇᕗᒻᒥ 
ᐃᒥᐊᓗᒻᒧᑦ ᑮᓇᐅᔭᓂᒃ ᐅᑎᕐᑕᐸᑦᑐᓄᑦ ᐱᓕᕆᔾᔪᓯᒃᓴᓂᒃ ᐅᒃᑐᐱᕆ 2004,ᒧᑦ ᑎᑭᑦᓱᒍ. 
ᑕᐃᒃᑯᐊ ᑮᓇᐅᔭᓂᒃ ᐊᐅᓚᑦᓯᔾᔪᓯᕆᓕᓚᐅᕐᓯᒪᔭᖏᑦ ᑭᖑᓂᐊᒍᑦ ᓄᒃᑎᕐᑕᐅᓚᐅᕐᓯᒪᔪᑦ 
ᓄᓇᕗᑦ ᒐᕙᒪᖏᓐᓄᑦ, ᑲᖏᕐᖠᓂᕐᒥ. ᐸᕐᓇᐃᓯᒪᓚᐅᕋᓗᐊᕐᒪᑕ ᐃᒫᒃ ᒐᕙᒪᒃᑯᑦ 
ᑮᓇᐅᔭᓕᕆᒍᓯᖏᑎᒍᑦ ᑎᑎᕋᖃᑦᑕᕆᐊᖅ ᑮᓇᐅᔭᓂᒃ ᐊᑐᕐᑕᐅᕙᓪᓕᐊᔪᓂᒃ, 
ᓂᐅᕕᐊᖑᕙᑦᑐᓂᒃ, ᐊᒻᒪ ᐊᑐᖃᑦᑕᕐᓗᑎᒃ ᖃᕆᑕᐅᔭᒥᒃ ᐊᓯᖏᓐᓄᑦ ᑮᓇᐅᔭᓕᕆᔾᔪᓯᕐᒥᒃ 
ᑎᑎᕋᕆᐊᖅ $4 ᒥᓕᐊᓂᒃ ᐊᕐᕌᒍᑕᒫᑦ ᓂᐅᕐᕈᑎᒋᔭᐅᕙᑦᑐᓂᒃ ᐊᒻᒪ 
ᓇᐃᓴᕐᑕᐅᒋᐊᖃᖅᑎᓪᓗᒋᑦ ᓱᓇᓕᒫᑦ ᑮᓇᐅᔭᕐᑐᕐᑐᖁᑎᖏᑦ. ᑭᓯᐊᓂ ᑕᒪᒃᑯᐊ 
ᓂᐅᕐᕈᑎᐅᕙᑦᑐᑦ ᐊᒻᒪ ᓇᐃᓴᕐᑕᐅᔭᕆᐊᖃᖅᐸᑦᑐᑦ ᓱᓇᓕᒫᑦ ᐃᓕᔭᐅᓂᐊᕐᑎᓪᓗᒋᑦ 
ᒐᕙᒪᒃᑯᑦ ᑮᓇᐅᔭᓕᕆᔾᔪᓯᖏᓐᓄᑦ, ᐱᔭᕇᖅᓯᒪᔪᐃᓐᓇᑦᓯᐊᖑᖁᓪᓗᒋᑦ ᐊᑕᖏᕐᓗᒋᑦ 

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 47



 

ᑮᓇᐅᓕᕆᕕᐊᓂ.   

ᑕᒪᓐᓇᐅᒐᓗᐊᕐᑎᓪᓗᒍ, ᑭᓯᐊᓂ ᑕᒪᒃᑯᐊ ᓂᐅᕐᕈᑎᒋᔭᐅᕙᑦᑐᑦ ᐊᒻᒪ ᓱᓇᓕᒫᑦ 
ᓇᐃᓴᕐᑕᐅᓂᖏᓐᓄᑦ ᑐᑭᓯᒋᐊᕐᕕᒃᓴᐃᑦ ᑎᑎᕋᖅᑕᐅᓯᒪᓐᓂᖏᑦᑐᑦ ᒐᕙᒪᒃᑯᑦ 
ᑮᓇᐅᔭᓕᕆᔾᔪᓯᖏᓐᓂ ᐊᕐᕌᒍᐊᑕ ᐃᓗᐊᓂ, ᐊᒻᒪ ᑕᒪᒃᑯᐊ ᐃᖅᑲᓇᐃᔭᕐᑐᑦ 
ᖃᕆᑕᐅᔭᒃᑯᑦ ᑲᒪᒋᔭᖏᑦ ᐊᒻᒪ ᒐᕙᒪᒃᑯᑦ ᐱᓕᕆᔾᔪᓯᖏᑦ ᑲᑎᑎᑕᐅᓯᒪᓇᑎᒃ. ᓯᑎᐱᕆ 
2005 ᓄᓐᖑᐊᓂ ᑮᓇᐅᔭᓕᕆᓂᕐᒧᑦ ᑐᑭᓯᒋᐊᕈᑎᒃᓴᐃᑦ ᓄᒃᑎᕐᑕᐅᓚᐅᕐᓯᒪᔪᑦ ᒐᕙᒪᒃᑯᑦ 
ᑮᓇᐅᓕᕆᓂᕐᒧᑦ ᐱᓕᕆᔾᔪᓯᖏᓐᓄᑦ ᐃᖃᓗᓐᓂ, ᐱᔭᕆᖅᑕᐅᔪᒃᓴᐅᑎᓪᓗᒋᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᕆᔭᒃᓴᐃᑦ ᐃᒥᐊᓗᒻᒥᒃ ᑮᓇᐅᔭᓕᐊᖑᕙᑦᑐᑦ 2005-06,ᒧᑦ.  

ᓄᓇᕗᒻᒥ ᐱᔅᓇᓯᖃᓂᕐᒧᑦ ᐊᑐᕐᑐᐊᕐᓂᕐᒧᑦ ᑯᐊᐳᕇᓴᐃᑦ   

ᓄᓇᕗᒻᒥ ᒐᕙᒪᑐᖃᒃᑯᑦ ᒥᑭᓂᕐᐸᐅᑎᓪᓗᒋᑦ ᑯᐊᐳᕇᓴᖁᑎᖏᑦ ᐃᖅᑲᓇᐃᔭᖅᑎᖃᖅᐳᑦ 
ᐅᓄᖏᑦᑐᑯᓗᓐᓂᒃ. ᒪᕐᔨ 2005,ᒥ ᑯᐊᐳᕇᓴᒃᑯᑦ ᑮᓇᐅᔭᓂᒃ ᑲᒪᔨᒻᒪᕆᖓ 
ᓄᖅᑲᓚᐅᕐᓯᒪᒻᒪᑦ ᒐᕙᒪᒃᑯᓐᓂᑦ. ᑭᖑᓂᐊᒍᑦ ᐅᒃᑐᐱᕆᒥ ᕿᒪᑦᑕᕕᓂᖓ 
ᐃᓐᓄᓚᐅᕐᓯᒪᒻᒥᔪᖅ.   

ᑯᐊᐳᕇᓴᒃᑯᑦ ᐊᕐᓱᕈᕈᑎᖃᓕᓚᐅᕐᓯᒪᔪᑦ ᐸᕐᓇᐃᒋᐊᖅ ᑮᓇᐅᖏᓐᓂᒃ 2004-05,ᒥ 
ᑮᓇᐅᔭᐃᑦ ᐅᓂᒃᑳᓕᐊᕆᔭᐅᒋᐊᖃᓂᖏᓐᓂᒃ. ᒪᐃ 2005,ᒥ ᐃᑲᔪᓚᐅᕐᑕᕗᑦ 
ᐱᕕᒃᓴᓕᒫᑦᑎᒍᑦ. ᓄᕕᐱᕆ 2005,ᒥ ᓯᕗᓪᓕᕐᐹᑦᓯᐊᖏᓐᓂᒃ ᑐᓂᓯᔭᐅᓚᐅᕐᑐᒍᑦ 
ᑮᓇᐅᔭᐃᑦ ᒥᒃᓵᓄᑦ ᐅᓂᒃᑳᕐᓯᒪᔪᓂᒃ ᖃᐃᖏᒻᒪᑕᓗ ᐋᖅᑭᒃᓱᕐᑕᐅᓯᒪᓂᖏᑦ 
ᑲᔪᓯᒋᐊᓪᓚᒍᑎᒋᓚᐅᕐᑕᕗᑦ ᐱᓕᕆᐊᑦᑎᓐᓄᑦ.    

ᓯᕗᓂᒃᓴᒧᑦ ᐃᓕᓴᐃᓂᖅ ᐊᑲᐅᖏᓕᐅᑕᐅᑐᐃᓐᓇᕆᐊᖃᖅᐳᖅ ᐅᓪᓗᒥ 
ᓄᒃᑎᕐᑕᐅᓯᒪᓕᕐᑐᑦ ᐊᑐᕐᓗᒋᑦ 

ᓄᓇᕘᒃᑖᖃᑕᐅᓯᒪᔪᓂᒃ ᐃᓕᓴᐃᒋᐊᖃᓂᖅ ᑮᓇᐅᔭᓕᕆᓂᐅᑉ ᒥᒃᓵᓄᑦ 
ᐱᒻᒪᕆᐊᓘᕗᖅ, ᑕᒪᐃᓐᓄᑦ ᓄᓇᕗᒻᒥ ᐊᖏᖃᑎᒌᒍᑕᐅᓯᒪᔪᓄᑦ 
ᑲᔪᓯᒋᐊᕈᑕᐅᔪᓐᓇᕐᒪᑦ ᐊᒻᒪ ᐸᕐᓇᐃᒍᑕᐅᓗᓂ ᐃᓄᖏᓐᓄᑦ ᐊᐅᒪᑦᓯᒍᓐᓇᕐᓯᒋᐊᖅ 
ᓇᒻᒥᓂᖅ ᓯᕗᓂᒃᓴᒥᒃ. ᐊᒥᓱᓂᒃ ᐱᔾᔪᑎᖃᖅᓱᑕ ᐃᓱᒫᓗᒍᑎᖃᖅᐳᒍᑦ 
ᐃᖅᑲᓇᐃᔭᓯᖏᓐᓇᕐᓗᑎᒃ ᐃᓕᓐᓂᐊᕐᑎᑕᐅᔪᓐᓇᕐᑐᑦ 
ᓈᒻᒪᖏᓗᐊᑐᐃᓐᓇᕆᐊᖃᒪᑦ ᓄᓇᕗᒻᒥ ᓄᒃᑎᕆᓂᖏᑎᒍ 
ᑮᓇᐅᔭᓕᕆᔾᔪᓯᐅᒐᔭᕐᑐᓂᒃ.    

ᓯᕗᓪᓕᕐᒥ, ᐅᖃᐅᓯᐅᓯᒪᔪᓂ Chapters 2, 3, ᐊᒻᒪ 4,ᒥ 
ᐅᖃᐅᓯᖃᖅᓯᒪᔪᒍᑦ ᒐᕙᒪᒃᑯᑦ ᒪᓕᖏᓐᓂᖏᓐᓂᒃ ᒪᓕᒐᕐᓂᒃ ᒪᓕᒋᐊᖃᖅᓱᒋᑦ. 
ᖃᐅᔨᒪᑦᓯᐊᖏᓐᓂᖅ ᒪᓕᒐᕐᓂᒃ ᐊᑲᐅᖏᒍᑕᐅᔪᓄᑦ ᐱᔾᔪᑕᐅᒋᕗᖅ. ᐊᒻᒪ ᑕᒪᓐᓇ 
ᑐᑭᖃᕈᑕᐅᔪᖅ ᐃᖅᑲᓇᐃᔭᕐᑏᑦ ᖃᐅᔨᓴᕐᑎᐅᖃᑦᑕᕐᓯᒪᔫᒐᓗᐊᖅ 
ᐃᖅᑲᓇᐃᔭᕐᑎᓂᒃ ᖃᐅᔨᒪᖏᓗᐊᑐᐃᓐᓇᕆᐊᖃᒥᒻᒪᑕ ᑐᑭᓯᒋᐊᕐᕕᒃᓴᓂᒃ 
ᐊᑐᕆᐊᖃᖅᑕᖏᓐᓂᒃ ᐃᖅᑲᓇᐃᔭᑦᓯᐊᕐᓂᕐᒧᑦ.    

ᐱᖃᑖᓂ, ᐃᓚᖏᑦ ᐱᔭᒃᓴᖃᕈᑎᒻᒪᕆᐊᓘᒻᒪᑕ ᐃᖅᑲᓇᐃᔭᕐᕖᑦ  
(ᑎᑎᕋᖅᓯᒪᔪᑦ, Exhibit 7.3),ᒥ ᑕᑯᓗᒍ. ᑭᒃᑯᑐᐃᓐᓇᐃᑦ ᐱᔭᒃᓴᖃᓗᐊᕐᑐᑦ 
ᐃᓕᓴᐃᓂᕐᒧᑦ ᐱᕕᒃᓴᖃᖏᑐᐃᓐᓇᕆᐊᖃᒪᑕ.    

ᐱᖓᔪᐊᓐᓂ, ᒥᑭᔫᑎᓂᒃ ᐊᒥᓱᓂᒃ ᑮᓇᐅᔭᓕᕆᔾᔪᓯᖃᐅᕐᒪᑕ ᓄᓇᕗᒻᒥ, 
ᐃᖅᑲᓇᐃᔭᕐᑎᖏᑦ ᐱᕕᒃᓴᖃᓚᐅᕐᓯᒪᖏᑐᐃᓐᓇᕆᐊᖃᖅᑐᑦ ᑎᓕᔭᐅᒍᑕᐅᓯᒪᔪᓂᒃ 
ᖁᑦᓯᓐᓂᕐᓴᓂᒃ ᐱᓕᕆᔪᒃᓴᐅᒋᐊᖅ. ᓲᕐᓗ ᐃᒫᒃ, ᑮᓇᐅᔭᓕᕆᔨᕋᓛᑦ 

ᑲᒪᑐᐃᓐᓇᕆᐊᖃᒪᑕ ᑮᓇᐅᔭᒃᓴᓂᒃ ᐊᒻᒪ ᐊᑭᓕᒃᓵᓂᒃ. ᐃᒪᓐᓇ 
ᐱᕕᒃᓴᖃᖃᑦᑕᖏᑎᓪᓗᒋᑦ ᐃᓕᓴᕐᑕᐅᓂᕐᒧᑦ, ᐊᔪᕐᓇᑲᓵᕆᖃᑦᑕᕐᒪᐅᒃ 
ᖁᑦᑎᓐᓂᕐᓴᓂᒃ ᐃᖅᑲᓇᐃᔭᕐᑕᕈᓐᓇᕐᓯᒋᐊᖅ, ᐊᔾᔨᒌᖏᑦᑐᓂᒃ 
ᐱᓕᕆᖃᑦᑕᕋᔭᕐᑐᓂᒃ ᐊᒻᒪ ᑎᓕᔭᐅᒍᑕᐅᓯᒪᔪᓂᒃ.    

 
ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 49
 



 

Chapter 8 

ᐱᐅᓯᑎᑦᓯᒋᐊᕐᓂᖅ ᑮᓇᐅᔭᓕᕆᔾᔪᓯᓂᒃ ᐅᓪᓗᒥᒧᑦ 
ᐊᒻᒪ ᓯᕗᓂᒃᓴᒧᑦ   

ᑎᑎᕋᖅᓯᒪᔪᓂ Chapters 1,ᒥᑦ 5,ᒧᑦ ᖃᐅᔨᓴᕈᑎᕕᓂᑦᑎᓐᓂ 
ᓇᓗᓇᐃᖅᓯᓯᒪᕗᑦ ᐊᔾᔨᒌᖏᑦᑐᓂᒃ ᐊᑲᐅᖏᒍᑕᐅᔪᓂᒃ ᒐᕙᒪᒃᑯᑦ 
ᑮᓇᐅᔭᓕᕆᒍᓯᖏᑎᒍᑦ, ᐱᖃᓯᐅᑎᓪᓗᒋᑦ ᑲᒪᑦᓯᐊᕐᐸᖏᓐᓂᖏᑦ 
10,ᐳᕐᓯᓐᓗᐊᖏᓐᓂᒃ ᐊᑭᓕᕆᐊᖃᖅᑐᓂᒃ, ᑕᒻᒪᕐᑕᕐᓯᒪᔪᓪᓗ 50,ᐳᕐᓯᓐᖏᑦ 
ᑎᑎᕋᖅᓯᒪᔪᑦ, ᐊᒻᒪ ᐊᑐᕐᑕᐅᕙᑦᑐᑦ ᑮᓇᐅᔭᑦ ᐊᖏᖅᑕᐅᓚᐅᕋᑎᒃ ᓱᓕ, ᐊᒻᒪ 
ᑕᐃᒪᖓᑦ ᓈᒻᒪᑦᑐᓂᒃ ᑐᑭᓯᒋᐊᕐᕕᒃᓴᓂᒃ ᑐᓂᓯᖃᑦᑕᖏᓐᓂᖏᑦ ᓄᓇᕗᒻᒥ 
ᒪᓕᒐᓕᐅᕐᑎᓄᑦ.     

ᒐᕙᒪᒃᑯᑦ ᐱᖓᓲᔪᕐᑐᓂᒃ (6) ᐊᑐᓕᕐᑕᐅᑎᑦᓯᒋᐊᖃᖅᐳᑦ, 
ᑮᓇᐅᔭᓕᕆᔾᔪᓯᒃᓴᖃᑦᓯᐊᕐᓂᐊᕈᑎᒃ. ᐅᓪᓗᒥ ᑮᓇᐅᔭᓂᒃ ᐊᐅᓚᑦᓯᔾᔪᓯᖏᑦ 
ᐱᐅᓂᕐᓴᐅᓕᕐᑑᒐᓗᐊᑦ ᑕᐃᓱᒪᓂᕐᒥᑦ ᓄᓇᕘᑦᑖᕋᑕᐅᓚᐅᕐᑎᓪᓗᒋᑦ, ᑭᓯᐊᓂ 
ᒐᕙᒪᒃᑯᑦ ᓱᓕ ᐱᖓᓲᔪᕐᑐᓂᒃ ᐊᑐᕆᐊᖃᓪᒪᕆᑦᑐᓂᒃ ᑲᔪᓯᑎᑦᓯᖏᓗᐊᕐᑐᑦ  
(ᑎᑎᕋᖅᓯᒪᔪᑦ Exhibit 1.1,ᒥ). 

ᑕᐃᒪᑦᑕᐅᖅ ᐃᓱᒫᓗᓐᓇᓗᐊᕐᑐᖅ ᐅᓇ, ᑐᓴᕐᑎᑦᓯᓚᐅᕐᓯᒪᒐᓗᐊᕋᑦᑕ 
ᑕᒪᒃᑯᐊᓕᒫᑦ ᐊᑲᐅᖏᒍᑕᐅᔪᑦ ᒥᒃᓵᓄᑦ ᓄᓇᕗᒻᒥ ᒪᓕᒐᓕᕆᔨᓂᒃ.    

ᑎᑎᕋᖅᑕᐅᓯᒪᔪᓂ Chapters 6,ᒥ ᐊᒻᒪ  7,ᒥ ᐅᖃᐅᓯᖃᖅᑐᑦ 
ᐊᐅᓚᑦᓯᔾᔪᓯᐅᔪᑦ ᐊᑲᐅᖏᓕᐅᕈᑕᐅᓂᖏᓐᓂᒃ ᒐᕙᒪᒃᑯᑦ ᑮᓇᐅᔭᓕᕆᔾᔪᓯᖏᓐᓂ 
ᐊᒻᒪ ᓄᒃᑎᕐᕋᖅᑕᐅᓯᒪᔪᓂ ᑲᒪᒋᔭᐅᓂᖏᑎᒍᑦ. ᑕᒪᒃᑯᐊ ᓱᒃᑲᐃᓕᒋᐊᕈᑕᐅᓯᒪᒻᒪᑕ 
ᒐᕙᒪᒃᑯᑦ ᐊᕐᓱᕈᒍᑎᒋᔭᕆᐊᖃᖅᑕᖏᓐᓄᑦ ᐋᖅᑭᒃᓱᐃᒋᐊᖅ ᑮᓇᐅᔭᓕᕆᓂᕐᒧᑦ 
ᐊᐅᓚᑦᓯᔾᔪᓯᓂᒃ.     

ᖃᐅᔨᓴᕐᓯᒪᓪᓗᑎᒍ ᐊᑲᐅᖏᓕᐅᕈᑕᐅᔪᑦ, ᑖᒃᑯᐊ ᑎᑎᕋᖅᓯᒪᔪᑦ 
ᓄᖅᑲᕆᐊᕈᓯᖏᓐᓂ ᑎᑎᕋᖅᓯᒪᕗᒍᑦ ᐊᑐᓕᕐᑕᐅᖁᔭᑦᑎᓐᓂᒃ 
ᐋᖅᑭᒋᐊᕈᑎᒃᓴᐅᓗᑎᒃ ᑐᓗᖅᑕᐅᑕᐅᔪᓄᑦ, ᒐᕙᒪᒃᑯᑦ ᑮᓇᐅᔭᓂᒃ 
ᐊᐅᓚᑦᓯᔾᔪᓯᖏᑦ ᐋᖅᑭᒃᑕᐅᒋᐊᖁᓕᕐᓱᒋᑦ ᐅᓪᓗᒥ ᐊᒻᒪ ᓯᕗᓂᐅᓂᐊᕐᑐᒧᑦ.    

ᑕᒪᕐᒥᒃ ᐊᑯᓂᐅᖏᑦᑐᒧᑦ ᐊᒻᒪ ᐊᑯᓂᐅᓂᕐᓴᒧᑦ ᑐᕌᖓᔪᓂᒃ 
ᐋᖅᑭᒃᓱᐃᒍᑎᒃᓴᓕᐅᕆᐊᖃᖅᐳᑦ ᐅᑯᓄᖓ   

• ᑮᓇᐅᔭᓂᒃ ᐊᐅᓚᑦᓯᔾᔪᓯᐅᔪᖅ ᐋᖅᑭᒃᓱᕐᑕᐅᓗᓂ ᐅᓪᓗᒥ   

• ᓄᓇᕘᑖᖃᑕᐅᓯᒪᔪᑦ ᐸᕐᓇᒃᑕᐅᕙᓪᓕᐊᓕᕐᓗᑎᒃ ᐃᓕᓐᓂᐊᕐᑕᐅᓂᒃᑯᑦ 
ᐃᖅᑲᓇᐃᔭᕐᑐᒃᓴᐅᒋᐊᖅ ᖁᑦᓯᓐᓂᕐᓴᓄᑦ ᐊᐅᓚᑦᓯᔨᐅᓂᕐᒧᑦ ᑮᓇᐅᔭᓂᒃ 
ᓯᕗᓂᐅᓂᐊᕐᑐᒥ   

50 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

ᐋᖅᑮᒋᐊᕐᓂᖅ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᒍᓯᓂᒃ ᐅᓪᓗᒥ   

 

 

159. 

160. 

ᐋᖅᑭᒃᓯᒋᐊᕈᑎᒃᓴᓂᒃ ᑮᓇᐅᔭᓂᒃ ᐊᐅᓚᑦᓯᔾᔪᓯᓂᒃ ᕿᓚᒥᐅᔪᖅ, 
ᒐᕙᒪᒃᑯᑦ ᐅᑯᓂᖓ ᐱᖓᓱᓂᒃ ᖃᓄᕐᑑᕈᑎᒃᓴᖃᖅᐳᑦ.   

• ᖃᓄᕐᑑᕈᑎᒃᓴᖅ 1: ᕿᒥᕐᕈᔭᐅᓪᓚᕆᓪᓗᑎᒃ ᐊᑕᖏᕐᓗᒋᑦ ᐅᓪᓗᒥ 
ᐊᐅᓚᑦᓯᔾᔪᓯᖏᑦ   

ᐊᔪᕐᓇᖏᓐᓂᕐᐹᖑᒐᓗᐊᖅ ᐊᓯᔾᔨᕐᑐᑐᐃᓐᓇᕐᓗᒋᑦ ᐅᓪᓗᒥ 
ᐊᐅᓚᑦᓯᒍᓯᐅᓕᕇᖅᑐᑦ. ᑕᒪᓐᓇ ᐆᒃᑐᕋᖅᑕᐅᓯᒪᓕᕐᑐᖅ ᐊᕐᕌᒍᓂ 
ᐱᖓᓲᔪᕐᑐᓂ (6), ᑭᓯᐊᓂ ᑲᔪᓯᑦᓯᐊᕈᑕᐅᓇᓂ. ᖃᐅᔨᒪᖏᑦᑐᒍᑦ 
ᐋᖅᑭᒋᐊᕈᑕᐅᒐᔭᕐᒪᖔᑕ.     

• ᖃᓄᕐᑑᕈᑎᒃᓴᖅ 2: ᐅᓪᓗᒥ ᑮᓇᐅᔭᓕᕆᔾᔪᓯᐅᔪᑦ ᐊᑐᕐᓗᒋᑦ ᐊᒻᒪ 
ᐃᓚᒋᐊᕐᓗᒋᑦ ᐃᓕᓐᓂᐊᕐᓯᒪᓪᓚᕆᑦᑐᓂᒃ ᑮᓇᐅᔭᓕᕆᔨᐅᔪᓂᒃ ᑕᒪᒃᑯᓂᖓ 
ᐋᖅᑭᒃᓱᐃᒐᔭᕐᑐᓂᒃ   

ᑎᑎᕋᖅᓯᒪᔪᑦ Chapter 7,ᒥ ᐅᖃᐅᓯᖃᖅᓯᒪᔪᒍᑦ ᒐᕙᒪᒃᑯᑦ 
ᐃᓕᓐᓂᐊᕐᓯᒪᔪᓂᒃ ᑮᓇᐅᔭᓕᕆᔨᖃᖏᓗᐊᕐᒪᑕ, ᐊᒥᒐᕐᓴᕐᑐᑦ 
ᐃᖅᑲᓇᐃᔭᕐᑎᒃᓴᐅᒐᓗᐊᓂᒃ.    

ᑕᒪᒃᑯᐊ ᐅᓪᓗᒥ ᐊᑐᕐᑕᐅᔪᑦ ᐋᖅᑭᒃᑕᐅᑐᐃᓐᓇᕆᐊᖃᒥᔪᑦ ᐃᖅᑲᓇᐃᔭᕐᑏᑦ 
ᐃᓚᒋᐊᒃᑲᓐᓂᕐᓗᒋᑦ ᐊᒥᓱᓂ ᐃᓕᓐᓂᐊᕐᓯᒪᓪᓚᕆᓪᓗᑎᒃ 
ᑮᓇᐅᔭᓕᕆᔨᒻᒪᕿᓐᓂᒃ ᐋᖅᑭᒃᓱᐃᒐᔭᕐᑐᓂᒃ ᐊᑲᐅᖏᓕᐅᕈᑕᐅᕙᑦᑐᓂᒃ 
ᐊᒻᒪ ᐊᑲᐅᖏᓕᐅᕈᑕᐅᒃᑲᓐᓂᑐᐃᓐᓇᕆᐊᖃᖅᑐᓂᒃ ᑲᒪᔪᒃᓴᐅᑎᓪᓗᒋᑦ.    

ᐊᑯᓂᐅᖏᑦᑐᒧᐊᖓᔪᓪᓕ ᐱᔾᔪᑎᒋᓗᒋᑦ, ᐃᖅᑲᓇᐃᔭᕐᑎᑖᕈᓐᓇᕐᐳᑦ 
ᖃᓪᓗᓈᑦ ᓄᓇᖓᓂᑦ ᑲᓇᑕᒥ - ᑕᒪᓐᓇ ᐱᑐᐃᓐᓇᐅᖏᒻᒥᔪᖅ 
ᑮᓇᐅᔭᓕᕆᔨᐅᔪᒃ ᐊᒃᓱᐊᓗᒃ ᑭᓐᑰᒪᔭᐅᒻᒪᑕ ᓇᓂᓕᒫᖅ. ᐊᒻᒪ, ᐅᑭᐅᕐᑕᕐᑑᑉ 
ᓯᓚᑖᓂᑦ ᐃᖅᑲᓇᐃᔭᕐᑎᑖᕐᓂᖅ ᑭᓯᐊᓂ ᐃᓪᓗᑭᒃᓴᕐᓂᕐᒧᑦ 
ᐃᓚᒋᐊᕈᑕᐅᒐᔭᕐᑐᖅ. ᑭᖑᓪᓕᕐᐹᒥ, ᐃᖅᑲᓇᐃᔭᕐᑎᑖᕆᐊᓪᓚᒃᐸᑕᓗ 
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᖅ ᐊᑭᑦᑐᕆᐊᒃᑲᓐᓂᕋᔭᕐᒥᔪᖅ.  

ᐃᓱᒪᔪᒍᓪᓕ ᑕᒪᓐᓇ ᐋᖅᑭᒋᐊᕈᑕᐅᒐᔭᕐᑐᒋᓇᒍ.   

• ᖃᓄᕐᑑᕈᑎᒃᓴᖅ 3: ᐊᓯᔾᔨᕐᓗᒋᑦ ᑮᓇᐅᔭᓂᒃ ᐊᐅᓚᓯᔨᔪᓯᖏᑦ (ᑲᒪᒍᓯᖏᑦ)   

ᐃᓱᒪᒋᔭᑦᑎᒍᓪᓕ, ᑕᒪᓐᓇ ᓱᓕᔪᒥᒃ ᐊᑲᐅᓂᕐᐸᐅᔪᕆᓪᓗᒍ. ᐊᑕᐅᓯᕐᒥ 
ᐱᓕᕆᕕᒻᒥ ᐃᖅᑲᓇᐃᔭᕐᑎᖏᑦ ᐅᓄᕐᓯᒋᐊᕋᔭᕐᑐᒃᓴᐅᔪᑦ ᐋᖅᑭᒃᓱᐃᖓᔭᕐᑐᑦ 
ᐊᑲᐅᖏᒍᑕᐅᔪᓂᒃ ᐅᖃᐅᓯᐅᓯᒪᓪᓗᑎᒃ Chapter 7,ᒥ. 

ᐊᑐᓕᖁᔭᐅᔪᖅ. ᑮᓇᐅᔭᓕᕆᓂᕐᒧᑦ ᐊᑲᐅᖏᓕᐅᕈᑕᐅᔪᑦ 
ᐋᖅᑭᒃᓱᕐᑕᐅᓂᐊᕐᐸᑕ, ᓄᓇᕗᑦ ᒐᕙᒪᒃᑯᖏᑦ ᐃᓚᖏᓐᓂᒃ ᐊᐅᓚᑦᓯᒍᓯᓂᒃ  
ᐊᑕᐅᓯᕐᒦᑦᑎᑦᓯᔪᒃᓴᐅᕗᑦ. ᑕᒪᓐᓇ ᑲᔪᓯᓂᐊᕐᐸᑦ, ᒐᕙᒪᒃᑯᑦ ᐱᒻᒪᕆᐅᔪᓂᒃ 

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 51



 

ᐃᓱᒪᓕᐅᕈᑎᖃᕆᐊᖃᖅᐳᑦ, ᐱᖃᓯᐅᑎᓗᒋᑦ ᖃᓄᖅ ᐋᖅᑭᒃᓱᕐᑕᐅᓂᐊᕐᒪᖔᑕ 
ᐊᑕᐅᓯᕐᒥ ᐊᐅᓚᑕᐅᕕᒋᓂᐊᕐᑕᖓᓂᒃ ᐊᒻᒪ ᖃᓄᑎᒋᖅ ᐊᓯᔾᔩᒋᐊᕈᒪᒻᒪᖔᑕ 
ᐃᓱᒪᒃᓴᕐᓯᐅᕈᑎᒋᓗᒋᑦ.   

ᒐᕙᒪᒃᑯᑦ ᑭᐅᔾᔪᑎᖓ. ᓄᓇᕗᑦ ᒐᕙᒪᖏᑦ ᖃᐅᔨᒪᔪᑦ ᑖᑦᓱᒥᖓ ᐱᔾᔪᑕᐅᔪᒥᒃ 
ᐊᒻᒪ ᖃᒻᒥᕋᑖᖅ ᑲᔪᓯᑎᑦᓯᓚᐅᕐᑐᑦ ᑕᐃᔭᐅᔪᓂᒃ “ᕿᒥᕐᕈᓂᖅ ᓄᓇᕗᑦ ᒐᕙᒪᖏᑕ 
ᑮᓇᐅᔭᓕᕆᔾᔪᓯᓕᕆᓂᕐᒧᑦ ᐱᓕᕆᐊᖓ”, “The Review of GN Financial 
Structures Project.” ᕿᒥᕐᕈᔪᒪᒍᑎᖃᖅᑐᑦ ᖃᐅᔨᓴᕈᒪᓪᓗᑎᒃ ᐱᓕᕆᕕᖏᑕ 
ᖃᓄᑎᒋᖅ ᑮᓇᐅᔭᓕᕆᓂᕐᒧᑦ ᐸᕐᓇᐃᓯᒪᑎᒋᒻᒪᖔᑕ ᐊᒻᒪ ᐊᑐᓕᖁᔭᐅᔭᑦᑎᓐᓂᒃ 
ᑎᑎᕋᓚᐅᕐᐳᒍᑦ ᐸᕐᓇᒃᓯᒪᑦᓯᐊᕐᑐᒥᒃ ᐋᖅᑭᒃᓯᒋᐊᕈᑎᒃᓴᒫᖑᓪᓗᓂ ᓄᓇᕗᑦ 
ᒐᕙᒪᖏᑦ ᐱᔪᓐᓴᕐᓂᖃᑦᓯᐊᖁᓪᓗᒋᑦ ᐸᕐᓇᐃᒋᐊᖅ, ᐊᐅᓚᑦᓯᒋᐊᖅ, ᐊᒻᒪ 
ᒥᒃᓴᐅᓴᐃᒍᓐᓇᕆᐊᖅ ᑮᓇᐅᔭᓂᒃ, ᐊᒻᒪ ᐋᖅᑭᒋᐊᖁᓪᓗᒋᑦ 
ᑭᖑᕙᕐᑕᓗᐊᕐᐸᓐᓂᖓᓂᒃ ᑕᒻᒪᕐᑕᖏᑦᑐᓂᓪᓗ ᓴᖅᑭᑎᑦᓯᖃᑦᑕᕆᐊᖃᓂᖏᑦ 
ᑮᓇᐅᔭᖏᑕ ᒐᕙᒪᒃᑯᑦ ᒥᓵᓄᑦ. ᑭᖑᓪᓕᕐᐹᒥ ᑎᑎᕋᖅᓯᒪᔪᑦ ᓴᖅᑭᑕᐅᔭᕕᒃᓴᖃᖅᐳᑦ 
ᒪᕐᔨ 31, 2006,ᒥ. ᖃᐅᔨᓴᕈᑕᐅᔪᓂ ᕿᒥᕈᖃᓯᐅᑎᓗᑎᒃ ᒐᕙᒪᒃᑯᑦ ᑮᓇᐅᔭᓄᑦ 
ᐊᐅᓚᑦᓯᖑᓯᓂᕐᒧᑦ ᐸᕐᓇᐃᔪᒃᓴᐅᓂᐊᓂᒃ ᑮᓇᐅᔭᓂᒃ ᐊᐅᓚᑦᓯᔾᔪᓯᒃᓴᓕᐅᕐᓗᑎᒃ 
ᐊᑐᕐᓂᖃᑦᓯᐊᕐᓂᐊᕐᑐᓂᒃ ᐅᑯᐊ ᐱᔾᔪᑎᒋᓗᒋᑦ:  ᐊᐅᓚᑦᓯᓂᕐᒧᑦ 
ᐃᓱᐃᓪᓕᑐᐃᓐᓇᕆᐊᖃᖅᑐᓂᒃ ᑲᒪᓂᕐᒧᑦ ᐊᒻᒪ ᐊᐅᓚᑦᓯᓂᕐᒧᑦ, 
ᑐᑭᓯᒋᐊᕐᕕᒃᓴᓕᕆᓂᕐᒧᑦ, ᐊᒻᒪ ᑲᒪᑦᓯᐊᕐᓂᕐᒧᑦ ᐃᖅᑲᓇᐃᔭᕐᑎᐅᔪᓂᒃ.   

 

 

161. 

162. 

163. 

164. 

ᑐᑭᓯᐊᔭᕗᑦ ᐊᒻᒪ ᐃᒃᐱᒋᑦᓯᐊᕐᑕᕗᑦ ᒐᕙᒪᒃᑯᑦ ᓇᒻᒥᓂᖅ 
ᐋᖅᑭᒃᓯᒍᐃᒍᓐᓇᕐᓂᖏᑦ ᒪᓕᒐᒃᓴᓂᒃ ᓄᓇᕗᒻᒧᑦ, ᐊᒻᒪ 
ᓄᒃᑎᕆᕙᓪᓕᐊᒍᓐᓇᕐᓱᑎᒃ ᓄᓇᓕᓐᓄᑦ. ᐅᓪᓗᒥ ᒪᓕᒐᖁᑎᖏᓐᓂᒃ 
ᐱᐅᖏᒃᓴᖏᓐᓂᕋᓗᑕ ᐅᖃᖏᓚᒍᑦ. ᐃᓱᒪᒐᑦᑕ ᑮᓇᐅᔭᓕᕆᔾᔪᓯᕆᔭᖏᑦ 
ᑲᑎᒋᐊᕐᑕᐅᔪᓐᓇᕐᑐᑦ ᐃᒃᐱᒍᓱᒍᑕᐅᑦᓯᐊᕐᓂᕐᓴᐅᓂᐊᕐᒪ ᒪᓕᒐᐅᔪᓂᒃ.   

ᑕᒪᒃᑯᐊ ᐃᖅᑲᐅᒪᓗᒋᑦ, ᒐᕙᒪᒃᑯᑦ ᐃᓱᒪᓕᐅᕈᑎᖃᕆᐊᖃᖅᐳᑦ ᖃᓄᖅ 
ᐋᖅᑭᒃᓱᕐᓯᒪᓂᐊᕐᒪᖔᕐᒥᒃ ᑲᑎᑎᑦᓯᒋᐊᒃᑲᓐᓂᕐᓯᒪᑎᓪᓗᒋᑦ 
ᑮᓇᐅᔭᓕᕆᔾᔪᓯᐅᒐᔭᕐᑐᒥᒃ, ᐊᒻᒪ ᖃᓄᑎᒋᖅ ᐱᒋᐊᓪᓚᒍᑎᖃᕋᔭᕐᒪᖔᑕ 
ᐊᑕᐅᓕᖓᔪᒥᒃ ᐊᐅᓚᑦᓯᒍᑕᐅᒐᔭᕐᑐᓂᒃ ᑮᓇᐅᔭᓄᑦ.   

ᑮᓇᐅᔭᓕᕆᔾᔪᓰᑦ ᑲᑎᑎᑕᐅᒋᐊᒃᑲᓐᓂᕐᐸᑕ ᑮᓇᐅᔭᖃᓂᕐᓴᐅᒐᔭᕐᐳᖅ 
ᐊᓯᖏᓐᓄᑦ ᐊᑐᕈᓐᓇᕐᑐᓂᒃ. ᐅᖃᖃᑎᖃᓚᐅᕐᓱᑕ ᐳᖅᑐᔫᑎᓂᒃ ᑐᑭᓯᐊᕗᒍᑦ 
ᒐᕙᒪᒃᑯᑦ ᕿᓂᕐᑐᑦ ᐱᐅᓂᕐᓴᓂᒃ ᐊᐅᓚᑦᓯᔾᔪᓯᖃᕈᒪᔪᑦ ᑮᓇᐅᔭᓂᒃ 
ᐊᑐᖏᓐᓂᕐᓴᐅᖃᑦᑕᕈᒪᓪᓗᑎᒃ, ᑮᓇᐅᔭᓂᒃ ᐊᑐᖏᓐᓂᕐᓴᐅᒃᐸᑕ ᐊᓯᖏᓐᓄᑦ 
ᐊᑐᕐᑕᐅᔪᓐᓇᖃᑦᑕᕋᔭᕐᒪᑕ, ᓲᕐᓗ ᐃᓪᓗᖃᕆᐊᖃᓂᕐᒧᑦ ᐅᕝᕙᓘᓐᓃᑦ 
ᐅᕐᓱᐊᓗᓐᓄᑦ.   

ᒐᕙᒪᒃᑯᑦ ᒥᒃᓴᐅᓵᕐᓯᒪᔪᑦ 196,ᓂᒃ ᐃᖅᑲᓇᐃᔭᒃᓴᖃᕋᓱᒋᓪᓗᑎᒃ 
ᑮᓇᐅᔭᓕᕆᔨᐅᓂᕐᒧᑦ ᒐᕙᒪᒃᑯᓐᓄᑦ ᐊᒻᒪ ᓄᓇᕗᑦ ᐃᓪᓗᓕᕆᔨᕐᔪᐊᖏᓐᓄᑦ. 
ᑖᒃᑯᓇᖓᑦ ᐃᖅᑲᓇᐃᔮᒃᓴᓂᑦ ᑖᒃᑯᐊ 166,ᑐᐃᓐᓇᐃᑦ ᐃᓐᓂᓚᐅᕐᓯᒪᔪᑦ ᓯᑎᐱᕆ 
2005,ᒥ. ᐊᒻᒪ ᒐᕙᒪᒃᑯᑦ ᑐᓴᕐᑎᑦᓯᓚᐅᕐᒥᔪᑦ ᐃᒫᒃ, ᔪᓂ 2005,ᒍᓕᕐᑎᓪᓗᒍ 
ᐃᖅᑲᓇᐃᔭᕐᑎᖃᓕᓚᐅᕐᓯᒪᔪᑦ 2,387,ᓂᒃ ᒐᕙᒪᒃᑯᓐᓂ ᐊᒻᒪ ᓄᓇᕗᑦ 

52 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

ᐃᓪᓗᓕᕆᔨᕐᔪᐊᒃᑯᖏᓐᓂ. ᑕᒪᓐᓇ 7,ᐳᕐᓯᓐᓗᐊᖏᑦ ᒐᕙᒪᒃᑯᑦ ᐃᖅᑲᓇᐃᔭᕐᑐᑦ 
ᑮᓇᐅᔭᓕᕆᓂᕐᒧᑦ.    

 

 

165. 

166. 

167. 

168. 

169. 

170. 

ᐱᖅᑯᓯᖃᐅᔭᐃᓐᓇᓲᒍᒐᓗᐊᑦ ᒐᕙᒪᒃᑯᑦ 
ᐊᑭᓕᕆᐊᖃᓗᐊᖏᓐᓂᕐᐹᖅᓯᐅᒋᐊᖅ ᑮᓇᐅᔭᓂᒃ ᐊᑐᓗᐊᕈᒪᓪᓗᑎᒃ 
ᐱᓕᕆᐊᒃᓴᓄᑦ ᐃᑲᔪᖓᕈᑎᒃᓴᓂᒃ ᑭᒃᑯᑐᐃᓐᓇᕐᓄᑦ.   

ᑕᐃᒪᓕ ᒐᕙᒪᒃᑯᑦ ᐋᖅᑭᒃᓯᒋᐊᕐᐸᑕ ᐊᑕᐅᓯᐅᓕᖓᔪᒥᒃ 
ᑮᓇᐅᔭᓕᕆᔾᔪᓯᓂᒃ, ᐊᒃᓱᓪᓕ ᐋᖅᑭᒋᐊᕐᓂᖃᕋᔭᕐᐳᑦ ᐃᖅᑲᓇᐃᔭᕐᑎᖏᑦ 
ᑲᑎᖓᑎᓪᓗᒋᑦ. ᑕᐃᒪᓐᓇᐃᑉᐸᑕ, ᓯᕗᓂᐅᓂᐊᕐᑐᒥ ᑮᓇᐅᔭᓕᕆᔾᔪᓯᐅᔪᑦ 
ᑮᓇᐅᔭᕐᑐᓗᐊᖏᓐᓂᕐᓴᐅᑐᐃᓐᓇᕆᐊᖃᖅᑐᑦ. ᐊᒻᒪ ᓱᓕ, ᐅᑯᓇᓂ 
ᑎᑎᕋᖅᓯᒪᔭᑦᑎᓐᓂ ᐅᖃᐅᓯᐅᓯᒪᔪᓂᒃ ᐊᑲᐅᖏᓕᐅᕈᑕᐅᓪᓗᑎᒃ ᐊᓯᖏᓐᓂᑦᑕᐅᖅ 
ᐋᖅᑭᒃᓯᒋᐊᕐᓂᐊᕈᑎᒃ ᓄᑖᓂᒃ ᒐᕙᒪᐃᑦ ᑮᓇᐅᔭᓂᒃ ᐊᑐᕆᐊᖃᕋᔭᕐᒥᔪᑦ. ᓲᕐᓗ 
ᐃᒫᒃ, ᑐᓗᕐᑕᐅᑕᐅᔪᓂᒃ ᑮᓇᐅᔭᓕᕆᔾᔪᓯᓂ ᐋᖅᑭᒃᓱᐃᒋᐊᕐᓂᖅ (ᑎᑎᕋᑦᓯᒪᔪᑦ, 
Chapter 6,ᒥ) ᓇᓗᓇᐃᖅᓯᒍᑕᐅᔪᑦ ᑮᓇᐅᔭᓂᒃ ᐊᑐᕆᐊᖃᕋᔭᕐᓂᖏᓐᓂᒃ 
ᐊᑐᓕᕐᑕᐅᑎᑦᓯᓂᕐᒧᑦ ᓄᑖᓂᒃ ᑮᓇᐅᔭᓕᕆᔾᔪᓯᒃᓴᓂᒃ.   

ᐊᑕᐅᓯᕐᒧᑦ ᑲᑎᑎᑕᐅᔾᔫᒥᑉᐸᑕ ᐊᑲᐅᓂᕐᓴᓂᒃ ᐃᓕᓐᓂᐊᕐᓂᖃᕋᔭᕐᑐᑦ 
ᓄᓇᕘᑦᑖᖃᑕᐅᓯᒪᔪᑦ. ᐅᐱᒍᓱᒃᐳᒍᑦ ᐃᓕᓴᐃᒋᐊᖃᓂᕐᒥᒃ 
ᓄᓇᕘᑦᑖᖃᑕᐅᓯᒪᔪᓂᒃ. ᑕᒪᓐᓇ ᑲᔪᓯᒋᐊᖃᓪᓚᕆᑉᐳᖅ ᓄᓇᕘᑦᑖᕐᓯᒪᓂᕐᒧᑦ 
ᐊᖏᖃᑎᒌᒍᑕᐅᓯᒪᔪᓂ ᑲᔪᓯᔪᒃᓴᒫᖑᒻᒪᑕ ᐊᒻᒪ ᐃᖅᑲᓇᐃᔮᑦᓴᖃᑦᓯᐊᕆᐊᖃᒪᑕ 
ᓄᓇᕗᑦᑕᕐᕕᐊᓯᒪᔪᒥ.    

ᐅᒃᐱᕆᔭᖃᖅᐳᒍᑦ ᐊᖏᓂᕐᓴᓂ ᑎᒥᐅᔪᑦ ᐱᕕᒃᓴᖃᖅᑎᑦᓯᒍᓐᓇᕐᑐᑦ 
ᐊᑲᐅᓈᕐᓂᕐᓴᓂᒃ ᐃᓕᓴᐃᓂᕐᒧᑦ, ᐸᕐᓇᐃᓂᕐᒧᓪᓗ ᓄᓇᕘᑦᑖᖃᑕᐅᓯᒪᔪᓂᒃ 
ᐃᖅᑲᓇᐃᔮᖃᕈᓐᓇᕐᓂᕐᒧᑦ ᖁᑦᑎᓐᓂᕐᓴᓂᒃ. ᐊᖏᓂᕐᓴᓂ ᑎᒥᐅᔪᓂ ᐊᖏᓂᕐᓴᓂ 
ᑎᒥᐅᔪᓂ, ᑲᒪᔨᒻᒪᕆᐅᔪᖅ ᐃᖅᑲᓇᐃᔭᕐᑎᓂᒃ ᐱᕕᒃᓴᖃᓂᕐᓴᐅᑐᐃᓐᓇᕆᐊᖃᒪᑦ 
ᐃᓕᓴᐃᒋᐊᖅ ᐊᒻᒪ ᐃᑲᔪᕆᐊᖅ. ᐊᒻᒪ, ᓄᓇᕘᑦᑖᖃᑕᐅᓯᒪᔪᑦ ᐃᖅᑲᓇᐃᔮᖃᖅᑐᑦ 
ᖁᑦᑎᓐᓂᕐᓴᓂᒃ ᐱᓕᕆᔭᒃᓴᖃᓂᕐᓴᐅᑎᑕᐅᑐᐃᓐᓇᕆᐊᖃᒪᑕ ᐊᔾᔨᒌᖏᑦᑐᓂᒃ, 
ᐸᕐᓇᒃᑕᐅᓗᑎᒃ ᖁᑦᓯᓐᓂᕐᓴᓂᒃ ᑲᒪᔪᓐᓇᕐᓯᒋᐊᖅ.    

ᐊᑕᐅᓯᕐᒧᑦ ᑲᑎᑎᑦᓯᒐᓗᐊᕐᐸᑕ ᑮᓇᐅᔭᓕᕆᔾᔪᓯᓂᒃ 
ᐊᑲᐅᖏᓕᐅᕈᑎᒋᔭᐅᔾᔮᖏᑦᑐᑦ ᒐᕙᒪᒃᑯᑦ ᓄᒃᑎᕆᓂᕐᒧᑦ ᒪᓕᒐᖏᓐᓄᑦ. 
ᖃᐅᔨᒪᕗᒍᑦ ᓄᒃᑎᕆᓂᖅ ᐱᒻᒪᕆᐅᑎᑕᐅᔪᖅ ᒐᕙᒪᒃᑯᓐᓄᑦ ᐊᒻᒪ ᓄᓇᕗᒻᒥᐅᓄᑦ. 
ᑭᓯᐊᓂ ᖃᓄᖅ ᐊᐅᓚᑕᐅᓂᖓ, ᑲᑎᑎᑕᐅᕙᓪᓕᐊᓂᖓᓗ ᑮᓇᐅᔭᓂᒃ 
ᐊᐅᓚᑦᓯᔾᔪᓯᐅᔪᑦ ᐊᑲᐅᖏᓕᐅᕈᑕᐅᔪᓐᓇᕐᒥᔪᑦ ᒐᕙᒪᒃᑯᑦ ᒪᓕᒐᖓᓄᑦ. 
ᑭᓯᐊᓂᑦᑕᐅᖅ ᑕᐃᒪᐃᖏᑐᐃᓐᓇᕆᐊᖃᒥᔪᖅ.   

ᐊᔾᔨᒌᖏᒻᒪᑕ ᑮᓇᐅᔭᓕᕆᔾᔪᓯᓂᒃ ᑕᕝᕙᓂᑦᓴᓐᐃᓇᖅ 
ᑲᒪᒋᔭᐅᓂᕆᒐᔭᕐᑕᖏᓐᓂᒃ ᐋᖅᑭᒃᓱᐃᔾᔪᓰᑦ:   

• ᐊᑕᐅᓯᕐᒥ ᐊᐅᓚᑕᐅᕕᖃᓕᕐᓗᑎᒃ ᑮᓇᐅᔭᐃᑦ ᐊᐅᓚᑕᐅᔾᔪᓯᖏᑦ   

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 53



 

ᐱᓗᐊᕐᑐᒥᒃ, ᒐᕙᒪᒃᑯᑦ ᐊᐅᓚᑦᓯᔪᒃᓴᐅᒻᒪᑕ ᑮᓇᐅᔭᓕᕆᓂᕐᒧᑦ ᐊᑕᐅᓯᕐᒥ 
ᐱᓕᕆᕝᕕᒻᒥ. ᐊᓯᖏᓐᓂ ᑮᓇᐅᔭᓕᕆᓂᕐᒧᑦ 
ᐃᖅᑲᓇᐃᔮᒃᓴᖃᖏᓐᓂᕐᓴᐅᖓᔭᕐᑐᖅ ᑭᓯᐊᓂ.    

• ᐊᖏᓂᕐᓴᐃᑦ ᐱᓕᕆᓂᕐᒧᑦ ᑎᒥᐅᔪᑦ ᓄᓇᕗᒻᒥ   

ᑕᒪᑐᒥᖓ ᐆᒃᑐᕋᐅᑕᐅᔪᒥᒃ ᐊᑐᕐᐸᑕ, ᓄᓇᕗᒻᒥ ᐱᓕᕆᕕᐊᔪᑦ 
ᐊᔾᔨᒌᖏᑦᑐᓂ ᓱᓕ ᑲᔪᓯᑎᑦᓯᖏᓐᓇᖃᑦᑕᕋᔭᕐᓗᑎᒃ ᑮᓇᐅᔭᓕᕆᓂᕐᒧᑦ 
ᐅᓪᓗᑕᒫᕐᓯᐅᑎᓂᒃ. ᑭᓯᐊᓂᑦᑕᐅᑦ, ᑭᒃᑯᑐᐃᓐᓇᐃᑦ ᐃᖅᑲᓇᐃᔭᕐᑐᑦ 
ᐅᓄᕈᓐᓇᐃᕐᓂᕐᓴᐅᒍᓐᓇᕐᑐᑦ ᐊᒻᒪ ᐅᓄᕐᓯᓂᕐᓴᐅᓗᑎᒃ;  

• ᐋᖅᑭᒃᓯᓗᑎᒃ ᐱᐅᓂᕐᐋᒧᑦ ᐱᓕᕆᓂᕐᒧᑦ ᐃᓕᑕᕆᔭᐅᓂᕐᒧᑦ   

ᑕᒪᑐᒥᖓ ᐊᑐᕐᐸᑦᑕ ᒐᕙᒪᒃᑯᑦ ᐋᖅᑭᒃᓯᒍᓐᓇᕐᐳᑦ ᐱᐅᓂᕐᐹᓂᒃ 
ᐃᓕᑕᕐᓯᔾᔪᑕᐅᓂᐊᕐᑐᒥ ᑲᒪᔾᔪᑕᐅᖃᑦᑕᕋᔭᕐᑐᓂᒃ ᓄᓇᕗᓗᒃᑖᒥ 
ᐋᖅᑭᒃᓱᐃᓗᑎᒃ ᑮᓇᐅᔭᓕᕆᓂᕐᒧᑦ. ᐊᑕᐅᓯᕐᒥ ᐊᓪᓚᕕᒻᒥ 
ᑲᒪᖃᑦᑕᕋᔭᕐᓗᑎᒃ ᐊᑭᓕᕐᑕᐅᔾᔪᑎᓂᒃ ᓄᓇᕗᒻᒥ, ᐊᒻᒪ ᐱᖃᑖ ᐊᓪᓚᕕᒃ 
ᐊᓯᐊᓂᑦᑕᐅᖅ ᓄᓇᓕᓐᓃᓪᓗᓂ ᑲᒪᒐᔭᕐᑎᓪᓗᒋᑦ ᐊᓯᖏᓐᓂᑦᑕᐅᖅ 
ᐊᑭᓕᕐᑐᐃᓂᕐᒧᑦ, ᐊᒻᒪ ᐱᖓᔪᐊᓐᓂ ᐊᓪᓚᕕᖃᕐᓗᑎᒃ ᑮᓇᐅᔭᓂᒃ 
ᑎᑭᑉᐸᓪᓕᐊᔪᓂᒃ ᑲᒪᔨᐅᑎᓪᓗᒋᑦ.   

ᑕᒪᒃᑯᐊ ᐆᑦᑐᕋᐅᑎᑐᐃᓐᓇᐃᑦ, ᐊᒻᒪ ᒐᕙᒪᒃᑯᑦ ᐃᓱᒪᕐᓱᕈᑎᒋᔭᖏᑦ ᓇᓕᐊᓐᓂᒃ 
ᐊᑐᖁᒪᒍᑎᒃ (ᓂᕈᐊᕐᓯᒍᒪᒍᑎᒃ) ᐊᐅᓚᑦᓯᔾᔪᓯᕆᒍᒪᔭᒥᓂᒃ. ᑭᓯᐊᓂᑦ, 
ᓇᓗᓇᐃᖅᓯᒋᐊᖃᕈᑎᒋᔭᕗᑦ ᐃᖅᑲᐅᒪᔭᐅᔭᕆᐊᖃᖅᑐᒥᒃ: ᐱᖓᓲᔪᕐᑐᓂ (6) 
ᐊᕐᕌᒍᓂ ᐱᓕᕆᐊᖃᕋᓱᐊᕐᓂᖅ ᑮᓇᐅᔭᐃᑦ ᐊᐅᓚᑕᐅᔾᔪᓯᕆᔭᖏᓐᓂᒃ 
ᐋᖅᑭᒋᐊᕈᑕᐅᓯᒪᖏᒻᒪᑦ. ᑮᓇᐅᔭᓂᒃ ᐊᐅᓚᑦᓯᔾᔪᓯᐅᔪᑦ ᐊᑕᐅᓯᐅᓕᖓᔪᒥ 
ᑲᒪᒋᔭᐅᔭᕆᐊᖃᓂᖏᑦ ᓱᓕᔾᔪᑕᐅᔪᒃᓴᐅᕗᑦ, ᐅᕝᕙᓘᓐᓃᑦ 
ᑲᔪᓯᑦᓯᐊᖏᑐᐃᓐᓇᕆᐊᖃᒥᔪᑦ.  

 

 

171. 

172. 

173. 

ᑕᒪᓐᓇ ᐊᑕᐅᓯᕐᒥ ᐊᐅᓚᑦᓯᕕᖃᕈᒪᓂᖅ ᒐᕙᒪᒃᑯᓐᓄᑦ 
ᐱᕕᒃᓴᖃᒋᐊᓪᓚᒍᑕᐅᔪᓐᓇᕐᐳᖅ. ᑕᒪᓐᓇ ᐊᑕᐅᓯᕐᒥᒃ ᐊᐅᓚᑦᓯᕕᖃᓂᖅ 
ᑮᓇᐅᔭᓕᕆᔨᓂᒃ ᐊᒥᒐᕐᓯᒍᑕᐅᓕᑐᐃᓐᓇᕆᐊᓕᒃ, ᒐᕙᒪᒃᑯᓐᓄᑦ 
ᐱᕕᒃᓴᖃᕕᐅᓂᕐᓴᐅᓕᕐᓗᓂ ᐊᐅᓚᑕᐅᔾᔪᑎᖏᓐᓂᒃ ᑮᓇᐅᔭᐃᑦ ᐊᓯᔾᔩᒋᐊᕆᐊᖅ 
ᐱᐅᓂᕐᓴᓄᑦ.    

ᓲᕐᓗ ᐃᒫᒃ, ᑮᓇᐅᔭᓂᒃ ᐊᑐᖏᓐᓂᕐᓴᐅᔾᔪᑎᖏᑦ ᐊᑐᕐᑕᐅᖔᕈᓐᓇᕐᓗᑎᒃ 
ᓄᓇᓕᓐᓂ ᐃᖅᑲᓇᐃᔭᒃᓴᓄᐊᖓᓂᐊᕐᑎᓪᓗᒋᑦ, ᑲᔪᓯᑎᑦᓯᓂᐊᕈᑎᒃ ᓄᒃᑎᕆᓂᕐᒥᒃ 
ᒐᕙᒪᒃᑯᓐᓂᒃ. ᐊᒻᒪ ᑮᓇᐅᔭᓂᒃ ᐊᑐᓗᐊᖏᓐᓂᕐᓴᐅᔾᔪᑎᖏᑦ ᑐᕌᖓᓕᕐᓗᑎᒃ 
ᒐᕙᒪᒃᑯᑦ ᓯᕗᓪᓕᐅᔾᔭᐅᖁᔭᖏᓐᓄᑦ, ᐅᕝᕙᓘᓐᓃᑦ ᓂᕆᐊᓐᓇᖏᑦᑐᑦ 
ᓴᖅᑭᑳᓪᓚᑐᐃᓐᓇᕆᐊᖃᓂᖏᓐᓄᑦ.   

ᑕᒪᓐᓇ ᐊᑕᐅᓯᕐᒥ ᐊᐅᓚᑦᓯᕕᖃᓂᖅ ᐊᒃᑐᐃᓂᖃᕋᔭᖏᑦᑐᖅ 
ᑭᒃᑯᑐᐃᓐᓇᐃᑦ ᐃᑲᔪᕐᑕᐅᔾᔪᑎᖏᓐᓂᒃ. ᑭᖑᓪᓕᕐᐹᒥ. ᐊᓯᔾᔨᕐᑕᐅᖁᓪᓗᒋᑦ 
ᐃᓯᒪᒋᔭᕗᑦ ᐊᒃᑐᐃᓂᖃᕋᔭᕐᑐᒋᓇᒍ ᐃᖅᑲᓇᐃᔭᕐᑎᑖᕆᐊᖃᓂᖏᓐᓂᒃ ᒐᕙᒪᒃᑯᑦ. 

54 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

ᒐᕙᒪᒃᑯᑦ ᐃᖅᑲᓇᐃᔭᓕᒫᑲᓴᖏᑦ ᑮᓇᐅᔭᓕᕆᓂᕐᒧᑦ ᐅᔾᔨᕐᓇᓗᐊᓲᒍᖏᒻᒪᑕ. 
ᑕᒪᒃᑯᐊ ᓄᐃᑕᔪᑦ ᐃᖅᑲᓇᐃᔮᑦ ᓅᒋᐊᖃᕋᔭᖏᑦᑐᑦ ᐋᖅᑭᒃᓱᕐᑕᐅᒋᐊᓪᓚᒃᓯᒪᔪᓄᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᒃᑯᑦ.    

 

 

174. 

175. 

176. 

177. 

178. 

ᐊᓪᓛᑦ ᐃᒫᒃ, ᑕᒪᓐᓇ ᓄᒃᑎᕆᓂᖅ ᐊᑕᐅᓯᕐᒧᑦ ᐊᐅᓚᑕᐅᕕᒻᒧᑦ 
ᐊᑲᐅᓯᒋᐊᕈᑕᐅᓪᓚᕆᒃᑲᔭᕐᑐᖅ ᑕᒪᐃᓐᓄᑦ ᐃᑲᔪᕈᓯᐅᔪᓄᑦ. ᐱᐅᓂᕐᓴᓂᒃ 
ᑮᓇᐅᔭᓂᒃ ᐊᐅᓚᑦᓯᔾᔪᑎᖃᓕᕐᐸᑕ ᒐᕙᒪᒃᑯᑦ ᑭᖑᕙᖏᑦᑐᓂᒃ 
ᐊᑐᐃᓐᓇᖃᓂᕐᓴᐅᖃᑦᑕᕋᔭᕐᑐᑦ, ᑕᒻᒪᕐᑕᕐᓯᒪᖏᑦᑐᓂᓪᓗ 
ᑐᑭᓯᒋᐊᕐᕕᒃᓴᖅᑕᖃᖅᐸᓪᓗᑎᒃ. ᐊᒻᒪ ᑕᒪᓐᓇ ᐊᑐᕐᑕᐅᖔᓕᕐᐸᑦ 
ᐊᑦᑕᕐᓇᖏᓐᓂᕐᓴᐅᒐᔭᕐᑐᖅ ᑕᒻᒪᕐᑕᑐᐃᓐᓇᕆᐊᖃᖅᑐᓄᑦ, ᓈᒻᒪᓇᖏᑦᑐᒻᒪᕆᓐᓂᒃ 
ᐃᓱᒪᓕᐅᑐᐃᓐᓇᕆᐊᖃᓂᕐᒧᑦ, ᐊᒻᒪ ᑎᓪᓕᑦᑐᖃᑐᐃᓐᓇᕆᐊᖃᓂᕐᒧᑦ. ᑕᒪᓐᓇ 
ᐃᑲᔪᕐᓂᖃᕋᔭᕐᑐᖅ ᓄᓇᕗᒻᒥᐅᓕᒫᓄᑦ.   

ᐃᒃᐱᒋᔭᐅᑦᓯᐊᕆᐊᖃᓂᖏᑦ ᓄᓇᕘᒃᑖᖃᑕᐅᓯᒪᔪᑦ 
ᐸᕐᓇᒃᓯᒪᔭᕆᐊᖃᓕᕐᓂᖏᑕ ᐃᖅᑲᓇᐃᔭᒃᓴᕐᑖᕐᑐᒃᓴᐅᓂᕐᒧᑦ ᖁᑦᓯᓐᓂᕐᓴᓂᒃ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔨᐅᓂᕐᒧᑦ ᓯᕗᓂᐅᓂᐊᕐᑐᒥᒃ   

ᐱᕕᒃᓴᑦᓯᐊᕙᒃ ᓄᓇᕘᒃᑖᖃᑕᐅᓯᒪᔪᓄᑦ. ᐊᒥᓱᒻᒪᕇᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐃᖅᑲᓇᐃᔮᒃᓴᐃᑦ ᐱᑐᐃᓐᓇᐅᖏᓚᑦ ᐊᒻᒪ 
ᐊᒃᓱᐊᓗᒃ ᐃᖅᑲᓇᐃᔭᕐᓯᒪᔾᔪᑕᐅᔭᕆᐊᖃᖅᑐᑦ ᑭᖑᓂᕐᒥ ᐊᒻᒪ 
ᐃᓕᓐᓂᐊᕐᓯᒪᒍᑕᐅᑦᓯᐊᕐᓗᑎᒃ. ᓄᓇᕗᑦ ᒐᕙᒪᒃᑯᖏᑦ ᑕᐃᒪᖓᓕᒫᖅ 
ᐃᓕᓐᓂᐊᕐᓯᒪᓪᓚᕆᑦᑐᓂᒃ (ᐃᖅᑲᓇᐃᔭᕐᓯᒪᓪᓚᕆᑦᑐᓂᒃ) 
ᑮᓇᐅᔭᓕᕆᔨᖃᕆᐊᖃᖅᐳᖅ ᑕᒪᐃᓐᓄᑦ ᑮᓇᐅᔭᓂᒃ ᐊᐅᓚᑦᓯᒋᐊᖃᓂᕐᒧᑦ. 
ᐃᓱᒪᒋᔭᑦᑎᒍᓪᓕ, ᒐᕙᒪᒃᑯᑦ ᐃᒃᐱᒍᓱᑦᓯᐊᕆᐊᖃᖅᑐᑦ ᓄᓇᕘᒃᑖᖃᑕᐅᓯᒪᔪᑦ 
ᐱᕕᒃᓴᖃᑦᓯᐊᕐᑐᑦ ᐃᓕᓐᓂᐊᕆᐊᖅ ᑮᓇᐅᔭᓕᕆᔨᓪᓚᕆᐅᓂᕐᒧᑦ 
ᐱᓕᕆᔪᒃᓴᐅᒋᐊᖅ.   

ᐋᖅᑭᒃᓱᐃᕙᓪᓕᐊᓂᖅ ᐊᓯᖏᓐᓂᒃ ᑲᔪᓯᒋᐊᓪᓚᒍᑕᐅᔪᓐᓇᕐᑐᓂᒃ. 
ᒐᕙᒪᒃᑯᑦ ᑲᔪᓯᑎᑦᓯᓯᐊᓚᐅᕐᓂᖓ ᐃᓕᓴᐃᓂᕐᒥᒃ ᒪᓕᒐᓕᐅᕐᑎᒃᓴᓂᒃ ᐃᓄᓐᓂᒃ 
ᑐᓴᐅᒪᔭᐅᔪᕐᔪᐊᖑᓕᓚᐅᕐᒪᑦ ᑲᓇᑕᒥ, ᐊᒻᒪ ᓄᓇᕗᑦ ᑕᒪᑯᒥᖓ 
ᐅᐱᒍᓱᒍᑎᖃᖅᑐᑦ.    

ᑮᓇᐅᔭᓂᒃ ᐊᐅᓚᑦᓯᑦᓯᐊᖁᓪᓗᒋᑦ ᐊᒻᒪ  ᐊᒻᒪ ᐃᓕᓴᐃᖁᓪᓗᒋᑦ 
ᓄᓇᕘᕐᑖᖃᑕᐅᓯᒪᔪᓂᒃ ᓯᕗᓂᒃᓴᒥᒃ ᖁᑦᓯᓐᓂᕐᓴᓂᒃ ᑲᒪᔨᕈᕐᓂᐊᕐᐸᑕ, ᒐᕙᒪᒃᑯᑦ 
ᐋᖅᑭᒃᓯᒋᐊᖃᖅᐳᑦ ᐃᑲᔪᕈᑎᒃᓴᓂᒃ ᐃᓄᓐᓄᑦ ᐃᓕᓴᕐᓗᑎᒃ 
ᑮᓇᐅᔭᓕᕆᔨᒻᒪᕈᓂᕐᒧᑦ.    

ᐊᑯᓂᐅᓕᕐᑐᖅ ᒐᕙᒪᒃᑯᑦ ᐱᓕᕆᐊᖃᒃᓴᖃᖅᓯᒪᓕᕐᑐᑦ 
ᐃᓕᓴᐃᔪᒃᓴᐅᓂᕐᒧᑦ ᐊᒻᒪ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᕐᑎᓴᓄᑦ. ᑕᒪᒃᑯᐊ 
ᐱᓕᕆᐊᕆᔭᖏᑦ ᐃᑲᔪᕈᑕᐅᔫᒐᓗᐊᑦ ᒐᕙᒪᒃᑯᓐᓄᑦ, ᑭᓯᐊᓂ 
ᐃᓕᓴᐃᓪᓚᕆᒋᐊᖃᖅᐳᑦ ᑮᓇᐅᔭᓕᕆᔨᓪᓚᕆᓐᓂᐊᕐᑐᓂᒃ ᐊᒻᒪ ᑕᒪᓐᓇ 
ᐊᕐᕌᒍᒐᓴᓐᓂ ᐃᓕᓐᓂᐊᕐᑕᐅᔭᕆᐊᓕᒃ ᑮᓇᐅᔭᓕᕆᔨᓪᓚᕆᒐᓱᐊᕐᓂᕐᒧᑦ.   

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 55

180. 

ᑐᑭᓯᐊᕗᒍᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᐊᓂ ᕿᒥᕐᕈᔪᑦ 
ᖃᓄᕐᑑᕈᑎᒃᓴᓂᒃ ᓄᓇᕘᒃᑕᖃᑕᐅᓯᒪᔪᓄᑦ ᐃᓕᓐᓂᐊᕈᑕᐅᖃᑦᑕᕋᔭᕐᑐᓂᒃ 
ᓯᓚᕐᑐᕐᓴᕐᕕᒃᑯᑦ ᑮᓇᐅᔭᓕᕆᓂᐅᑉ ᒥᒃᓵᓄᑦ ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧᑦ 
ᑐᕌᖓᔪᓂᒃ, ᐃᓕᑕᖅᓯᔭᐅᔾᔪᑎᑖᖑᓗᑎᒃ. ᑕᒪᓐᓇ ᑲᔪᓯᒋᐊᕈᑎᑦᓯᐊᕙᐅᒐᔭᕐᑐᖅ; 
ᓯᓚᒃᑐᕐᓴᕐᕕᒃᑯᑦ ᑎᑯᕇᔅᑕᕐᓂᖅ, ᐃᓕᓐᓂᐊᕐᑕᖓᓄᑦ ᐱᔭᕇᕈᑎᑖᕐᓂᖅ 
ᑲᔪᓯᒋᐊᕈᑎᒋᓂᐊᓕᕐᓗᒍ ᐃᓕᓐᓂᐊᕆᐊᖅ ᑮᓇᐅᔭᓕᕆᔨᓪᓚᑦᑖᖑᓂᕐᒧᑦ.   

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᐋᖅᑭᒃᓱᐃᔪᒃᓴᐅᕗᑦ 
ᐃᓕᓐᓂᐊᕐᑎᑦᓯᒍᑎᒃᓴᓂᒃ ᐃᑲᔪᕈᑕᐅᓂᐊᕐᓗᑎᒃ ᓄᓇᕘᑦᑖᖃᑕᐅᓯᒪᔪᓄᑦ 
ᐃᓕᓴᐃᒋᐊᖅ ᑮᓇᐅᔭᓕᕆᔨᓪᓚᑦᑖᖑᓂᕐᒧᑦ ᐊᒻᒪ ᐋᖅᑭᒃᓱᐃᓗᑎᒃ ᐊᓯᖏᓐᓄᑦ 
ᑐᖄᖓᔪᓂᒃ ᐊᐅᓚᑦᓯᒍᓐᓇᕐᓂᕐᒧᑦ ᑮᓇᐅᔭᓕᕆᓂᕐᒥᒃ.    

ᒐᕙᒪᒃᑯᑦ ᑭᐅᔾᔪᑎᖓ. ᒐᕙᒪᒃᑯᑦ ᐊᖏᖅᑐᑦ. ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ 
ᐃᓕᕆᕕᐊᓂ ᐊᕐᓱᕈᕈᑎᖃᐃᓐᓇᕐᓂᐊᕐᐳᑦ ᐃᓕᓴᐃᒋᐊᖅ ᓄᓇᕘᒃᑖᖃᑕᐅᓯᒪᔪᓂᒃ 
ᑮᓇᐅᔭᓕᕆᔨᒻᒪᕈᓂᕐᒧᑦ ᐊᒻᒪ ᐊᐅᓚᑦᓯᔨᐅᓂᕐᒧᑦ ᑮᓇᐅᔭᓂᒃ. ᐊᒻᒪ, 
ᐋᖅᑭᒃᓯᓛᕐᓗᑎᒃ ᐃᖅᑲᓇᐃᔭᕐᓂᓕᕆᓂᕐᒧᑦ ᐸᕐᓇᐃᒍᑎᓂᒃ 
ᐋᖅᑭᒋᐊᓪᓚᒍᑕᐅᒐᔭᕐᒪᑕ ᑮᓇᐅᔭᓂᒃ ᐊᐅᓚᑦᓯᒍᓐᓇᕐᓯᑦᓯᐊᕐᓂᕐᒧᑦ.   

ᓄᖅᑲᕆᐊᕈᑎᐊ: ᑮᓇᐅᔭᓂᒃ ᐊᐅᓚᑦᓯᑦᓯᐊᕐᓂᑦ ᒐᕙᒪᖃᑦᓯᐊᕐᓂᐅᕗᖅ   

ᐊᕐᕌᒍᑦ ᐱᖓᓲᔪᕐᑐᓂ (6) ᓱᒃᑲᐃᓚᐅᕐᑎᓪᓗᒍ ᑲᔪᓯᑎᑦᓯᓇᐊᕐᓂᖅ, 
ᒐᕙᒪᖏᑦ ᓄᓇᕗᒻᒥ ᐃᓱᒪᓕᐅᕈᑎᖃᑦᓴᐅᑎᒋᖁᓕᕐᓱᒋᑦ ᐋᖅᑭᒃᓱᒋᐊᕐᓂᕐᒧᑦ 
ᑮᓇᐅᔭᐃᑦ ᐊᐅᓚᑕᐅᓂᖏᓐᓂᒃ. ᑮᓇᐅᔭᓂᒃ ᐊᐅᓚᑦᓯᑦᓯᐊᕐᐸᑕ 
ᐅᓗᕆᐊᓇᖏᓐᓂᕐᓴᒃᑰᕋᔭᕐᑐᑦ ᑕᒻᒪᕐᑕᑐᐃᓐᓇᕆᐊᖃᓂᕐᒧᑦ, ᑕᒻᒪᕐᓗᑎᒃ 
ᐃᓱᒪᓕᐅᑐᐃᓐᓇᕆᐊᖃᓂᕐᒧᑦ, ᑎᓪᓕᑦᑐᖃᑐᐃᓐᓇᕆᐊᖃᓂᖓᓄᓪᓗ 
ᑲᔪᓯᔾᔭᐃᒃᑯᑕᐅᒐᔭᕐᑐᓂᒃ. ᐃᑲᔪᕋᔭᕐᑐᖅ ᒐᕙᒪᖃᑦᓯᐊᕐᓂᐊᓄᑦ ᓄᓇᕗᒻᒥᐅᓕᒫᑦ.   

56 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ



 

ᐅᐃᒍᐊᕈᓯᖅᖓ  A ᐱᔾᔪᑎᖃᖅᑐᑦ ᑮᓇᐅᔭᑦ ᖃᐅᔨᓴᕐᓯᒪᔭᑕ ᒥᒃᓵᓄᑦ ᐊᒻᒪ 
ᑲᓇᑕᒥ ᑮᓇᐅᔭᓕᕆᔨᕐᔪᐊᑦ ᒥᒃᓵᓄᑦ    

ᑐᕌᒐᕆᔭᕗᑦ   

ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᑎᑦ ᐊᓪᓚᕕᖓ ᐃᒻᒥᒃᑰᕐᐳᖅ ᐊᒻᒪ ᐱᓕᕆᒍᔾᔨᕙᑦᑐᑦ ᓄᓇᕗᑦ ᒪᓕᒐᓕᐅᕐᑎᖏᓐᓂᒃ ᐊᒻᒪ 
ᓄᓇᕗᒻᒥᐅᓂᒃ.  ᐃᒃᐱᒋᔭᐅᑦᓯᐊᕐᑐᐊᓗᐃᑦ ᑭᒃᑯᑐᐃᓐᓇᕐᓄᑦ  ᐱᓕᕆᑦᓯᐊᒡᒍᓂᖏᓐᓄᑦ ᐊᒻᒪ ᐱᓕᕆᐊᖏᑕ 
ᐊᒃᑐᐃᓂᖃᖃᑦᑕᕐᓂᖏᓐᓄᑦ ᐱᐅᔪᓂᒃ.     

ᑲᔪᖏᖅᓱᐃᔨᐅᔪᒍᑦ ᐅᑯᓂᖓ:   

• ᒐᕙᒪᐃᑦ ᑭᐅᔪᓐᓇᕆᐊᖃᓂᖏᓐᓂᒃ (ᓵᑕᒃᓴᐅᓂᖏᓐᓂᒃ)   

• ᐊᐅᓚᓂᖃᑦᓯᐊᕐᑐᓂᒃ ᐊᒻᒪ ᐊᑐᕐᓂᖃᑦᓯᐊᕐᑐᓂᒃ ᒐᕙᒪᖃᓗᑎᒃ     

• ᒐᕙᒪᖃᑦᓯᐊᕐᓂᖅ    

• ᐱᕙᓪᓕᐊᑎᑦᓯᓯᐊᖏᓐᓇᕐᓂᖅ    

• ᓴᐳᒻᒥᒋᐊᖅ ᓄᓇᕗᑦ ᑭᖑᓂᕆᓕᕐᑕᖓᓂᒃ/ᐱᖅᑯᓯᖏᓐᓂᒃ   

ᑲᔪᓯᔪᓐᓇᕐᑐᑦ ᐃᒪᓐᓇ:   

• ᐃᒻᒥᒃᑯᑦ ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᓂᕐᒧᑦ ᐊᒻᒪ ᐃᓕᓐᓂᐊᕐᓗᑎᒃ ᑐᕌᒐᖃᕈᑕᐅᓗᑎᒃ ᑐᑭᓯᒋᐊᕐᕕᒃᓴᓂᒃ, 
ᐃᑲᔪᕐᓂᒃᑯᑦ ᐃᓱᒪᓕᐅᕐᓂᕐᒧᑦ, ᐊᒻᒪ  ᓇᓗᓇᐃᕈᑕᐅᒃᑲᓐᓂᕋᔭᕐᒪᑕ ᓄᓇᕗᒻᒥ ᒪᓕᒐᓕᐅᕐᑎᓄᑦ, ᓄᓇᕗᑦ 
ᒐᕙᒪᖏᓐᓄᑦ ᐊᒻᒪ ᓄᓇᕗᒻᒥᐅᓄᑦ;   

• ᐱᓕᕆᖃᑎᖃᓗᑎᒃ ᒪᓕᒐᓕᐅᕐᑎᑦ ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᑎᖏᓐᓂᒃ, ᒐᕙᒪᑐᖃᒃᑯᓐᓂᒃ ᐊᒻᒪ ᐅᑭᐅᕐᑕᕐᑐᒥ 
ᒐᕙᒪᓂᒃ, ᐊᒻᒪ ᑲᑐᔾᔨᖃᑎᒌᒍᖅᓯᒪᔪᓂᒃ, ᐊᒻᒪ   

• ᐃᖅᑲᓇᐃᔭᕐᕕᐅᔪᓂ ᐃᒃᐱᒍᓱᖃᑦᑕᐅᑎᑦᓯᐊᕐᓗᑎᒃ, ᐱᓕᕆᕕᐅᔪᖅ ᐊᔾᔨᒌᖏᑦᑑᒐᓗᐊᓄᑦ ᑲᔪᓯᑦᓯᐊᖁᓪᓗᒍ ᐊᒻᒪ 
ᖃᐅᔨᒍᑕᐅᓂᐊᕐᒪᑦ ᐃᖅᑲᓇᐃᔭᕐᓂᕐᒧᑦ ᓂᕆᐅᒍᑎᑦᓴᖃᑦᓯᐊᕐᓂᕐᒥᒃ.  

ᑐᕌᒐᕆᔭᕗᑦ (ᐱᓂᐊᕐᓂᕆᔭᕗᑦ)   

ᒪᓕᓪᓗᒋᑦ ᓄᓇᕗᒻᒥ ᐱᖁᔭᖏᓐᓂ, ᓇᐃᓴᐅᑎᓕᒃ section 46(1), (Nunavut Act, section 46(1), 
ᑕᒻᒪᕐᓯᒪᔪᖅᓯᐅᓚᐅᕐᐳᒍᑦ ᑮᓇᐅᔭᓂᒃ ᐊᒻᒪ ᑮᓇᐅᔭᐃᑦ ᐊᑐᕐᑕᐅᕙᓪᓕᐊᕙᓐᓂᖏᓐᓂᒃ ᒐᕙᒪᒃᑯᖏᓐᓄᑦ ᓄᓇᕗᒻᒥ, 
ᓂᕐᓕᖁᔭᐅᓪᓗᑕ ᖃᓄᖅ ᐃᓱᒪᒻᒪᖓᑦᑕ ᒐᕙᒪᒃᑯᑦ ᑮᓇᐅᔭᖁᑎᖏᑕ ᐊᑕᖏᕐᓗᒋᑦ ᖃᐅᔨᓴᕐᑕᐅᓯᒪᓂᖏᓐᓂᒃ.   

ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᓂᒃᑯᑦ ᕿᒥᕐᕈᓚᐅᕐᐳᒍᑦ ᐊᐅᓚᒍᑎᖏᑕ ᐃᓚᖏᓐᓂᒃ, ᒪᓕᒐᖓᓂᒃ, ᐊᒻᒪ ᑮᓇᐅᔭᐃᑦ 
ᐊᐅᓚᐅᔾᔪᓯᖏᓐᓂᒃ, ᐊᒻᒪ ᑮᓇᐅᔭᓂᒃ ᒥᐊᓂᕐᓯᔾᔪᓯᖏᓐᓂᒃ, ᐊᒻᒪ ᑐᓂᓯᔾᔪᑎᒋᓪᓗᒋᑦ ᑎᑎᕋᖅᓯᒪᑦᓯᐊᕐᑐᓂᒃ 
ᐆᒃᑐᕋᐅᑕᐅᓪᓗᑎᒃ ᑐᑭᓯᑎᑦᓯᓇᓱᐊᕐᓂᕐᒧᑦ.    

ᑖᒃᑯᐊ ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᑎᐅᑉ ᑐᓂᔭᒃᓴᕆᔭᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ, ᐊᒻᒪ ᑕᐃᔭᐅᔪᑦ 
ᖃᐅᔨᓴᕈᑕᐅᓯᒪᓪᓗᑎᒃ ᐊᓯᖏᓐᓄᑦ ᐱᔾᔪᑕᐅᔪᓄᑦ (Other Matters), ᐃᓚᒋᔭᐅᒻᒥᔪᑦ ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕈᑎᓂ. 
ᒪᓕᓪᓗᒋᑦ ᓄᓇᕗᒻᒥ ᐱᖁᔭᖅ Nunavut Act, section 46(2), ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᑎ ᑐᓴᕐᑎᑦᓯᒋᐊᓕᒃ 
ᑮᓇᐅᔭᐃᑦ ᒥᒃᓵᓄᐊᖓᔪᓕᒫᓂᒃ ᓄᓇᕗᑦ ᒪᓕᒐᓕᐅᕐᑎᖏᓐᓄᑦ. ᐊᑐᓂᑦ ᐱᔾᔪᑕᐅᓯᒪᔪᑦ ᖃᐅᔨᓴᕈᑎᓂ 

ᕿᒥᕐᕈᔭᐅᓯᒪᔪᐃᓐᓇᐃᑦ ᒪᓕᑦᓱᒋᑦ ᐱᖁᔭᖏᑦ; ᒪᓕᑦᓱᒋᑦ ᖃᐅᔨᓴᕐᓯᒪᔭᕗᑦ ᓲᕐᓗ ᐆᒃᑐᕋᐅᑎᒋᔭᐅᓯᒪᔪᑦ ᐊᒻᒪ ᐊᓯᖏᑦ 
ᒪᓕᒐᒃᓴᐃᑦ ᑲᔪᓯᑎᑕᐅᒋᐊᖃᕋᓱᒋᔭᕗᑦ.     

ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᓚᐅᕐᓂᕗᑦ   

ᐅᑯᐊ ᑎᑎᕋᖅᓯᒪᔪᑦ ᐅᖃᐅᓯᖅᑕᖃᐅᖅᑐᑦ ᐃᓱᒪᒋᓯᒪᔭᑦᑎᓐᓂᒃ ᒪᓕᒐᓕᐅᕐᑎᓄᑦ ᓱᖁᑎᒋᔭᐅᔪᒻᒪᕆᐅᖅᑰᕐᑐᑦ; ᐊᒻᒪ 
ᑎᑎᕋᖅᓯᒪᒻᒥᔪᒍᑦ ᐊᑐᓕᖅᑕᐅᖁᔭᑦᑎᓐᓂᒃ ᐊᒻᒪ ᑎᑎᕋᖅᓯᒪᔪᑦ ᐊᐅᓚᑦᓯᔨᒻᒪᕆᐅᑉ ᐅᖃᐅᓯᖏᓐᓂᒃ, ᐃᓚᖏᒍᑦ. ᑮᓇᐅᔭᓂᒃ 
ᕿᒥᕐᕈᑎᓪᓗᑕ ᑎᑎᕋᖅᑕᐅᓚᐅᕐᐳᑦ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᐸᓪᓕᐊᓂᒃᑯᑦ, ᐊᒻᒪ ᐊᑕᖏᕐᓗᒋᓪᓗ ᑮᓇᐅᔭᓂᒃ 
ᐱᔾᔪᑎᖃᖅᑐᑦ ᒥᒃᓵᓄᑦ ᐊᒻᒪ ᒐᕙᒪᑐᖃᒃᑯᑦ ᑯᐊᐳᕇᓴᖁᑎᖏᓐᓄᐊᖓᔪᑦ.  

ᐅᖃᓕᒫᕐᑏᑦ ᖃᐅᔨᒪᔪᒃᓴᐅᕗᑦ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᖅᐸᒃᑲᑦᑕ ᓂᓪᓕᐅᑎᖃᖅᑐᒃᓴᐅᑎᓪᓗᑕ ᐃᓱᒪᒋᔭᑦᑎᓐᓂᒃ 
ᖃᐅᔨᕙᓪᓕᐊᔭᑦᑕ ᒥᒃᓵᓄᑦ. ᑕᐃᒪᐃᒻᒪᑦ, ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᓂᑦᑎᒍᑦ ᑕᒪᐃᓐᓂᓕᒫᖅ ᐊᑲᐅᖏᒍᑕᐅᔪᓂᒃ 
ᓇᓗᓇᐃᖅᓯᒍᓐᓇᖏᓐᓇᑦᑕ ᐃᒃᐱᒋᔭᐅᔪᓕᒫᓂᒃ ᒪᓕᒐᓕᐅᕐᑎᓄᑦ ᐅᕝᕙ `ᓘᓐᓃᑦ ᐊᓯᖏᓐᓄᑦ.   

ᑎᑎᕋᖅᓯᒪᔪᖅ, Exhibit A.1,ᒥ ᑐᑭᓯᒋᐊᕈᑕᐅᕗᖅ ᑕᒪᒃᑯᐊ ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕈᑎᒋᕙᑦᑕᕗᑦ ᑎᑎᕋᖅᓯᒪᔪᖃᐅᕐᒪᑕ 
“ᑭᐅᔭᐅᔪᓐᓇᖏᑦᑐᓂᒃ” ᐱᔾᔪᑎᖃᖅᓱᑎᒃ ᑮᓇᐅᔭᐃᑦ ᐅᓂᒃᑳᕆᔭᐅᓯᒪᓂᖏᓐᓂᒃ, ᒪᓕᒃᑲᓗᐊᕐᒪᖔᑕᓘᓐᓃᑦ 
ᒪᓕᒋᐊᖃᖅᑐᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ ᐃᓱᒫᓗᒍᑕᐅᔪᓂᒃ.   

Exhibit A.1 ᒫᓐᓇᕋᑖᖅ ᑮᓇᐅᔭᐃᑦ ᑕᒻᒪᕐᓯᒪᔪᑦᓯᐅᕐᑕᐅᓂᖏᑕ ᒥᒃᓵᓄᑦ ᐃᓱᒪᒋᔭᕗᑦ. 

ᑭᒃᑯᑦ   ᐊᕐᕌᒎᑉ ᓄᓐᖑᐊ   
ᑕᒻᒪᕐᓯᒪᔪᕐᓯᐅᕐᑕᐅᔪᑦ 
ᑮᓇᐅᔭᑦ ᐅᓪᓗᖓ   

ᐊᑲᐅᖏᒍᑕᐅᔪᑦ 
ᑮᓇᐅᔭᓂᒃ 

ᑕᒻᒪᕐᓯᒪᔪᕐᓯᐅᕐ
ᑐᑦ 

ᐃᓱᒪᒋᔭᖏᒍᑦ? 
ᓴᖅᑭᑕᐅᓂᖏᑕ 

ᐅᓪᓗᖓ 

ᓄᓇᕗᒻᒥ ᒐᕙᒪᒃᑯᑦ 
(ᐊᑕᖏᕐᓗᒋᑦ ᖃᐅᔨᓴᕐᑕᐅᔪᑦ) 

31  ᒫᔾᔨ 2003 

31  ᒫᔾᔨ 2004 

24 ᒪᔨ 2004 

24 ᒪᐃ 2005 

ᐄᖕ2

ᐄᖕ2

21  ᒪᐃ 2004 

16 ᑎᓯᐱᕆ 20053

ᓄᓇᕗᒻᒥ ᓯᓚᒃᑐᕐᓴᕐᕕᒃ   30 ᔫᓂ  2003 

30  ᔫᓂ 2004 

30  ᔫᓂ 2005 

19 ᓯᑎᐱᕆ 2003 

27 ᐅᒍᓯᑎ 2004 

9 ᓯᑎᐱᕆ 2005 
(ᑎᑎᕋᖅᓯᒪᔪᑦ 10,ᒥ, 
ᐋᖅᑭᒋᐊᕐᓯᒪᔪᑦ, ᐅᓪᓗᖓᓄᑦ 
ᑎᓯᐱᕆ 2, 2005,ᒧᑦ)    

No 

No 

No 

19  ᒪᐃ2004 

28 ᕕᕗᐊᕆ 2005 

ᓴᖅᑭᑕᐅᓯᒪᖏᑦᑐᑦ ᓱᓕ 

ᓄᓇᕗᒻᒥ ᐱᔅᓇᓯᖃᓂᒧᑦ 
ᐊᑐᕐᑐᐊᕐᓂᕐᒧᑦ ᑯᐊᐳᕇᓴᓐ   

31  ᒫᔾᔨ 2003 
 
 

31  ᒫᔾᔨ 2004 

7  ᓄᕕᐱᕆ 2003 
(ᑎᑎᕋᖅᓯᒪᔪᑦ 13,ᒥ 
ᐋᖅᑭᒋᐊᕐᓯᒪᓪᓗᓂ 
ᐅᓪᓗᖓᓄᑦ 3 ᓯᑎᐱᕆ 
2004) 

3 ᓯᑎᐱᕆ 2004 

Yes2 
 
 

Yes2

30 ᓄᕕᐱᕆ 2004 
 
 

18  ᒫᔾᔨ 2005 

ᓄᓇᕗᒻᒥ ᑯᐊᐳᕇᓴᓐ   31  ᒫᔾᔨ 2004 

31  ᒫᔾᔨ 2005 

25  ᔫᓂ 2004 

28  ᔫᓂ 2005 

No 

No 

30 ᓄᕕᐱᕆ 2004 

18 ᓄᕕᐱᕆ 2005 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 31  ᒫᔾᔨ 2003 

31  ᒫᔾᔨ 2004 

31 ᐅᒃᑐᐱᕆ 2003 

17 ᓯᑎᐱᕆ 2004 

No 

No 

25 ᓄᕕᐱᕆ  2004 

23 ᓄᕕᐱᕆ  2005 

ᖁᓪᓕᖅ 
ᐃᑯᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᖓ   

31  ᒫᔾᔨ 2004 

31  ᒫᔾᔨ 2005 

13 ᐅᒃᑐᐱᕆ 2004 

3 ᐅᒍᓯᑎ 2005 

Yes2

No 

25 ᓄᕕᐱᕆ  2005 

29 ᓄᕕᐱᕆ 2005 

ᐃᖅᓇᐃᔭᕐᑎᓂᒃ 
ᐃᑲᔪᕐᑎᐅᓂᕐᒧᑦ ᑲᑎᒪᔨᐅᔪᑦ 
ᓄᓇᑦᓯᐊᒥ ᐊᒻᒪ ᓄᓇᕗᒻᒥ   

31 ᑎᓯᐱᕆ 2002 

31 ᑎᓯᐱᕆ 2003 

31 ᑎᓯᐱᕆ 2004 

28  ᒪᕐᔨ 2003 

26  ᒪᕐᔨ 2004 

25 ᕕᕗᐊᕆ 2005 

No 

No 

No 

30 ᓄᕕᐱᕆ 2004 

3  ᒫᔾᔨ 2005 

21 ᓄᕕᐱᕆ 2005 

1 ᐅᑯᐊ ᑎᑎᕋᖅᓯᒪᔪᑦ ᑕᒻᒪᕐᓯᒪᔪᖅᓯᐅᕐᓯᒪᔭᕗᑦ ᑮᓇᐅᔭᐃᑦ ᓴᖅᑭᑕᐅᓚᐅᕐᓯᒪᔪᑦ ᑕᐃᒪᖓᓂᑦ ᑭᖑᓪᓕᐹᒥ ᒪᓕᒐᓕᐅᕐᑎᓄᑦ ᑐᓂᓯᓚᐅᕐᓯᒪᑎᓪᓗᑕ, ᐊᒻᒪ 
ᓴᖅᑭᑕᐅᓯᒪᖏᑦᑐᑦ ᓱᓕ ᖃᐅᔨᓴᕐᓯᒪᔭᕗᑦ.   

2 ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᓗᒋᑦ ᑎᑎᕋᖅᓯᒪᔪᑦ  Chapter 2,ᒥ. 

3 ᐅᓪᓗᖏᑦ ᐋᖅᑭᒃᑕᐅᓯᒪᔪᑦ ᒪᓕᒐᓕᐅᕐᑏᓪᓗ (ᑎᑎᕋᖅᓯᒪᔪᑦ, paragraph 72,ᒥ)  

ᐃᓄᖁᑎᕗᑦ   

ᐊᒥᓲᕗᑦ ᑭᒃᑯᑐᐃᓐᓇᐃᑦ ᖃᐅᔨᒪᓂᖃᖅᑐᑦ (ᐃᓕᓐᓂᐊᕐᓯᒪᓂᖃᖅᑐᑦ) ᐊᔾᔨᒌᖏᑦᑐᓂᒃ ᐊᒻᒪ ᐃᖅᑲᓇᐃᔭᖃᑦᑕᕐᓯᒪᔪᑦ 
ᑮᓇᐅᔭᓕᕆᓂᕐᒧᑦ. ᐱᔾᔪᑎᒋᓪᓗᒍ ᓄᓇᕗᑦ ᐊᖏᔪᐊᓘᓂᐊ, ᑮᓇᐅᔭᓕᕆᓂᕐᒧᑦ ᑕᒻᒪᕐᓯᒪᔪᖅᑎᐅᔪᑦ ᐱᓕᕆᖃᑎᖃᖅᐸᑦᑐᑦ 
ᐃᖅᑲᓇᐃᔭᕐᑎᓂᒃ, ᐋᑐᕗᐊᒥ, ᐃᑦᒪᓐᓇᒥ, ᐊᒻᒪ ᒪᓐᑐᕆᐊᓪᒥ ᐊᓪᓚᕕᓐᓂᒃ.  ᐊᒥᓱᒻᒪᕆᐅᔪᑦ ᐃᖅᑲᓇᐃᔭᕐᑎᕗᑦ ᐱᓕᕆᕗᑦ 
ᓄᓇᕗᒻᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᓂᕐᒧᑦ ᑎᓕᔭᐅᓯᒪᓪᓗᑎᒃ.   

  ᐃᑲᔪᕐᑎᐊ ᑮᓇᐅᔭᓂᒃ 
ᑕᒻᒪᕐᓯᒪᔪᕐᓯᐅᕐᑏᑦ   

ᕌᓐ ᑖᒻᓴᓐ. Ron Thompson 
ᐋᓐᑐᕈ ᓕᓇᔅ, Andrew Lennox 

ᐊᖓᔪᖅᑳᑦ   

ᑕᐃᓪ ᓯᐅᕐ, Dale Shier, ᐊᑐᕗᐊ
ᕋᔾᔭ ᓯᒻᓴᓐ, ᐃᑦᒪᓐᑕᓐ Roger 

Simpson,  

  

  ᐃᖅᑲᓇᐃᔭᕐᑏᑦ   

ᓴᓐᑎᓪ ᐊᕐᓴᒻᐸᓪ, Chantal 
Archambault 

ᒧᕇ-ᓄᐃᓪ ᐱᐅᓴᒻ. Marie-
Noêlle Beauchamp 

ᓯᓪᕕ ᑯᓯᑦ, Sylvie Cossette 

ᑖᕐᓖᓐ ᕼᐊᓗᕗᐃDarlene 
Holloway 

 ᑕᐃᕕᑦ ᐅᕐᕕᖏ, David 
Irving 

ᒥᐊᓕ-ᔫ ᔭᒃᓯᒃ, Mary-Jo 
Jacksic 

ᑕᐃᓖᓐ ᑭᐅᕐᓂ, Tyleen 
Kearney 

ᑮ ᓕᑯᕌᔅGuy Legras 

 ᒥᓐ-ᑐᒃ ᓂᖏ, Minh-Duc 
Nguyen 

ᒦᓚ ᓴᐃᒪᓐ, Mila Simon 

ᕌᑉ ᕗᐃᑉ, Robin Webb 

ᐲᑕ ᔨ, Peter Yeh 

ᑐᓴᕐᑎᑦᓯᖃᑦᑕᕆᐊᖃᓂᖅ ᐊᒻᒪ ᐅᖃᐅᓯᐅᓯᒪᔪᒃ ᑲᒪᑦᓯᐊᕐᓂᖅ   

ᐊᓪᓚᕕᑦᑎᓐᓂ ᒪᓕᒐᖃᖅᐳᒍᑦ ᑎᓕᓯᒍᑕᐅᓯᒪᔪᓂᒃ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑐᒃᓴᐅᓪᓗᑕ ᐊᒻᒪ ᐊᑐᓕᕐᑎᑕᐅᔪᒃᓴᓂᒃ 
ᐋᖅᑭᒃᓱᐃᔪᒃᓴᐅᓪᓗᑕ ᕿᒥᕐᕈᔭᐅᒐᔭᕐᑐᓂᒃ ᑲᑐᔾᔨᖃᑎᒌᓄᑦ ᐱᓕᕆᒍᔾᔭᐅᔪᓄᑦ. ᓈᒻᒪᓈᕐᐸᑦ, ᐊᓪᓚᕕᑦᑎᓐᓂ 
ᑎᑎᕋᕐᕕᐅᔪᒃᓴᐅᔪᑦ ᑲᒪᔨᐅᔪᒧᑦ ᑭᐅᓗᑎᒃ ᐊᑐᓕᖁᔭᐅᔪᓄᑦ ᐅᑯᓇᓂ ᑎᑎᕋᖅᓯᒪᔪᓂ.     

ᑎᑎᕋᓚᐅᕐᐸᕗᑦ ᑐᑭᓯᒋᐊᕈᑎᒃᓴᐃᑦ ᐊᓪᓚᕕᖓᓄᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔨᒻᒪᕆᐊᓄᑦ ᓄᓇᕗᒻᒥ, ᒐᕙᒪᒃᑯᑦ 
ᐱᓕᕆᕕᖏᓐᓄᑦ, ᐊᒻᒪ ᒐᕙᒪᑐᖃᒃᑯᑦ ᑯᐊᐱᕇᓴᖏᓐᓄᑦ, ᐊᔪᕐᓇᖏᑉᐸᑦ.  ᒐᕙᒪᒃᑯᑦ ᑭᐅᔾᔪᑎᒋᓯᒪᔭᖏᑦ ᐃᓚᐅᔪᑦ 
ᑎᑎᕋᖅᓯᒪᔪᓂ ᓇᓗᓇᐃᖅᓯᒪᓪᓗᑎᒃ.    

ᖁᔭᓕᔭᕗᑦ ᐅᑯᐊ   

ᑲᒪᔨᐅᔪᑦ/ᐊᐅᓚᑦᓯᔨᐅᔪᑦ ᐊᑐᐃᓐᓇᕈᖅᑎᑦᓯᓚᐅᕐᑐᑦ ᑐᑭᓯᑎᑦᓯᓇᓱᐊᕐᕈᑎᒥᓂᒃ, ᑐᑭᓯᒋᐊᕈᑎᒃᓴᓂᒃ, ᐊᒻᒪ 
ᐊᑐᐃᓐᓇᐅᑎᑕᐅᓚᐅᕐᑐᓄᑦ ᑎᑎᕋᖅᓯᒪᔪᓄᑦ ᑐᒃᓯᕋᖅᑕᐅᑎᓪᓗᒋᑦ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᓂᕐᒧᑦ. ᖁᔭᓕᕙᕗᑦ ᓄᓇᕗᑦ 
ᒐᕙᒪᒃᑯᖏᑕ ᐃᖅᑲᓇᐃᔭᕐᑎᖏᑦ ᐊᒻᒪ ᐱᓕᕆᖃᑎᒋᔭᖏ.    

ᑐᑭᓯᒋᐊᒃᑲᓐᓂᕈᒪᔪᖃᕈᓂ, ᐅᖄᓚᕕᒃᓴᐅᕗᑦ ᑐᓴᐅᒪᐅᑎᓕᕆᔨᖏᑦ ᐅᕘᓇ ᐅᖄᓚᐅᑎᒃᑯᑦ (613) 995-3708  
ᐅᕝᕙᓘᓐᓃᑦ  1-888-761-5953 (ᐊᑭᖃᖏᑦᑐᖅ).  

ᐅᐃᒍᐊᕈᒥᖅ B ᓇᐃᓪᓕᒋᐊᖅᓯᒪᔪᑦ ᐊᑐᓕᖁᔭᐅᔪᓄᑦ ᐊᒻᒪ ᐊᐅᓚᑦᓯᓂᕐᒧᑦ 
ᑭᐅᔾᔪᑕᐅᓯᒪᔪᑦ   

ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐊᑐᓕᖁᔭᐅᓯᒪᔪᑦ ᓴᖅᑭᑕᐅᓯᒪᔪᑦ ᑖᒃᑯᓇᓂ ᑐᑭᓯᒋᐊᕐᕕᒃᓴᓂ. ᐊᑐᓕᖁᔭᐅᓯᒪᔪᓂᒃ 
ᓇᐃᓴᐅᑎᖏᑦ ᓇᓗᓇᐃᒃᑯᑕᐃᑦ ᓇᐅᒃᑯᑦ ᐅᖃᐅᓯᐅᓯᒪᒻᒪᖔᑕ ᑖᒃᑯᓇᓂ ᑎᑎᕋᖅᓯᒪᔪᓂ. ᓇᐃᓴᐅᑎᖏᑦ ᐃᓗᐊᓂ 
ᓇᓗᓇᐃᒃᑯᑕᐅᕗᑦ ᓇᓃᒻᒪᖔᑕ ᓱᓇᐅᓂᖏᑦ ᐅᖃᐅᓯᐅᓯᒪᔪᑦ.    

ᐊᑐᓕᖁᔭᐅᔪᖅ ᒐᕙᒪᒃᑯᑦ ᑭᐅᔾᔪᑎᖏᑦ   

Chapter 1  

17. ᖃᕆᑕᐅᔭᒃᑰᖏᑦᑐᖅ  
ᑎᑎᕋᖅᑕᐅᖃᑦᑕᕐᓂᖏᑦ ᓄᖅᑲᖓᑲᐃᓐᓇᕐᑐᑦ 
ᐊᑐᕐᑕᐅᓂᖏᓐᓂ ᓱᓕ, ᒐᕙᒃᑯᑦ 
ᐃᓕᓴᐃᖏᓐᓇᐅᔭᕐᑐᒃᓴᐅᔪᑦ 
ᑕᒻᒪᕐᑕᖏᓐᓂᖅᓴᐅᓕᖁᓪᓗᒋᑦ.   (13-16) 

ᒐᕙᒪᒃᑯᑦ ᐊᖏᖃᑕᐅᔪᑦ. ᐃᓕᓐᓂᐊᕐᑎᑦᓯᖃᑦᑕᕋᔭᕐᑐᑦ ᐱᔭᕆᐊᖃᖅᐸᑕ.  

27. ᒐᕙᒪᒃᑯᑦ ᐱᓕᕆᕕᖏᓐᓂ ᑮᓇᐅᔭᓂᒃ 
ᑕᒻᒪᕐᓯᒪᔪᕐᓯᐅᕐᑎᖏᑦ (Internal Audit Services 
Branch) ᕿᒥᕐᕈᔪᒃᓴᐅᔪᑦ ᐊᖏᕈᑕᐅᓯᒪᔪᓂᒃ 
ᑮᓇᐅᔭᓄᑦ, ᓇᓗᓇᐃᖅᓯᒍᓐᓇᕋᔭᕐᒪᑕ ᓱᒃᑲᓂᕐᓴᒥᒃ 
ᐊᑭᓕᕐᑐᐃᔾᔪᓯᒃᓴᓂᒃ ᐊᒻᒪ ᑎᒍᓚᓂᕐᒧᑦ ᐊᑭᓕᒃᓵᓂᒃ. 
(22-26)  

ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑦ ᐱᓕᕆᖃᑎᖃᕋᔭᕐᑐᑦ ᓄᓇᕗᑦ ᒐᕙᒪᖏᓐᓂᒃ 
ᐱᔾᔪᑎᒋᓗᒋᑦ ᐊᖏᖃᑎᒌᓐᓂᒃᑯᑦ ᐊᖏᖃᑎᒌᒍᑕᐅᕙᑦᑐᑦ, ᐊᒻᒪ 
ᓇᓗᓇᐃᔭᐃᓗᑎᒃ ᐋᖅᑭᒃᓯᒋᐊᓪᓚᒍᑎᒃᓴᓂᒃ ᓱᒃᑲᓂᕐᓴᒥᒃ 
ᐊᑭᓕᕐᑐᐃᒍᓯᓕᐅᕐᓂᒃᑯᑦ ᐊᒻᒪ ᑎᒍᓚᓂᕐᒧᑦ ᐊᑭᓕᒃᓵᓂᒃ. ᐊᒻᒪᓗ, ᐊᕐᕌᒎᑉ 
ᐃᓗᐊᓂ ᑎᓴᒪᕕᓪᓗᑎᒃ ᑐᓴᕐᑎᑦᓯᖃᑦᑕᕋᔭᓕᕐᓗᑎᒃ ᐊᖏᕈᑕᐅᓯᒪᔪᑎᒍᑦ 
ᑮᓇᐅᔭᐃᑦ ᐊᑐᕐᑕᐅᓂᖏᑕ ᒥᒃᓵᓄᑦ ᐋᖅᑭᒋᐊᕈᑕᐅᓂᐊᕐᑎᓪᓗᒋᑦ 
ᐋᖅᑭᒃᓯᒪᖏᑦᑐᓄᑦ ᐊᒻᒪ ᑮᓇᐅᔭᓂᒃ ᑎᒍᓚᒋᐊᖃᓂᕐᒧᑦ 
(ᐊᑭᓕᕐᑕᐅᔭᕆᐊᖃᓂᕐᒧᑦ).   

 
   
   

Chapter 2  

40.    ᐃᖅᑲᓇᐃᔭᕐᑏᑦ ᑮᓇᐅᔭᓂᒃ 
ᑲᒪᔭᕆᐊᖃᖅᑐᑦ ᐱᓕᕆᑦᓯᐊᖁᓪᓗᒋᑦ 
ᑎᓕᔭᐅᒍᑎᒋᓯᒪᔭᖏᓐᓂᒃ, ᒐᕙᒪᒃᑯᑦ 
ᐃᓕᓐᓂᐊᕐᑎᑦᓯᕙᓪᓕᐊᒋᐊᖃᖅᐳᑦ ᖃᐅᔨᒪᓂᐊᕐᒪᑕ 
ᑲᒪᒋᔭᕆᐊᖃᖅᑕᒥᓂᒃ, ᑎᓕᔭᐅᒍᑎᒋᓯᒪᔭᒥᓂᒃ (37-
39) 

ᒐᕙᒪᒃᑯᑦ ᐊᖏᖅᑐᑦ.  ᒐᕙᒪᒃᑯᑦ ᐃᓕᓐᓂᐊᕐᑎᑦᓯᓗᑎᒃ 
ᑲᑎᒪᑎᑦᓯᖏᓐᓇᖃᑦᑕᕐᓂᐊᕐᐳᑦ ᑐᑭᓯᑎᑦᓯᓇᓯᐊᕐᓂᕐᒧᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑦᓯᓂᕐᒧᑦ ᐊᑐᐊᒐᕐᓂᒃ (Financial Administration Manual).   

 

41. ᒐᕙᒪᒃᑯᑦ ᑕᒻᒪᕐᓯᒪᔪᕐᓯᐅᖏᓐᓇᕐᑐᒃᓴᐅᕗᑦ 
ᑮᓇᐅᔭᓂᒃ ᐱᓕᕆᕕᒻᒥᓂ ᐱᔾᔪᑎᒋᓗᒋᑦ 
ᐊᑎᓕᐅᕈᓐᓇᕐᑐᑦ, ᑕᒪᓐᓇ  ᐊᖏᖅᑕᐅᓯᒪᖏᑦᑐᓂᒃ 
ᐊᑎᓕᐅᕐᑎᖃᓗᓂ ᐊᑭᓕᕐᑐᐃᓐᓂᖅ ᓄᖅᑲᕐᓂᐊᕐᒪᑦ.  
(37-39) 

ᒐᕙᒪᒃᑯᑦ ᐊᖏᖅᑐᑦ. ᑖᒃᑯᐊ ᒐᕙᒪᒃᑯᑦ ᑕᒻᒪᕐᓯᒪᔪᕐᓯᐅᕐᑎᖏᑦ (Internal Audit 
Services Branch) ᑲᔪᓯᖏᓐᓇᕐᓂᐊᕐᓗᑎᒃ ᐱᓕᕆᐊᕆᔭᖏᑦ, ᐱᖃᓯᐅᑎᓗᒋᑦ 
ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᓂᖅ ᐊᒻᒪ ᐃᓕᓐᓂᐊᕐᑎᑦᓯᓂᖅ.   

47. ᒐᕙᒪᒃᑯᑦ ᓴᖅᑭᑎᑦᓯᔪᒃᓴᐅᕗᑦ 
ᓇᓗᓇᐃᖅᓯᔪᒃᓴᐅᕗᑦ ᐊᑭᓕᒃᓵᒥᓂᒃ ᐱᔾᔪᑎᒋᓪᓗᒍ 

ᒐᕙᒪᒃᑯᑦ ᐊᖏᕐᑐᑦ. ᑖᒃᑯᐊ ᑐᑭᓯᒋᐊᕐᕕᒃᓴᐃᑦ ᐃᓚᒋᐅᑎᓯᒪᓂᐊᕐᑐᑦ 2004-

ᐊᑐᓕᖁᔭᐅᔪᖅ ᒐᕙᒪᒃᑯᑦ ᑭᐅᔾᔪᑎᖏᑦ   

ᐃᓱᓕᑦᑕᕐᑎᑕᐅᓂᖏᑦ ᐊᑭᓕᒃᓵᕆᔪᓐᓇᕐᑕᖏᑕ, 
ᑖᒃᑯᓇᓂ 2004-2005,ᒥ ᑮᓇᐅᔭᐃᑦ 
ᕿᒥᕐᕈᔭᐅᓯᒪᓂᖏᑎᒍᑦ, 
ᑕᒻᒪᕐᓯᒪᔪᖅᓯᐅᕐᑕᐅᓂᖏᑎᒍᑦ. (42-46) 

05,ᒥ ᑮᓇᐅᔭᐃᑦ ᑕᒻᒪᕐᓯᒪᔪᖅᓯᐅᕐᑕᐅᓂᖏᓐᓄᑦ.   

50. ᒐᕙᒪᒃᑯᑦ ᐋᖅᑭᒃᓱᐃᔪᒃᓴᐅᕗᑦ ᒪᓕᒐᒃᓴᓂᒃ 
ᖃᐅᔨᓴᕈᑕᐅᖃᑦᑕᕋᔭᕐᓗᑎᒃ ᑮᓇᐅᔭᐃᑦ 
ᐊᑐᕐᑕᐅᔪᓐᓇᕐᑐᑦ ᐃᓱᓕᕕᖃᑎᑕᐅᓂᖏᓐᓂᒃ 
ᐊᕐᕌᒍᓕᒫᖓᓂ. (48-49) 

ᒐᕙᒪᒃᑯᑦ ᐊᖏᖅᑐᑦ. ᑮᓇᐅᔭᓕᕆᓂᕐᒧᑦ ᐋᖅᑭᒃᓱᐃᓕᕐᑐᑦ ᒐᕙᒪᒃᑯᑦ 
ᑮᓇᐅᔭᓕᕆᔨᖏᑦ, ᐊᒻᒪ ᑲᒪᒋᔭᖏᑦ ᐊᑐᓕᕐᑕᐅᓪᓚᑦᑖᕋᔭᕐᓱᑎᒃ 2006-07,ᒥ 
ᒐᕙᒪᒃᑯᑦ ᐊᕐᕌᒍᐊᓂ. ᑖᕝᕘᓇ ᐋᖅᑭᒃᓱᐃᓂᒃᑯᑦ, ᒐᕙᒪᒃᑯᑦ ᖃᐅᔨᓴᖃᑦᑕᕋᔭᕐᑐᑦ 
ᐊᒻᒪ ᑐᓴᕐᑎᑦᓯᓗᑎᒃ ᓄᓇᕗᑦ ᒐᕙᒪᒃᑯᖏᑕ ᐊᑭᓕᒃᓵᖏᓐᓂᒃ ᐊᕐᕌᒍ 
ᑎᓴᒪᕕᑉᐸᓪᓗᒍ.   

57. ᓄᓇᕗᑦ ᒐᕙᒪᖏᑦ ᒪᓐᓇᓵᖅ 
ᐋᖅᑮᒋᐊᕆᐊᖃᖅᐳᑦ ᐃᒫᒃ ᒪᓕᒐᓕᐅᕐᑎᒥᓂᑦ 
ᐊᐱᕆᖅᑳᖅᐸᖁᓪᓗᒋᑦ ᑮᓇᐅᔭᐃᑦ ᐊᑐᕈᒪᔭᒥᑕ 
ᒥᒃᓵᓄᑦ, ᑭᖑᓂᖓᒎᖏᑦᑐᖅ ᐊᑐᕇᖅᓯᒪᓕᕈᑎᒃ 
ᑭᓯᐊᓂ. (53-56) 

ᒐᕙᒪᒃᑯᑦ ᐊᖏᖅᑐᑦ. ᐊᑐᓕᕐᑕᐅᑎᑦᓯᓪᓚᑦᑖᕐᓯᒪᓕᕐᑐᑦ ᒪᓕᒐᒃᓴᓂᒃ, ᑕᒪᒃᑯᐊ 
ᒐᕙᒪᐃᑦ ᐱᓕᕆᕕᖏᓐᓂ ᑮᓇᐅᔭᐃᑦ ᖃᑦᓯᐅᒐᔭᕐᓂᖏᓐᓂᒃ ᐊᑐᕆᐊᖃᖅᑕᒥᓂᒃ 
ᓇᓗᓇᐃᕐᓯᕙᒌᖅᐸᖁᓪᓗᒋᑦ ᐊᒥᒐᖏᑦᑐᓂᒃ ᐊᒻᒪ ᐊᑐᕐᑕᐅᓚᐅᕐᑎᓐᓇᒋᑦ ᓱᓕ 
ᐊᖏᕈᑕᐅᖅᑳᖃᑦᑕᖁᓪᓗᒋᑦ. ᑕᒪᒃᑯᐊ ᒪᓕᒐᖏᑦ ᐋᖅᑭᒋᐊᕈᑕᐅᒐᔭᕐᒪᑕ 
ᖃᐅᔨᒪᓂᕐᓴᐅᓂᕐᒧᑦ ᑮᓇᐅᔭᐃᑦ ᐊᑐᕐᑕᐅᕙᑦᑐᑦ ᒥᒃᓵᓄᑦ ᐊᒻᒪ ᖃᑦᓯᓂᒃ 
ᐃᖅᑲᓇᐃᔭᕐᑎᑖᕐᐸᓪᓕᐊᓂᕐᒧᑦ ᐊᕐᕌᒍᑕᒫᑦ. ᒐᕙᒪᒃᑯᑦ ᑕᐃᒪᖓᓕᓵᖅ 
ᐋᖅᑭᒃᓱᐃᕙᓪᓕᐊᓂᐊᕐᐳᑦ ᑮᓇᐅᔭᓂᒃ ᐊᐅᓚᑦᓯᑦᓯᐊᕐᓂᕐᓴᐅᕙᓪᓕᐊᓂᕐᒧᑦ 
ᑕᒪᒃᑯᐊ ᐱᔾᔪᑎᒋᓗᒋᑦ.    

67. ᒐᕙᒪᒃᑯᑦ ᐋᖅᑭᒃᓯᔪᒃᓴᐅᕗᑦ ᖃᖓᒃᑯᑦ 
ᐊᑐᓕᕐᑕᐅᑎᑦᓯᓪᓚᑦᑖᕋᔭᕐᓂᕐᒥᓂᒃ ᑲᑎᑦᓯᓂᒃᑯᑦ 
ᑮᓇᐅᔭᓂᒃ ᐊᐅᓚᒃᓯᔾᔪᓯᐅᒐᔭᕐᑐᓂᒃ 
ᓯᕗᓂᕆᓂᐊᕐᑕᑦᑎᓐᓂ ᓈᒻᒪᓈᕆᐊᕐᓗᑎᒃ. (61-66) 

ᒐᕙᒪᒃᑯᑦ ᐊᖏᖅᑐᑦ. ᐸᕐᓇᐃᓂᐊᕐᑐᑦ ᐋᖅᑭᒃᓱᐃᕙᓪᓕᐊᓂᐅᒐᔭᕐᑐᒥᒃ 
ᓴᖅᑭᑎᑦᓯᓪᓚᑦᑖᕐᓂᕐᒧᑦ ᐊᑐᓕᕐᑕᐅᖔᓕᕋᔭᕐᓂᖏᓐᓄᑦ. 

79. ᐊᖅᑯᑎᖃᓗᑎᒃ ᒐᕙᒪᑐᖃᒃᑯᑦ 
ᑲᑎᒪᔨᖏᓐᓂᒃ, Crown Agency Council, 
ᒐᕙᒪᒃᑯᑦ ᖃᐅᔨᓴᐃᓐᓇᕐᑐᒃᓴᐅᔪᑦ ᖃᓄᖅ 
ᑲᒪᑦᓯᐊᕐᑎᒋᒻᒪᖔᑕ ᑯᐊᐳᕇᓴᐃᑦ ᑮᓇᐅᔭᐃᑦ 
ᒥᒃᓵᓄᑦ ᖃᐅᔨᓴᕈᑕᐅᓯᒪᔪᓂᒃ ᑭᖑᕙᖏᓪᓗᑎᒃ, 
ᐊᒻᒪ ᐱᓕᕆᖃᑎᖃᖏᓐᓇᖁᓪᓗᒋᑦ ᑯᐊᐳᕇᓴᐅᔪᓂᒃ 
ᑭᖑᕙᖏᓐᓂᕐᓴᐅᖃᑦᑕᕐᓂᐊᕐᒪᑕ ᑐᓂᓯᒋᐊᖃᓗᑎᒃ 
ᖃᐅᔨᓴᕈᑕᐅᓯᒪᔪᓂᒃ ᑮᓇᐅᔭᓄᑦ. 74-78) 

ᒐᕙᒪᒃᑯᑦ ᐊᖏᖅᑐᑦ. ᑎᑎᖅᑲᓂᒃ ᑕᒪᒃᑯᐊ ᐱᓕᕆᐊᖑᔭᕆᐊᖃᑦᑐᑦ 
ᑲᔪᓯᑎᑕᐅᒋᐊᖃᓂᖏᑕ ᒥᒃᓴᓄᑦ ᑐᓂᔭᐅᓚᐅᖅᓯᒪᔪᑦ ᐊᑐᓂᑦ 
ᑯᐊᐳᕇᓴᖁᑎᖏᑦ ᒐᕙᒪᑐᖃᒃᑯᑦ ᒪᐃ 2005,ᒥ. ᑎᑎᖅᑲᑎᒍᑦ 
ᓇᓗᓇᐃᖅᓯᒪᑦᓯᐊᓚᐅᕐᑐᑦ ᖃᓄᐃᓕᐅᕆᐊᖃᓂᖏᓐᓂᒃ, ᑕᒪᒃᑯᐊ ᑎᒥᐅᔪᑦ 
ᒪᓕᒋᐊᖃᖅᑕᖏᓐᓂᒃ ᐱᔾᔪᑎᒋᓗᒋᑦ ᐅᓪᓗᑕᒫᖅᓯᐅᑏᑦ, ᐊᑯᓂᐅᔪᒧᑦ 
ᐸᕐᓇᐃᒋᐊᖃᓂᖅ, ᐊᐅᓚᑦᔪᑎᒃᓴᓂᒃ ᐸᕐᓴᐃᒋᐊᖃᓂᖅ, ᐊᒻᒪ 
ᑐᓴᕈᑎᒃᓴᓕᐅᕐᓂᖅ. ᑭᐅᔾᔪᑕᐅᔪᑦ ᑎᑎᖅᑲᓄᑦ ᓴᖅᑭᑕᐅᔭᕆᐊᖃᓚᐅᕐᓯᒪᔪᑦ 
ᓄᕕᐱᕆ 2005,ᒥ ᒪᓕᒐᓕᐅᕐᑏᑦ ᑲᑎᒪᑎᓪᓗᒋᑦ. ᑕᒪᒃᑯᐊ 
ᑲᔪᓯᒋᐊᕐᑎᑕᐅᓯᒪᔪᑦ ᐃᑲᔪᕈᑕᐅᖁᓪᓗᒍ ᒪᓕᓐᓂᕐᓴᐅᒋᐊᖅ 
ᒪᓕᒃᑕᐅᖁᔭᐅᓯᒪᔪᓂᒃ.   

 
62 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ
 



 

ᐊᑐᓕᖁᔭᐅᔪᖅ ᒐᕙᒪᒃᑯᑦ ᑭᐅᔾᔪᑎᖏᑦ   

 

89. ᒐᕙᒪᒃᑯᑦ ᐃᒃᐱᒍᓱᑦᓯᐊᕆᐊᖃᖅᐳᑦ 
ᐃᖅᑲᓇᐃᔭᕐᑎᖃᕆᐊᖅ ᐱᔪᓐᓇᕐᓂᖃᑦᓯᐊᕐᑐᓂᒃ 
ᓲᕐᓗ ᑮᓇᐅᔭᓕᕆᓂᕐᒧᑦ ᖃᐅᔨᒪᔨᓂᒃ ᐊᒻᒪ 
ᐃᓄᑦᑎᑐᑦ ᑐᓵᔨᐅᔪᑦ ᐊᑐᐃᓐᓇᐅᑎᑕᐅᓗᑎᒃ 
ᓯᕗᓂᑐᖃᖓᓂ ᑮᓇᐅᔭᓕᕆᓂᕐᒧᑦ 
ᐃᓄᑦᑎᑑᕐᓯᒋᐊᖃᖅᑐᓂᒃ, ᑕᒪᒃᑯᐊ 
ᑲᔪᓯᑦᓯᐊᖁᓪᓗᒋᑦ ᑐᓗᖅᑕᐅᑎᖃᖏᓪᓗᑎᒃ. . (84-
88) 

ᒐᕙᒪᒃᑯᑦ ᐊᖏᖅᑐᑦ. ᒐᕙᒪᒃᑯᑦ ᐊᕐᓱᕈᕈᑎᖃᒋᐊᓪᓚᓐᓂᐊᕐᑐᑦ 
ᐊᑐᐃᓐᓇᕈᖅᑎᑦᓯᓯᒪᒋᐊᖅ ᐃᑲᔪᕈᑎᒃᓴᓂᒃ ᑕᒪᒃᑯᓄᖓ.   

101. ᒐᕙᒪᒃᑯᑦ ᐱᔭᕇᖅᑐᒃᓴᐅᕗᑦ 
ᖃᐅᔨᓴᕐᓂᕐᒥᓂᒃ  ᐊᕙᑎᐅᑉ ᓱᕋᒃᑕᐅᓯᒪᓂᖏᓐᓂᒃ 
ᑭᖑᕙᖁᓇᒋᑦ ᑎᑎᕋᖅᓯᐅᑎᓗᒋᑦ 2005-06,ᒥ   
(97-101)  

ᒐᕙᒪᒃᑯᑦ ᐊᖏᖅᑐᑦ.ᐱᓕᕆᖃᑎᖃᖃᑦᑕᕐᓯᒪᓕᕐᑐᑦ ᑲᓇᑕᐅᑉ ᒐᕙᒃᒪᑯᖏᓐᓂᒃ 
ᐱᔭᕇᖅᓯᒐᓱᐊᕐᓱᑎᒃ ᖃᐅᔨᓴᕈᑕᐅᓯᒪᔪᓂᒃ 2001,ᒥ, ᑭᓯᐊᓂᑦᑕᐅᖅ 
ᓴᖅᑭᑕᐅᓛᕐᑐᑦ 2005-06,ᒥ ᑮᓇᐅᔭᐃᑦ ᖃᐅᔨᓴᕐᑕᐅᓯᒪᓂᖏᑎᒍᑦ. ᒐᕙᒪᒃᑯᑦ 
ᐊᕐᓱᕈᕈᑎᖃᒋᐊᓪᓚᓚᖓᔪᑦ ᐱᔭᕇᖅᓯᒐᓱᐊᕆᐊᖅ ᕿᓚᒥᒃᑯᑦ.   

107. ᒐᕙᒪᒃᑯᑦ ᐋᖅᑭᒃᓯᔪᒃᓴᐅᕗᑦ ᐊᕐᕌᒍᒥ 
ᑕᒪᓐᓇ ᐋᖅᑭᒋᐊᕐᑕᐅᒐᔭᕐᒪᖔᑦ 
ᐊᑲᐅᖏᒍᑕᐅᖏᓐᓇᐅᔭᕐᒪᑦ ᑕᒪᒃᑯᓄᖓ 
ᐅᖃᓕᒫᕐᐸᑦᑐᓄᑦ, ᑐᑭᓯᒍᑎᒋᔪᓐᓇᖏᒻᒪᒋᑦ 
ᖃᓄᐃᓪᓗᐊᓪᓚᑦᑖᕐᑐᓂᒃ ᐊᑐᓲᒍᒻᒪᖔᑕ 
ᐸᕐᓇᒍᑎᒋᓯᒪᔭᒥᓂᒃ. (102-106) 

ᒐᕙᒪᒃᑯᑦ ᐊᖏᖅᑐᑦ. ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑦ ᐋᖅᑭᒃᓯᓚᐅᕐᑐᑦ 
ᐃᓱᒪᓕᐅᕐᓂᒃᑯᑦ ᐃᑲᔪᕐᑎᒃᓴᒧᑦ ᐃᓂᒃᓴᒥᒃ (Senior Fiscal Advisor) 
ᓯᕗᓕᐅᕆᒐᔭᕐᑐᒥᒃ ᐊᑕᖏᕐᓯᓗᓂ ᑮᓇᐅᔭᓂᒃ ᖃᐅᔨᓴᕈᓯᐅᒐᔭᕐᑐᓂ, 
ᑲᒪᒍᓯᐅᒐᔭᕐᑐᓂᒃ.  ᑮᓇᐅᔭᓂᒃ ᐊᑕᖏᕐᓗᒋᑦ ᑲᒪᒍᓯᐅᒐᔭᕐᑐᑦ 
ᐊᑐᓕᕐᑕᐅᒐᔭᕐᐳᑦ ᒪᕐᔨ 31, 2008,ᒥ. 

111. ᐊᖅᑯᑎᖃᓗᑎᒃ ᒐᕙᒪᑐᖃᒃᑯᑦ 
ᑲᑎᒪᔨᒥᓂᒃ, ᒐᕙᒪᒃᑯᑦ ᓯᕗᓕᐅᕆᔪᒃᓴᐅᔪᑦ 
ᓄᓇᕗᒻᒥ ᑯᐊᐳᕇᓴᖁᑎᖏᓐᓂᒃ ᐃᑲᔪᕆᐊᖅ 
ᕿᒥᕐᕈᔭᐅᓂᒃᑯᑦ ᓄᑖᓂᒃ ᑮᓇᐅᔭᓕᕆᔾᔪᓯᐅᒐᔭᕐᑐᓂᒃ 
ᐊᒃᑐᐊᓂᖃᕐᑐᓂᒃ ᐊᓯᖏᓐᓄᑦ ᐱᖓᔪᖏᓐᓄᑦ 
ᐱᓕᕆᖃᑎᒋᔭᕆᐊᖃᖅᑕᖏᓐᓄᑦ. ᑕᒪᒃᑯᐊ ᓄᑕᑦ 
ᒪᓕᒐᒃᓴᐃᑦ ᐊᑐᕐᑕᐅᓕᕐᐸᑕ, ᒐᕙᒪᒃᑯᑦ 
ᓯᕗᓕᐅᕆᔪᒃᓴᐅᔪᑦ ᑯᐊᐳᕇᓴᓂᒃ  
ᐊᑐᓕᕋᓱᐊᕐᓂᐊᕐᑎᓪᓗᒋᑦ ᓄᑖᓂᒃ ᒪᓕᒐᒃᓴᐅᔪᒃ 
ᐊᕐᕌᒍᒧᑦ 2005-06,ᒥ. (108-110) 

ᒐᕙᒪᒃᑯᑦ ᐊᖏᖅᑐᑦ.  ᒐᕙᒪᒃᑯᑦ ᑮᓇᐅᔭᓕᕆᔨᖏᑦ ᐊᑐᐃᓐᓇᐅᒐᔭᕐᐳᑦ 
ᐃᑲᔪᕐᑐᒃᓴᐅᒋᐊᖅ ᐊᓯᖏᓐᓂᒃ ᐱᖓᔪᒋᔭᖏᓐᓂᒃ ᐃᒃᐱᒍᓱᒃᑐᖃᖅᑎᓪᓗ 
ᑕᒪᒃᑯᓂᖓ.    

123. ᒐᕙᒪᒃᑯᑦ ᕿᒥᕐᕈᔪᒃᓴᐅᕗᑦ ᑕᒪᒃᑯᐊ 
ᑯᐊᐳᕇᓴᐃᑦ ᐃᒻᒥᒃᑯᑦ ᑮᓇᐅᔭᓂᒃ 
ᐊᐅᓚᑦᓯᒍᓯᖃᐃᓐᓇᕆᐊᖃᒪᖔᑕ ᓇᒻᒥᓂᖅ. (118-
122) 

ᒐᕙᒪᒃᑯᑦ ᐊᖏᖅᑐᑦ. ᒐᕙᒪᑐᖃᒃᑯᑦ ᑯᐊᐳᕇᓴᖏᑕ ᓇᒻᒥᓂᖅ ᐊᐅᓚᑦᓯᔾᔪᓯᖏᑦ 
ᑮᓇᐅᔭᓂᒃ ᖃᕆᑕᐅᔭᑎᒍᑦ ᕿᒥᕐᕈᔭᐅᓛᕐᓗᑎᒃ ᒐᕙᒪᒃᑯᑦ ᑮᓇᐅᔭᓕᕆᔨᖏᓐᓄᑦ 
ᐅᖃᖃᑎᖃᖅᑲᕐᓗᑎᒃ ᒐᕙᒪᒃᑯᑦᑯᐊᐳᕇᓴᖏᓐᓂᒃ ᐊᒻᒪ ᐊᓯᖏᓐᓂᒃ 
ᒐᕙᒪᐅᔪᓂᒃ ᐊᒃᑐᕐᑕᐅᖃᓯᐅᑎᔪᓂᒃ.   

 

131. ᒐᕙᒪᒃᑯᑦ ᓇᓗᓇᐃᔭᐃᔪᒃᓴᐅᕗᑦ ᐊᒻᒪ 
ᐱᓕᕆᐊᖃᓪᓚᑦᑖᕐᓗᑎᒃ ᐊᑲᐅᖏᓕᐅᕈᑕᐅᔪᓂᒃ 

ᒐᕙᒪᒃᑯᑦ ᐊᖏᕐᑐᑦ. ᐅᓪᓗᒥ ᐊᑐᕐᑕᐅᔪᑦ ᑮᓇᐅᔭᓕᕆᔾᔪᓯᐅᓪᓗᑎᒃ ᐊᒻᒪ 

ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ 63
 



 

ᐊᑐᓕᖁᔭᐅᔪᖅ ᒐᕙᒪᒃᑯᑦ ᑭᐅᔾᔪᑎᖏᑦ   

ᖃᕆᑕᐅᔭᒃᑯᑦ ᑮᓇᐅᔭᓕᕆᔾᔪᓯᓄᑦ ᐊᑐᕐᑕᐅᕙᑦᑐᓄᑦ 
ᑮᓇᐅᔭᓕᕆᓂᕐᒧᑦ ᐊᒻᒪ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ. 
(124-130) 

ᑮᓇᐅᔭᓂᒃ ᐊᐅᓚᑦᓯᔾᔪᓯᐅᔪᑦ ᕿᒥᕐᕈᔭᐅᓗᑎᒃ 2006-,ᒥ. 

   
   

Chapter 7  

148. ᒐᕙᒪᒃᑯᑦ ᖃᐅᔨᒐᓱᐊᕐᑐᒃᓴᐅᕗᑦ 
ᐃᖅᑲᓇᐃᔭᐃᓐᓇᖏᓪᓗᑎᒃ 
ᐃᖅᑲᓇᐃᔭᑲᐃᓐᓇᖃᑦᑕᕈᓐᓇᕐᑐᓂᒃ 
ᑮᓇᐅᔭᓕᕆᔨᖃᕆᐊᓕᒻᒪᕆᐅᒻᒪᑦ ᒐᕙᒪᒃᑯᑦ 
ᐱᓕᕆᕕᖏᓐᓂ ᐊᒻᒪ ᒐᕙᒪᒃᑯᑦ ᑯᐊᐳᕇᓴᖏᓐᓂ 
ᑲᒪᒋᐊᖃᑐᓄᑦ ᐊᓯᔾᔨᕐᐸᓪᓕᐊᔪᓂᒃ. (145-147) 

ᑕᒪᑐᒥᖓ ᒐᕙᒪᒃᑯᑦ ᐊᖏᖃᑕᐅᒐᓗᐊᕐᑎᓪᓗᒋᑦ ᑕᒪᑐᒥᖓ, ᑭᓯᐊᓂ 
ᑭᖑᓂᕆᓕᕐᑕᑦᑎᓐᓂ ᑲᔪᓯᑎᒋᐊᖅ ᐊᔪᕐᓇᑲᓵᖃᑦᑕᕐᓯᒪᔪᖅ ᐊᒻᒪ ᓯᕗᓂᕐᒧᑦ 
ᐋᖅᑭᒃᓱᕐᑕᐅᓇᓱᐊᖏᓐᓇᕐᓂᐊᕐᑐᑦ. ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᖓᓂ 
ᐃᖅᑲᓇᐃᔭᕐᑎᑖᕈᒫᕐᓯᒪᔪᑦ ᒪᕐᕉᓐᓂᒃ ᑮᓇᐅᔭᓕᕆᓂᕐᒧᑦ ᐃᑲᔪᕐᑎᒃᓵᓐᓂᒃ 
(Senior Fiscal Advisor) 2006-07,ᒥ ᐃᑲᔪᕈᑕᐅᓂᐊᕐᑎᓪᓗᒋᑦ ᒐᕙᒪᒃᑯᓐᓄᑦ 
ᐊᒻᒪ ᑯᐊᐳᕇᓴᖏᓐᓄᑦ.     

   
   

Chapter 8  

160. ᑮᓇᐅᔭᓕᕆᓂᕐᒧᑦ ᐊᑲᐅᖏᓕᐅᕈᑕᐅᔪᑦ 
ᐋᖅᑭᒃᓱᕐᑕᐅᓂᐊᕐᐸᑕ, ᓄᓇᕗᑦ ᒐᔭᒪᒃᑯᖏᑦ 
ᐃᓚᖏᓐᓂᒃ ᐊᐅᓚᑦᓯᒍᓯᓂᒃ 
ᐊᑕᐅᓯᕐᒦᑦᑎᑦᓯᔪᒃᓴᐅᕗᑦ ᑕᒪᓐᓇ ᑲᔪᓯᓂᐊᕐᐸᑦ, 
ᒐᕙᒪᒃᑯᑦ ᐱᒻᒪᕆᐅᔪᓂᒃ 
ᐃᓱᒪᓕᐅᕈᑎᖃᕆᐊᖃᖅᐳᑦ, ᐱᖃᓯᐅᑎᓗᒋᑦ ᖃᓄᖅ 
ᐋᖅᑭᒃᓱᕐᑕᐅᓂᐊᕐᒪᖔᑕ ᐊᑕᐅᓯᕐᒥᒃ 
ᐊᐅᓚᑕᐅᕕᒋᓂᐊᕐᑕᖓᓂᒃ ᐊᒻᒪ ᖃᓄᑎᒋᖅ 
ᐊᓯᔾᔩᒋᐊᕈᒪᒻᒪᖔᑕ ᐃᓱᒪᒃᓴᕐᓯᐅᕈᑎᒋᓗᒋᑦ. (159) 

ᓄᓇᕗᑦ ᒐᕙᒪᖏᑦ ᖃᐅᔨᒪᔪᑦ ᑖᑦᓱᒥᖓ ᐱᔾᔪᑕᐅᔪᒥᒃ ᐊᒻᒪ ᖃᒻᒥᕋᑖᖅ 
ᑲᔪᓯᑎᑦᓯᓚᐅᕐᑐᑦ ᑕᐃᔭᐅᔪᓂᒃ “ᕿᒥᕐᕈᓂᖅ ᓄᓇᕗᑦ ᒐᕙᒪᖏᑕ 
ᑮᓇᐅᔭᓕᕆᔾᔪᓯᓕᕆᓂᕐᒧᑦ ᐱᓕᕆᐊᖓ”, “The Review of GN Financial 
Structures Project.” ᕿᒥᕐᕈᔪᒪᒍᑎᖃᖅᑐᑦ ᖃᐅᔨᓴᕈᒪᓪᓗᑎᒃ ᐱᓕᕆᕕᖏᑕ 
ᖃᓄᑎᒋᖅ ᑮᓇᐅᔭᓕᕆᓂᕐᒧᑦ ᐸᕐᓇᐃᓯᒪᑎᒋᒻᒪᖔᑕ ᐊᒻᒪ 
ᐊᑐᓕᖁᔭᐅᔭᑦᑎᓐᓂᒃ ᑎᑎᕋᓚᐅᕐᐳᒍᑦ ᐸᕐᓇᒃᓯᒪᑦᓯᐊᕐᑐᒥᒃ 
ᐋᖅᑭᒃᓯᒋᐊᕈᑎᒃᓴᒫᖑᓪᓗᓂ ᓄᓇᕗᑦ ᒐᕙᒪᖏᑦ ᐱᔪᓐᓴᕐᓂᖃᑦᓯᐊᖁᓪᓗᒋᑦ 
ᐸᕐᓇᐃᒋᐊᖅ, ᐊᐅᓚᑦᓯᒋᐊᖅ, ᐊᒻᒪ ᒥᒃᓴᐅᓴᐃᒍᓐᓇᕆᐊᖅ ᑮᓇᐅᔭᓂᒃ, ᐊᒻᒪ 
ᐋᖅᑭᒋᐊᖁᓪᓗᒋᑦ ᑭᖑᕙᕐᑕᓗᐊᕐᐸᓐᓂᖓᓂᒃ ᑕᒻᒪᕐᑕᖏᑦᑐᓂᓪᓗ 
ᓴᖅᑭᑎᑦᓯᖃᑦᑕᕆᐊᖃᓂᖏᑦ ᑮᓇᐅᔭᖏᑕ ᒐᕙᒪᒃᑯᑦ ᒥᓵᓄᑦ. ᑭᖑᓪᓕᕐᐹᒥ 
ᑎᑎᕋᖅᓯᒪᔪᑦ ᓴᖅᑭᑕᐅᔭᕕᒃᓴᖃᖅᐳᑦ ᒪᕐᔨ 31, 2006,ᒥ. ᖃᐅᔨᓴᕈᑕᐅᔪᓂ 
ᕿᒥᕈᖃᓯᐅᑎᓗᑎᒃ ᒐᕙᒪᒃᑯᑦ ᑮᓇᐅᔭᓄᑦ ᐊᐅᓚᑦᓯᖑᓯᓂᕐᒧᑦ 
ᐸᕐᓇᐃᔪᒃᓴᐅᓂᐊᓂᒃ ᑮᓇᐅᔭᓂᒃ ᐊᐅᓚᑦᓯᔾᔪᓯᒃᓴᓕᐅᕐᓗᑎᒃ 
ᐊᑐᕐᓂᖃᑦᓯᐊᕐᓂᐊᕐᑐᓂᒃ ᐅᑯᐊ ᐱᔾᔪᑎᒋᓗᒋᑦ:  ᐊᐅᓚᑦᓯᓂᕐᒧᑦ 
ᐃᓱᐃᓪᓕᑐᐃᓐᓇᕆᐊᖃᖅᑐᓂᒃ ᑲᒪᓂᕐᒧᑦ ᐊᒻᒪ ᐊᐅᓚᑦᓯᓂᕐᒧᑦ, 
ᑐᑭᓯᒋᐊᕐᕕᒃᓴᓕᕆᓂᕐᒧᑦ, ᐊᒻᒪ ᑲᒪᑦᓯᐊᕐᓂᕐᒧᑦ ᐃᖅᑲᓇᐃᔭᕐᑎᐅᔪᓂᒃ.   

180. ᒐᕙᒪᒃᑯᑦ ᐋᖅᑭᒃᓱᐃᔪᒃᓴᐅᕗᑦ 
ᐃᓕᓐᓂᐊᕐᑎᑦᓯᒍᑎᒃᓴᓂᒃ ᐃᑲᔪᕈᑕᐅᓂᐊᕐᓗᑎᒃ 
ᓄᓇᕘᑦᑖᖃᑕᐅᓯᒪᔪᓄᑦ ᐃᓕᓴᐃᒋᐊᖅ 
ᑮᓇᐅᔭᓕᕆᔨᓪᓚᑦᑖᖑᓂᕐᒧᑦ ᐊᒻᒪ ᐋᖅᑭᒃᓱᐃᓗᑎᒃ 
ᐊᓯᖏᓐᓄᑦ ᑐᖄᖓᔪᓂᒃ ᐊᐅᓚᑦᓯᒍᓐᓇᕐᓂᕐᒧᑦ 
ᑮᓇᐅᔭᓕᕆᓂᕐᒥᒃ.    (175-179) 

ᒐᕙᒪᒃᑯᑦ ᐊᖏᖅᑐᑦ. ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐃᓕᕆᕕᐊᓂ 
ᐊᕐᓱᕈᕈᑎᖃᐃᓐᓇᕐᓂᐊᕐᐳᑦ ᐃᓕᓴᐃᒋᐊᖅ ᓄᓇᕘᒃᑖᖃᑕᐅᓯᒪᔪᓂᒃ 
ᑮᓇᐅᔭᓕᕆᔨᒻᒪᕈᓂᕐᒧᑦ ᐊᒻᒪ ᐊᐅᓚᑦᓯᔨᐅᓂᕐᒧᑦ ᑮᓇᐅᔭᓂᒃ. ᐊᒻᒪ, 
ᐋᖅᑭᒃᓯᓛᕐᓗᑎᒃ ᐃᖅᑲᓇᐃᔭᕐᓂᓕᕆᓂᕐᒧᑦ ᐸᕐᓇᐃᒍᑎᓂᒃ 
ᐋᖅᑭᒋᐊᓪᓚᒍᑕᐅᒐᔭᕐᒪᑕ ᑮᓇᐅᔭᓂᒃ ᐊᐅᓚᑦᓯᒍᓐᓇᕐᓯᑦᓯᐊᕐᓂᕐᒧᑦ.   

 

 
64 ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᑎᒻᒪᕆᐅᑉ ᑐᓴᕐᑕᐅᑎᑕᖏᑦ ᓄᓇᕗᒻᒥ ᒪᓕᒐᓕᐅᕐᑎᓄᑦ - 2005,ᒥ

